
Bahorgi va kuzgi bug‘doy urug'i tarkibidan ayrim aralashmalar miqdori

to‘g‘risidagi ma’lumotlar DST 10467—63 da berilgan
Sinflar
Urug'boplik ko‘rsatkichlari
birinchi ikkinchi uchunchi

Boshqa o'simliklar urug'i 1 kg
urug‘da... donadan ko‘p 10 40 200
bo'lmaganda
1. Begona o'simliklar urug'i
miqdori 1 kg urug'da... donadan 5 20 100
ko‘p bo'lmaganda
2. Qorakuya xaltachasi va uning ekishga ekishga
Qismlari aralashmasi og'irlikka ruxsat ruxsat 0,002 |
nisbatan % dan ortmaganda ettlmaydi etilmaydi
3. Qorakosov, skierotsiya va
boshga zamburug‘lar og'irlikka 0,01 0,03 0,005
nisbatan % dan ortmaganda

KIRISH
Don inson uchun aziz va betakror ne'mat bo'lib, u bashariyatning asosiy rizq-nasibasi, dasturxon ko'rki hisoblangan nonning qimmatli xomashyosidir. Don tirik organizm ehtiyoji uchun kerak bo'lgan kraxmal, oqsil, vitamin va boshqa biologik faol moddalarning asosiy manbayi hamdir.
Respublikamiz g'alla mustaqilligiga erishgandan keyin, seleksionerlarimiz oldiga mahalliylashtirilgan yangi navlarni yaratish va yaratilgan yangi navlarning turli kasalliklarga, tuproq-iqlim sharoitlariga chidamli bo'lishi kerakligi asosiy vazifalardan bin qilib qo'yildi.
Don yetishtirishni ko'paytirishning asosiy omili sug'orila-digan yerlarda g'alla yetishtirish hajmini ko'paytirish lozimligi qat'iy zaruriyatga aylandi. Shu maqsadda Vazirlar Mahkamasi-ning 1994-yil 5-avgustdagi qaroriga ko'ra, respublikada sug'oriladigan yerlardagi boshoqli don ekin maydonlari 1 mln gektarga yetkazilishi zarur.
Mamlakat qishloq xo'jaligining qay darajada taraqqiy etgani qishloq xo'jaligi ekinlari hosildorligi va sifatining yuqoriligi bilan baholanadi. So'nggi yillarda mamlakatimizda g'alla ekinlaridan yuqori hosil olishga erishish maqsadida ko'pgina ishlar amalga oshirildi va turli xil izlanishlar olib borildi. Keyingi yillarda olib boriigan tinimsiz izlanishlar natijasida bug'doyning tannarxi pasayib, donni yembop oziqa sifatida qo'llash imkoni ham tug'ildi. Yetishtirilgan hosilni nobud qilmasdan yig'ishtirib olish, saqlash, uni qayta ishlab, iste'molchilarga sifatli tayyor mahsulotni yetkazib berish hozirgi zamon ilg'or fan-texnika yutuqlaridan oqilona foydalanish, zamonaviy texnika va texnologiyalardan o'z joyida hamda to'g'ri foydalana bilishni taqozo etadi.
„Don va don mahsulotlari tovarshunosligi" o'quv qo'llanmasi kasb-hunar kollejlarining oziq-ovqat va qishloq xo'jaligi yo'na-lishlari bo'yicha ta'lim olayotgan talabalari uchun mo'ljallangan bo'lib, unda seleksiya va urug'chilik asoslari, don va moyli urug'lar tovarshunosligi, un va yorma mahsulotlari tovar-shunosligi, omixta yem xomashyosi va omixta yem tovarshunos-ligiga katta e'tibor berilgan.
O'quv qo'llanmada mahalliylashtirilgan yangi navlarning sifatini o'rganish va uni yaxshilashga katta e'tibor qaratilgan, chunki urug'ning sifati qishloq xo'jaligi mahsulotlari hosildorligiga ta'sir ko'rsatadigan va sifatini belgilab beradigan muhim omil hisoblanadi.
Aziz o'quvchi! Yetuk mutaxassis sifatida respublikamizning don mustaqilligini barqarorlashtirish va aholini sifatli oziq-ovqat mahsulotlari bilan ta'minlashdek ezgu ishlarni amalga oshirishda Sizga muvaffaqiyatlar yor bo'lsin!

Birinchi bo'lim.   SELEKSIYA VA  URUG'CHILIK
1-bob. SELEKSIYA   ASOSLARI
1- §. Nav va uni yaratish usullari
Nav — bu biologik va xo'jalik jihatdan muayyan qiymatga molik xususiyatlarga ega bo'lgan, seleksiyalash yo'li bilan yaratilgan, madaniy o'simlikning biologik shakli, ko'rinishi. Navlar yaratilgan joyning tuproq, iqlim va agrotexnik sharoitlariga moslashtirilgan bo'lishi kerak. Yaxshi agrotexnik tadbirlar natijasida yuqori va chidamli hosil berishi lozim. Bundan tashqari, navlar sanoatning turli tarmoqlarini muayyan texnologik talablarga javob beradigan xomashyo bilan ta'minlashi zarur. Demak, bug'doy navi — unbpplik va nonboplik jihatidan yuqori qiymatga ega bo'lib, yormabop ekinlar navi texnologik va iste'mol jihatdan yuqori sifatli, moyli ekinlar navi esa tarkibida moy miqdorining yuqori bo'lishi bilan ajralib turishi kerak.
Navlarni yaratishda narpaqat uning xo'jalik jihatdan foydali tomonlarini belgilovchi — hosildorligi, sovuqqa, qurg'oqchilikka chidamliligi, kasallik va zararkunandalarga qarshi chidamliligi, o'sayotgan xomashyoning umumiy kimyoviy tarkibi haqida ma'lumot beruvchi ko'rsatkichlarga, sifati haqida yanada chuqurroq ma'lumot beruvchi — oqsillarning aminokislotali tarkibi, kraxmalda aminokislota va amilaza nisbati, moylardagi to'yingan va to'yinmagan kislotalar va hokazolarga ham alohida e'tibor qaratiladi.
Sobiq Ittifoq davrida seleksiya sohasida muayyan ishlar bajarilgan edi. Bu borada ilmiy ish olib borgan P. P. Lukyanenko, V. S. Pustovoyt, L. A. Jdanov, V. N. Remeslo, F. T. Kumchenko, B. P. Sokolov, V.E. Kozubenko, V. N. Mamontova, A. O. Lprx, S. F. Chernenko, A. L. Mazlumov, V. P. Kuzmin, V. E. Pisarev, E. I. Umanova va boshqa olimlarning nomlarini aytib o'tish mumkin.
Ular o'zlarining ilmiy-tadqiqot ishlarida makkajo'xori gibridlari, bug'doy, kungaboqar, qandlavlagi, kartoshka va boshqa ko'pgina qishloq xo'jaligi ekinlarining serhosil va sifat jihatdan qimmatli navlarini yaratish borasida ko'plab yutuqlarni qo'lga kiritishgan.
Respublikamiz mustaqillikka erishgach, bu borada yanada keng imkoniyatlar yaratildi. Bozor munosabatlari sharoitida xalq xo'jaligining eng muhim tarmog'i hisoblangan agrosanoat majmuyida tub o'zgarishlar bo'lishiga olib keldi. Tabiiy iqlim va tuproq sharoitlariga ko'ra, O'zbekiston dehqonchilik uchun eng qulay mintaqalardan biri bo'lsa-da, sobiq Ittifoq davrida faqat paxta yetishtirib beruvchi vohaga aylangandi. Mustaqillik tufayli bunday siyosatga barham berilib, aholini un va non mahsulotlari bilan ta'minlash hukumatimizning bosh masalasiga aylandi. Ekin maydonlari tarkibida, almashlab ekish tizimida o'zgarishlar boshlanib, don ekinlaridan yuqori hosil olish uchun chet ellardan hosildor navlar va ilg'or texnologiyalar kiritildi. Bugungi kunda respublikamizda bir qator bug'doy navlari yaratilib, jami ekin maydoni 1,5 mln gektarga yetdi. Ekiladigan don navlari nisbatan bizning iqlimga o'xshagan mamlakatlardan keltirilib, iqlim-lashtirilgan hamda o'zimizda yaratilgan navlar tashkil qiladi. Bu navlar qurg'oqchilikka chidamli, serhosil va suvni juda kam talab qilishi bilan ajralib turadi. Ushbu navlar, asosan, quyidagilar:
„UNUMLI BUG'DOY" - O'rta Osiyo tajriba stansiyasida К — 45930 namunasidan yakkalab tanlash yoii bilan yaratilgan.
MOSILDOR" („SANZAR-6") - O'zbekiston donchilik ITIning seleksion navi.
JNTENSIVNAYA" - Qirg'iziston dehqonchilik ITIda „Bezostaya —4/1" kuzgi bug'doy naviga „Qozog'iston — 126" bahorgi bug'doy navini chatishtirish yo'li bilan yaratilgan.
„SUASSON" — Fransiyaning („Deleplank" firmasi) seleksion navi.
„MARVARID" - O'zbekiston donchilik ITI („Don" IIChB)ning seleksion navi.
„DEMETRA" — P.P.Lukyanenko nomidagi Krasnodar qishloq xo'jaligi ITIda „KNIISX-50" x „Lyutessens -193 p 849" navlarini chatishtirish yo'li bilan yaratilgan. YUNA" —P. P. Lukyanenko nomidagi Krasnodar qishloq xo'jaligi ITI va Shimoliy Kuban qishloq xo'jaligi tajriba stan-siyasining seleksion navi.
POLOVCHANKA" — P.P. Lukyanenko nomidagi Kras​nodar qishloq xo'jaligi ITIda uzoqlashgan duragaylash uslubida ikki takroriy yakkalab tanlash yo'li bilan yaratilgan.
SKIFYANKA" — P.P.Lukyanenko nomidagi Krasnodar qishloq xo'jaligi ITI va Shimoliy Kuban qishloq xo'jaligi tajriba stansiyasining kolleksion navi „Spartanka" navidan yakkalab tanlash yo'li bilan yaratilgan.
„MARJON" — O'zbekiston donchilik ITIning navi.
^KUPAVA" — P.P. Lukyanenko nomidagi Krasnodar qishloq xo'jaligi ITI va duragay populatsiyadan ikki marotaba yakkalab tanlash yo'li bilan yaratilgan.
„BALTAZAR" — Fransiyaning („Deleplank"  firmasi)
seleksion navi.
„GORLITSA" — P.P. Lukyanenko nomidagi Krasnodar qishloq xo'jaligi ITIda „Lyutessens-3817 p 60" x „Lyutessens-2834 a 45—6" navlarni chatishtirish yo'li bilan yaratilgan.
Navli va gibrid urug'larni ekish, navsiz urug'larga nisbatan hosildorlikni 20—30 %ga oshiradi. Ayniqsa, keyingi yillarda selek-siya va urug'chilik ishlariga alohida e'tibor qaratilganligi tufayli katta yutuqlarga erishilib, donli ekinlarning 833 navi rayonlashtirildi. A'lo sifatli urug' zaxiralarini yaratish xalq xo'jaligining muhim ahamiyatga molik, mas'uliyatli vazifalaridan biridir.
2- §. Seleksiya
Qishloq xo'jaligi ilmiy-tadqiqot institutlari tajriba-urug'chilik stansiyalari, qishloq xo'jaligi sohasida bilim beruvchi oliy o'quv yurtlari va qishloq xo'jaligi xodimlari tomonidan madaniy o'simliklarning yangi navlari yaratiladi. O'simliklarning mavjud turlari yoki yaratilgan yangi navlarni hayvon zotlarini takomil-lashtirishga qaratilgan tadbirlar tizimi seleksiya deb nomlanadi (lot. jeleksio"— olish). Bu tushuncha narpaqat ajratib olish, balki u parvarish qilish va chatishtirish (gibridizatsiya) ma'nolarini ham anglatadi.
Yangi nav yaratish yoki mavjud navlarni takomillashtirish ishlari xilma-xil usullar yordamida amalga oshiriladi, bu usullardan asosiylari yalpi saralash, xususiy saralash, jinsiy va vegetativ duragaylash, nurlanishni ionlovchi kimyoviy moddalarni qo'llash va hokazolar. Seleksiya ishlari dastlabki ashyoni to'plash va o'rganishdan boshlanadi. Seleksiya ishlarida dastlabki ashyo sifatida xalq seleksiyasining mahalliy navlari, muayyan viloyat uchun rayonlashtirilgan seleksion navlar, xorijiy navlar va yowoyi holda o'suvchi o'simliklar qo'llaniladi.
Mahalliy navlar uzoq yillar davomida muayyan tumanda qo'llanilib, shu sharoitga yaxshi moslashgan holda seleksiya uchun qimmatli ashyo berishi mumkin. Masalan, bug'doyning „Lyutessens — 62" navi Rossiyadagi „Poltava" viloyatining Poltavka mahalliy navidan olingan, jaydarning „Lisitsina" navi Orlov viloyatining mahalliy navidan olingan. Xorijiy va boshqa zonalar navi ham seleksiya ishlarida keng qo'llaniladi. Ma'lumki, AQSH, Kanada va Avstraliyadagi bug'doyning eng sara navlari rus, hind va venger bug'doyi navlaridan olingan.
Zamonaviy seleksiyada saralash ishlari muntazam ravishda muayyan yo'nalishlarda, saralangan o'simliklarni tarbiyalashga mos keladigan sharoitlarni yaratgan holda olib boriladi. Bunday saralash ishlarining yutug'i ko'plab dalillar asosida tasdiqlanadi. Masalan, sanoatda shakar olish uchun qo'llaniladigan qandlavlagi tarkibida XIX asr boshlarida hammasi bo'lib 6 %ga yaqin saxaroza bo'lgan, hozirgi kun seleksiyasida olingan qandlavlagining eng maqbul navlarida esa bu ko'rsatkich 20 %dan ortib qoldi. Amaliy seleksiyada yalpi va xususiy saralash usullari qo'llanilib, bu usullar bir marta, bir necha bor va muntazam ravishda qo'llanishi mumkin.
Yalpi saralash o'simliklarni dalada saralash bilan amalga oshiriladi. Saralashga mo'ljallangan ekinlar tuproq unumdorligiga qarab tekislangan, har bir o'simlikning bir zaylda oziqlanishi hisobga olingan bo'lishi kerak. Bu xomashyodan seleksion maqsadga eng muvofiqlari ajratib olinadi. Saralangan o'simlik shu joyda yanchiladi. Odatda, yalpi saralash qator yillar davomida takrorlanadi.
Yalpi saralash bir qator kamchiliklarga ega. Seleksiyaning bu usulini qo'llab, donning bir tekis bo'lishiga erishish juda qiyin (ayniqsa, fiziologik belgilariga ko'ra). Usulning jiddiy kamchi-liklaridan biri shuki, saralangan o'simliklarning irsiy qiymatini belgilashning imkoniyati yo'q, chunki alohida saralangan o'simliklar urug'i*yalpi saralashda, odatda, o'z xususiyatlarini yo'qotadi.
Xususiy saralash yalpi saralashdan shunisi bilan ajralib turadiki, eng yaxshi o'simliklarning saralab olingan urug'i alohida ajratilgan bo'linmalarda ekiladi. Xususiy saralash seleksiyada keng qo'llaniladigan asosiy usul bo'lib, unda saralangan o'simliklarning irsiy qiymatini belgilash imkoniyati mavjud. Saralash dalada o'tkazilib, eng yaxshi o'simliklar ajratib olinadi. Bu o'simliklarning keyingi avlodlari alohida ko'paytiriladi. Yomon natija berganlari yaroqsizga chiqariladi. Saralash bir necha yil davomida takrorlanadi. Xususiy saralashning qayta changlatishga yo'naltirilgan usulida akademik V. S. Pustovoyt hamkasblari bilan kungaboqarning quyidagi sermoy: „VNIIMK 1646", „VNIIMK6540", „Smena", „Peredovik" va boshqa navlarini oldilar.
Duragaylash. Bu usul, asosan, I.V.Michurinning olib borgan ishlari natijasida keng tarqalgan. Rus olimi chatishtiravchi juftlarni tanlashning asosiy tamoyillarini, duragay o'simliklarni o'stirish tizimini, duragaylashning ilmiy nazariyasini ishlab chiqdi. Bir-biridan irsiy xususiyatlari va belgilari bilan farq qiluvchi ikki xil shaklni chatishtirish natijasida hosil qilingan avlod duragay deb yuritiladi. Bir o'simlik changini (turli nav yoki turlarni) boshqa bir o'simlik urug'chisi tumshug'iga keltirish yo'li bilan urug'-lantirish natijasida duragaylash amalga oshiriladi. Olingan duragay avlod juda serhosilligi, plastikligi, yashash qobiliyatining yuqoriligi va hokazolar bilan alohida ajralib turadi.
Shuningdek, Ch. Darvin ham kelib chiqish o'rni va o'sish sharoiti turlicha bo'lgan, chatishtirish natijasida olingan duragay o'simliklar — baquwatligi, serhosilligi va boshqa ko'pgina qimmatli xususiyatlari bilan ajralib turishini isbotlab bergan. Duragay urug'lardan o'stirilgan o'simliklarning bunday xususiyatlari geterozis duragay deb nomlanadi. Geterozis samaradorligi qishloq xo'jaligida keng qo'llaniladi. Ayniqsa, dunyoda makkajo'xori yetishtirishda geterozisga keng ko'lamda amal qilinadi. Hozirgi paytda ekishda, asosan, birinchi avlod duragaylari urug'iga asoslaniladi. Duragaylarning nasldor bo'lishi ularning atrof-muhit sharoitlari o'zgarishiga oson moslasha olishiga imkon beradi. Odatda, irsiy belgilarning shakJlanishi va mustahkamlanishi bir necha avlodga cho'ziladigan duragay o'simliklarni yetarJi sharoitda o'stirish ota-onadan ko'ra a'lo darajada bo'lgan yangi belgi hamda xususiyatlarga ega bo'lgan o'simlik ona nasli shakllangan sharoit bilan bir xil sharoitda rivojlansa, donning irsiy belgilariga ega bo'ladi, ya'ni duragayning birinchi avlodida ota-ona irsiy belgilarining o'z  o'sish sharoitlariga mos keladiganlari (domi-nantlik qiladi) rivojlanadi. Demak, shu tariqa aniq bo'ladiki, duragay o'simliklarning irsiy xususiyatlarini muayyan darajada boshqarish mumkin ekan.
Dominantlash qonuniyatlarini o'rganish ota-ona bo'luvchi juftlarni to'g'ri tanlash va duragaylarni o'stirish imkonini beradi. Chatishtirilgan o'simliklarni duragaylash botanik jihatdan ikki turga bo'linadi:
a) turichida — bir turning o'ziga tegishli bo'lgan turli navlarning va har xil turlardagi navlarning chatishtirilishi;
b) alohida — turli turkumdagi va har xil turdagi o'simliklarning chatishtirilishi.
Tur ichidagi chatishtirish oson amalga oshirilib, bundan chatishtirish natijasida serhosil nasi olinadi. Duragaylashning bu turi qishloq xo'jaligi ekinlari seleksiyasida juda keng qo'llaniladi. Makkajo'xorini duragaylash jarayonida narpaqat turli navli dura-gaylar (navlararo duragaylar), balki o'z-o'zidan changlangan liniyalar ham ishtirok etadi. Ular makkajo'xori o'simligining o'z changidan changlanishi natijasida hosil bo'ladi.
Makkajo'xorining o'z-o'zidan changlangan liniyalarida      | hosildorlik keskin kamayadi, ammo kelib chiqishi jihatidan bu liniyalarga qarindosh bo'lmaganlari bilan chatishtirish natijasida

oddiy liniyalararo duragay hosil bo'lib, hosildorlikning ortishiga katta ta'sir ko'^satadi. Bu duragaylar liniyalararo ikkilamchi va nav liniyali duragaylar olishda ota-ona sifatida qo'llanilishi mumkin. Makkajo'xorining oddiy va ikkilamchi liniyalararo duragaylarini olish tartibi 1-rasmda ko'rsatilgan. Shu yo'l bilan „VIR 25"; „V1R 42"; „VIR 156"; „VIR 359 MV"; „Dnepropetrovskiy 90 T" singari bir necha xil serhosil duragaylar olingan.
Makkajo'xorining navli liniyalari duragaylari o'z-o'zidan changlangan liniya navlari yoki oddiy liniyalararo duragaylarni chatishtirish natijasida hosil qilinadi. Misol tariqasida „Bukovin-skiy 2", „Dnepropetrovskiy 56", „Bukovinskiy 3" va „Krasno-darskiy 4" duragaylarini keltirish mumkin.
Hosildorlikni oshirishda erkin changlanish yoki ikkilamchi, oddiy liniyalararo va navli-liniyali gibridlarning maxsus tanlangan dastlabki shaklini oldindan changlash, shuningdek, o'z-o'zidan changlangan liniyalar va makkajo'xori navlari ancha yaxshi natija

berib, ular duragay populatsiyalari deb nomlanadi. Kuzgi bug'-doyning eng yaxshi navlari bo'lgan „Novoukrainka 83", „Novoukraina 84", „Bezostaya 1", „Bezostaya 4" singarilari rus akademigi P. P. Lukyanenko tomonidan tur ichidagi duragaylash usulida olingan bo'lib, ota va ona sifatida o'sish sharoiti va o'rni bir-biridan tubdan farq qiluvchi navlar olingan.
Olisdan duragaylashni amalga oshirishda bir qancha qiyinchiliklar mavjud. Alohida turlarning o'zaro changlanmasligi va duragaylarning hosildorligi olisdan duragaylashda bir qancha chigalliklarni keltirib chiqaradi va bu amaliy o'simlikshunoslikda jiddiy qiyinchiliklarni tug'diradi. Ammo I.V.Michurin o'zining ilmiy xulosalarida turlar va turkumlararo duragaylashni oson-lashtiruvchi bir necha xil usullarni asoslab bergan.
Olisdan duragaylash usulida bir qancha o'ta qimmatli bug'doy navlari olingan. Rus akademigi F. G. Kirichenko bahorgi qattiq bug'doy bilan kuzgi yumshoq bug'doyni chatishtirib, „Novo-michurinka" va „Michurinka" singari qattiq kuzgi bug'doy navlarini oldi. A. P.Shexuridin, V. N. Mamontovalar tomonidan duragaylash yo'li bilan olingan „Sarrubra", „Saratovskiy 29", „Albudum 24" singari bahorgi bug'doy navlari o'zining yuqori nonboplik xusu-siyatlari bilan alohida ajralib turadi.
Jinsiy duragaylash bo'yicha o'tkazilgan ko'plab tajribalar bilan birgalikda vegetativ yo'l bilan ham o'simlik duragaylarini olish mumkinligini I.V.Michurin o'z tajriba va xulosalari bilan isbotlab bergan. Olim vegetativ duragaylashni qo'llab, bunday duragaylarni tarbiyalashning muayyan usullarini va mevali daraxtlarning bir qancha navlarini yaratdi. Vegetativ usul ham juda yaxshi istiqbollarga ega bo'lib, arpa va bug'doy, arpa va suli, bug'doy va sholidan turkumlararo vegetativ duragaylar olish mumkin.
3- §. Navni sinash
Ilmiy-tadqiqot muassasalari xilma-xil va murakkab seleksion ishlarni olib borish uchun niholxonalar tizimini tashkil etishadi. U yerda seleksion ashyo o'rganilib, baholangan holda tarbiyalanadi. Seleksion muassasalar niholxonasidagi maxsus maydonlarga seleksion ishning maqsadiga mos ravishda ishlov beriladi (muayyan tumanga mos ravishda, maxsus agrotexnik tadbirlar). Niholxona yer, odatda, turli xil kattalikdagi bo'linmalarga ajratiladi. Dastlabki materialdan boshlab ishlab chiqarishda navni sinashgacha bo'lgan barcha seleksion jarayonlarda baholash ishlari olib boriladi. Ashyo barcha belgilari bo'yicha baholanib, seleksion jarayonning turli bosqichlarida turlicha baholash usullari qo'llaniladi.
Navni sinash, yangi navni har tomonlama va to'g'ri baholash maqsadida maxsus niholzorlarda o'tkaziladi. Tajriba stansiyasida navni sinash (dastlabki va konkursli) bir necha yilga davom etib, bu yillar ichida navning biologik va xo'jalik xususiyatlari mukammal o'rganib chiqiladi. Keyin esa nav davlat tomonidan sinaladi.
Navni dastlabki (kichik) sinash. Niholzorlarda yetishtirilgan eng yaxshi navlar dastlabki sinashda o'rganiladi. Hosildorlik va boshqa ko'rsatkichlar bo'yicha eng yaxshi navlar navni konkursli (asosiy) sinashga yuboriladi.
Navni konkurs asosida (asosiy) sinash. Bu sinovda nav asosiy bahoni oladi. Shu baho bilan eng yaxshi navlarga ajratilib, qulay tumanlarga davlat nav sinovidan o'tkazish uchun yuboriladi. Asosiy nav sinash kamida 3 yil davom etadi. Shu davr ichida sinovdagi nav standart uchun qabul qilingan eng yaxshi rayonlashtirilgan nav bilan taqqoslanadi va mahsulot sifati hamda hosildorlik bo'yicha sinab ko'riladi. Bunda navning biologik xususiyatlaridan kelib chiqib, uning agrotexnikasi ishlab chiqiladi (ekish me'yori, o'g'itlar tizimi, ekish usullari va hokazolar).
Konkurs asosida sinash bilan bir vaqtda seleksion muassasasida nav ishlab chiqarish sinovidan ham o'tkaziladi. Eng istiqbolli deb hisoblangan navlar ishlab chiqarish sinovidan shartnoma asosida davlat xo'jaligi va jamoa xo'jaliklari yer maydonida ham o'tkaziladi yoki tajriba stansiyasi xo'jalik ekinlari maydonida ham ishlab chiqarish sinovidan o'tkazish mumkin. Ammo ekin navlarini bu nav bilan almashtirish, bu navni rayonlashtirish, ommalashtirish, yakuniy baholash ishlari faqat nav davlat nav sinovidan o'tka-zilgandan keyin o'tkaziladi.
Dastlabki ko'paytirish, eng istiqbolli hisoblangan navlarning hosilidan bir qismi nav sinash niholzorlarida dastlabki ko'paytirish uchun ekiladi. Bu tadbir navni ishlab chiqarish sinovi va davlat nav sinovidan o'tkazish uchun yetarli urug' miqdorini to'plash maqsadida o'tkaziladi.
Davlat nav sinovi. Tajriba seleksion muassasalari, o'quv-tajriba maydonlari va boshqa xo'jaliklarda olingan yangi navlar yoki ayrim xususiyatlari yaxshilangan dala ekinlari navlari davlat nav sinovi​dan o'tkaziladi. Bunda qishloq xo'jaligi ekinlarini har tomonlama baholash, respublika hududiga to'g'ri taqsimlash ishlari amalga oshiriladi. Faqat davlat nav sinovi xulosalariga asoslanib nav (ekish tumani ko'rsatiigan holda) ishlab chiqarishga tavsiya etiladi.
Navni sinash bo'yicha olib boriladigan barcha ishlar O'zbekiston Respublikasi qishloq xo'jaligi ekinlari nav sinovi komissiyasi va unga qarashli Qoraqalpog'iston Respublikasi va viloyatlar nav sinovi inspeksiyalari tomonidan amalga ©shiriladi. Nav sinov maydonlari —jamoa xo'jaliklari, davlat xo'jaliklari va o'quv-tajriba maydonlarida ajratilgan maxsus yerlar hisoblanadi. Har bir tajriba maydonchasi muayyan tumanning tuproq va iqlim
sharoitlariga mos bo'ladi.
Davlat nav sinov maydonchalari navni sinash bilan birgalikda qator agrotexnik usullari va muayyan dastur asosida ilmiy-agronomik tadqiqotlarni hamda kamyob navlarni ko'paytirish singari ishlarni amalga oshiradi. Davlat nav sinoviga mahsuldorlik jihatdan standart navlardan afzal bo'lgan, sifat jihatdan unga yaqin yoki undan afzal bo'lgan navlar tavsiya qilinadi. Davlat nav sinovi borasidagi ishlar har yili navlarni rayonlashtirish yoki ishlab chiqarishga joriy etishdan iborat bo'ladi. Bu esa qishloq xo'jaligi ekinlari mahsulotlari hosildorligi va mahsulot sifatini oshirishda muhim ahamiyatga molik bo'lgan ishlar sirasiga kiradi.
Davlat nav sinovidan o'tkazilganda eski navlarga qiyoslanib, sifat ko'rsatkichlari nisbatan yaxshi ekanligi aniqlangan, ammo rayonlashtirilmagan yangi navlar istiqbolli nav deb yuritiladi. Davlat komissiyasi tomonidan qishloq xo'jaligi ekinlari nav sinoviga tavsiya etilgan navlar, rayonlashtirilmagan navlar deb yuritiladi. Yetarli darajada ko'paytirilmagan, uning uchun ajratilgan muayyan tuman naviga mos keladigan maydonning kichik bir qismini egallagan, rayonlashtirilgan navlar kamyob nav deb yuritiladi.
2- §. UG'CHILIK ASOSLARI
Seleksion muassasalar tomonidan yaratilgan eng yaxshi sifat ko'rsatkichlari va yuqori hosildorlikka ega bo'lgan qishloq xo'jaligi o'simliklarining yangi navlari ishlab chiqarishga joriy etiladi. Yangi yaratilgan navlar ilgari rayonlashtirilgan navlar bilan almashtiriladi. Bunday almashinuv nav almashinuvi deb yuritiladi.
Qishloq xo'jaligida ishlab chiqarishga joriy etilgan navli urug'lar mexanik va biologik ifloslanishi, shuningdek, noqulay sharoitlarda o'stirish natijasida o'zgarishi, ya'ni sifat ko'rsatkichlari pasayishi mumkin. Shu sababdan urug'lik ashyoni muayyan reja asosida yangilab turish tadbiri amalga oshirilib, bunday tadbir navni yangilash deb yuritiladi. Navni yangilash o'sha nav urug'ihing ohy reproduksiyasi bilan davriy ravishda almashtirib turiladi. Yaratilgan navlar urug'ini va urugiik ashyo oliy reproduksiyasini navni almashtirish uchun qayta ko'paytirish urug'likning asosiy maqsadi hisoblanadi.
1- §. Elita va reproduksiyalar haqida ma'lumot
Jamoa va davlat xo'jaliklari, xususiy dehqon-fermer xo'ja-liklaridagi urug'lik tizimiga qarashli bo'lgan turli xil qishloq xo'jaligi ekinlarining navli urug'lari bir-biridan shajara belgilari bilan farq qiladi. Tajriba-seleksion muassasalarda dastlabki ko'paytirish natijasida olingan u yoki bu nav urug'i super elita deb nomlanadi. Ilmiy-tadqiqot muassasalari maydonlariga ekilgan super elita urug'lari hosilidan saralab olingan, keyinchalik ko'paytirishga mo'ljallangan urug'lar elita urug'lar dob nomlanadi. Elita urug'lar oliy navliligi va hosildorligining yuqoriligidan tashqari, urug'boplik xususiyatlari bo'yicha ham yuqori bo'lishi kerak.
Muayyan navning eng yaxshi urug'i bu — elita urug'idir. Bu urug' ilmiy-tadqiqot muassasalari, urug'chilik xo'jaliklarida ko'paytiriladi va jamoa xo'jaliklari, davlat xo'jaliklari, dehqon-fermer xo'jaliklari va boshqalarga navlarni almashtirish va yangilash uchun yuboriladi. Elita urug'ini ekib yetishtirilgan urug'lik hosil reproduksiya deb nomlanadi. Elita urug'ni ekib olingan birinchi (hosil) urug' birinchi reproduksiya urug'i deb nomlanadi. Elita urug'ning ikkinchi hosili, ya'ni birinchi reproduksiya urug'i ekilib olingan (hosil) urug' ikkinchi reproduksiya urug'i deb nomlanadi. Shu tariqa reproduksiya tushunchasi avlod tushunchasi bilan mos keladi. Urug' sifatini baholashda urug'ni qayta ekish natijasida reproduksiya tartibining ortib borishi bilan uning nav va hosildorlik sifati pasayib borishi hisobga olinadi.
Urug'larni qayta ekishga yaroqlilik muddatini uzaytirish maqsadida qator tadbirlar amalga oshiriladi: nav va tur bo'yicha ajratish, urug'larni yuksak agrotexnika sharoitida o'stirish, urug'larni qayta navlarga ajratish. O'z-o'zidan changlanuvchi elita urug'larni yetishtirishda nav ichida chatishish muhim ahamiyatga ega. Shamol yordamida erkin changlanish bilan birga, qo'shimcha ravishda chetdan almashlab changlanish qo'llaniladi. Bu esa urug'ning hosildorlik sifati oshishiga va o'simlikning o'suvchanlik qobiliyati yuqori bo'lishiga olib keladi.
2- §. Urug'chilik tizimi
Yangi navni rayonlashtirishda markaziy ilmiy-tadqiqot muas​sasalari super elita va elita urug'larini viloyat ilmiy-tadqiqot muassasalariga yuboradi. Ilmiy-tadqiqot muassasasining viloyat tajriba stansiyasi yoki uning vazifasini bajaruvchi oliy o'quv yurtlari o'quv-tajriba xo'jaliklari, ilmiy-tadqiqot institutlari — jamoa va davlat xo'jaliklari, xususiy xo'jaliklar nav almashtirish va nav yangilash uchun zarur bo'lgan ehtiyojni to'la qondira oladigan miqdorda elita hamda birinchi reproduksiya urug'larini yetishtira-dilar. Olingan navli urug' xo'jaliklarning urug'chilik, brigada va bo'limlarida ekish hamda zaxira uchun zarur bo'lgan ehtiyojlarni to'la qondirishga yetarli miqdorda ko'paytiriladi. Shu tariqa urug'​chilik tizimining tuzilishini quyidagicha tasawur qilish mumkin:

Yuqorida keltirilgan ko'rinish asosida har bir jamoa xo'jaligi, dehqon- fermer xo'jaliklari va ilmiy-tadqiqot muassasalari orasida bevosita bog'lanish mavjudbo'ladi. Ilmiy-tadqiqot muassasalarining xo'jaliklarni sifatli elita urag'lar bilan ta'minlash borasidagi mas'uliyati ortadi, urug'larni ortiqcha tashish xarajatlari kamayadi. Ilmiy-tadqiqot muassasalarining xo'jaliklarda nav almashtirish, nav yangilashning o'tkazilishi ustidan nazorati kuchayadi. Ilmiy-tadqiqot muassasasidan xo'jaliklargacha navli urug'larni tashishda yo'l qisqarib, vaqt tejaladi, yangi navlarni ishlab chiqarishga joriy etish jadallashadi.
Ammo urug'chilikning bu tizimida urug'ning bir qismi g'alla qabul qilish korxonalari orqali davlatga sotiladi. G'alla mahsulotlari tizimida shu tariqa mamlakatning boshqa tumanlari ham urug' bilan ta'minlanadi. Davlatga sotilgan urug'ning bir qismi eksport maqsadlarida, qayta ekish zarurati tug'Uganda va hosildorlik past bo'lganda foydalanish uchun zaxira vazifasini o'taydi.
3- §. Nav nazorati
Urug'ning sifati qishloq xo'jaligi mahsulotlari hosildorligi va sifatini belgilab beradigan muhim omillardan biri hisoblanadi. Mamlakatimizda urug' sifatini yaxshilash dolzarb masalalardan biri bo'lib qolmoqda. G'alla mustaqilligiga erishish borasida olib borilayotgan barcha tadbirlarda urug' sifatiga alohida e'tibor qaratish va bu borada ko'p imkoniyatlarni ishga solish zarurati bugungi kun talabidir. Urug'larning urug'boplik va navlik xususiyatlari har tomonlama baholanadi.
Qishloq xo'jaligi o'simliklari turlarining juda ko'pligi, ularning muayyan tuproq va iqlim sharoitlariga moslashganligi, turlicha xo'jalik maqsadlariga qaratilganligi har bir navni yetishtirishda hamda urug'larni saqlashda alohida yondashishni talab etadi. Chunki ularning har biriga alohida yondashilmasdan, ularning aralashib ketishiga yo'l qo'yilishi yirik yo'qotishlarga sabab bo'ladi. Shuning uchun urug'bop xomashyoni yetishtirishning barcha bosqichlarida (ekishdan omborlargajoylashtirishgacha) nav nazorati amalga oshirilib boriladi.

Nav nazoratini o'tkazishda toza navlik, tozalikyoki tipiklik darajasi quyidagicha aniqlanadi: 1) dala sinovi va 2) urug' labo-ratoriyada tahlil qilinib, urug'ning haqiqiyligini aniqlash. Urug'ning haqiqiyligini aniqlash usuli yetarlicha ishlab chiqilmagani uchun hozircha bu usul ayrim ekinlargagina tadbiq etiladi.
Dala sinovi. Davlat nav nazoratining asosiy usuli dala sinovi bo'lib, ekinlar urug'ining toza navligi hosilni yig'ish oldidan ildizda aniqlanadi. Sinov ishlari tegishli ma'lumotga ega bo'lgan, shu xo'jalikda ishlovchi agronomlar va ishchilar tomonidan o'tkaziladi. Ilmiy-tadqiqot muassasasida urug'chi-agronom sinov o'tkazishi mumkin. Sinovni nazorat qilish viloyat qishloq xo'jaligi mahsu-lotlarini tayyorlash va ishlab chiqarish boshqarmasi tomonidan tayinlangan, tumanning tajribali agronom sinovchisi va instruk-torlariga topshiriladi.
Har bir ekin uchun sinov hajmini belgilab beruvchi ishlab chiqarish boshqarmalari zimmasiga sinov o'tkazish mas'uliyati yuklanadi. Sinovchining sinovga tayyorlanish jarayoni ekilgan urug'larning nav hujjatlarini tekshirish bilan boshlanadi. Chunki ekiladigan urug'larni sinovdan o'tkazish va ro'yxatga olishda mahalliy nav yoki gibrid ekanligini tasdiqlovchi, urug'ning seleksion tekshiruvdan o'tganligi haqida ma'lumot beruvchi xo'jalik hujjatlari (sinov akti, nav shahodatnomasi, urug'lik guvoh-nomasi, urug'lik attestati yoki mahalliy navdan olinganligini tasdiqlovchi ma'lumotnoma) mavjud bo'ladi. Shuningdek, sinovchi xo'jalikdagi nav nazoratining to'g'ri o'tkazilganligini va urug'lik agrotexnikasiga rioya qilinishini nazorat qiladi. Dalada sinov uchun ajratilgan yer maydonlarining chegarasi ajratilib, chetdan changlanuvchi ekinlar izolatsiyasiga rioya qilish tekshiriladi.
Sinov saralash usulida (ko'pgina dukkakli ekinlarda o'simlik ildizda ko'rib chiqiladi) sinov snoplari yoki namunalar (so'talar, urug'lar) har bir qishloq xo'jaligi ekinidan tasdiqlangan tarzda olinadi. Sinov yo'riqnomasi (instruksiyasi)da har bir ekin uchun sinov paytida o'simlikning rivojlanish davri, sinovga snop yig'ish uchun nazorat maydonining qamrovi (ga hisobida), snop namuna olish uchun poyalar miqdori haqida ma'lumot beriladi. Masalan, kuzgi va bahorgi arpa, suli, tariqni tekshirish, sinash uchun ekin sinov maydonining 100 dan ortiq joyidan teng masofalar oralig'idan bir xil miqdorda snoplar olinadi. Sinovchi eng katta diagonal bo'yicha yurib, o'simlikning 1000 dan ortiq poyasini ajratib oladi. Asosiy boshoqli ekinlar uchun namunalar olishga mo'ljallangan yer maydoni 450 gektardan kam bo'lmasligi kerak. Sinovchi tomonidan olingan snoplar o'rganib chiqish uchun tahlil qilinadigan punktga olib kelinadi. Bir vaqtning o'zida sinovchi ham snop (namuna) yig'adi, ham kuzatib karantinli begona o'tlar miqdorini chamalab, ekinning begona o'tlar bilan ifloslanganlik darajasini aniqlaydi. Masalan, kuzgi va bahorgi arpa snoplarini tahlil etganda quyidagilar aniqlanadi:
1) sinab ko'rilayotgan ekin asosiy navining sog'lom va yaxshi rivojlangan poyalari miqdori;
2) sinab ko'rilayotgan ekinning boshqa xil, tur va navlari poyasining miqdori (nav, aralashmasi);
3) qorakuyaning turli xillari bilan zararlangan asosiy ekin poyalari miqdori;
4) qiyin ajraladigan madaniy o'simliklar poyasi;
5) qiyin ajraladigan begona o't poyalari;
6) karantinli begona o'tlar poyasi;
7) ashaddiy begona o'tlar poyasi;
8) zaharli begona o'tlar poyasi;
9) asosiy ekinning rivojlanmagan poyalari.
Turkumni, tur va navni aniqlashda o'simlikning barcha morfologik belgilari tekshiriladi (boshoqning rangi, tuzilishi va boshqalar). Snop, ya'ni namunaning barcha fraksiyalari ajratib olingandan keyin, ularning har birida ekinning nav aralashmasi nav tozaligi, qiyin ajraladigan madaniy o'simliklar bilan ifloslanganlik, begona o'tlar bilan ifloslanganlik, kasalliklar bilan zararlanganlik darajasi singari ko'rsatkichlar foizlarda hisoblanadi. Nav tozaligi sinab ko'rilayotgan ekinning barcha rivojlangan poyalari umumiy miqdoriga (qorakuya bilan zararlanganlardan tashqari) asosiy nav poyalari miqdorining foizlardagi nisbati nav tozaligini belgilaydi. 
Nav ifloslanganligi. Boshqa nav va tur poyalarining sinab ko'rilayotgan ekin poyalari umumiy miqdoriga nisbatan foizlardagi nisbati navning ifloslanganlik darajasini belgilaydi. Bunda qorakuya bilan zararlangan poyalar miqdori hisobga kiritilmaydi. Masalan, bahorgi „Lyutessens 62" bug'doy navining sinov namunalari, ya'ni sno'plari tahlil qilinganda quyidagicha natijalar aniqlandi:
a) asosiy navning sog'lom, rivojlangan poyalari umumiy miqdori — 1070;
b) boshqa nav va turlar poyasining miqdori — 5 bo'lganda; nav tozaligi quyidagicha aniqlanadi:

Snoplar tahlil qilinganda olingan ma'lumotlar sinov dalo-latnomasida o'z aksini topadi. Shuningdek, karantinli begona o'tlarning turlari, nomlari va miqdori xususida ham dalolatnomada aniq ma'lumotlar beriladi. Agar sinovdan o'tkazilayotgan ekinning qiyin ajraladigan madaniy o'simliklar bilan ifloslanganlik darajasi 5 %dan ortsa, shuningdek, bug'doy va arpa ekinlari chang qorakuyasi bilan 2 %dan ortiq, qattiq qorakuya bilan esa 5 %dan ortiq zararlangan bo'lsa, bunday ekinlar urug'lik sifatida ishlatishga yaroqsiz deb hisoblanadi.
Kuzgi javdar va marjumak ekinlari sinovdan o'tkazilayotganda sinov namunalari snoplardan faqat ekinning kasalliklari bilan zararlanganligi, qiyin ajraladigan o'simliklar, karantinli va ashaddiy begona o'tlar bilan ifloslanganligi aniqlanadi. Ekinning tipiklik (bir xilligi) foizi boshoqdan ham, dondan ham aniqlanmaydi, chunki marjumak va javdar navlarining morfologik belgilari ajratib bo'lmas darajada o'zgarib turadi. 
Kuzgi javdar ekinlari arpa va bug'doy bilan 5 %dan ortiq ifloslanganda, qattiq va poya qorakuyasi bilan 5 %dan ortiq zaralanganda urug'lik maqsadida foydalanishga yaroqsiz deb hisoblanadi.
Dukkakli don ekinlari sinovdan o'tkazilganda quyidagi belgilar aniqlanadi: dukkaklarning o'rtacha yarusdagi shakli va o'lchami, urug'ning yuza tavsifi, rangi, shakli va o'lchami, shuningdek urug' chandig'ining rangi. Sinovda kasalliklardan askoxitoz (no'xat va nutda) aniqlanadi. No'xatda urug'larning no'xat qo'ng'izi (buru-xus)  bilan zararlanganligi aniqlanadi.
Ekinning navlik xususiyatlarini baholash natijalariga ko'ra, quyidagi hujjatlar tuziladi: sinov akti — umumiy navli va urug'lik ekinlarga tuziladi; yaroqsizlik akti — bunday hujjat dala sinovi natijasiga ko'ra, ekinning biror ko'rsatkichi urug'likka yaroqsiz holatda ekanligi aniqlanganda tuziladi; ekinlarni ro 'yxatga olish akti — navli ekinlar hosili urug'lik maqsadida ishlatishga reja-lashtirilmagan bo'lsa, bunday akt tuziladi.
Navli ekinlar nav tozaligi belgilangan me'yor asosida urug'ning nav tozaligi kategoriyalari bo'yicha guruhlarga ajratiladi. Urug'larni sotishda I — II kategoriya nav tozaligiga ega bo'lgan urug'larga qo'shimcha haq to'lanadi. Donli (javdar va marjumakdan tashqari) va dukkakli ekinlar uchun to'rt xil nav tozaligi kate-goriyasi belgilangan. Urug'lik sifatida, albatta, dastlabki uch kategoriya qo'llaniladi.
Makkajo'xori sinovi dala sharoitida, shuningdek, omborda (so'talarda) ham o'tkazilishi mumkin. Makkajo'xorida kate-goriyalarni belgilashda so'tadagi asosiy turdagi donlar va begona donlar foizlari hisobga olinadi. So'tada begona donlar bevosita boshqa nav ekinlari yaqin joylashganda urug'lanish, begona changlardan . urug'lanish natijasida paydo bo'ladi. Masalan, oq donli so'talarda alohida ajralib turuvchi sariqrangli donlar paydo bo'ladi. Shuningdek, begona donlarning gibrid so'talarda uchrash hollari ham kuzatiladi. Bu ko'rsatkichni aniqlash uchun asosiy tipdagi so'talarning barcha begona donlari soni aniqlanadi. Aniqlangan miqdor so'talar soniga bo'linadi va bo'linma yuzga ko'paytiriladi. Shu tariqa 100 ta so'tadagi begona donlar soni ko'rsatiladi.

Ekinning navlik xususiyatlarini belgilovchi me’yorlar

Javdar va marjumak urug'i kategoriyasi reproduksiyalar bo'yicha belgilanadi, moyli ekinlar kategoriyasi esa nav tozaligi bo'yicha, kungaboqar urug'lari tipikligi va pansirligi (ya'ni urug'larda kungaboqar kuyasi qurtlari zararlashidan himoya qiluvchi maxsus chidamli qatlamining mavjudligini belgilovchi ko'rsatkich) bo'yicha belgilanadi. 1 va 2-jadvalda ekinlarning navlik xususiyatlarini belgilovchi me'yorlari berilgan.

3-bob. URUG'LIK DONNING SIFATINI BAHOLASH
1- §. Urug'likni nazorat qilish tizimi
Navli urug'larning sifatini baholash navli sifati (nav tozaligi) qanday amalga oshirilsa, ekish sifati ham shunday amalga oshiriladi. Oddiy urug'lar ekinboplik xususiyatiga ko'ra baholanadi. Urug'larning ekishga yaroqlilik xususiyatini tekshirish va davlatga a'lo sifatli urag' yetishtirib berish tizimi mavjud bo'lib, urug'-nazorat laboratoriyalarida urug'liklarni nazorat qilish ishlari amalga oshiriladi. Bu tizim mamlakatimiz g'alla mustaqilligini ta'minlash, don mahsulotlari sifati va samaradorligini oshirish yoiidagi asosiy ishlarni amalga oshiruvchi korxona va muassasalarni o'z ichiga oladi.
2- §. Urug' namunalarini yig'ish qoidalari
Ekishga mo'ljallangan har bir don partiyasi sifatini aniqlash o'rtacha namuna bo'yicha amalga oshiriladi. Urug' partiyasidan o'rtacha namunani ajratib olish o'ta mas'uliyatli hisoblanib, urug' zaxiralari sifatini xolis tavsiflash, aniqlash, baholash imkonini beradi. Xo'jalikdagi urug' zaxiralari sifatini tahlil qilish uchun bevosita urug'-nazorat laboratoriyasi xodimi yagona uslub asosida namunalarni to'plashi yoki yig'ishi kerak. Bu uslub davlat standartlari (DST)da tasdiqlangan bo'lib, unga qat'iy rioya qilish
talab etiladi.
Tekshirilayotgan partiyaning o'rtacha namunasi barcha ko'rsatkichlar bo'yicha o'rtacha ko'rsatkichga mos kelishi uchun partiyaning turli joylari va turlicha chuqurlikdan ko'p bo'lmagan miqdordagi don o'yib olinadi. Xuddi shunga o'xshash xashakbop ozuqa donlar partiyasidan ham o'yiqlar olinadi. Ammo ekishga mo'ljallangan don partiyasidan namuna olish qoidalari o'ziga xos qator xususiyatlarga ega. Nav, reproduksiya, nav tozaligi kategoriyasi, fizikaviy xususiyatlari, kelib chiqishi bir xil ekanligi hisobga olingan va zarariy hujjatlar bilan tasdiqlangan bir xil ekinning muayyan miqdordagi bir xil urug'i urug' partiyasi deb nomlanadi. Ekiladigan urug' xususiyatlarini to'g'ri tahlil qilish uchun oldindan toMiq tayyorlangan urug' partiyasi (ya'ni tozalangan, navlarga ajratilgan va quritilgan) dan o'rtacha namuna
olinadi.
To'liq tayyorlanmagan partiyadan o'rtacha namuna olishga urug' partiyasining ayrim ko'rsatkichlarini dastlabki aniqlash zarurati tug'ilgaildagina ruxsat etiladi. O'rtacha namuna olish uchun urug'ning ruxsat etilgan maksimal miqdori — nazorat birligi deb nomlanadi. Nazorat birligi miqdori urug' turkumiga qarab o'zgaradi. Juda katta urug' partiyalari nazorat birliklariga bo'linadi.
O'yib olingan olinmalar aralashmasi dastlabki namunani hosil qiladi. Ko'pincha dastlabki namuna yirik og'irlikka ega bo'ladi, shuning uchun u tahlil oldidan qismlarga ajratiladi. Dastlabki namunaning bunday qismlarga ajratilishidan o'rtacha namuna hosil bo'ladi.
O'rtacha namuna miqdori 40000 urug' og'irligiga qarab belgilanadi, chunki bu miqdor urug' partiyasini yetarli darajada tavsiflay oladi, deb hisoblanadi. Dastlabki namunadan ikkita o'rtacha namuna ajratiladi: birinchisi — tozalikni, o'sish energiyasini, unuv-chanlikni, chidamlilikni, 1000 ta don og'irligi va kasalliklar Mian zararlanganlikni aniqlashda qo'llaniladi; ikkinchisi esa namlik va ombor zararkunandalari bilan zararlanganlikni aniqlash uchun ishlatiladi. 3-jadvalda nazorat birligi miqdori urug' tozaligi va unuvchanligini aniqlash uchun ajratilgan o'rtacha namuna og'irligi ko'rsatilgan
.

Urug'ni yaxshilab aralashtirgandan keyin diagonal bo'yicha ao'lda ajratish usulida o'rtacha namuna olinadi. Birinchi namuna mustahkam matodan tayyorlangan quruq xaltacha (ichida yorlig'i bilan) solib, ip bilan bog'lanadi, xalta og'zi shpagat bilan tikilib, shpagat uchi muhrlab qo'yiladi. Urug'ning namligi va ombor zararkunandalaridan zararlanganligini aniqlashga mo'ljallangan namuna turli xil hajmdagi (ekin turiga qarab), toza va quruq shisha idishlarga solinadi. Idish yuqorisigacha urug' bilan to'ldiriladi, mahkam tiqin qo'yiladi, surg'uchlab, mum yoki parafm bilan idish og'zi berkitiladi. Idishga yorliq yopishtiriladi.
O'rtacha namunalar olish tasdiqlangan shaklda olib borilganligi to'g'risida dalolatnoma (akt) rasmiylashtiriladi. Namunalarni olishda ishtirok etgan barcha shaxslar dalolatnomaga imzo chekib, dalolatnoma urug' yetishtirilgan xo'jalik yoki tashkilot muhri bilan tasdiqlanadi. Dalolatnoma ikki nusxada tuziladi. Bir nusxasi xo'jalikda qoldirilib, ikkinchi nusxasi namunalar bilan birgalikda urug'-nazorat laboratoriyalariga yuboriladi. Urug'lardan olingan o'rtacha namunalar dalolatnomalar bilan birgalikda bir sutka ichida tahlil uchun yuborilishi kerak.
Urug'-nazorat laboratOriyalari namunalarni tahlil qilish uchun olgan zahotiyoq' dalolatnoma va namunalarning to'g'ri rasmiy-lashtirilganligini tekshirib ko'radi. Namunalar yoki dalolat-nomalarni tuzishda belgilangan talablarni buzish hollari sezilganda, namuna va dalolatnomalar sabablar ko'rsatilgan holda xo'jalikka qaytariladi. Qabul qilingan namunalar maxsus jurnalga qayd etilib, raqamlar asosida belgilab boriladi va bu raqam xaltalar, shisha idishlar va shu namunalarga tegishli bo'lgan barcha hujjatlarda belgilab qo'yiladi.
3- §. Urug'lik donning sifat ko'rsatkichlari va ularni aniqlash usullari
Urug'ning ekinboplik xususiyati uning tozaligi, sog'lomligi, namligi, to'liqligi va chidamli o'simtalar berishidan dalolat beruvchi (o'sish energiyasi, unuvchanlik, o'sish kuchi, chidamlilik) ko'p-gma ko'rsatkichlarni o'z ichiga oladi.
Urug'ni sezgi (organoleptik usul) organlari yordamida baholash. Urug'-nazorat laboratoriyasiga qopga solib yuborilgan namuna dastlab o'lchanadi va sezgi organlari yordamida baholanadi. Bunda urug'lar tashqi ko'rinishi (rangi, yaltiroqligi, puchligi, urug' qobig'ining burushiqligi, dala zararkunandalaridan zarar-] langanlikni ko'rsatuvchi belgilar va hokazo) va hidiga qarab baholanadi.
Urug'bop ashyoni bunday tekshirish shakllanish jarayonlari, unga ob-havo ta'siri, urug'ning kasallik hamda zararkunanda-lardan, shuningdek, hosilni yig'ishda olgan zararlari haqida oldindan ma'lumotga ega bo'lish imkonini beradi va nihoyat, uaig' rangining o'zgarishi (qorayish, mog'or) va chirishi, sifatining buzilishidan dalolat beruvchi hid urug'bop ashyoning mikrobio-logik jarayonlar uchun qulay sharoitlarda saqlanganligidan, urug' saqlash shart-sharoitlari buzilganligidan dalolat beradi.
Urug'ning tozaligi. Urug'bop donda, shuningdek, xashakbop donda aralashmalar miqdorining me'yorlari belgilab qo'yilgan. Asosiy urug'ning urug'bop ashyo tarkibidagi miqdori urug'ning tozaligini belgilaydi. Ya'ni tahlil qilish uchun o'lchanma tarkibidagi asosiy o'simlik urug'i og'irligining o'lchanma nisbatiga bo'lgan ifodas tushuniladi. Urug' tozaligini tekshirish uchun ikki o'lchanma olinadi. O'lchanmaning o'lchami urug' turkumiga qarab belgilangan {3-jadvalga qarang). O'lchanma asosiy o'simlik urug'i va chiqindiga ajratiladi. Biror-bir sababga ko'ra, zararlangan urug'ning unuvchanlik darajasi yaxshi bo'lishiga hech qanday kafolat mavjud emas. Shuning uchun asosiy o'simlikning zararlangan urug'larini chiqindiga qo'shish maqsadga muvofiqdir. Ammo zararlangan urug'larni asosiy urug'dan ajratib olish juda mashaqqatli ish hisoblanadi.
Tekshirilayotgan o'simlikning barcha noasl urug'lari chiqindi hisoblanadi: urug'ni navlarga ajratish va tozalashda ajralib chiqa digan, o'sishda yaxshi o'simta berolmaydigan -urug'lar shula jumlasidandir. Quyidagi kamchiliklarga ega bo'lgan urag'larn chiqindiga ajratish kerak:
1)
belgilangan o'lchamdagi g'alvirdan o'tuvchi kichik va puch urug'lar;
2)
puch (o'ta bujmaygan, me'yordagi urug'ning uchdan bir qismicha to'liqlikdagi), tahlil paytida g'alvirda qolmagan;
3)
ildizcha yoki o'simtasi urug' qobig'idan chiqqan;
4) chirigan;
5) ezilgan va pachoqlangan;
6) murtakning bor yoki yo'qligidan qat'iy nazar, urug'ning uchdan bir qismi zararkunandalar bilan zararlangan yoki singan bo'lsa.
O'lchanma tarkibidagi asosiy ekin urug'idan tashqari barcha aralashmalarni chiqindiga ajratish kerak:
1)
begona o'tlar urug'i zararlangan va zararlanmaganligidan qat'iy nazar;
2)
boshqa madaniy o'simliklarning butun yoki zararlangan urug'lari;

3) qorakuya xaltachasi, qorakuya kesagi, turli zamburug'lar, sporalar va hokazolar;
4) urug' zararkunandalari va qurtlari tirik holda;
5) turli urug'larning qismlari (mavjud qismlar yordamida o'simlik turkumfjni aniqlash mumkin bo'lmaganda;
6) kesak, mayda tosh, kemiruvchi va hasharotlarning chiqin-dilari, poya qismlari, bo'sh gul pardachalari, urug' zarar​kunandalari va qurtlar o'lik holda.
Urug'bop ashyoning sifatiga qattiq ta'sir ko'rsatuvchi ko'pgina chiqindilar mavjudki, bular xususida alohida to'xtalib o'tishga to'g'ri keladi. Masalan, be gona o'tlar urug'i urug'bop ashyo bilan yerga tushib, begona o'tlar ko'payishiga olib keladi. Bu esa, o'z navbatida, begona o'tlarga qarshi kurashish chora-tadbirlarining mashaqqatli kechishiga sabab bo'ladi. Urug'bop ashyo tarkibida begona o't urug'larini nazorat qilish begona o'tlarga qarshi kurashishga ketadigan sarf-xarajatlarni kamaytiradi. Ayniqsa, karantinli (taqiqlangan) begona o't urug'larining urug'bop ashyoda bo'ln^as-tigi qat'iy nazorat qilinadi. 

J-jadval

Partiya O‘rtacha Tahlil uchun
o‘lchami namunaning olingan
Ekinlar (nazorat sof og‘irligi va olchanmaning
birligi) s.da unuvchanfik, sof og‘iligi,
g.da g.da
Donli
Yumshoq bug‘doy 200 1000 50
Qattiq bug*doy 200 1000 50
Makkajo'xori 200 1000 200
Javdar 200 1000 50
Ama 200 1000 50
Suli 200 1000 50
Tariq 80 500 20
Qora bug‘doy 200 500 50
Dukkak donli
Xashakbop dukkak 200 1500 200
No'xat 200 1000 200
Texnikaviy va moyli
Kungabogar 200 1000 100
Zig'ir 85 500 10
Dukkakli o‘tlar
Bahorgi xashak 200 500 50
No‘xat 20 250 5
Qizil yo‘ng‘ichga 200 1000 100
Bo'rilukkak bir yillik
ekiladigan yo'ng'ichqa 20 250 5
Boshoqli o‘tfar
Timofeyevka 10 50 2




Shuningdek, boshqa madaniy o'simliklarning urag'i ham urug'bop ashyo tarkibida bo'lmasligi kerak. Chunki asosiy ekin urug'larini qayta ekishda asosiy ekin bilan birga texnologik va ozuqaviy xususiyatlari jihatidan butunlay farq qiluvchi boshqa madaniy o'simliklar urug'i ham hosilga aralashma sifatida qo'shila boradi. Shuning uchun 1 kg urug'dan begona o't va madaniy o'simliklar urug'ining miqdori donalab ko'rsatiladi.
Turli xildagi zamburug' sklerotsiyalari, qorakuya xaltachasi, qorakuya kesagi singari aralashmalar juda xavfli sanaladi. Bu aralashmalar o'simliklarning kasallanishini ta'minlovchi manba vazifasini o'taydi. Shu sababdan ularning miqdori qat'iy me'yor-langan yoki ayrim urug'liklar tarkibida bo'lmasligi talab qilinadi. Shu tariqa, yuqoridagi aralashmalar urug'ning urug'boplik qiy-matiga jiddiy ta'sir ko'rsatadi, qator hollarda esa urug'ning urug'bop ashyolik kategoriyasidan mahrum etadi.
Don zaxiralari zararkunandalari hisoblangan tirik hasharotlar urug'bop ashyoda bo'lishiga yo'l qo'yilmaydi. Urug' partiyalarida kanalarning mavjud boiishi urug'larning sinfini uchinchi sinf darajasiga kamaytiradi. Qolgan aralashmalar (qum, gil, organik aralashmalar) bir tekisda ekishga xalaqit beradi, ekish me'yoriga ta'sir etadi, saqlanuvchanlikning yomonlashuviga sabab bo'ladi. Ularning miqdori foizlarda ifodalanadi.
Ekishga mo'ljallangan ashyoning asosiy o'simlik urug'iga quyidagilar kiradi:
1) butun, yaxshi rivojlangan urug'lar rangidan qat'iy nazar;
2) o'rtacha donning uchdan bir qismidan ortig'i to'liqlikdagi;
3) nish urgan yoki bo'rtgan;
4) murtagi qisman zararlangan yoki murtaksiz;
5) mag'zi (endosperma) yoki urug'pallasi qisman zarar​langan, murtak bor yoki yo'qligidan qat'iy nazar, urug'ning uchdan ikki qismi saqlangan bo'lsa;
6) sovuq urgan.
Zararlangan urug'larni yoki murtaksiz urug'larni toza urug'lar qatoriga qo'shishni quyidagicha izohlash mumkin: tozalik uchun tahlil qilinganda urug'ning chidamliligi to'g'risida to'liq xulosa
chiqarilmaydi. Tahlil ishiga bunday yondashish tahlil sur'atini tezlashtiradi va osonlashtiradi. Bunda murtaksiz yoki murtagi zararlangan donlar miqdori hosil me'yoriy sharoitlarda yig'ib olinganda, urug' tozaligiga ta'sir etadigan darajada yuqori bo'lmaydi. Bundan tashqari, urug'ni ekish miqdori tekshirilganda asosiy ekin urug'ida toza va unuvchan urug'lar miqdoriy foizlarda ifodalanib, urug'ning urug'boplik xususiyatlari aniqlanganda ham bunga alohida e'tibor qaratiladi.
Urug' o'lchanmasini tozalik uchun tahlil qilinayotganda uni asosiy ekin urug'i va chiqindiga ajratib, ularning miqdori o'lchan-maga nisbatan foizlarda ifodalanadi. Ayrim ekinlarning toza urug'idagi sovuq urgan va po'stlog'idan ajralgan urug'lar alohida hisobga olinadi. Ularning miqdori foizlarda hisoblanadi.
Begona o't va boshqa madaniy o'simliklar, shuningdek, bug'-doy g'uddasi urug'larining 1 kg urug'dagi miqdori chiqindi bo'lib, bu chiqindilar donalab hisoblanadi. Qorakuya, qorakosov va boshqa xil zamburug'li aralashmalar alohida o'lchanib, ularning miqdori foizlarda ifodalanadi. Qator hollarda esa bu aralashmalar haqida yanada aniqroq-ma'lumotlar olish uchun qo'shimcha ravishda kattaroq vazifadagi o'lchanmalar olinadi. Bug'doy urug'ining tozaligi yuzasidan tahlil qilish tartibi 3- rasmda ko'rsatilgan.
1000 ta urug' og'irligi — urug'lik xomashyoning sifati to'liqligi va yirikligi haqida ma'lumot beruvchi muhim belgilardan biri.
Urug'larning kasallik bilan zararlanganligi. O'simlikning kasallanishi hosildorlikning pasayishi va hosil sifatining yomonlashuviga olib keladi. Bu esa, o'z navbatida, qishloq xo'jaligiga katta zarar keltiradi. Shuning uchun urug'ning kasallik bilan zararlanganligini tahlil qilish, uning sog'lomligini aniqlash muhim ahamiyatga ega.

Urug'lar tarqatadigan kasalliklarni urug'da qishlovchi fitopatogen zamburug'lar sklerotsiyasi yoki qorakuya xaltachalari, qorakuya urug' toshchalari keltirib chiqaradi. Bu aralashmalar urug' tozaligi tahlil qilinganda alohida hisobga olinadi. Ularning urug'bop ashyodagi miqdori qat'iy me'yorlangan. Ularni yo'qotish
uchun urug'lik ashyo tozalanadi va navlarga ajratiladi. Urug'larning kasallik bilan zararlanganligini urag' tashqi qatlamidan ham aniqlash mumkin. Buni o'rtacha namunadan olingan 100 dona urug'ni suvda (10 ml) yuvish bilan tekshirish kerak. Urug' yuvil-gan suv sentrafugalanadi. Sentrafugalangandan keyin tiniq suv to'kib tashlanadi, ostidagi qoldiq esa chayqatib loyqalantiriladi va tomizgich bilan mikroskopning predmet oynasiga tomiziladi. Tomchi mikroskop ostida tekshiriladi. Shu usul bilan boshoqli ekinlar urug'idagi qorakuya sporasi, zang sporasi va boshqalar aniqlanadi.
Urug' ichida zamburug' yoki bakteriya mavjudligini aniqlash zarurati tug'ilganda, mikrobiologik tahlilning maxsus usuli qo'llaniladi, ya'ni sterillangan Kox yoki Petri kosasida yoki maxsus filtrlovchi qog'oz, marli yoki gil joylashtiriladi. Asosiy ekin urug'i-dan har bin 100 urug'li 2 ta namuna olinadi. Bu urug'lar tashqi yuzasi 5 minut davomida KMn04 ning 0,5 %li eritmasida yoki 1 minut davomida 95—96 %li spirtda sterillanadi. Natijada urug'-ning tashqi yuzasidagi barcha mikroblar o'ladi. Sterillangan urug'lar nam kameraga joylashtiriladi. Muayyan vaqtdan keyin ulardagi bakteriyali to'qimalarning yumshaganligi, o'simtalardagi yoki o'smagan urug'lardagi zamburug'lar kuzatiladi.
Urug'lar ozuqa muhitida tahlil qilinganda qattiq moddalar tanlab olinib, ularga sterillangan urug'lar (100 urug'dan ikki namuna) joylashtiriladi. Kuzatish koloniyalarga ajratib olib boriladi, bu uchinchi kundan boshlanib, tahlil tugaguncha davom etadi.
Fitopotologik tahlil nisbatan murakkab bo'lib, u faqat unuvchanlik va tozalik bo'yicha asosiy konditsion ko'rsatkichlarga ega bo'lgan urug' namunalari uchungina qo'llaniladi. Fitopotologik tahlil natijasi urug' uchun beriladigan „Urug'ning konditsionligi to'g'risidagi guvohnoma" yoki „Tahlil natijalari" ning „Kasallik bilan zararlanganlik" bo'limida o'z aksini topadi, unda urug'ning alohida kasalliklardan zararlanganligi foizlarda ko'rsatiladi.
Unuvchanlik va urug'ning o'sish energiyasi. Urug'larning urug'boplik ko'rsatkichlari orasida eng muhimi unuvchanlik va o'sish energiyasidir. Yaxshi unuvchanlik va energiyaga ega bo'lgan urug' me'yoriy tuproq va iqlim sharoitida, agrotexnika qoidalariga amal qilinganda, a'lo darajadagi o'simliklarning unib chiqishiga olib keladi. Xulosa qilib shuni aytish mumkinki, unuvchanlik urug'ning ekishga yaroqliligini va uni ekish me'yorini aniqlaydi.
Qulay o'sish sharoitlarida, muayyan muddatda (har bir ekin uchun turlicha), urug'ning yaxshi o'simta bera olish qobiliyati unuvchanlik deb aytiladi. O'stirish uchun olingan urug'ning unuvchanligi — o'z me'yorida o'sgan urug'larning urug' umumiy miqdoriga nisbatan foizlardagi ifodasi bilan aniqlanadi. O'sish energiyasi deganda, urug'larning bir vaqtda teng o'sishi tushuniladi. Bu ko'rsatkich har bir ekin turi uchun muayyan muddat va muayyan foizlarda belgilab qo'yilgan. 

Bu ko'rsatkichni aniqlash uchun asosiy ekin urug'idan to'rtta, har biri 10 donadan sinov namunasi olinadi, yirik urug'li ekinlar uchun to'rtta, har biri 50 donadan sinov namunasi olinadi. Urug'-larni o'stirish kvarsli qumda, filtrlovchi qog'oz yoki marlini Petri kosasi yoki o'stirgichning tubiga joylashtirib amalga oshiriladi. Loje (urug' o'stiriladigan to'shak) yoki o'stirgich zarur darajada steril-langan bo'lishi kerak. Urug' o'stiriladigan to'shak urug'ni undirish uchun yoyishdan oldin namlanadi. O'stirgich yoki Petri kosasiga solingan urug'lar DSTda ko'rsatilgan haroratda saqlab turuvchi termostatga joylashtiriladi. Ayrim urug'larni o'stirish sharoitlari 4-jadvalda berilgan.

Marjumak Q+F 20-30 Q 4 8
Makkajo‘xori Q 20-30 Q 3 7
Suli Q. F 20 Q 4 7
Tariq Q+F 20-30 Q 3 7
Yumshoq bug‘doy QF 20 Q 3 7
Qautiq bug‘doy QF 20 Q 4 8
Javdar Q. F 20 Q 3 7
Arpa QF 20 Q 3 7
Xashakbob
dukkaklar Q 20 Q 4 10
No‘xat Q 20 Q 3 7
Kanop Q 20 Q 4 8
Kungabogar Q 2030 Q 3 7
Loviya F 20 Q 3 7

Izoh: Q+F — usti filtrlovchi gog‘oz bilan yopilgan qum; Q, F —
qum yoki filtrlovchi qog‘oz, Q — qorong‘ilik; 20—30 — o‘zgaruvchan
harorat: 6 soat davomida yuqori haroratda, 18 soat past haroratda.




O'sish energiyasi va unuvchanlik aniqlanganda me'yorida o'sgan urug'largina unuvchan hisoblanadi. O'z me'yorida o'sgan va o'sish me'yori buzilgan urug'larni bir-biridan ajratish murakkab ish bo'Hb, u muayyan malakani talab etadi.
Me'yorida o'sgan иш§' nisn va ildizcnaea e§a bo'lib, ular (turli o'simliklar uchun turlicha) muayyan uzunlikda bo'lishi kerak. Masalan, ungan bug'doy va javdar urug'ida bosh ildizcha o'lchami urug' uzunligidan, nish o'lchami esa urug' uzunligining yarmidan kam bo'lmasa, bunday urug'lar unuvchan urug' deb
hisoblanadi.

4- rasm. Me'yorida o‘sgan urug'lar: 4 — bug‘doy; b — suli; d — javdar.

3- rasm. O'sish me’yori buzilgan urug‘lar: 4 — bug'doy; b — suli;
d — arpa.




O'sish me'yori buzilgan urug'larga ildizlar, umuman, ildizsiz yoki ildiz tukchalariga ega bo'lmagan ildizli urug'lar kiradi. Masalaga oydinlik kiritish uchun 4 va 5- rasmlarni diqqatingizga havola etamiz.
O'sish energiyasi va yuksak unuvchanlikka ega bo'lgan yaxsl > urag'lar qat'iy unuvchanlikdan juda oz farq qiladi.
O'sish energiyasi. Unuvchanlik va o'sish energiyasidan tashqar. urug'ning urug'bopligini ko'rsatuvchi yana bir ko'rsatkich o'sish kuni bo'lib, nishning tuproqni yorib chiqish qobiliyati va yaxsh i maysa bera olish ko'rsatkichini aniqlaydi. O'sish kuchini aniqlash, ayniqsa, don partiyasida kasallik yoki zararkunandalardan zararlangan urug'lar yoki o'sish me'yori buzilgan urug'lar mavjud bo'lganda, juda muhim ahamiyat kasb etadi. Bu ko'rsatkich bir xil navdagi, boshqa urug'boplik ko'rsatkichlari bir-biriga yaqin bir necha partiyalarni qiyosiy baholash uchun juda zarur hisoblanadi.
Asosiy ekinning toza urug'laridan ikkita 100 urug'li sinov namunasi olinadi. Ular qalin devorli sopol yoki shisha idishga ekiladi. Idishning balandligi 20 sm, diametri 12 sm. Idish ichiga 10—11 sm balandlikda mayin kvarsli qum namlab solinadi. Uning ustidan yirik kvarsli quruq qum muayyan ekin turi uchun zarur miq-dordagi qalinlikda yoyib chiqiladi. Quruq qum nam qumni qurib qolishdan saqlaydi. Kasal yoki o'sish me'yori buzilgan nishlar qumni yorib o'tolmaydi. O'ninchi sutkada qum yuzasiga chiqqan barcha maysalar (qumdan chiqqan joyi) kesib olinib, sanaladi va o'lchanadi. O'sish kuni ikki ko'rsatkichda ifodalanadi:
1) maysalar soni foizlarda;
2) maysalar og'irligi grammlarda.
Urug'ning urug'boplik xususiyatlari yuzasidan yakunlovchi xulosa chiqarishda unuvchanlik, o'sish energiyasi va qator hollarda o'sish kuchini ham hisobga olish zarur.
Urug'ning hayotchanligi. Hosil yig'ib olingandan keyingi pishish davridan o'tmagan, fiziologik jihatdan to'liq yetilmagan va past haroratda saqlangan urug'larda o'stirishning standartda ko'rsatilgan sharoitlarida bir vaqtda baravariga o'sish ko'pincha buziladi. Maysalarning paydo bo'lishi uchun urug'ga maxsus ishlov berish yoki o'sish sharoitlarini o'zgartirishga olib keladi. Bundan tashqari, ko'pincha qisqa muddatlarda urug'ning o'suvchanligi to'g'risida ma'lumot olishga to'g'ri kelsa, bir necha kunga cho'ziladigan o'suvchanlikni aniqlash standartlaridan foydalanib bo'lmaydi. Bu holda urug'ning hayotchanligi deb nomlanuvchi ko'rsatkich aniqlanadi. Davlat standartlari bo'yicha hayotchanlik deganda, unuvchan va tinch holatdagi barcha tirik urug'laming miqdori tushuniladi. Shuning uchun tirik urug'larni o'lik urug'lardan ajrala olish imkonini beruvchi usullar ishlab chiqilgan. Bunda namunadagi tirik urug'lar miqdori standartda ko'rsatilgan sharoitlarda unib chiqish yoki chiqmasligidan qat'iy nazar, foizlarda ifodalanadi va hayotchanlik deb nomlanadi.
Urug' hayotchanligini aniqlashning quyidagi usullari mavjud:
1) past yoki keskin o'zgaruvchan haroratda o'stirish;
2) standartda ko'rsatilgan sharoitlarda o'stirish, quritish, murtak po'stini olish, urug'ning ustki qismini kesish urug'ga oldindan ishlov berish;
3) biokimyoviy usullar;
4) fiziologik usullar.
Urug'ning hayotchanligini biokimyoviy usulda aniqlash uchun har 100 ta urug'dan ikki namuna olinadi, qolgan holatlarda esa har 100 ta urug'dan to'rt namuna olib sinaladi. Urug' yashov-chanligini aniqlashning biokimyoviy usuli organik bo'yoqlar eritmasida urug'ni sinab ko'rishga asoslanadi: indigokarmin va fuksinda bo'yalganda tirik urug'lar bo'yalmaydi, chunki tirik urug' plazmasining hujayralari ayrim bo'yoqlarni o'tkazmaydi, bo'yoq bilan bo'yalgan o'lik hujayralar yaqqol ajralib turadi.
Urug'lar oldin suvda ivitilib, po'sti olingan holda murtak ajratib olinadi yoki qirqiladi. Urug' qismlari yoki murtak po'stidan ajratilib, bo'yoqqa solinadi. Turli ekinlar uchun urug' qism-larining bo'yoqda bo'lish vaqti turlicha bo'ladi. Keyin urug'ning bir qismi yoki murtak bir necha marta suv bilan yuvilib, filtr-lovchi qog'oz ustiga yoyiladi. Murtak va urug' qismi to'la bo'yal​gan, ildizchasi keskin bo'yalgan, ildizcha va urug'pallada keskin bo'yalgan dog'lari mavjud bo'lgan urug'lar hayotchan bo'lmagan (o'lik) urug'larga kiradi.
Keyingi yillarda urug' hayotchanligini aniqlash uchun tetrazol usuli keng qo'llanilmoqda. Xlorli tetrazol eritmasi tirik larug' murtagida farmazon (oksidlanuvchi-qaytariluvchi fermentlar) [image: image127.png]Eritro-

degidrozning yuksak faollikda yuz berishidan dalolat beradi. O'lik murtaklar esa bo'yalmay qoladi. Urug'larning hayotchanli-gini aniqlash uchun urug'larni bo'yash usuli qo'llanilganda, bu ko'rsatkich taxminan, ya'ni nisbiy aniqlanadi.
Urug'ning ekishga yaroqliligi. Umg'bop ashyoda mavjud bo'lgan unuvchan va toza urug'lar miqdorining foizlardagi ifodasi urug'ning ekishga yaroqliligi deb yuritiladi.
Ekishga yaroqlilikni quyidagi formula asosida hisoblash mumkin:

bunda, X — urug'ning ekishga yaroqliligi,  % da; A — urug'ning tozaligi, % da; В — urug'ning unuvchanligi, % da.
Ekishga yaroqlilik ekish me'yorini to'g'ri hisoblash imkonini beradi. Maydon birligiga ekiladigan. urug' miqdorini aniqlash uchun urug'ning ekishga yaroqlilik darajasini hisoblab chiqish va natijaga ko'ra ekish me'yorini belgilashga to'g'ri keladi. Masalan, ekishga yaroqliligi 100 % bo'lgan urug'ni ekish me'yori 180 kg deb belgilangan. Ammo mazkur partiya tahlili natijasiga ko'ra ekishga yaroqlilik darajasi 97 % ekanligi aniqlangan. Bunda ekish me'yori quyidagicha hisoblanadi:

Urug'ning namligi. Oldingi boblarda ko'rib o'tganimizdek, namlik donni saqlashda hech qanday xavf-xatar tug'ilishiga yo'l qo'ymaydigan muhim sifat ko'rsatkichlaridan biridir. Urug'lar uchun ham bu ko'rsatkich katta ahamiyatga molikdir. Chunki namlikning kritik namlik darajasidan yuqoriga ko'tarilishi natija-sida urug' mikrobiologik jarayonlarning faollashuvi hisobiga unuvchanligini yo'qotadi. Namlikning oshishi past manfiy harorat sharoitida yuz bersa, urug'ning urug'boplik qiymatiga putur yetadi. Bu ko'rsatkich yuzasidan urug'larga qo'yiladigan standartlar jiddiy me'yorlanadi.
Urug'ning namligi ikkinchi o'rtacha namunadan aniqlanib, bu namuna urug'-nazorat laboratoriyasiga tiqin bilan berkitilgan shisha idishda keltiriladi. Urug'lar idishdan olib yoyiladi va turli joylardan ko'p bo'lmagan miqdorda urug'lar ajratib olinadi (yirik urug'li ekinlardan 50 g, mayda urug'li ekinlardan 20 g miqdorida). Navbatdagi namuna olishdan oldin laboratoriya tegirmonida yanchiladi, ayrim ekinlar esa kesib, qismlarga ajratiladi. Shu tariqa tayyorlangan urug'lardan 5 g. li ikki o'lchanma olinib, ular oldin-dan o'lchab tayyorlab qo'yilgan buksning quritish shkafiga qo'-yiladi. Quritishning davomiyligi va harorati turli urug'lar uchun turlicha belgilangan. Urug' namligini aniqlash uchun tasdiqlangan standartlarda belgilangan quritgich shkaflari, elektronamlik o'lchagichlar qo'llaniladi.
Urug'larning zararkunandalardan zararlanganligi. Urug'​larning zararkunandalardan zararlanganligi urug'dagi ochiq yoki yashirin holdagi zararkunandalarni tekshirish usulida aniq​lanadi.
Kana va uzuntumshuqlar uchun zararlanganlik darajasi ozuqabop va xashakbop donlar bilan bir xilda belgilanadi. Bundan tashqari, donga, urug'xo'r, tariq pashshasi singari dala zarar-kunandalari zararlagan ayrim ekinlar uchun tekshirishning alohida usullari belgilangan. Odatda, tirik yetilgan nusxalari topilganda yoki ularning lichinkalik davrida 1 kg urug' hisobidan yirik bo'lmagan o'lchanmalar olib tekshiriladi. Tarkibida zararkunanda hasharotlarning tirik nusxalari yoki ularning lichinkalari mavjud bo'lgan urug' partiyalarini ekish taqiqlangan.
Urug'ning haqiqiyligi. Urug'ning dalada aniqlangan (sinov dalolatnomasi bo'yicha) nav tozaligi bilan birga, uning nav tozaligi nav-nazorat laboratoriyasida ham aniqlanadi. Hozirgi paytda urug'ning navlik xususiyatlarini tahlil qilishning laboratoriya usullari jadal sur'atlarda taraqqiy etib bormoqda. Ammo bir ekin-ning turli nav urug'larini aniqlash usullari ham yetarli ishlab chiqilmagan. 

Urug'ning haqiqiyligi, ya'ni tekshirilayotgan muayyan nav nomiga mos keluvchi ko'rsatkichlarga ega boiishi, shuningdek, uning nav tozaligi darajasini aniqlashda turli usullardan foyda-laniladi. Buning uchun ko'p hollarda urug'ning tashqi ko'rinishiga \ asoslaniladi, shu boisdan urug'ning, ayniqsa, ko'zga yaqqol tash-lanmaydigan morfologik xususiyatlarini yaxshi bilish kerak. Morfologik usul bilan birgalikda anatomik usulda ham urug'ning haqiqiyligi tasdiqlanadi. Bunda urug' preparati mikroskop ostida tekshiriladi. Bu borada ko'proq urug' qobig'idan tayyorlangan preparat qo'llanilib, bunday preparat, hatto bir turdagi o'sim-likning navi uchun alohida ko'rinishlarga egaligi bilan ajralib turadi.
Urug'ning haqiqiyligini tasdiqlashda ko'pincha kimyoviy usul qo'l keladi. Bunda urug'laming har xil reagentlarning kimyoviy ta'siridan turlicha ta'sirlanishi hodisasidan foydalaniladi (reaktivlar bilan ishlov berganda o'ziga xos ranglarning hosil bo'lishi).
Va nihoyat, ko'pincha urug'ning haqiqiyligi o'simtalarning ayrim xususiyatlariga qarab ham tasdiqlanishi mumkin. Masalan, yorug'likda o'stirilganda bahorgi yumshoq bug'doyning dastlabki barglari juda ham sertuk, kuzgi yumshoq bug'doyniki esa ozroq to'qlilik darajasiga ega.
Keyingi paytlarda urug'ning haqiqiyligini aniqlash uchun luminessent usuli qo'llanilmoqda. Bu usul oddiy yoritish usulida rang jihatidan bir-biridan farq qilmaydigan urug' yoki maysa-larning ultrabinafsha nurlar oqimi ostida turli rangda tovlanib farqlanishiga asoslanadi. Laboratoriyada nav nazoratining keng qo'llanilishi xo'jaliklarda nav tozaligi ustidan yanada jiddiyroq nazorat o'rnatishga to'g'ri keladi.
4- §. Urug'ga qo'yiladigan standart talablar
Ekishga mo'ljallangan urug' zaxiralarining navlik va urug'boplik xususiyatlari amaldagi standartlarda tegishlicha me'yorlanadi. Urug'ning navlik xususiyati uning nav tozaligidadir. Donli va dukkakli    don ekinlari urug'bop xomashyosi nav tozaligiga qo’yiladigan standart talablari juda yuqori. Elita urug'larnmg nav ko'rsatkichi 99,8 %dan kam bo'lmasligi kerak. Birinchi va kengi reproduksiyalar urug'i nav tozaligiga qarab uch kate-goriyagaajratiladi:
birinchi kategonya - 99,5 %,
ikkinchi kategoriya -98%;
uchinchi kategoriya - 95 %dan past bo'lmagan. 

Urug'ning urug'boplik xususiyati qator ko'rsatkichlarga ega. Ulardan eng muhimi - unuvchanlik va tozalik bo'lib, shu ko'rsatkichlar bo'yicha urug'boplik sinflari belgilanadi (5- jadval).
[image: image13.png]Ayrim ekinlar wrug‘ining unuvchankil

5- jadval

k va tozalik bo‘yicha sinflarga bo“linishi

Ekin turi Sinf Unuvchanlik, | Tozalik,

% da % da

Kuzgi va bahorgi yumshog 1 95 99,0
bug'doy 2 92 98,5
3 90 97.0

Kuzgi va bahorgi qattiq ) 1 90 99,0
bug‘doy 2 87 98,0
3 85 97,0

Makkajo‘xori (doni) 1 96 99,8
2 92 99,5

3 38 99,0

No'xat 1 95 99,0
2 92 98,0

3 90 96,0

Kungabogar urug'i 1 96 99,0
2 94 98,0

3 90 97,0





Avval aytib o'tilganidek, aralashmalar tarkibidagi begona o'tlar urug'i, madaniy o'simliklar urug'i, qorakuya xaltachasi, qorakosov, tirik zararkunandalar va ularning lichinkalariningl miqdori juda keskin me'yorlanadi. 6-jadvalda qishki va bahorgii bug'doy sinflari uchun bu ko'rsatkichlar me'yori ko'rsatilgan.
[image: image129.png]30-rasm. Urug'lar:
a—yasmiq; b—silliq yasmlq,




Tarkibida quyidagi aralashmalar mavjud bo'lgan bug'doy urug'ini ekish taqiqlanadi:
a)
karantinli begona o'tlar (urug'i va mevasi), zararkunandalar, Qishloq xo'jaligi va suv xo'jaligi vazirligi tomonidan oldindan tasdiqlangan kasalliklar bo'lganda;
b)
zaharli begona o'tlar urug'i boiganda, mevasi tukli geliotrop, oq trixodesma (kampirchopon) bo'lganda;
d) bug'doy ugritsasi bo'lganda;
e) asosiy ekin urug'ini zararlagan tirik zararkunandalar va qurtlarining 3- sinf urag'idagi miqdori 1 kg urug'da 20 donadan kam bo'lganda.
Agar daladagi tekshirishlar natijasiga ko'ra, ekinlar qorakuyaning turli  xillari bilan zararlanganligi (chang qorakuyasi, qattiq qorakuya, poya qorakuyasi) aniqlangan bo'lsa, bunday ekinlardagielita urug’larni  ekish va sotish uchun zararlanish miqdori hamda ulardan  ekish maqsadlarida foydalanish me'yori Qishloqxo’jaligi va suv xo'jaligi vazirligi tomonidan belgilab benlgan. 

Urug’ning namligi mamlakatimizning turli jiloyatlanda 14 - 17% dan oshmasligi kerak (boshoqli va dukkakh ekinlar uchun). Urug'lar to'liqligi va 1000 urug' og'irligi mazkur tuman va nav uchun eng yuqori darajada bo'lishi lozim. 7-jadvalda  mo'ljallangan urug'larga davlat tomonidan qo'yiladigan talab me'yori haqida ma'lumot benlgan.
7-jadval
[image: image14.png]Ekish uchun mo‘ljallangan urug‘ning nav va urug’

boplik ko‘rsatkichlari

Nav Urug‘boplik
. . xususiyatlarig: xususiyatlarigal
Ekindan ko‘zlangan magsad ko'ra ko'ra sinfi

. kategoriyasi
[lmiy-tadgigot muassasalari va qishloq
xo'jaligi oliy o‘quv yurtiarining o'quyv-tajriba Nav tozaligi
xo'jaliklari tomonidan ekilgan va sptilgan, 99,8% dan 1
shuningdek, jamoa va davlat xo'jaliklari kam
tomonidan urug'lik maydonlarda ekilgan bo‘'imaganda
elita urug'lar
1lmiy—mdqiqot muassasalari va gishtog

' ligi o‘quv-tajriba xo'jaliklari tomonidan

ekilgan va sotilgan, shuningdek, jamoa va 1 1
davlat xo'jaliklari tomonidan uruglik
mayc}onlarda ekilgan, ko‘paytirib ekishga
mo'ljallangan I reproduksiya urug'lari
11 va undan keyingi reproduksiya uruglari 1 1
Jamoa va davlat xo‘jaliklarining umumiy M 2
maydonlariga ekilgan urug





1 va 2- sinf urug'lari bo'lmaganda jamoa va davlat xo'jahgming umumiy maydonlariga 3- sinf urug'larini ekishga istisno tanqasida ruxsat etiladi.
5- §.  Urug' uchun tayyorlanadigan hujjatlar
Urug'-nazorat laboratoriyalarining o'rtacha namuna tahliliga asoslanib, tekshirilayotgan urug'ning ko'rsatkichlari va standart talablariga muvofiqligi to'g'risida hujjat beriladi. Tahlil natijasiga ko'ra, tekshirilayotgan urug' barcha ko'rsatkichlar bo'yicha standart talablariga mos kelsa, „Urug'ning konditsionligi to'g'risida shahodatnoma", ya'ni sertifikat beriladi.
Urug'ning konditsionligi to'g'risidagi guvohnomada urug'ning me'yorlangan sifat ko'rsatkichlari bo'yicha sinfi past baho bo'yicha tasdiqlanadi. Agar o'tkazilgan tahlil natijasiga ko'ra, tekshirilayotgan urug' standart talablariga mos kelmasa yoki standartda berilgan ko'rsatkichlarning barchasi tahlil qilinmagan bo'lsa, mazkur partiyaga „Tahlil natijalari" to'g'risida hujjat beriladi. Hujjatda urug'ning qaysi ko'rsatkichi bo'yicha konditsiya talablariga javob bermasligi va qanday yo'l bilan uni talab darajasiga yetkazish to'g'risida batafsil yoziladi.
Ma'lumki, urug'ning eng muhim xususiyatlaridan biri — unuvchanligi uni saqlashda o'zgarishi mumkin. Bunda „Urug'ning konditsionligi to'g'risida shahodatnoma"ning amal qilish muddati unuvchanlik ko'rsatkichiga qarab tasdiqlanadi. Shunga ko'ra, barcha madaniy ekinlar urug'i (sabzavotlar bundan mustasno), poliz J ekinlari, xashakbop ildizmevali va gulli ekinlar uchun ushbu hujjat 4 oy muhlat ichida amal qiladi; sabzavot, poliz va ildizmevali xashakbop ekinlarning 1-sinf urug'i uchun esa 10 oy; 2- sinf urug'i uchun — 6 oy; gulli ekinlarning 1-sinf urug'i uchun — 10 oy, 2 va 3- sinf urug'lari uchun esa 6 oy muddatda amal qiladi. Ilmiy-tadqiqot muassasalari va qishloq xo'jaligi oliy o'quv yurtlarining o'quv-tajriba xo'jaliklari yoki g'alla qabul qilish korxonalari omborlaridan ekish maqsadida yuboriladigan elita va super elita urug' partiyalarining har biri „Urug' attestati" bilan birga yuboriladi. Birinchi reproduksiya va keyingi reproduksiya urug' partiyalarining har biri „Urug' guvohnomasi" bilan ta'minlanadi, bu hujjat urug'larning kelib chiqish o'rni, ularni namlik va urug'-boplik xususiyatlari, urug' partiyasining vazni haqida ma'lumot heradi. Agar urug'lar urug'boplik standartizatsiyalari talabiga mos kelmasa, ularga „Nav shahodatnomasi" beriladi.
Attestat, guvohnoma va nav shahodatnomasidagi tekshi​rilayotgan ekin yoki navga tegishli ustunlar to'ldirilishi shart. Bu huijatlardagi navlik xususiyatlari sinov dalolatnomasiga asoslanib belgilanadi. Attestat va guvohnomalardagi urug'boplik xususiyatlari Urug'ning konditsionligi to'g'risidagi shahodatnoma" ga asoslanib ko'rsatiladi. „Urug'ning konditsionligi to'g'risidagi shahodatnoma" esa tegishli xo'jaliklar tomonidan yetishtirilgan har bir urug' partiyasi uchun olingan namunalarning tahlili natijasiga ko'ra urug'-nazorat laboratoriyalaridan beriladi.
Navlik hujjatlari har bir xo'jalik boshqaruvchisi, agronomi, shuningdek, urug' tashuvchi, ya'ni urug'-topshiriqyo'riqnomasiga amal qilinishini nazorat qiluvchi javobgar shaxs imzosi bilan tasdiqlanadi. Navlik hujjatida, albatta, xo'jalikning muhri bo'lishi shart. Sinov akti, urug'ning konditsionligi, urug'ning sotilishi yoki tegishli attestat, guvohnoma, navlik shahodatnomasida maz​kur urug' to'g'risida ma'lumotlar yozilgan hujjatlarda imzo chekuvchi xo'jalik rahbarlari, agronomlar shaxsan javobgardir.
Takrorlash uchun savollar
1 Nav va uni yaratish usullari haqida ma'lumot bering.
2.
Navlarni yaratishda uning qaysi sifat ko'rsatkichlariga alohida e'tibor beriladi?
3.
Respublikamizda seleksiya sohasida qo'lga kiritilgan yutuqlar haqida so'zlab bering.
4.
Madaniy o'simliklaming yangi navlari qaysi muassasalarda, kirn tomonidan yaratiladi?
5. Yalpi va xususiy saralash deganda nimani tushunasiz?
6. Duragaylash, uni amalga oshirish usullari va dastlabki ashyo mma?
7. Tur ichida va alohida duragaylashning farqini tushuntirib bering.
8. Navni sinash bosqichlarini bayon eting.
9. Nav almashinuvi haqida ma'lumot bering.
10. Elita va reproduksiyalar haqida ma'lumot bering.
11. Urug'chilik tizimining tuzilishi haqida nimalarni bilasiz?
12.  Nav nazoratini o'tkazishda tozanavlikyoki tipiklikdarajasini aniqlash qanday amalga oshiriladi?
13. Kuzgi va bahorgi arpa sinoplari tahlil qilinganda nimalarga alohida e'tibor beriladi?
14. Donli ekinlar va dukkaklilar sinfiga mansub donlar uchun belgilangan nav tozaligi kategoriyalarini sanang.
15. Ekinning navlik xususiyatlarini belgilovchi me'yorlar nimalardan iborat?
16. Makkajo'xorining navlik xususiyatlarini belgilovchi me'yorlarni izohlang.
17. Urug' namunalarini yig'ish qanday amalga oshiriladi?
18. Urug'lik donning sifat ko'rsatkichlarini aniqlash usullarini bayon eting.
19. Urug'lik donning orgonoleptik sifat ko'rsatkichlari nimalardan iborat?
20. Bug'doy urug'i tozaligini tahlil qilish tartibini tushuntirib bering.
21. Ekishga mo'ljallangan ashyoning asosiy o'simlik urug'iga nimalar kiradi?
22. Unuvchanlik va urug'ning o'sish energiyasi deganda nimani tushunasiz?
23. Qanday kamchiliklarga ega bo'lgan urug'lar chiqindi hisoblanadi?
24. O'sish kuchi nima?
25. Urug'ning hayotchanligini aniqlashda qanday usullar mavjud?     
26. Urug'ning ekishga yaroqliligi va uni aniqlash usuli.

27. Urug'sifatiga qo'yiladigan standart talablari.

28. Urug' tarkibida qanday aralashmalar mavjud bo'lsa, ekish taqiqlanadi?
29. Urug' uchun tayyorlanadigan huijatlar haqida ma'lumot bering.

Ikkinchi bo'lim. URUG'LAR TOVARSHUNOSLIGI
4-bob. BUG'DOY
1- §. Xalq xo'jaligidagi ahamiyati va ekin maydonlari
Bug'doy qimmatbaho va asosiy ozuqabop ekin. Un ishlab chiqarishda va undan non tayyorlashda bug'doy doni ajoyib xom-ashyo hisoblanadi. Zero, bug'doy doni o'zining kimyoviy tarkibi, kaloriyaligi, oson hazm bo'lishi bilan alohida ajralib turadi. Bug'doy mag'zida oqsil kleykovinasi mavjud bo'lib, bu kleykovina xamirning ko'pchishi, yumshoq va oson hazm bo'ladigan non olinishini ta'minlaydi. Darhaqiqat, non insoniyat hayotida eng muhim ahamiyatga ega bo'lgan ozuqadir. Omillarga murojaat etganimizda, Yer kurrasi aholisining 70 %ga yaqini bug'doy nonini iste'mol
qilishini bilib olamiz.
Shaffof (shishasimon) bug'doy donidan tayyorlangan un oqsil va kleykovinaga juda boy bo'lib, makaron mahsulotlari ishlab chiqarishda keng qo'llaniladigan xomashyodir. Bug'doy doni yorma va bodroqlarg'a ishlov berishda keng qo'llaniladi. Bug'doydan kraxmal va yelimlash vositalari olinadi, u yana spirt ishlab chiqarishda ham qo'llaniladi. Bug'doy qoldiqlari (kepak) konsentrlangan ozuqadir. Dag'al xashak sifatida bug'doy somoni va charim ishlatiladi. Bug'doy hosildorligini oshirish borasidagi tinimsiz izlanishlar natijasida keyingi yillarda bug'-doyning tannarxi pasayib (qishloq xo'jaligining mexanizatsiya-lashuvi va boshqa sabablarga ko'ra), donni yembop ozuqa sifatida qo'llash imkoni ham tug'ildi.
Bug'doy ekin sifatida qariyb 10000 yildan buyon ma'lum va mashhurdir. Yevropa mamlakatlarida bug'doydan 4—5 ming yildan buyon ozuqa sifatida foydalanilib kelinmoqda. Janubiy Amerikada esa u XVI asr boshlarida, AQSH hududida XVII asr boshlaridan buyon ekiladi. Mamlakatimiz sarhadlarida bug'doy qadimgi ekin turi hisoblanadi. Eramizdan awalgi 4—5 ming yilliklarda hozirgi Turkmaniston hududida bug'doydan ozuqa sifatida foydalanilganligi to'g'risida arxeologik ashyoviy dalillar mavjud. Yer kurrasining barcha qismlarida bug'doy yetishtiriladi. Bug'doy yetishtiriladigan yerlarning shimoliy chegarasi 60° shimoliy kenglikkacha bo'lib, hatto Qutb doirasiga kiruvchi yerlar ham mavjud (Norvegiya va Rossiyada Golfstrimning issiq oqimlariga moslashgan yerlar). Janubda esa bug'doy ekiladigan yerlar 50° janubiy chekkalari va butun Janubiy Amerikani qamrab oladi.

Bug'doy dengiz sathidan 3000—4000 metr balandlikdagi Himolay tog'larida ham yetishtiriladi. Bug'doy Yer yuzining 80 dan ortiq mamlakatlarida ekiladi. U ekiladigan yer maydonlari kattaligi jihatidan jahon ziroatchiligida birinchi o'rinni (200 mln ga. dan ortiqroq), yalpi don hosili uchinchi o'rinni egallashi bug'doyning hosildorligi sholi va makkajo'xoriga qaraganda ancha past ekanligi bilan izohlanadi. Bundan tashqari, bug'doy ekiladigan maydonlarning katta qismi namlik kam bo'lgan tumanlarda joylashgan, shu boisdan Yer yuzida bug'doyning o'rtacha hosil​dorligi gektaridan 10—12 sentner miqdorida.

Bug'doy ekilgan yer maydonlarining eng ko'p qismi Rossiya​da (31 mln ga), shuningdek, Xitoy (26,6 mln ga), AQSHda (20,8 mln ga), Kanadada (9,5 mln ga) joylashgan. 4—6 mln ga bug'doy ekiladigan maydonlar Avstraliya, Argentina, Italiya, Turkiya, Fransiyada joylashgan. Jahon ziroatchiligida bug'doyning juda ko'p turlari mavjud bo'lib, qattiq va yumshoq bug'doy eng ko'p yetishtiriladi. Kuzgi yumshoq bug'doy faqat janubiy hudud-larda va mo'tadil sovuq qor bilan qoplanuvchi mintaqalarda kutilgan natijani berishi mumkin. Bahorgi bug'doy, asosan, G'arbiy Sibir, Qozog'iston va Uralda ko'proq ekiladi, shuningdek, bo'z noqoratuproq zonalar va Quyi Volgada ham yetishtiriladi. Kuzgi bug'doy, asosan, Ukraina, Shimoliy Kavkaz, Moldova, Markaziy qoratuproq zonalar, Kavkazorti, Qozog'iston janubida va O'rta Osiyoda ko'proq yetishtiriladi.

AQSHda, asosan, kuzgi bug'doy yetishtiriladi. Qattiq bug'doy
Shimoliy Dakota shtatining deyarli barcha ekin maydonlariga ekilib, umumiy bug'doy yetishtirishning 2—7 % ini tashkil etadi. Kanadada deyarli barcha ekin maydonlariga bahorgi bug'doy ekiladi. Qattiq bug'doy AQSHga qaraganda Kanadada ko'proq xo'jalik ahamiyatga ega bo'lib, umumiy hosilning 3—11 % ini tashkil etadi. Argentinada esa yalpi donning 10 %gacha qismi qattiq bug'doy navlariga to'g'ri keladi.

G'arbiy Yevropa mamlakatlarida, asosan, kuzgi bug'doy yetishtiriladi, ammo yetishtirilgan bug'doy sifati qayta ishlash sanoati ehtiyojini qondira olmaydi. Shu sababdan G'arbiy Yevropa mamlakatlarining ko'pchiligi, hatto ko'p miqdorda bug'doy yetishtiradigan mamlakatlardan biri bo'lgan Fransiya yuqori nonboplik qiymatiga ega bo'lgan bug'doyni chetdan olib keladi. Yevropada qattiq bug'doy qit'aning faqat Janubiy qismida yetishtiriladi. Masalan, Italiya yarimoroli janubida va Sitsiliya, Sardiniya orollarida ekiladi.

Yaqin Sharq (Turkiya, Iroq), Shimoliy Afrika (Jazoir, Tunis, Marokash)da yetishtirilgan qattiq bug'doy tarkibi eng yuqori konsentratsiyaga egaligi bilan ajralib turadi.

2- §•   Bug'doyning botanik tavsifi
Boshoqli ekinlar orasida bug'doy turkumi (Triticum) juda ko'p turlarga egaligi bilan alohida ajralib turadi. Morfologik va biologik belgilari, shuningdek, ishlab chiqarishdagi ahamiyati bilan bir-biridan tubdan farq qiluvchi 22 xil bug'doy turi mavjud. Barcha turdagi bug'doylarni ikki guruhga ajratish mumkin: silliq donli bug'doy, qobiqdor donli bug'doy.
Silliq (donli) bug'doy. Mo'rt bo'lmagan boshoq o'qiga (poyasiga) ega. Doni yanchilganda boshoq va gul qipig'idan ajraladi. Silliq bug'doy guruhiga quyidagi bug'doy turlari kiradi: yumshoq bug'doy (Tr. Vulgare Host), qattiq bug'doy (Tr. Durum Desf), polyak bug'doyi (Tr. Polonicum L.), turgidum bug'doyi {Tr. turgidum L.), mitti bug'doy (Tr. compactum Host) va boshqalar.

8-rasm. Qattig bug‘doy.




Qobiqdor (donli) bug'doy. Mo'rt boshoq o'qi (poyasi)ga ega. Pishib yetilganda don boshoq o'qining muayyan qismi bilan birga-likda sinib tushadi va yanchilganda boshoqning shu qismidan ajralmaydi. Qobiqdor bug'doy guruhiga quyidagi bug'doy turlari kiradi: bir donli madaniy bug'doy (7>. monococcum L), emmer (7>. dicoccum Schiibl), spelta bug'doy (Tr. Spelta L.) va hokazo. Quyida eng ko'p tarqalgan bug'doy turlari haqidagi ma'lumotlarni bilib olasiz.
Yumshoq yoki oddiy bug'doy {Trticum Vulgare Host) jahon ziroatchiligida eng keng tarqalgan asosiy bug'doy turi. Boshog'i uzun, g'ovak yuza qismi ancha keng. Boshoq qipiqlari keng, gul qipiqlari unchalik mahkam yopilmagan. Qipiqli boshoqlarida, odatda, qiltiq boshoqdan qisqa bo'lib, yon tomonga o'sgan (6- rasm).
Boshoqlari 2—5 gulli bo'lsa ham, odatda, faqat 2—3 gulda don hosil bo'ladi. Popuklari yaqqol ko'rinib turgan donlarda murtak birmuncha kengaygan bo'ladi. Qattiq bug'doyga qaraganda, murtagi deyarli sezilarsiz. Don shakli xilma-xil ko'rinishlarga ega bo'lib, cho'zinchoq, tuxumsimon, ovalsimon, bochkasimon (7-rasm) shakllarda bo'ladi. Ekilgan sharoit va naviga qarab donlar turlicha holatda bo'ladi. Unli, yarimshishasimon va shishasimon bo'ladi. Poyasininng ichi bo'sh, 5—6 ta bo'g'imi bor. Bahorgi, yarimkuzgi va kuzgi shakllari mavjud. Bu tur juda ko'p navlarga ega.

Qattiq bug'doy (Triticum durum Desf). Boshoqlari yirik, mustahkam  joylashgan, qirqimda kvadrat yoki birmuncha siqiq. Boshoq qipiqlari uzunligi tashqi gul qipiqlari singari bo'lib, uzun qiltiqlarga ega. Qiltiqlar boshoqdan ham uzun (8- rasm).
Boshoq qipiqlari uzun qirrali. Boshoqlari ko'p gulli bo'lsa ham faqat 2—3 tasida don hosil bo'ladi. Doni yirik, uzunchoq, ko'ndalang kesimda sezilar-sezilmas burchakli, ko'pincha shishasimon bo'ladi. Don yuqori qismidagi popukchasi sezilmas darajada, murtagi yaqqol ajralib turadi (9- rasm).
[image: image17.png]9-rasm. Bug‘doy donlari: a—yumshoq, b—qattiq.




Qattiq bug'doyning faqat bahorgi turi ekiladi, ammo qattiq bug'doyning kuzgi navlari ham uchraydi. Jahon ziroatchiligida qattiq bug'doy barcha bug'doy ekinlarining 5—10 %ini tashkil qiladi, xolos.
Qattiq va yumshoq bug'doylar juda ko'p turlarga ega. Bu turlarni bir-biridan farqlash uchun morfologik belgilarni yaxshi bilish talab etiladi:

1) qiltiqlilik, ya'ni boshoqda qiltiqlarning mavjud bo'lishi yoki bo'lmasligi;
2) boshoq qipiqlarining tukdorligi yoki tuklarning bo'lmasligi;
3) boshoq rangi;
4) qiltiqlar rangi;
5) donning rangi.
8- jadvalda eng keng tarqalgan qattiq va yumshoq bug'doy turlari tavsifi berilgan.

8- jadval

Turgidum bug'doyi (Triticum turgidum L.). Boshoqlari oddiy yoki sershox bo'lib, qattiq bug'doy boshog'iga o'xshaydi, deyarli doimo qiltiqli. Doni qisqa, dumaloq, ko'pincha undor. Yarimkuzgi va bahorgi shakllari eng keng tarqalgan. Ko'proq O'rtayer dengizi mamlakatlarida yetishtiriladi.
Mitti bug'doy (Triticum compaction Host.). Yumshoq bug'doyga qaraganda boshog'i qisqa va mustahkam joylashgan. Boshoq uzunligi kengligidan odatda 3 marta ko'p bo'ladi. Morfologik va ekologik belgilariga ko'ra, mitti bug'doy yumshoq bug'doyga o'xshaydi. Yaqin Sharq, Afg'oniston va Xitoyda keng tarqalgan.
' Ikki donli polba emmer (Triticum dicoccum Schiibl). Boshoqlari mustahkam, parallel qiltiqlarga ega, boshoqlari ikki donli. Doni uzunchoq-shishasimon, yanchilganda boshoqchada qoladi. O'tmishda polba bahorgi ekin sifatida Tatariston, Chuvashiya, Mordva, Povoljyeda keng tarqalgan edi. Polba parvarishga uncha muhtoj emas, zamburug'li kasalliklarga chidamli. Hozirgi paytda Udmurtiston, Ozarbayjon, Shimoliy Afrika, Ispaniya, Italiya, Hindiston va Yaqin Sharqda yetishtiriladi.
Bir donli madaniy bug'doy {Triticum Monococcum L.) tog'lik hududlarda o'sadi. Kichik, qiltiqli, mustahkam boshog'i bor. Doni qobiqdor. Bir donli bug'doy issiqlik va tuproqqa unchalik ehtiyoj sezmaydi. Qurg'oqchilik va zamburug'li kasalliklarga chidamli. Kavkazortida polba bug'doyi aralashmasida mavjud. Polbada aralashgan holda Bolqon mamlakatlari, Ispaniya, Marokash va Yaqin Sharqda yetishtiriladi.
3- §. Don morfologiyasi va anatomiyasi
Bug'doy donining tashqi ko'rinishi va uning anatomik tuzilishi to'g'risida oldingi boblarda ma'lumot berib o'tgan edik. Ammo bug'doy botanik turlarning ko'pligi, bug'doyning xilma-xilligi, uning turli tuproq va iqlim sharoitlarida yetishtirilishi morfologik belgi hamda anatomik tuzilishdagi farqlarning kelib chiqishiga sabab bo'ladi.
Ishlab chiqarishda bug'doy donining shakli va o'lchami muhim amiyat kasb etadi. Bug'doy doni shakli va o'lchamiga ko'ra, bug'doy uyumini aralashmalardan tozalash imkoniyatlari aniqlanadi, shuningdek, xirmon chiqitlaridan foydalanish va valli dastgohning ish tartibi belgilanadi. Bug'doy doni jo'yakchasi donning yanchilish xususiyatlariga ta'sir ko'rsatadi, don jo'yak-chasining chuqurlashuvi bilan yanchilganda yorma chiqishi kamayadi. Donning uch o'lchamli kattaliklardan (uzunlik, kenglik, yo'g'onlik) yo'g'onlik donning tegirmonda yanchilish xususiyatlari darajasini belgilab beradi. Mag'iz miqdori va don yo'g'onligi orasida muayyan bog'liqlik mavjud.
Bug'doy navi va turiga qarab 1000 ta don og'irligi 20 g. dan 50 g. gacha bo'lishi mumkin. Don rangiga qarab ham bug'doy doni tovar sifatida bir necha turlarga tasniflanadi (donning turkum va turkumchalarga bo'linishi). Bug'doy donining rangi urug' po'stining pigmentlar qatlamidagi pigmentlarga, meva po'sti qalinligiga va mag'iz tarkibiga bog'liq bo'ladi.
Qizil donli bug'doy navining rangi to'q qizildan sariqranggacha bo'ladi. Donning mag'zi shishasimon bo'lganda, odatda, don to'q rangda bo'ladi. Bug'doydagi oqrangli navlar po'stida pigmentlar bo'lmaydi, shuningdek, ularning rangi mag'iz tarkibiga bog'liq bo'ladi.
Don navida odatdagi rangning o'zgarishi donning noqulay sharoitlarda o'stirilgan, saqlangan yoki hosil yig'ib olish qoidasi buzilganligidan dalolat beradi. Bu holat uning texnologik qiymatiga ta'sir etadi. Shuning uchun don sifati tekshirilganda, ushbu ko'rsatkich alohida hisobga olinadi.
Shishasimonlik. Yuqorida aytib o'tganimizdek, mag'izning tarkibi bug'doy doni rangiga muayyan darajada ta'sir ko'rsatib, donning texnologik qiymati bilan uzviy bog'liq bo'ladi.
Bug'doy doni mag'zining konsistensiyasi (tarkibiy tuzilishi), tashqi ko'rinishining qirqimiga qarab shishasimon, yarimshi-shasimon yoki unsimon bo'lishi mumkin (10- rasm). Bug'doy doni mag'zining konsistensiyasi dondagi oqsil moddalar bilan kraxmal donachalarining bog'lanish shakliga bog'liq bo'ladi. Shishasimon mag'izlarda oqsilning muayyan qismi kraxmal
[image: image19.png]10- rasm. Bug'doy doni mag'zining shishasimonligi:

donachalari bilan mahkam (jips) bog'lanishiga ega bo'lib, bu mahkamlangan oqsil qatlami deb nomlanuvchi keng qatlamni hosil qiladi. Bu oqsil qatlami jadal mexanik ishlov natijasida ham buzilmaydi. Oqsilning qolgan qismi esa yanchish natijasida uzilib ketadi. Bunday oqsil oraliq oqsil nomi bilan 
Unsimon mag'izli donda mustahkamlangan oqsil qatlami juda yupqa bo'ladi. Ammo unsimon mag'izli donda shishasimon donga qaraganda oraliq oqsil qatlami qalinroq bo'ladi. Shishasimon bug'doy donida umumiy oqsil miqdori unsimon bug'doy doniga nisbatan yuqori darajada bo'ladi. Bug'doy doni mag'zining konsis​tensiyasi bug'doyni qayta ishlash jarayonidagi xususiyatlarini belgilab beradi. Ya'ni shishasimon mag'izli don yanchilganda olinadigan yorma miqdori ko'payadi, bu esa, o'z navbatida, navli un tortishda yuqori samaradorlikka erishishni ta'minlaydi.
Bug'doy donining umumiy shishasimonligini aniqlashda shishasimon va qisman shishasimon donlar yig'indisi asos qilib olinadi. Mag'zi: a) to'liq shishasimon bo'lgan yoki b) ozroq unsimonlikka ega bo'lgan; shuningdek, d) ko'ndalang kesimda donning 1/4 dan ortiq bo'lmagan qismi unsimon bo'lsa, bunday donlar shishasimon don deb hisoblanadi.

Mag'zi: a) to'liq shishasimon bo'lgan yoki b) donning ko'ndalang kesimida dondagi shishasimon qism 1/4 dan ortiq bo'lmaganda bunday donlar unsimon don deb hisoblanadi. Qisman shishasimon donlar yuqorida ko'rsatilgan don guruhlariga xos bo'lmagan donlar bo'lib, ularning mag'zi shishasimon, ammo unsimon dog'lari mavjud bo'ladi. Shishasimonlikni aniqlash uchun tanlamasdan 100 ta don olinadi. Ularning har biri o'tkir tig' bilan
ko'ndalang o'rtasidan kesiladi, kesim konsistensiyasiga qarab, u yoki bu guruhga ajratiladi. Shishasimonlik foizlarda ifodalanadi.
Bug'doyning umumiy shishasimonligini aniqlashning mexa-nizatsiyalashtirilgan usullaridan ham foydalanish mumkin. Bunda farinatom asbobida 50 yoki 100 dona don pichoq bilan kesilib, maxsus uyachalarga qo'yiladi. Bundan tashqari, diarpanoskop asbobi bilan (11- rasm) ham don shishasimonligi aniqlanadi, bu asbobda shishasimonlik donni yoritish va o'tayotgan yorug'lik yordamida tekshiriladi. Ma'lumki, shishasimon donlar shaffof bo'lib, unsimon donlar yorug'likni o'tkazmaydi va qorong'i bo'ladi.
Bug'doy doni anatomik qismlarining o'zaro nisbati. Bug'doy doni anatomik qismlarining vazniga ко'га o'zaro o'rtacha nisbati quyidagicha: meva va urug' po'sti 4,5—6,5 %, aleyronli qatlam 6,5-9,5 %, murtak 1,5-3,0 %, mag'iz 83-85 %. Ammo ko'rsatilgan qismlar orasidagi nisbat sezilarli darajada o'zgarishi mumkin. Tashqi belgilariga ko'ra yetarli to'liqlikdagi don mag'zining miqdori 77 %dan 87 %gacha o'zgarishi mumkin, bu esa, o'z batida navli un tortishda mahsulot chiqishiga ta'sir ko'rsatadi. Hadvalda turli xil bug'doy donlari qismlarining vazniga ko'ra o'zaro nisbati haqida ma'lumot berilgan.

9-javdal
[image: image21.png]Turli xi bug‘doy doni qismlarining vazniga ko‘ra o‘zaro nisbati
(1.Y.Mambish)

Yiriklik

Qismlarning vazniga ko‘ra nisbati,
quruq moddaga nisbatan % hisobida

Bug‘doy (giymat) murtak po'st va
mag‘iz qalgoncha | aleyronli
. bilan qatlam
Qizil donli bahorgi Orrtacha 79,78 2,72 17,50
Yirik 82,23 3,15 19,86
Kichik 77,02 245 15,12
Qizil donli kuzgi O‘rtacha 79,73 2,64 17,63
Yirik 81,10 3,05 18,96
Kichik 78,06 2,20 16,37





Don qismlari o'zaro nisbatini ifodalovchi ko'rsatkichlar qatoriga hajmiy og'irlik ham kiradi. Hajmiy og'irlik don sifatini ko'rsatuvchi birmuncha eskirgan ko'rsatkich bo'lib, donning bevosita belgilaridan biridir. Oliy naturali bug'doy donning hajmiy og'irligi 785 g/1. dan ortiq bo'ladi, yuqori naturali donning hajmiy og'irigi 765—784 g/1. gacha, o'rtacha naturali don 725—764 g/1 va nihoyat, past naturali donning hajmiy og'irligi 725 g/1. dan past bo'ladi. Hajmiy og'irlikning bazisdan ortishi bilan g'alla top-shiruvchilarga qo'shimcha qiymat to'lanadi. Aksincha, hajmiy og'irlik ko'rsatkichi bazis ko'rsatkichlaridan pasaysa, g'allaning qiymatidan chegirib qolinadi.

Bug'doy doni pishib yetilmagan, sovuq urgan yoki toshbaqa-kana bilan zararlanganligi sababli 650 g/1. dan 600 g/1. gacha hajmiy og'irlikdabo'lsa, uning qiymatidan 15 % chegirib qolinadi. 600 g/1. dan past hajmiy og'irlik qayd etilganda uning qiymatidan 30 % chegirib qolinadi.

4- §. Donning kimyoviy  tarkibi
Bug'doy donining o'rtacha kimyoviy tarkibini 10-jadvaldan bilib olish mumkin.
[image: image22.png]10- jadval
Bug‘doy donining o‘rtacha kimyoviy tarkibi (% larda)

Ekin Suv | Ogsil | Moylar [ Uglevod | Kletchatka| Kut

Yumshoq bug‘doy 14,0| 12,0 1,7 68,7 2,0 1,
Qattiq bug‘doy 14,01 138 1.8 66,6 2,1 1,





Jadval ma'lumotlariga qo'shimcha sifatida shuni ta'kidlash lozimki, bug'doy donining kimyoviy tarkibi tuproq-iqlim sharoitlari, agrotexnikaviy ishlov berish va bug'doy naviga qarab, muayyan darajada o'zgarishi mumkin.
Kleykovina. Bug'doy unining nonboplik xususiyati, asosan, kleykovina miqdori va sifati bilan baholanadi. Kleykovina miqdori va sifati deganda — bug'doy xamirini suvga yuvilgan, asosan, suvda erimaydigan oqsildan tashkil topgan, gidratlangan gel— rezinasimon massa tushuniladi. Bug'doy kleykovinasi miqdoriga qarab quyidagi sinflarga bo'linadi:
1- sinf — kleykovina miqdori 28 %dan kam bo'lmagan va sifati II guruhdan past bo'lmagan bug'doy;
2- sinf— kleykovina miqdori 25 %dan kam bo'lmagan;
3-
sinf— kleykovina miqdori 22 %dan kam bo'lmagan.
Agar kleykovina miqdori 22 %dan kam,   sifati II guruhdan
past bo'lsa, bunday bug'doy  „sinfsiz" deyiladi.
Kleykovina sifati quyidagi ko'rsatkichlar bilan tavsiflanadi:
· rangi (oqish, kulrang, qoramtir);
· mexanik xususiyatlari:
a) cho'ziluvchanlik, ya'ni ma'lum uzunlikkacha uzilmasdan cho'zilish xususiyati;
b) elastiklik, ya'ni cho'zilganda o'z holati va formasiga qayta olish xususiyati.
Ho'l kleykovina miqdorini aniqlash uchun o'rtacha namunadan 30—50 g. dan olinib, *~ begona aralashmalardan tozalanib, laboratoriya tegirmonida yanchiladi. Bunda № 067 elakning qoldig'i 2 % dan oshmasligi, №38 elakning elanmasi 40 %dan kam
bo'lmasligi kerak.
Maydalangan don yaxshilab aralashtirilib, o'lchanma ajratilgan holda, suv bilan xamir qoriladi. Suv miqdori o'lchanmaga nisbatan quyidagicha olinadi:
O'lchanma massasi, g
Suv miqdori, sm3
25
14,0
30
17,0
35
20,0
40
22,0
Xamir qorilgandan so'ng, sharcha shakliga keltirilib, idishga solinadi va ustini qopqoq bilan yopilib, 20 minut tindirishga qo'yiladi. So'ngra i рак elak ustida sekin oqayotgan suv oqimida yuviladi. Kleykovinani harorati 18°C bo'lgan 2 litr suvni idishga solib yuvsa ham bo'ladi.
Kleykovinani yuvish xamir tarkibidagi barcha qobiqlar to'liq yuvilgunga qadar, xamir qisib ko'rilganda undan tomadigan suv tiniq holga kelguncha davom ettiriladi. Qo'lni quruq sochiq bilan artib, kleykovina qo'lga yopishib qolarli darajaga yetguncha qisib quritiladi. Agar ikki namuna orasidagi farq 0,1 grammdan oshmasa, yuvish to'xtatiladi. Ho'l kleykovina miqdori namunaga nisbatan % da ifodalanadi. Hujjatlarda natijalar 1,0 % aniqlikda ifodalanadi.
Ho'l kleykovina sifatini aniqlash uchun uning elastik xususiyati ШК— 1 apparatida tekshiriladi. Yuvilgan va o'lchangan kleykovinadan 4 gramm ajratib olinib, sharcha holida suvli idishga 15 minut solib qo'yiladi. So'ngra uning mustahkamligi apparatda yoki qo'lda tekshiriladi. IDK—1 apparatida aniqlash uchun sharcha holidagi kleykovina apparat stolchasining markaziga qo'yi​ladi va 30 sekund davomida puanson ta'sirida tekshiriladi, olin-gan ma'lumotlar yozib olinadi va quyidagi ilovadan foydalanib, kleykovina qaysi guruhga mansubligi aniqlanadi.

Keykovina   miqdoriga
qarab bug'doy   donini   quyidagi 1
dassifikatsiyasi qabul qilingan:
§
bug'doy kategoriyasi
Ho'l kleykovina miqdori, %

Vuqori kleykovinali
30  dan yuqori;
O'rta kleykovinali
26-29,9;

O'rtacha past
20-25,9;

Past miqdorli
20 dan past.

Hozirgi paytda amaldagi DST bo'yicha kleykovina ajratib olish uchun РОК—2 asbobi qo'llaniladi. Asbobning asosiy ishchi a'zosi shisha disk bo'lib, spiralsimon joylashgan taroqlarga ega. Diskka ipalcdan tayyorlangan № 120 elako'ralgan.Kleykovinani ajratib olish uchun tubi elak bilan yopilgan vannaga bir bo'lak xamir solinib, suv yuboriladi. Ajratish ishi gorizontal va vertikal yo'nalishlarda harakatlanuvchi disk yordamida amalga oshiriladi. Disk ^htiyotkorlik bilan tushiriladi, bunda disk va vannaning elakli tubi orasidagi masofa asta-sekin kamayib boradi. Disk vanna tubini bekitib turgan elakda xamirni aylantiradi.
Kleykovinaning miqdori bilan birgalikda uning sifati, ya'ni rangi, cho'ziluvchanligi, elastikligi va hokazo fizikaviy xususiyat-lari aniqlanadi. U och rangli, kulrang va qoraranglarda bo'lishi murnkin. Ammo faqat och rangli kleykovina eng yaxshi elastiklik va cho'ziluvchanlik xususiyatiga ega. Kleykovinaning kulrang va qoraranglarda bo'lishi donning pishib yetilish davrida, saqlash yoki qayta ishlashda noqulayliklarga duch kelganligidan dalolat beradi.
Elastiklik — bu kleykovinaning siqish yoki cho'zishga qarshilik ko'mta olish xususiyatidir. Uni kleykovina bo'lagini ko'rsatkich

va bosh barmoqlar orasiga olib ezish yoki kichik bir kleykovina bo'lagini chizg'ich uchiga qo'yib 2 sm. ga cho'zib, qo'yib yuborish orqali aniqlanadi. Kleykovina bo'lagining dastlabki shakl va uzunlikka qaytish tezligi va darajasiga qarab, uning elastikligi xususida xulosa chiqariladi. Kleykovina bo'lagini cho'zgandan keyin dastlabki uzunlikka deyarli to'la qaytishi yoki barmoq bilan bosib, deformatsiyalovchi kuch (barmoq) olingach, dastlabki shaklga qaytishi uning elastikligi yaxshiligini belgilovchi
ko'rsatkichdir.
Kleykovina bo'lagi deformatsiyadan keyin dastlabki shaklga qaytmay, ozroq cho'zilib, alohida bo'laklarga bo'linib qolganda kleykovinaning elastikligi qanoatsiz hisoblanadi. Bunda kleykovina cho'zuvchi kuch olingandan keyin tezda o'z holatiga qaytsa, demak, u qayishqoq, ammo elastik emas. Yaxshi elastik kleykovina va elastikligi qanoatsiz kleykovina oralig'idagi ko'rsatkichlarga ega bo'lgan kleykovina qanoatli hisoblanadi.
Kleykovinaning uzunlikka cho'zilish xususiyati uning cho'ziluvchanligi deb nomlanadi. Kleykovina bo'lagi lineyka ustiga 10 sekund davomida uzilguncha cho'ziladi. Uzilgan zahotiyoq kleykovina cho'zilgan uzunlik o'lchanadi. Cho'ziluvchanligiga qarab kleykovina quyidagicha bo'ladi: qisqa (cho'zilganda uzunligi 10 sm. gacha bo'lsa), o'rtacha (cho'zilganda uzunligi 10 sm. dan ortib, 20 sm. gacha bo'lsa) va uzun (cho'zilganda uzunligi 20 sm. dan ortiqbo'lsa). Kleykovinaning fizikaviy xususiyatlarini aniqlash uchun 15 minut davomida (15—20°C) suvda tindirilgan 4 g. li
o'lchanma olinadi.
Elastiklik va cho'ziluvchanlik xususiyatlariga qarab, kleykovina uch guruhga bo'linadi:
Iguruh — elastikligi yaxshi, uzun yoki o'rtacha va uzun cho'ziluvchanlikka ega bo'lgan kleykovina.
II
guruh — elastikligi yaxshi, cho'ziluvchanligi qisqa, shuningdek, elastikligi qoniqarli va cho'ziluvchanligi qisqa, o'rtacha, uzun bo'lgan kleykovina.
III
guruh — elastikligi kam, tortishishi kuchli, cho'zishda saqlanuvchi, o'z og'irligini ko'tara olmay uziladigan, siqiladigan, shuningdek, noelastik uvoqlanib qoladigan kleykovina. 

Kleykovinaning fizikaviy xususiyatlarini aniqlash moslamalari.
Kleykovinaning fizikaviy xususiyatlarini qoiyordamida aniqlash bilan bir qatorda, bir necha xil moslamalar ham ishlatiladi. Bunday moslamalarga URK, PRK—3 va plastometr dradi.
URK—kleykovinaning solishtirma cho'ziluvchanligini aniqlovchi moslama. Unda kleykovina bo'lagi 30°C da isitilgan 2,5 g suvda 5 g yuk ta'sirida cho'ziladi. Solishtinna cho'ziluvchanlik minutiga santimetr hisobida ifodalanadi.

Aurman va Voskresensk plastometr rnoslamasi muayyan haroratdagi kleykovinaning yopishqoqligi haqida ma'lumot olishga yordam beradi. Bunda kleykovina o'lchanmasi teshik orqali bosim ostida siqiladi.

PRK—3 rnoslamasi kleykovinaning cho'ziluvchanlik xusu-siyatini aniqlash uchun xizmat qiladi. Yumaloqlab qisqichlarga qistirilgan kleykovina uzilguncha cho'ziladi. Kleykovina uzilgan zahoti qisqichning harakati avtomatik ravishda to'xtaydi. Ko'r-satkich esa cho'zilayotgan kleykovina uzilgan paytdagi uzunlikni shkala bo'yicha ko'rsatib beradi.
Quruq va ho'l kleykovina og'irliklari orasidagi nisbat uning bo'rtish va u yoki bu miqdordagi suvni saqlay olish qobiliyatini ko'rsatadi. Yaxshi kleykovinaning bo'rtish qobiliyati yuqori. Buni aniqlash uchun yuvilgan nam kleykovinadan 4 g olib, quritilgan va o'lchangan Petri kosasi yoki soat shishasiga solinadi.
Keyin u shisha yuzasiga iloji boricha yupqa qilib yoyiladi. Shu tariqa kleykovina 3—4 soat davomida 105°C haroratda quritiladi. Shundan keyin u sovitilib, o'lchanadi va yana 1 soat davomida quritiladi. Agar ikkinchi marotaba quritishdan keyin ham kleykovina vazni kamaysa, doimiy vaznga kelguncha quritish davom ettiriladi. Quruq kleykovina og'irligi nam kleykovina o'lchanmasiga nisbatan foizlarda ifodalanadi.
5- §. „Kuchli" bug'doy
Bug'doy donining o'ziga xos ko'rsatkichlari uning shisha-simonligi, kleykovina miqdori va sifati ma'lum darajada bug'doyning texnologik qiymatini, a'lo darajadagi non mahsulotlari tayyorlash imkoniyatlarini belgilab beradi. Shu va bunga o'xshash belgilar juda o'zgaruvchan bo'lib, nav xususiyatlari, agrotexnika, tuproq-iqlim sharoitlariga qarab, bug'doy donininng nonboplik xususiyatlari ham o'zgarib turadi. Shunga ko'ra turli xil texnologik xususiyatlarga ega bo'lgan yumshoq bug'doy uch guruhga ajratiladi: „kuchli", „o'rtacha", „kuchsiz".
Jahon amaliyotida tegishli texnologik jarayonlarda undan tayyorlangan xamir o'z shaklini barqaror saqlay oluvchi, yirik hajmli, mag'zi yaxshi, g'ovak non tayyorlash mumkin bo'lgan bug'doy „kuchli" bug'doy deb nomlanadi. „Kuchli" bug'doy nonboplik xossasi past bo'lgan partiyalarga qo'shilganda, nonboplik jihatdan ancha yaxshi bug'doy uni aralashmasi olish imkonini beradi. Demak, birinchi guruhga a'lo sifatli non olinadigan va „kuchsiz" bug'doy sifatini yaxshilash uchun qo'llanilishi mumkin bo'lgan bug'doy navlari kiradi.
„O'rtacha" nomini olgan bug'doy esa „kuchli" bug'doy qo'shmasdan turib, me'yordagi non olish mumkin bo'lgan bug'doydir. Ammo „o'rtacha" bug'doy „kuchsiz" bug'doyning nonboplik xususiyatlarini yaxshilash qobiliyatiga ega emas. „Kuchsiz" bug'doydan past sifat ko'rsatkichlariga ega bo'lgan non olinadi, shu sababli „kuchsiz" bug'doyga „kuchli" bug'doy qo'shish natijasida yaxshi non olishga erishish mumkin. Jahon ishlab chiqarishida yumshoq bug'doyning solishtirma og'irligi „kuchli" guruhda 15-20 %, „o'rtacha" guruhga 25—30 % va „kuchsiz" guruhda 50—55 % ni tashkil qiladi.
„Kuchli" bug'doy, asosan, Rossiya, Kanada, Qozog'iston, AQSH va Argentinada yetishtiriladi. Bug'doy „kuch" ini aniqlash uchun vositali va vositasiz usullar qo'llaniladi. Vositasiz usulga yanchib va pishirib sinash (tekshirish) usullari kiradi. „Kuchli" va „kuchsiz" bug'doy unidan tayyorlangan nonlar sifat ko'rsat-kichlari orasidagi farqlarni 11-jadvaldan yaqqol ko'rishingiz mumkin.

»Kuchli“ va ,kuchsiz bug‘doydan tayyorlangan nonning hajmiy
chiqimi miqdori va shakli barqarorligi (L. N. Lyubork)

Pishirish Pishirilgan Bug‘doy uchun belgilangan me’yorlar
turi nonning sifat - -
ko'rsatkichi kuchli kuchsiz
Shakarsiz | nonning hajmiy |450 va undan yuqgori, § 360 va undan yugori
chigimi ml.da, 0,4 va undan yugori 0,3 va undan past
N/D
Shakarli ] nonning hajmiy | 500 va undan yuqori | 400 va undan past
chigimi ml.da, 0,4 va undan yuqori 0,3 va undan past
N/D
Kaliy nonning hajmiy | 650 va undan yuqori | 450 va undan past
bromatli | chigimi ml.da, 0,5 va undan yuqori 0,4 va undan past

N/D





Izoh: 1. N/D non balandligining diametriga nisbati. 2. Xamirga ozroq miqdorda shakar qo'shish xamirning havo pufakchalari hosil qilish qobiliyatini kuchaytiradi, bunda shakardan xamirturush hujayralari sifatida foydalaniladi. 3. Un vaznining 0,001—0,002 % miqdorida xamirga kaliy bromati (KBr03) qo'shish non hajmiga ijobiy ta'sir ko'rsatadi, ayniqsa, non seroqsil „kuchli" bug'doy unidan tayyorlangan bo'lsa, shuning uchun kaliy bromatli non pishirish usuli qo'llaniladi.
Vositali usul non tayyorlashdan oldin donning nonboplik xususiyatlari haqida ma'lumotga ega bo'lish imkonini beradi. Bu usul turli ko'rsatkichlarni hisobga olishga asoslanadi. Vositali usul​ga kam vaqt sarflansa ham, u maxsus murakkab asboblar, avto-matik yozuvchi moslamalar bilan ishlashni taqozo etadi. Alveograf va farinograf singari asboblar eng keng qo'llanilib, ularning diagrammasi shakllari asosida un „kuchi" haqida xulosa chiqarish mumkin.

Bug‘doyni ,kuch“i bo*yicha baholashning namunaviy tasnifi

{L. N. Lyubarsk)
Sifat ko‘rsatkichlari Bug‘doy uchun belgilangan me’yor

Hkuchli* | ,o‘macha“ | ,kuchsiz"
Ogsil migdori qurug moddalarga
nisbatan, % dan kamemas 14 14 dan kam| 11 dan kam
I va IV tipdagi shishasimonlik, % 7570 70 dan 40 dan kam
dan kam emas kam
MItip shishasimonli, kam emas 60 - 60 dan kam
Dondagi nam kleykovina miqdori,
% dan kam emas 28 25 25 dan kam
Kieykovina sifati, guruhdan past
emas 1 I 11
Brabendr birligi sharoitida
farinograf bo‘yicha xamirning 150 150 dan
suyulish ko‘rsatkichi, shundan 80 yuqori
yuqori emas
Xamir deformatsiyasining 200 dan
solishtirma ishi alveograf bo‘yicha | 280—300 200 Kam
ergoda, shundan past emas
Xamiming alveograf bo'yicha 7580 _ _
qayishqoqgligi, mm. dan kam emas
Qayishqoqlikning cho‘ziluvchan- 12 _ _

likka nisbati





Alveografda, asosan, xamirning gaz saqlovchanlik qobiliyati aniqlanadi. Bunda xamir pufakchasini yorilguncha shishirish ergo orqali ifodalanadi. Farinograf yordamida xamir qorishda uning barqarorligi tekshiriladi. Bug'doy sifatining „kuch" bo'yicha differensiatsiya ko'rsatkichlarini 12- jadvaldan aniqroqbilib olish mumkin.
„Kuchli" bug'doy unidan tayyorlangan xamir mexanik ishlov berish va oshirish-bijg'ish jarayonida bo'shashib ketmaydi. Shuningdek, xamir uzoq vaqt bijg'ishga (6—8 soat) qo'yilganda oliy navli (shaklan barqaror, yirik hajmli, kichik, nozik g'ovakli) hajmiy chiqishi 450 ml. dan kam bo'lmagan non olinishini ta'minlaydi.
„Kuchli" bug'doy tarkibida oqsilning ko'p miqdorda (odatda, 15—16 %dan past emas) bo'lishi, yetarli darajada yaxshi sifatli (birinchi guruh) kleykovina (28 %dan kam emas) mavjudligi bilan alohida ahamiyat kasb etadi. Bunday bug'doy donida tip va kichik tiplargaqarab shishasimonlik 65—75 % gacha bo'ladi. Shuningdek, „kuchli" bug'doy „kuchsiz" bug'doyning nonbop-lik qiymatini yaxshilovchi muhim aralashma sifatida katta aha​miyat kasb etadi. Uning aralashmalik qiymati qancha yuqori bo'lsa, u aralashma tarkibiga shuncha kam qo'shiladi.
„Kuchli" bug'doy yetishtirishni ko'paytirish — sifatli non tayyorlashni yaxshilash va eksport borasidagi mamlakat manfaatlariga mos keladi. Jahon g'alla bozorida „kuchli" bug'doyga talab doimo yuqori, shuningdek juda yuqori narxlarda baholanadi. Jamoa xo'jaliklari, dehqon-fermer xo'jaliklari, shuningdek, shirkat xo'jaliklari davlatga g'alla sotish jarayonida odatdagi yum-shoq bug'doy xarid narxiga nisbatan „kuchli" bug'doy uchun ancha yuqori, ya'ni 40 % gacha ustama haq olishadi. „Kuchli" bug'doy yetishtirishga ixtisoslashtirilgan xo'jaliklar uchun dala zararkunandalariga qarshi kurashishda, zarur bo'ladigan kimyoviy moddalar va o'g'itlar bilan birinchi navbatda ta'minlanadi.
„Kuchsiz" bug'doy sifatini yaxshilash maqsadida qattiq bug'doy ham ishlatiladi. Bundan tashqari, qattiq bug'doy makaron va yorma sanoati, shuningdek, un ishlab chiqarishda asosiy
xomashyo sifatida qo'llaniladi. DST talablariga mos ravishda qattiq bug'doy uchun ham xarid narxlariga ustama haq to'lanadi.
6- §.  Sifat jihatdan kamchiliklarga ega bo'lgan bug'doy donining morfologik va biokimyoviy xususiyatlari
Pishib yetilayotgan va saqlanayotgan bug'doy doniga muhitdagi turli xil noqulayliklar o'z ta'sirini o'tkazishi mumkin. Masalan, mamlakatimizda va boshqa ayrim davlatlarda bug'doyning yetilishi va hosilni yig'ishtirib olish jarayoni ayrim yillarda yuqori namlik sharoitida o'tadi, bu esa, o'z navbatida, ildiz va xirmon uyumida donning bo'rtishi, nish urishi yoki o'sishiga olib keladi. Bir necha mamlakatlar (Rossiya, AQSH, Kanada, Shvetsiya, Finlandiya)da sovuqning erta tushishi natijasida, manfiy harorat ta'sirida bug'doy donining keyingi biokimyoviy jarayonlari o'z me'yorida kechmaydi.
Qishloq xo'jaligida donning dala zararkunandalaridan zarar-lanishi ham juda ko'p uchraydigan holat sanalib, bu zararlanish yalpi don sifatiga sezilarli ta'sir ko'rsatadi. Nihoyat, donni saqlash va quritish tartibi buzilganda ham uning ozuqaboplik va urug'-boplik qiymatiga putur yetadi.
Yuqoridagi noqulayliklar ta'siriga uchragan don, odatdagi dondan o'zining tashqi ko'rinishi, biokimyoviy, fiziologik xusu​siyatlari bilan alohida ajralib turadi. Shu sababli me'yoriy ko'r-satkichlari buzilgan har qanday don chuqur va har tomonlama tadqiq qilinadi. Izlanishlar natijasida sifat jihatdan kamchiliklarga ega bo'lgan dondan sifatli non, standartlarga mos un olish mumkin bo'lgan amaliy usullar ishlab chiqilgan.
Nish urgan don. Donning nish urishi dalada yoki saqlash davomida yuz berishi mumkin. Don nish urushi uchun unga, birinchi navbatda, yetarli miqdorda namlik zarur. Nish urgan donda ko'pincha urug' qobig'idan chiqqan maysa va ildizcha ko'rinib turadi. Uning qobig'i, odatda, qoramtir rangda bo'lib, donda solod hidi paydo bo'ladi.
Nish urgan donning kimyoviy tarkibi odatdagi donning tarkibidan tubdan farq qiladi. Awalo, don zaxira moddalari (ayniqsa, kraxmal) fermentlarining o'ta faolligi natijasida qisman gidro
lizlanadi, bu esa moddalarning namni shimib, bo'rtishiga olib keladi. Donning nish urish jarayonida amilazalar hosil bo'ladi, bu esa non tayyorlashda kraxmalning ko'pchilik qismi dekstrinlarga parchalanishiga olib keladi. Natijada, kraxmal donachalari non pishirishda kleystrlovchi darajasida bo'lib, suvni saqlash qobiliyatini yo'qotadi. Shuning uchun nonning mag'zi qovushqoq bo'lmaydi, oson ushoqlanib ketadi. Bunday nonning ta'mi nisbatan shirinroq, jildi qizg'ish-qo'ng'ir rangda bo'ladi.
Nish urishda dondagi kleykovinaning miqdori va sifati o'zgaradi. Kleykovina miqdori kamayib, qisqa uzunlikda ham uziladi, ushoqlanib ketaveradi. Bunday holatni nish urish jarayonida yog'laming jadal gidrolizlanishi bilan izohlash mumkin. Hosil bo'lgan erkin yog' kislotalari kleykovinani mustahkamlab, uning cho'zuluvchanligini pasaytiradi.
Nish urgan donda fermentativ faollikning jadallashuvi narpas olish energiyasining keskin o'sishiga olib keladi. Shuning uchun nish urgan don odatdagi donga nisbatan saqlashga deyarli yaroqsiz bo'ladi. 13 va 14- jadvallarda nish urgan donning kimyoviy tarkibidagi o'zgarishlar va undan tayyorlangan non haqidagi ma'lumotlar berilgan.

Nish urgan va me’yorfy bug‘doydan tayyorlangan nonda mag‘izning

namligi va suvda eruvchi moddalar migdori

Nonning sifat ko‘rsatkichlari Dondan tayyorlangan non
me’yordagi nish urgan

Mag'izning namligi, % 45,50 45,20
Quruq moddaga nisbatan suvda
eruvchi moddalar, % 18,65 45,71
Shundan:
maltoza 3,56 8,15
boshqa azotsiz moddalar (dekstrinlar) 13,67 35,75





Shuni ham alohida ta'kidlash joizki, nish urish oldidan endi-gina bo'rtgan yoki ost qobig'i yorilgan donlar odatdagi me'yoriy dondan unchalik farq qilmaydi. 13-jadval ma'lumotlaridan ma'lumki, biokimyoviy o'zgarishlar unchalik katta emas. Shuning uchun aralashmalarni tasniflashda bunday don asosiy ara-lashmalarga kiritiladi.
Nish urish jarayonining rivojlanishiga qarab a - amilazalarning faolligi keskin o'sib boradi, bu esa, o'z navbatida, don tarkibidagi uglevodning sezilarli o'zgarishiga olib keladi. Proteolitik ferment -larning faolligi ortishi oqsillar gidroliziga olib keladi.
Tarkibida nish urgan don aralashmasi mavjud bo'lgan don partiyasi tegirmonda odatdagi donga nisbatan un chiqishini kamaytiradi, dondagi o'simtaning o'sishi mag'iz miqdorining kamayishi hisobiga amalga oshadi. Bundan tashqari, o'simta va o'ta puch donlar hisobiga chiqindilar miqdori ham oshadi. Nish urgan donning unidan un sifatini yaxshilashning alohida usullarisiz standart non tayyorlash aslo mumkin emas.
Nish urgan donni ishlatishning eng oddiy usuli — nish urgan don bilan me'yorida saqlangan donni teng miqdorda aralashtirib, nonboplik xususiyatlari qoniqarli bo'lgan un olishni ta'minlashdir. Nish urgan bug'doy va javdarning nonboplik qiymatini yaxshilash [image: image130.png]39-rasm. Zig‘ir urug‘i va
urug' qutichasi.




uchun donga yanchishgacha termik (issiqlik) va gidrotermik (bug' bilan) ishlov berishning bir necha usullari tavsiya etiladi. Masa-lan, namlangan donni 85—87°C haroratda bir necha minut davo-mida qizdirish a- amilazalarning faolligini keskin pasaytiradi.
Nish urgan don unining sifatini yaxshilashning keng tarqalgan va yaxshi o'rganib chiqilgan usullari non tayyorlashda qo'llanilib, ular xamirning achitilish jarayoniga to'g'ri keladi. a- amilazalar (inaktivatsiya) faolligining pasayishi xamirda pH 4,5—5,3 bo'lganda yuz beradi. Amalda esa sut kislotali achitqi yoki ovqatbop sut kislotasi va suyuq xamirturush qo'llanilganda bunday achitish yuzaga keladi.
Sovuq urgan don. Sovuqning erta yoki kech tushishi natijasida donning o'sib yetilish jarayoni buziladi. Ayniqsa, namligi 45 % dan yuqori bo'lgan donlar ayozga chidamsiz bo'ladi. Pishib-yetilishning dumbul-sutli davrida donga sovuq ta'sir etgan bo'lsa, uning shakli o'zgaradi (deformatsiyalanadi), bujmayib puch bo'lib qoladi. Bunday don yarqiroqligini yo'qotadi, u xira, oqimtir yoki yashilrangda bo'ladi. Uning tashqi yuzasi keskin bujmayib qoladi. Pishib-yetilishning kechroq davrida sovuqqa duch kelgan donlar to'liq bo'lib, hajmi va shakli me'yorda saqlanadi. Ammo u me'yorida pishib yetilgan dondan oqimtirligi va to'rsimon tashqi yuzasi bilan farq qiladi. Dondagi biokimyoviy o'zgarishlar darajasi donni pishib yetilishining qaysi davrida sovuq urganligiga bog'liq. Agar don ertaroq sovuqqa qolsa, bunda undagi oddiy moddalarning murakkab molekulali moddalarga aylanish jarayoni tugallanmagan bo'ladi. Bunday donda suvda eruvchi moddalar miqdori, namni shimib olgan fermentlar, ayniqsa, a- amilazalar faolligi yuqori bo'ladi.
Ildizda sovuqqa uchragan donning kleykovinasida ham o'z​garishlar yuz beradi. Bunday kleykovinaning namni so'ruvchanlik xususiyati pasayib, qayishqoqligi va cho'ziluvchanligi yomon-lashadi. Ayni holatni kleykovinani qisqa uzunlikda uzilish va ushoqlanib ketishi bilan izohlash mumkin. Kleykovinadagi fizi-kaviy xossalarning yomonlashuvi namligi yuqori bo'lgan donga past harorat ta'siri natijasida yuz beradi. Namning muzlashi bilan
don hujayralarida moddalar quyuqlanishi (konsentratsiyasi) aynituvchi ta'sir ko'rsatadi.
Sovuq urgan don unidan tayyorlangan nonning mag'zi emas, ta'm xususiyatlari yomonlashgan bo'ladi. 15-jadvalda pishib-yetilishning turli davrlarida sovuqqa qolgan donning biokimyoviy xususiyatlari haqida ma'lumotlar berilgan. 

Sovuq urgan bug‘doy doni alohida gismlarining biokimyoviy xususiyatiari
(V. L. Kretovich va R. R. Tokareva)

Sovuq urgan don unidan tayyorlangan nonning sifat ko'r-satkichlarini yaxshilash uchun puch donlarni tegirmonda toza-lash jarayonida chiqitga ajratib tashlash maqsadga muvofiqdir. Chunki bu donlar yuqori faollikdagi a- amilaza va sifatsiz kleykovinaga ega. Sovuq urgan don uni sifatini non tayyorlash jarayonida achitish yo'li bilan yaxshilash mumkin. Buni sut kislotasi bakteriyalariga ega boigan achitqi yoki suyuq xamirturush, shuningdek, xamirga silt kislotasi quyish bilan amalga oshirish mumkin.
Shuni ham hisobga olish kerakki, partiyadagi barcha donlarni sovuq bir xil unnaydi yoki past haroratda ular bir xil darajada zararlanmaydi. Chunki har bir o'simlikdagi don, shuningdek, bir boshoqning o'zidagi don ham bir xildagi pishib-yetilish davrida bo'lmaydi. Tarkibida sovuq urgan don mavjud bo'lgan don uyumi yomon saqlanadi. Ular narpas olishning kuchayishi nati-jasida o'z-o'zidan qiziydi.
Toshbaqa-kana zararlagan don. Pishib yetilgan bug'doy doni-ning dala zararkunandalari toshbaqa-kanadan zararlanishi Janubiy va Sharqiy Yevropa mamlakatlari, Shimoliy Afrika va G'arbiy Osiyoda ko'p uchraydi. Shuningdek, MDHda, Ukraina, Shimoliy Kavkaz va Qirg'izistonda keng tarqalgan.
Don bilan oziqlanuvchi toshbaqa-kana hosil ko'lamiga katta ta'sir ko'rsatadi. Ular hosildorlikni pasaytiradi, eng yomon tomoni shuki, butun don partiyasining nonboplik qiymatini pasaytiradi. Masalan, „kuchli" bug'doyda hammasi bo'lib toshbaqa-kana zararlagan don 2—3 %ni tashkil etganda, asosiy qiymatning, ya'ni un „kuchi" ning yo'qolishiga sabab bo'ladi va donning qiymatini butunlay yo'qotadi. Toshbaqa-kana zararlagan donlar tashqi ko'-rinishiga qarab 3 turga ajratiladi (12-rasm):
[image: image31.png]12- rasm. Toshbaga-kana bilan zararlangan bug‘doy donlari: a—sut pishish
davridagi zararlanishi, 6—yetilgan donning zararlanishi.




1. Don tashqi yuzasida kana zararlagan qora nuqtalar boiib, bu qora nuqta atrofida och sariq dog' paydo bo'ladi. Bu joydagi mag'iz unsimon holatda.
2. Don tashqi yuzasida yuqoridagidek dog' hosil bo'ladi, o'yiq yoki bujmayish mavjud bo'lib, zararlanish o'rni ko'rinmaydi.
3. Don tashqi yuzasida mag'izda och sariq dog' bo'lib, o'yiq, bujmayish, zararlanish izi mavjud emas.
Bug'doy donining toshbaqa-kanadan zararlanishi katta miqdorda bo'ladi. Donning sutli pishish davrida kana uning mavjud miqdorini so'rib olgani bois u puch va tashqi yuzasida ko'pgina chuqurchalar mavjud bo'ladi. Dumbul pishish davrida kana zararlagan donlar mag'iz tashqi yuzasi qatlamlari ayrim chegaralarida zararlanish izlari mavjud bo'ladi.
Kana zararlagan joylarda mag'iz tarkibida o'zgarish yuz beradi. Endosperma titiladi, uning hujayralari qisman oqsilsiz qolib, krax-mal donachalari o'z shaklini yo'qotadi. Chunki zararli toshbaqa-kana so'lagidajuda faol proteolitik va amilolitik fermentlar mavjud.
Proteinazalar oqsillarni parchalab, kleykovinani aynitadi (suyultiradi). Bunday dondan ajratib olingan kleykovina o'sha vaqtdayoq yoki qisqa davr ichida to'zib qoladi, ya'ni qayishqoqligini yo'qotadi, keyinchalik saqlash davomida smetanasimon massaga aylanadi. Bunday holat xamirning yetilish jarayonida ham kuza-tiladi, proteinazalar bilan bir qatorda amilazalar ham faol ta'sir ko'rsatadi. Natijada gazni saqlay olish qobiliyatiga ega bo'lmagan, uziluvchan xamir hosil bo'ladi, tayyorlangan non esa kichik hajmli, hatto qolipni ham egallamaydi, g'ovakligi yomon, mag'zi yopishqoq bo'ladi. 16-jadvalda toshbaqa-kana so'lagidagi pro-teinazalarning bug'doy doni tarkibidagi azotli moddalarga ta'siri haqida ma'lumot berilgan.

‘Toshbaga-kana zararlagan va me’yordagi don gismlarining kimyoviy tarkibi
(V. L. Kretovich va R. R. Tokareva)

Azot miqdori
Quruq moddaga Spirtda Suvda Past
Dongismi | nisbatan umumiy | eruvchan eruvchan | molekulali
miqdori, % moddalar
Umumiy azotga nisbatan, % hisobida
Me’yordagi 2,76 39,3 17,2 14,8
Zararlangan 1,14 44,6 57,3 54,2





Jadvaldan ko'rinib turibdiki, zararlangan oqsil umumiy miqdorining yarmi parchalanib, azotli birikmalarga aylangan. So'lak fermentlari faolligi shunchalik kuchliki, bu zararkunan-dalar zararlangan 3—5 % don bo'lgan partiyalarni yanchganda butun partiyadan olingan unning nonboplik xususiyatlariga ptttur yetkazib, uni yaroqsiz xomashyoga aylantiradi.
Toshbaqa-kana zararlagan donning nonboplik sifatlarini tiklash maqsadida qilingan bir necha tajribalar juda keng tarqalgan. Ularning barchasi fermentlar faolligini pasaytirish maqsadida donga bug' bilan ishlov berilgan holda amalga oshiriladi. Buning uchun don 24—26 %gacha namlanib, 65—70°C haroratda tashqi tomondan qizdirilsa, uning ichki harorati 52—56°C bo'lib, proteolitik fermentlar parchalanib, olingan un me'yordagi nonni olishda yaxshi natija beradi. Ammo so'lakdagi fermentlar mag'izda chuqur kirib borgan bo'lsa, bug' bilan ishlov berishning o'zi yetarli emas.
Yuqoridagi kamchiliklarga ega bo'lgan donning sifatini yaxshilash uchun xamirning kislotaliligini oshirish kerak. Toshbaqa-kana so'lagidagi proteinazalarning faoliyati kuchsiz ishqorli muhitda amalga oshadi. Zararlanish miqdorini aniqlash yo'li bilan donlar ajratib olinadi, o'lchab olingan o'lchanmaga nisbatan foizdagi miqdori aniqlanadi.
Donning noto'g'ri quritilishi yoki o'z-o'zidan qizish. Quritishning ahamiyati, hatto donning texnologik va urug'boplik xususiyatlarini yaxshilashdagi o'rni yaxshi ma'lum. Ammo harorat tarkibining buzilishi (don harorati belgilangan qizish haroratidan oshib ketganda) kuzatilganda, donning ham urug'boplik, ham ozuqaboplik xususiyatlari o'ta yomonlashuvi yuz beradi. 
Bug'doy donidagi oqsil moddalari harorat ta'siriga o'ta beriluvchan bo'ladi. Ozuqabop bug'doy donini quritishda 50°C haroratdan yuqori qizdirilsa, unning nonboplik xususiyatlari keskin yomonlashadi yoki u butunlay yo'qoladi. Donning o'z-o'zidan qizishi ham yuqoridagi oqibatlarga olib kelishi mumkin. Bunday don, odatda, bug'doy doniga xos bo'lmagan hidga ega bo'lib, mikroorganizmlar rivoji natijasida don tarkibida qo'shimcha kimyoviy o'zgarishlar yuz beradi.
Quritishda ortiqcha qizdirilgan don yoki o'z-o'zidan qizigan don xira qizilrangdan qora-qo'ng'irranggacha bo'ladi. Bunday qorayish dondagi qand va oqsil yoki aminokislotalarning reaksiyaga kirishuvi natijasida hosil bo'ladigan qoramtir modda melanoi-dinlarning hosil bo'lishi bilan izohlanib, reaksiya yuqori haroratda
amalga oshadi.
Donning texnologik qiymati ham keskin o'zgaradi. Don kleykovinasining ajralishi ham, juda oshuvchanlik qobiliyati ham keskin pasayadi. Uning kleykovinasi tez ushalib qoluvchi, cho'ziluvchanligi qisqa bo'ladi. Bu o'zgarishlarni yuqori harorat ta'sirida oqsillarning aynib qolishi bilan izohlash mumkin. Ortiqcha qizigan donda fermentlar ham keskin pasayadi.
Quritishda ortiqcha qizdirilgan don unidan tayyorlangan non — hajmiy chiqimi past, g'ovakligi yomon, jildi oqimtir rangda bo'ladi. Shuning uchun bug'doyni quritish tartibiga qat'iy rioya qilish talab etiladi. Noto'g'ri quritish jarayonida zararlangan don me'yoriy sifatdagi yaxshi kleykovinali don partiyalarining naviga mos ravishda ajratilib ishlatilishi mumkin.
7- §.   Bug'doy donini standartlashtirish
Mamlakatimizdagi g'alla qabul qilish korxonalarida qabul qilinayotgan bug'doy doni partiyalari barcha ekinlar doni uchun umumiy va majburiy bo'lgan ko'rsatkichlar, shuningdek hajmiy og'irlikni hisobga olgan holda baholanadi. „Kuchli" va qattiq bug'doy doni partiyalari uchun kleykovina miqdori va sifati, shuningdek, donning toshbaqa-kanadan zararlanganligi ham aniqlanadi.  Barcha bug'doy partiyalarining namunaviy tarkibi aniqlanganda, donning s shishasimonligi hisobga olinadi. Hozirgi paytda bug'doy doni uchun to'it xil standart mavjud. Quyida biz ularning har biriga alohida to'xtalib o'tamiz. Davlat don tayyorlash tizimi tayyorlagan bug'doy doniga standart OST VKS 7064—„Ozuqabop tayyorlangan bug'doy", davlat don tayyorlash tizimi tomonidan oziq-ovqat ehtiyojlarini qondirish maqsadida ishlab chiqarilgan bug'doy doniga standart OST VKS 7066—„Tarqatiluvchi oziq-ovqat bug'doyi" to'liq standartlar guruhiga mansub bo'lib, barcha bo'limlarda ishtirok qiladi. Standartlarning birinchi bo'limi („Aniqlash" bo'limi)da ko'rsatilishicha, oziq-ovqat bug'doyi deganda turli donlarning aralashmalar bilan birgalikdagi, don umumiy miqdorining 85 % dan kam bo'lmagan miqdori tushuniladi. Tovar tasnifi bo'limida bug'doy donining turkum va kichik turkumchalarga, donning texnologik qiymatini belgilovchi sifat guruhlariga ajratilishi bayon etilgan.
Bug'doyni turkumlarga ajratishda uning quyidagi belgilari asos qilib olinadi: rangi (qizil donli yoki oq donli bug'doy), botanik turi (qattiq yoki yumshoq), biologik shakli (kuzgi yoki bahorgi). Yuqoridagi barcha belgilar bug'doyning texnologik va ozuqaboplik qiymati bilan turli darajada bog'liq bo'ladi. Ular bug'doy doni ko'rsatkichlarini besh turkumga ajratish imkonini beradi.
Bug'doy doni texnologik qiymatining yanada aniqroq tavsifi turkumdan keyingi kichik turkumchada beriladi. Donni kichik turkumchaga ajratishda uning rangi va shishasimonligi asos qilib olinadi. „Kuchli" hisoblangan eng yaxshi yumshoq bug'doylar I va IV turkumlarga, 1 va 2- kichik turkumchalarga, shuningdek, III turkumning 1- kichik turkumchasiga kiritiladi. 17-jadvalda bug'doy donining turkum va kichik turkumchalarga tasniflanishi berilgan. I va IV (bahorgi va kuzgi yumshoq qizil donli bug'doy) turkumlar, II turkum (bahorgi qattiq bug'doy) ekish va tay-yorlashda asosiy turkumlar hisoblanadi.

I—II—III—IV turkumlarda boshqa bug'doy donlarining miq​dori 10 %dan ortiq bo'lmagan miqdorda ruxsat etiladi. V turkumda esa 5 %gacha mumkin.
Standartning „Texnik shartlari" bo'limida oziq-ovqat uchunl tayyorlanadigan bug'doy ikki guruhga ajratiladi: asosiy kon-i densiyalarga mos keladigan (kondensiyalarning o'zi standartda keltirilmagan) va chegaraviy kondensiyalarga mos keladigan. Bularning tavsifi bilan standartda tanishib olishingiz mumkin. Tarqatiluvchi bug'doy doni standartlarida asosiy sifat ko'rsatkich-lari me'yorida asoslanib, sinf deb nomlanuvchi guruhlarga ajra​tiladi (18-jadval).

18- jadval

Hajmiy og‘irtik

Miqdor chegarasi, %

begona donli
litr- | gekto- aralashma aralashma 1,70x20

b lar shun- b zararli | bahor- { kuz- N&T | elan-
shundan | dan M- - | st | ogist masi
past past | M3 b | uchun | uchun (kichik|
emas emas malar donlar)
1 785 78 1 0,2 2 3 15,5 5
2 765 77 2 0,2 2 4 15,5 5
3 745 75 3 0.2 4 5 155 7
4 725 73 3 0,2 4 6 16,0 8
Hajmiy og'‘ir-
5 likning bundan
past. ko'rsat- 4 02 6 7 1601 10
kichi bo'lmaydi





Bug'doy donini bir xilda baholash uchun har ikki standartda ham namlikning bir xil holati va begona hamda donli aralashmalar tarkibi aniq keltirilgan. „Kuchli" va qattiq bug'doy donini tayyorlashda qo'yiladigan talablar 19-jadvalda keltirilgan.

Talxak, acchigmiya, shundan ko'p emas 0,1 0.1

Mevali, tukli ko‘kmaraz (geliotrop) va Ruxsat Ruxsat
kampirchopon etilmaydi etilmaydi
Donli aralashma, % dan ko'p emas 4,0 4,0

„Kuchli" va qattiq bug'doy doni muayyan turkum va kichik turkumchaga xos bo'lgan hid va rangga ega bo'lishi kerak. I—III—IV turkumdagi „kuchli" bug'doy tarkibidagi boshqa turkumlar miqdori, shuningdek, qattiq bug'doy oziq-ovqat uchun tayyorlanadigan va tarqatiladigan bug'doyning tovar tasnifi bo'limida keltirilgan talablarga javob berishi kerak. G'alla qabul qilish korxonalarida „kuchli" va qattiq bug'doy sinov dalolatnomasi, navli ekinlar qaydi dalolatnomasiga asoslangan hujjatdan ko'-chirma, ya'ni navlik hujjati bilan birga topshiriladi. „Kuchli" va qattiq bug'doyni saqlash va topshirish ishiga alohida e'tibor qaratish lozim.
5-bob. JAVDAR 1- §. Xalq xo'jaligidagi ahamiyati
Javdar — muhim ozuqabop ekin bo'lib, uning doni nonbop un ishlab chiqarishda qo'llaniladi. Javdar noni qimmatbaho oziq-ovqat mahsuloti bo'lib, yuqori kaloriya va ajoyib ta'mga ega. Bu ko'rsatkichlari bo'yicha javdar noni faqat bug'doy nonidan keyingi o'rinda turadi. Javdar doni solod olish maqsadida qo'llaniladi. Mamlakatimizning ayrim tumanlarida javdar yashil ozuqa sifatida ham qo'llaniladi. Javdarning qishga chidamliligi yuqori, bug'doyga nisbatan parvarishni kam talab etadi.
Jahon ziroatchiligida javdar yetishtirish bo'yicha birinchi o'rinda Rossiya turadi, shuningdek, Polsha, Germaniya, Chexoslavakiyada ham javdar yetishtirish juda yaxshi yo'lga qo'yilib, javdar nonini iste'mol qilish keng tarqalgan. Finlandiya, Shvetsiya, Norvegiya, Avstriya, Vengriya, Fransiya, AQSH, Argentina singari davlatlarda ham javdar yetishtiriladi.
Yuqorida bayon etilganidek, javdar parvarishga va issiqlikka uncha muhtoj emas, boshqa g'alla ekinlariga nisbatan past haroratga o'ta chidamli. Shu sababli shimoliy mintaqalarda joylashgan mamlakatlardagi 69° shimoliy kenglikkacha, ayrim mintaqalarda Qutb doirasida ham ekiladi. U eng tez yetiluvchi ekin sifatida mashhur bo'lib, shimoliy hududlarda bu borada arpadan keyingi o'rinda turadi.
2- §.   Botanik tavsifi
Javdar boshoqlilar oilasining Secale turkumiga kiradi. U chetdan changlanuvchi o'simlik. To'pguli boshoq bo'lib, odatda, ikki gulli, ayrim hollarda uch va to'rt gullilar ham uchraydi. Boshoq o'qida bittadan pog'onasimon joylashgan. Boshog'i qiltiqli va qiltiqsiz bo'lishi mumkin. Javdar bilan birgalikda bu turkumga xos o'n xil o'simlik turi mavjud. Ammo ulardan faqat {Secale cerale) — mada-niy o'simlik sifatida ekiladi. Boshqa turlari esa yowoyi va begona dala o'tlari hisoblanadi.
Javdarning boshoq shakli, to'liqligi, uzunligi, qiltiqlar miq​dori, boshoq rangi (uning o'sib rivojlanishi davomida), donning shakli singari belgilariga ko'ra farq qiluvchi 45 xil turi mavjud. Ekin maydonlariga ega javdarning faqat bir xil {Secale cereale vufgare) qiltiqli, oq boshoqli oddiy javdar turi ekiladi.
[image: image37.png]13- rasm. Javdas
boshog'i.




Tog' javdari, Kupriyanov javdari singarilar yowoyi javdarning ko'p yillik madaniy javdar navlarini olish- uchun seleksiya ishlarida keng qo'llaniladigan turlaridir. Begona dala javdari bug'doy va arpa ekinini ifloslantiradi.
3- §. Javdar donining tuzilishi va kimyoviy tarkibi
Javdar doni tashqi ko'rinishi va tuzilishi jihatidan bug'doy doniga o'xshash. U uzunchoq shaklga ega bo'lib,   orqa tomondan bir uchida murtak, ikkinchi uchida esa soqolcha (borodka) joylashgan. O'rta (qorin) qismida esa chuqur jo'yakcha mavjud. Donning uzunligi 4,2 dan 9,8 mm. gacha bo'ladi, kengligi 1,4 dan 3,3 mm. gacha, qalinligi esa 1,2 dan 3,3 mm. gacha. Javdar doni bug'doy doniga nisbatan uzun bo'lib, bug' doy donida uzunlikning kenglikka nisbati 2:1 u~Чан; iavdnrda esabu 3,0—3,5:1 nisbatdabo'-
ajratiladi: yo'g'on uzun, ingichka uzun, yog о   ч qisqa (14- rasm).

1000 dona don og'irligi javdarda 12 g. dan 37 g. gacha bo'ladi, eng ko'p uchraydigan holat esa 15 g. dan 30 g. gacha. Javdar donining rangi yashil, kulrang-yashil, sariq, jigarrang, binafsha-rang. Binafsharangli javdar doni kam uchraydi, odatda, Kavkaz-ortida yetishtiriladi.
Javdarning meva qobig'i bug'doynikiga o'xshash bo'lib, hujayralarning to'rt qatlamidan iborat. U somonsimon sariq-rangli. Urug' qobig'i meva qobig'iga nisbatan yupqa bo'lib, jigarrangda. Aleyron qatlami — bir qator-to'g'ri burchakli (ko'ndalang kesimda), xlorofilli ko'kish-yashilrangli hujay-ralardan iborat.
Donning rangi po'stlar va aleyron qatlam, shuningdek, po'st qatlamiga bog'liq. Masalan, yashilrangli javdar donida xlorofill donachalari ko'p, po'sti yupqa, shuning uchun don rangi aleyronli qatlam rangiga bog'liq ravishda ko'kish - yashil bo'ladi.
Mag'iz tarkibiga ko'ra, shishasimon, yarimshishasimon va unsimon. Javdar doni partiyalari unsimon va yarimshishasimon bo'ladi. Umumiy shishasimonlik javdar doni patiyalarida odatda 15—35 %gacha, yashil donli javdarda esa 50—70% gacha ham bo'ladi. Don tarkibining konsistensiyasi javdar sifatini baho-lashda aniqlanmaydi. Javdar doni qismlarining vazniy nisbati bug'doy doni qismlari vazniy nisbatidan farq qiladi. Bug'doyga qaraganda, javdar donida qobiq va murtak ancha yaxshi rivojlangan bo'ladi. E. D. Kazakov ma'lumotlariga ko'ra javdar doni qismlari o'rtacha miqdori quyidagicha bo'ladi (quruq moddaga nisbatan % hisobida): meva qobig'i — 5,1; urug' qobig'i — 2,32; aleyron qatlam - 11,18; mag'iz - 77,69; murtak - 3,71.

Javdar doni patiyalarining ko'pchiligida, asosan, mag'iz-ning miqdori 70—78 % atrofida bo'ladi. Ko'pgina olimlarning fikriga qaraganda, javdar doni qismlari vazniy nisbati barcha boshqa omillardan qat'iy nazar, uning rangiga bog'liq bo'ladi. L. N. Lubarskiy fikricha, yashil donli javdarning (yuqorida ko'r-satib o'tganimizdek) qobig'i yupqa, endosperma miqdorbkatta (20-jadval).
Javdar donining kimyoviy takibi o'ziga xos xususiyatlari bilan bug'doy donidan farq qiladi. Oqsil miqdori 10—17 % (o'rtacha 11— 12 %) bo'lib, bunda suvda eruvchi oqsillar miqdori bug'doy donidagiga (umumiy oqsil miqdorining 30 %) qaraganda ko'p bo'ladi.
Javdarda ham bug'doydagi singari kleykovina hosil qiluvchi gliadin va glutenin mavjud, ammo ularni tarkibida shilliq modda mavjudligi tufayli ajratib olish qiyin. Bu tayyorlangan non sifatida o'z ifodasini topadi, shuningdek, xamirda bog'lovchi kleykovina hosil bo'lmaydi. Shu boisdan javdar noni mag'zining g'ovakligi past, namligi yuqori. Pishiriladigan nori sifatini yaxshilash maqsadida xamir tayyorlash jarayoniga sarflanadigan vaqt cho'ziladi va ko'p pog'onali bo'ladi. Xamir xamirturishda emas, achitqida tayyorlanadi.
Javdar donida 56—63 % kraxmal bo'lib, bu bug'doydagiga qaraganda kam, ammo javdarda bug'doyga nisbatan qand miqdori ko'p (4—8 %). Javdar doni tarkibida 1,5—2,5 % shilliq (o'simlik yelimi) mavjud. Shu tariqa javdardagi uglevodlar miqdori bug'doyga nisbatan, hatto ancha yuqori. Javdar donida suvda eruvchi moddalar miqdori ham 12—17 %gacha bo'lib, bug'doynikidan (bug'doyda 5—7 %gacha) ancha ko'p. 

Javdar doni tarkibidagi moylar, mineral moddalar va kletchatka miqdori, deyarli bug'doy bilan bir xilda, javdarda ham bug'doydagi singari qobiq, aleyron qatlam va murtakning kuldorligi yuqori, mag'iz kuldorligi esa past. Ammo bug'doy doniga nisbatan javdarning qobig'i va aleyron qatlami kuldorligi past, mag'iz kuldorligi esa bug'doyga nisbatan ancha yuqori. Javdarning kimyoviy tarkibi navi, o'stiriladigan joyi, sharoiti to'liqligi va yirikligiga qarab turlicha bo'lishi mumkin.
4- §.   Sifat ko'rsatkichlari va standartlari
G'alla qabul qilish korxonalarining laboratoriyalarida va uning qayta ishlovchi muassasalarida umumiy-majburiy sifat ko'rsat​kichlari sezgi organlari yordamida (orgonoleptik), namlik, ombor zararkunandalaridan zararlanganlik, ifloslanganlik va hajmiy og'irligi aniqlanadi. Agar javdar doni partiyasi tarqatiladigan javdar standartiga muvofiq tahlil qilingan bo'lsa, unda yuqoridagi sifat ko'rsatkich-lariga qo'shimcha ravishda kichik don miqdori ham aniqlanadi. Don partiyasida begona o'tlar urug'idan javdar alangasi, dala bo'tako'zi, zararli aralashmalardan — qorakosov eng ko'p uchraydi.
Hozirgi kunda javdar doniga ikki xil standart talablari amal qiladi: OST VKS7065—„Oziq-oqat uchun yetishtiriladigan javdar" va OST VKS7076— „Oziq-ovqat uchun tarqatiladigan javdar". Biologik shakli va yetishtiriladigan tumaniga qarab, javdar uch turkumga ajratiladi: kuzgi shimoliy, kuzgi janubiy va bahorgi.
Tahlil qilinganda javdar partiyasi tashqi ko'rinishiga qarab, uni turkum va kichik turkumlarga xosligini aniqlab bo'lmaydi. Shu sababdan javdarning turkum va kichik turkumchalari hujjatlarga asoslanib belgilanadi.
Yetishtiriladigan javdar ikki xil guruhga ajratiladi: a) asosiy konditsiyalarga mos keluvchi; b) chegaraviy konditsiyalarga mos keluvchi javdar. Tarqatiladigan javdar esa hajmiy og'irligi, namligi bo'yicha holati, 1,2x20 mm. li elakdan o'tuvchi kichik donlar va aralashmalar miqdoriga bog'liq holda 5 xil sinfga ajratiladi. Standart-larda esa javdar namlik, ifloslanganlik darajasi va begona aralash-ma, donli aralashma tarkibiga ko'ra bo'linishi ko'rsatib o'tilgan.
6-bob. ARPA
1- §. Xalq xo'jaligidagi ahamiyati
Arpa inson tomonidan yetishtiriladigan eng qadimiy o'simlik. Mamlakatimiz hududida eramizdan awalgi V—IV asrlardayoq arpa yetishtirila boshlangan.
Arpa doni inson tomonidan oziq-ovqat sifatida, shuningdek, yem-xashak va texnik maqsadlarda keng qo'llaniladi. Arpadan un va yorma mahsulotlari olinadi. Arpa doni pivo solod va solod ekstrakti ishlab chiqarish sanoatida asosiy xomashyo hisoblanadi. U chorvachilikda, ayniqsa, cho'chqachilik va yilqichilikda hayvonlarni boqish uchun qimmatli ozuqadir. Omixta yem tayyorlashda unga asosiy (ingridiyent) tarkibiy qism sifatida arpa qo'shiladi. Arpadan boshqa mahsulotlar ham (masalan, arpa kofesi) olinadi.
Arpa o'simligining ijobiy sifatlaridan biri uning plastikligidir. Uning ko'pgina turlari issiqlikni kam talab qiladi. 1—2° С haroratda ham o'sish qobiliyatiga ega va o'sish davri qisqa (80—100 kun). Arpaning yuqorida ko'rsatib o'tilgan ijobiy xususiyatlari uni uzoq shimolda (66—70° shimoliy kenglikda) va tog'li hududlarda o'stirish imkonini beradi. Shu bilan birga, arpa quruq havo iqlimiga ham chidamli bo'lganligi, bu o'simlikni yanada keng tarqalishiga sabab bo'ladi.
Yer yuzidagi deyarli barcha mamlakatlarda (yirik yoki kichik yer maydonlarida bo'lishidan qat'iy nazar) arpa yetishtiriladi. Jahon ziroatchiligida arpa ekiladigan yer maydonlari miqdori jihatdan 4- o'rinda turadi (70—80 mln ga).
Yalpi arpa hosili yetishtirish va yer maydoni miqdori jihatidan Rossiya jahonda birinchi o'rinda turadi (10 mln ga). Ikkinchi o'rinni AQSH (5 mln ga. ga yaqin), uchinchi o'rinni Xitoy (4—5 mln. ga) egallaydi. Kanada, Hindiston, Turkiya, Fransiya, Chexoslovakiya, Germaniya, Yaponiya singari mamlakatlarda ham ko'p miqdorda arpa yetishtiriladi.
Keyingi vaqtlarda hosildorligi yuqori bo'lganligi uchun kuzgi arpa ekish keng tarqalgan. Erta bahorgi namlikdan to'laqonli 

oziqlangan arpa shimoli-sharqiy quruq shamollar boshjangunga qadar ertaroq pishishga ulguradi. Kuzda ham, bahorda ham hosil erta yig'ib olinadi.
2- §. Botanik tavsifi
Arpa (Hordeum) boshoqlilar oilasiga kiruvchi o'simlik. To'pguli bir gulli boshoq bo'lib, boshoq o'qida uch pog'onali holatda ko'p uchraydi. Boshog'i qiltiqli va qil-tiqsiz. Qiltig'i uzun, silliq yoki yillik o'simlik bo'lib, yuqorida ko'rsatib o'tganimizdek, kuzgi va bahorgi turlari mavjud.
Hordeum turkumiga kiruvchi 30 xilga yaqin tur mavjud bo'lib,
ekin sifatida ekib yetishtiriladigan arpa (Hordeum Sativum) ning bir xil turi keng tarqalgan. Bu tur, odatda, qiltiqli bo'lib, qiltiqsizlari ham uchraydi, ayrim hollarda esa qiltiq o'rnida pardasimon o'simta hosil bo'ladi. Bunday arpa/wrto// arpa deb nomlanadi.
Ekiladigan arpa uch turga bo'linadi: a) ko'p qatorli arpa (Hordeum Sativum Vulgare); b) ikki qatorli (Hordeum Sativum disticnum); d) oraliq (Hordeum Sativum intermedium).
Ko'p qatorli yoki oddiy arpa boshoq o'qi pog'onalarida
uchtadan meva boshoqchalarida me'yoriy rivojlangan donlar
joylashadi. Boshoqchalarning joylashishi va shakliga qarab, ko'p
qatorli arpa boshog'i olti qirrali boshoq va to'it qirrali boshoqqa
bo'linadi. Olti qirrali arpa boshog'ida donlar olti qator joylashadi, bar bir qatordagi don bir-biriga ustma-ust joylashgan bo'lib, ko'ndalang qirqimda boshoq muntazam olti qirrali yulduz ko'rinishida bo'ladi (16-rasm). Bunday boshoqda donlar yirik emas, yaxshi, tekis to'lishgan bo'ladi.

Ikki qatorli arpa boshog'ida uchta boshoqcha boshoq o'qi pog'onasida joylashgan bo'lib, ulardan faqat o'rtanchasi me-vali, chekkada qarama-qarshi tomonida 1 qatordan jami 2 qator don mavjud. Ikki qatorli arpa donlari yirik, to'g'ri shakl-li, tekis to'lishgan bo'ladi.
Oraliq arpada bir boshoq-ning o'zidagi o'q pog'onala-rida turli xil miqdordagi me-vali boshoqchalar mavjud bo'​ladi (bittadan uchtagacha).
To'rt qirrali arpa boshog'i o'qining har bir pog'onasida uchta don rivojlanadi. Bunda • o'rtada joylashgan don yirik, shakli to'g'ri, boshoq o'qiga qisilgan bo'ladi. Chetki donlar
kichik, о rtadagi donga qisilgandek bir-binga jips va noto'g'ri shaklli (17-rasm). Boshoqning ko'ndalang kesimi to'rt qirrali shaklga ega.

Kossiya va Yevropa mam-lakatlari (Chexoslovakiya, Daniya, Polsha va boshqalar)da ikki qatorli arpa juda keng tarqalgan, chunki arpaтщ» bu turi serhosil, pishib yetilgandan so'ng sochiluvchan emas, mexanizatsiyalashgan usulda yig'ib olish juda qulay. Somoni ham yuqori ozuqabop qiymatga ega, ikki qatorli arpaning ko'pgina navlari pivobopligi bilan
alohida ajralib turadi. Arpa qator belgilariga qarab quyidagicha guruhlanadi:
1) boshoq zichligiga qarab — zich va g'ovak;
2) qiltiqlar mavjudligiga qarab — qiltiqli, qiltiqsiz;
3) qiltiq xususiyatiga ko'ra — silliq tishchali;
4) donda parda mavjudligiga qarab — qobiqdor, ochiq donli. Eng ko'p ekiladigan arpa turlariga pallidum, nutans, medikum
kiradi. Pallidium {Rallidum) — ko'p qatorli arpa, sariqrangli g'ovak boshoqqa ega. Uning boshog'i qiltiqli, qiltig'i butun uzun-ligicha tishchali, doni qobiqdor. Nutans (Nutans) — ikki qatorli arpa bo'lib, boshog'i g'ovak, sariqrangli. Boshog'i qiltiqli, qiltig'i butun uzunligicha tishchali. Medikum (Medicum) — ikki qatorli arpa nutansdan farqli tomoni qiltig'i silliq, yuqori qismi kuchsiz tishchali. Ochiq donli arpa turlaridan faqat nudum (nudum) ko'p ekiladi, u ikki qatorli arpa hisoblanadi.
3- §. Donning  tuzilishi va kimyoviy tarkibi
Arpaning mevasi — don, qobiqdor (meva po'stida o'sgan pardacha bilan) yoki ochiq. Arpa doni shakliga ko'ra quyidagicha bo'ladi: uzunchoq, rombsimon va ellipssimon (18-rasm). Boshoq o'qi pog'onasida boshoqchalar miqdori va joylashishiga bog'liq holda donning Shakli simmetrik mutanosib yoki qiyshiq bo'ladi. To'rt qirrali arpadagi ikki chekka boshoqchadagi don qiyshiq

rivnilarmHi
Arpa donining tashqi yuzasi qirrali, gul qobig'i somonsi-mon — sariqrangli, ayrim hol-larda qorarangli ham bo'lishi mumkin. 1000 dona arpa donining vazni 20 g. dan 65 g. gacha bo'lishi mumkin, 30 g. dan 40 g. gacha vaznga ega bo'lgan don o'rtacha hisoblanadi. Gul qobig'i yirik, qalin devorchali, yog'ochlashgan hujayralardan tuzilgan. Ular don
vaznining 8 %dan 17 %gacha miqdorini tashkil etadi (ko'proq 10 %dan 12 %gacha). Bu pardacha arpa doni yuzasi bilan birga o'sadi, uni dondan ajratish uchun anchagina kuch talab qilinadi.
Qobiqdorlik o'sish sharoiti, o'rni va navga bog'liq bo'ladi. Har bir partiyaning o'zidagi don misolida olganimizda, to'liq donning qobiqdorligi puch va kichik donlardan past bo'ladi. Qobiqdor arpaning meva va urug' po'sti nisbatan yupqa bo'lib, don vaznining 6 %ga yaqinini tashkil qiladi. Meva qobig'i och sariq yoki och yashilrangda bo'ladi. Qobig'i och rangli donlar un va yorma olishda eng yaxshi xomashyo hisoblanadi.
Bug'doy, javdar, suli va boshqa donlardan farqli o'laroq, aleyron qatlam arpa donida ikki-to'rt (ko'proq uch) qator qalin devorli hujayralardan tuzilgan bo'lib, don vaznining 12—13 %ga yaqinini tashkil etadi (19- rasm).
Boshaa ekinlar donma 

o'xshash arpa mag'zi ham yupqa devorli hujayralardan tuzilgan. U don vaznining 63-69 %ni tashkil etadi. Tarkibiga ko'ra unsimon, yarimshishasimon va shisha-simon bo'ladi. Shuni alohida ta'kidlash lozimki, arpa doni shaffofligi har doim ham oqsil miqdorining ko'pligiga bog'liq bo'lmaydi. Bunga boshqa sabablar ham bo'lishi mumkin. Haqiqiy shaffoflik (oqsil miqdoriga bog'liq bo'lgan) donni suvda ivitgan-dan va uni ehtiyotlik bilan quritgandan keyin ham saq-lanadi. Shaffoflik haqiqiy bo'lmasa, bu usuldan keyin u yo'qoladi.

Arpa doni shaffofligi ko'pincha oqsil miqdorining serobligim ko'rsatadi bu belgi donni qayta ishlash korxonasiga yuborish iarayonida' alohida hisobga olinadi. Yorma va un tayyorlovchi korxonalar uchun shaffof arpa katta ahamiyatga ega bo'lgan xom-ashyodir, pivo olinadigan korxonalar uchun esa odatda, undor arpa muhim ahamiyat kasb etadi.
Arpaning ayrim navlarida haqiqiy shaffoflik bo'lmasa ham, oqsil miqdori yuqori bo'ladi. Ammo bu arpaning pivoboplik xususiyatiga ta'sir ko'rsatmaydi. Qobiqdor arpa doni kimyoviy tarkibi bug'doy doni tarkibidan kletchatka va mineral moddalar miqdorining ko'pligi, kraxmal va oqsil miqdorining kamligi bilan farq qiladi. Gul qobig'idan ajratilgan arpa donining kimyoviy tarkibi bug'doy doni tarkibiga yaqin bo'ladi.

Arpaning oqsilli moddalari, asosan, albumin, globulin, gordein va glutenindan iborat bo'lib, bular o'zining amino-kislotali tarkibiga ko'ra to'la qimmatli oqsillarga kiradi. Gordein va glutenin kleykovina hosil qilish qobiliyatiga ega, ammo uning shakllanishi uchun xamir uzoq vaqt yuqori haroratda tindi-rilishi kerak. Kleykovina chiqimi (3 %dan 28 %gacha) turlicha bo'ladi.
Arpaning nonboplik qiymati kleykovina miqdoriga bog'liq. Masalan, kleykovinasi ancha ko'p bo'lgan „Yevropeum 353/133" navining donidan tayyorlangan unning nonboplik qiymati qoni-qarli darajada. Sifatiga'ko'ra, kleykovina qisqa cho'ziluychan, ushoqlanuvchan holatda bo'ladi.
Arpa donida ham boshqa boshoqlilarga o'xshash uglevodlardan kraxmal mavjud (57—68 %). Kraxmal donachalari, asosan, oddiy, yasmiqsimon yoki oval shaklida bo'ladi. Pentazonlar ko'p miqdorda mavjud bo'lib (9—11 %), ayniqsa, gul qobiqlarida ko'pdir. Arpa tarkibidagi mineral moddalardan kremniy eng ko'p miqdorni tashkil etadi, u gul qobiq tarkibida ko'proq bo'ladi. Arpaning kimyoviy tarkibi uning naviga, o'stirish hududiga bog'liq holda juda xilma-xil bo'ladi, oqsil miqdori (7 %dan 21%gacha) va kraxmal miqdorida (55 %dan 70 %gacha) keskin farq qiladi.
4-§. Arpa navlari
Ko'pgina Yevropa va Osiyo mamlakatlarida 32 xil kuzgi, 80 xildan ortiq bahorgi navlar yetishtiriladi. Bulardan eng ko'p ekiladiganlari: „Vener", „Ganna Losdorskaya", „Nutans 187", „Janubiy Kubanlik", „Yevropeus 353/133", „Donetskiy 650", „MahalliyMozdak", „Giaginskiy 395", „Odesskiy9" (22-jadval).

5- §. Sifat ko'rsatkichlari va standartlari
Arpa donidan turli maqsadlarda foydalanishni hisobga olgan holda arpa doni uchun besh standarti mavjud:
1) ozuqabop - xashakbop arpa;
2) yormabop arpa;
3) unbop arpa;
4) pivobop arpa;
5) spirt ishlab chiqarishga mo'ljallangan arpa.
 „Ozuqabop-xashakbop arpa" standartidan arpa partiyalarini g'alla qabul qilish korxonalariga qabul qilish va undan chiqarib yuborish jarayonlarida foydalaniladi. Shuning uchun barcha ekinlar doni partiyalari umumiy-majburiy ko'rsatkichlari, hajmiy og'irlik, shuningdek, arpani besh sinfga bo'lish (hajmiy og'irlik, aralashmalar miqdori, namlik bo'yicha) uchun don sifatini aniqlash ko'rsatib o'tilgan. Yetishtiriladigan arpa ikki guijihga bo'linadi: birinchi guruhga — asosiy konditsiya talablarini qoniradigan arpa, ikkinchi guruhga — chegaraviy konditsiya talablarini qondiruvchi arpa kiradi.
Standartda aralashmalar tarkibi ham ko'rsatilgan. Bunda asosiy donga bug'doy va arpa doni ham kiritilgan. „Yormabop arpa" standartida umumiy talablardan tashqari mayda don (5 %dan ortiq emas) va namlik (14,5 %dan ortiq emas) miqdorining me'yori ko'rsatilgan. Donning yaxshi pishib yetilganligi, mag'zining yaxshi to'lishganligi alohida hisobga olinadi. Shu boisdan uning hajmiy og'irligi 605 g/1. dan kam bo'lmasligi kerak. Ifloslanganlikni aniqlashda asosiy donga boshqa ekinlardan faqat bug'doy va polba doni kiritilgan.
Unbop arpa standartida namlik miqdorining (15 %gacha) me'yori va gul qobig'i qoraygan yoki chekka uchlari qora arpa doni uchun namlik 25 %gacha miqdordagi namlik holatigacha qabul qilingan. Shuningdek, mayda donlar (10 %gacha) va nish urgan donlar (5 %gacha, donli aralashmalar me'yoridan tashqari) miqdorining me'yori ham ko'rsatilgan. Unbop arpada asosiy donga bug'doy, javdar va  polba donlari ham kiritiladi.
„Pivobop arpa" standartida talablar miqdori juda ко'p. Pivo chiqimi va sifati faqatgina umumiy sifat ko'rsatkichlari va hajmiy og'irlikka bog'liq bo'lmaydi. Bunday holatda don navi va uni yetishtirish o'rni katta ahamiyatga ega. Shuning uchun pivo sanoati ehtiyojlariga tavsiya etiladigan arpaт^ barcha navlari standartda ikki sinfga ajratilgan. Bunda asosiy e'tibor donning bir tekisligi va o'sish qobiliyati singari sifat ko'rsatkichlariga qaratiladi. Bir tekislik deganda 2,8x20 mm va 2,5x20 mm yoki 2,5x20 mm va 2,2x20 mm teshikli ikkita bir-biriga taqalgan elak qoldig'i umumiy miqdori 60 %dan kam bo'lmagan holat tushuniladi. Donning o'sishga qobiliyati pivo ishlab chiqarish zavodidagi 15—15,5 %dan yuqori bo'lmagan namlik sharoitida beshinchi kunda 90 %dan kam bo'lmagan miqdorda o'sishi tushuniladi.
Begona va donli aralashmalar bilan ifloslanganlik 5 %dan yuqori bo'lmasligi kerak. Bunda bug'doy, javdar, suli, polba donlari donli aralashmalarga kiradi, qolgan barcha o'simliklarning urug' va donlari begona aralashmalarga kiradi. G'alla qabul qilish muasasalarida arpani xo'jaliklardan sotib olish jarayonida barcha sifat ko'rsatkicnlarini hisobga olgan holda arpa xarid narxlariga qo'-shimcha ravishda ustama haq to'lanadi.
Spirt olishga mo'ljallangan arpaш^ sifat ko'rsatkichlari, ozuqabop va xashakbop don uchun umumiy qabul qilingan sifat ko'rsatkichlari bilan bir xilda me'yorlangan. Ammo bundan tashqari u yaxshi unuvchanlik (92 %dan kam bo'lmagan) xususiyatiga ega bo'lishi va o'sish energiyasi uchinchi kunda 85 % dan past bo'lmasligi kerak.
7-bob. SHOLI
1- §. Xalq xo'jaligidagi ahamiyati, ekin maydonlari
Sholi (Oruza) eng muhim donli ekinlardan biridir. Yer yuzida sholi ekiladigan yer maydonlari ko'lami jihatidan 3-o'rinda turadi. Jahon ziroatchiligida yalpi hosil ko'lami bo'yicha sholi bug'doy bilan bir o'rinni teng bo'lishadi yoki u bug'doyni 1- o'rindan siqib chiqaradi (haqiqatan ham, hosildorlik bo'yicha sholi bug'-doydan anchailgarilab ketgan).
Sholi, asosan, oziq-ovqat sifatida qo'llanilib, deyarli Yer kurrasi aholisi uchun asosiy oziq mahsuloti yoki oziq mahsulotlaridan eng muhimi sanaladi. Donini qayta ishlab, quyidagi yormalar olinadi: oqlangan sholi, sayqallangan sholi, silliqlangan sholi va boshqalar. Yorma olishda hosil bo'ladigan chiqindilar (yorma uni (muchka), don siniqlari) fitin sholi kraxmali, pudralar olishda va yem-xashak maqsadlarida asosiy xomashyo sifatida qo'llaniladi. Murtagi yog' olishda ham ishlatiladi.
O'simlik poyasi chorvachilikda xashak sifatida qo'llaniladi, shuningdek, poyasi yuqori plastiklikka ega bo'lganligi uchun undan xilma-xil to'qima mahsulotlar tayyorlanadi: shlyapalar, savatchalar va boshqalar. Shuningdek, papirus qog'ozi tayyor-lashda ham ishlatiladi.
Sholi — qadimiy o'simlik. Sharqiy va Janubi-Sharqiy Osiyo mamlakatlarida eramizdan bir necha asr ilgari yetishtirilganligi tarixdan ma'lum. Uning vatani Janubi-Sharqiy Osiyo hisob-lanadi.
Jahon ziroatchiligida sholi ekiladigan maydonlar 120 mln ga. dan ortiqni tashkil etadi. Sholi ekiladigan asosiy maydonlar Osiyoda joylashgan bo'lib, ular sholi ekiladigan barcha maydonlarning 90 %dan ortig'ini tashkil qiladi. Yer yuzida eng ko'p sholi ekiladigan maydonlar Xitoyda (30 mln ga. dan ziyod), Hindis-tonda (30 mln ga yaqin), Pokistonda (10 mln ga yaqin), Yaponiyada (3 mln ga yaqin), Indoneziyada (7 mln ga yaqin), Tailandda (5 mln. ga yaqin), Vyetnamda, Birmada va boshqa mamlakatlarda joylashgan. Sholi yetishtirish bilan 60 dan ortiq mamlakatda shug'ullaniladi, chunonchi Koreya, AQSH, Bolgariya, Ruminiya shular jumlasiga kiradi.
O'rta Osiyoda, Kavkazorti (Ozarbayjon va Armaniston), Shimoliy Kavkaz (Krasnodar va Stavropol o'lkalari), Rostov, Uzoq Sharq (Primorsk va Xabarovsk o'lkalari), Ukrainaning Janubiy tumanlarida va Povoljyeda ham sholi yetishtiriladi. O'rta Osiyo va Kavkazortida sholi qadimiy davrlardan boshlab yetish​tiriladi.
Sholi — issiqsevar va namsevar o'simlik. U, asosan, Yer kurrasining tropik va subtropik iqlim zonalarida ko'p miqdorda yetishtiriladi. Suvni ko'p talab etishi jihatdan sholi gidrofitlar (suv o'simliklari)ga taalluqlidir. Chunki u juda ko'p miqdorda namlik bo'lgan yerda, hatto umuman suv ichida yaxshi rivojlanadi.
O'stirish sharoitiga ko'ra uch guruhga bo'linadi:
a) o'sish va rivojlanishning barcha davrlarida ekin maydon-larining sug'orilishini talab etuvchi;
b) ekin maydonlarini davriy sug'orishini talab etuvchi (ekin maydoni muayyan davrda suvga to'ldiriladi va yana suv maydondan j chiqariladi);
!
d) ekin maydonlarini sug'orish talab etilmaydi, ammo katta miqdorda yog'ingarchilikka (500 dan 1300 mm. gacha) ehtiyoj sezadigan, quruqlikda o'suvchi sholi. Yuqoridagi ikki guruhga xos bo'lgan sholi eng serhosil hisoblanadi. Sholida namlikka ehtiyojning yuqori bo'lishi uni faqat sug'orish tizimi kuchli bo'lgan tumanlarda va daryo havzasida ekishni talab etadi.
2- §. Botanik tavsifi
Sholi boshoqli o'simliklar oilasiga mansub. Bir yillik va ko'p yillik turlari mavjud. Uning to'pguli—bir gulli ro'vak boshoq (20-rasm). Guli ikki jinsli. O'zidan changlanuvchi o'simlik. Guli ikkitagul qipiqdan tuzilgan: pastki (tashqi) va ustki (ichki). Qipiqlar rangi turli xil, tashqi yuzasi qirrali boiadi. Pastki qipiq qiltiqli bo'lishi mumkin. Sholi guli 6 ta changchiga ega bo'lib, boshqa boshoqlilardan (boshoqlilar, asosan, 3 ta changchiga ega) farq qiladi.
Sholining barcha turlari (ular 25 taga yaqin) orasida MDHda eng ko'p ekiladigani Oruza Sativa. Bu tur ikki xil novdali bo'ladi:

нта, Aitoy-уароп ^zi-rasmj. nine novdali navlarda don uzun, ingichk; bo'ladi. Unda uzunlikning kenglikk; nisbati 3 dan 3,5 gacha bo'ladi. Xitoy yapon novdali donlar esa ancha yo'g'oi bo'lib, unda uzunlikning kenglikk; nisbati 1,4—2,9 ni tashkil etadi.
Xitoy-yapon sholi navining doni ikki xil: uzunchoq donli, bunda uzunlikning kenglikka nisbati 2 dan 2,9 gacha bo'ladi; yumaloq donli, bunda uzunlikning kenglikka nisbati 1,4 dan 2 gacha bo'ladi. Uzunchoq donli sholi, o'z navbatida, ingichka, o'rtacha, keng turlarga bo'linadi. Yumaloq donli sholi esa yirik, o'rtacha, kichik turlarga bo'linadi.
Har bir turdagi novda ichida qiltiqlar mavjudligiga (qiltiqli va qiltiqsiz) qarab va ularning rangiga qarab (qiltiqli sholi uchun) va gul qobiqlar rangiga qarab turlarga ajratiladi (23-jadval).

3- §. Donning tuzilishi va kimyoviy tarkibi
Sholi mevasi — qobiqdor don bo'lib, jo'yakchasi yo'q. Don shakli yorma olishda xomashyo sanalgan sholining texnologik xususiyatlarini ko'rsatib beruvchi muhim belgilardan biridir. Qisqa va o'ta yumaloq donlar tuyganda (qobiq mag'izdan ajratilganda) xuddi shunday sharoitdagi boshqa donlarga nisbatan butun yorma chiqimi ko'p bo'ladi. Don uzunligi 4,4 mm. dan 10 mm. gacha, kengligi 1,3 mm. dan 3,5 mm gacha bo'ladi. 1000 dona don vazni 16—35 g (eng ko'p hollarda 24—29 g).
Donning tashqi yuzasi qirrali, ko'pincha tuklar bilan qop-langan. Gul qobiqlari, asosan, sariq bo'lib, turlicha ranglarda tovlanadi: qo'ng'ir-binafsharang yoki qo'ng'ir-qizg'ishrangda bo'ladi. Ayrim hollarda qirralar qolgan qismlardan alohida rangda bo'ladi. Sholining gul qobig'i mag'izni butunlay qoplab olsa ham, mag'izning faqat ayrim qismlari bilan birga o'sadi.
Sholining yadrosi oqrangda, ba'zan qizilrangda ham bo'ladi. Uning meva va urug' qobig'i boshqa qobiqdor donlar singari yupqa bo'ladi. Ayrim turlari urug' qobig'ida qizil-jigarrang pigmentlar mavjud. Aleyron qatlam bir qator hujayralardan, orqada esa ko'p qatorli hujayralardan iborat.
Mag'iz tarkibiga ko'ra shaffof, yarimshaffof va unsimon bo'ladi. Yarimshaffof donlarda mag'izning turli qismlarida unsimon dog'lar bo'lishi mumkin. Qayta ishlab, yorma olish jarayonida partiyalarning mutlaq shaffofligi va donda unsimon dog'larning bo'lishi katta ahamiyatga ega.
Sholi donida gul qobiqlar donning 15—30 %ini (ko'proq 17—22 %ini), po'stlar 4—5 %ini, aleyronli qatlam 12—14 %ini, murtak 2—3 %ini, mag'iz 65—67 %ini tashkil etadi. Donining kimyoviy tarkibi o'stirilgan hudud, yetishtirish va pishib yetilish sharoiti hamda navga bog'liq. Ammo bu omillar qanchalik ta'sir qilmasin, sholi kimyoviy tarkibining asosiy xususiyati shundaki, boshqa donli ekinlarga nisbatan unda oqsil miqdori past, kraxmal miqdori yuqori bo'ladi.
Sholi donida o'rtacha (quruq moddaga nisbatan %da) azotli moddalar 6—11 %; kraxmal 64—69 %; mineral moddalar 1,8— 2,3 %;. kletchatka 10—13 %; qand 2 %; mineral moddalar 5—6 % gacha miqdorda bo'ladi. Oqartirilgan sholida kletchatka (1,1—1,3 % gacha) va kul (1,5—1,6%) miqdori keskin kamayadi. Bunga mos ravishda kraxmal va oqsil miqdori oshadi. Oqsilning asosiy qismi gluteninlar guruhidan bo'lgan orizenin va ozroq miqdorda albulin, globulin, prolamin guruhlariga xos bo'lgan oqsillardan iborat. Sholi doni В guruh vitaminlariga boy va unda PP (nikotin kislotasi) vitamini mavjud bo'lib, u, asosan, murtakda, aleyronli qatlamda va mag'izning po'stga yaqin qismlarida joylashgan. Donga texnologik ishlov berish (silliqlash, yaltiratish) В guruh vitaminlarining deyarli butunlay yo'qolishiga olib keladi.
Donning oqsili ozligidan qat'iy nazar, uning ozuqaboplik va gigiyenik ahamiyati juda katta. Qaynatilgan sholi donining hazm bo'lishi juda yengil va inson oshqozon-ichak tizimini ko'pgina kasallardan himoya qiluvchi xossalarga ega. Sholi qaynatmasi foydali xususiyatlari bilan e'tibor qozongan.
4- §. Sholi navlari
Sholining seleksion va mahalliy navlari juda ko'p. Ekishda keng tarqalganlari esa quyidagilar: „Krasnodar 424", „Dubov 129", „Uzros 269", „Uzros 7", „Uzros 275", „Qizilarmiya 313", „Santaxez 52", „Sadri masallin", „Xo'ja Ahmad" va boshqalar. 24- jadvalda sholi navlari haqida ma'lumot berilgan. Bu navlar yuqori texnologik xossalari bilan („Xo'ja Ahmad"dan tashqari) alohida qiymatga ega, yorma chiqimi yuqori va yaxshi oqlanadi.

5- §. Sholining sifat ko'rsatkichlari
Gul qobiq bilan birgalikdagi don xom sholi deb nomlanadi. Xom sholi uchun bir standart talablari mavjud bo'lib, u tayyorlash uchun tarqatiladigan va yorma zavodlariga yuboriladigan don uchundir. Xom sholi partiyalarini tahlil qilish jarayonida umumiy ko'rsatkichlardan tashqari, qator maxsus ko'rsatkichlar ham aniqlanadi: qizil, sarg'aygan, oq va glutinoz donlar miqdori; shaffoflik, qobiqdorlik va mag'iz (yadro)ning haqiqiy miqdori. Oxirgi uch ko'rsatkich yorma zavodiga yuboriladigan sholini tahlil qilish jarayonida aniqlanadi.
Sholi donining ayrim o'ziga xos xususiyatlari ifloslanganlik va uning texnologik qiymatiga ta'sir etadigan sifat ko'rsatkichlari haqida to'xtalib o'tamiz. Sholining o'ziga xos ifloslantiruvchisi hisoblangan begona tariqchalarning quyidagi xillari mavjud, tovuq tarig'i, yirik donli, boshqacha aytganimizda kurmak, sholi tarig'i. Bu tariqchalarni sholi donidan ajratish juda qiyin, agar ular tozalangandan keyin ham don partiyasida qolsa, yormaga ara-lashib, uning sifatini aniqlash jarayonida tariqchalar miqdori alo​hida hisobga olinadi va standartda uning me'yori belgilab qo'yilgan.
Sholi partiyasida, odatda, yaxshi pishib yetilmagan donlar mavjud bo'ladi. Bunday donlarning bo'lishini ro'vaklarning bir vaqtda gullamasligi bilan izohlash mumkin. Standart bo'yicha pi-shib yetilmagan don yirikligi me'yoriy donning 1/4 qismidan kam bo'lsa, bunday don iflos aralashma hisoblanadi. 1/4 qismigacha rivojlanmagan va me'yoriy donlar, ammo yadrosi oq yoki mar-kazida shaffof dog'i bo'lgan oq yadroli, ezganda oson eziladigan donlar donli aralashma hisoblanadi.
Donning itloslanganligini aniqlash jarayonida o'lchanmani tuyishda buzilgan donlari ajratiladi. Buzilgan donlarning umumiy miqdorini aniqlash uchun, qobiqdorlikni aniqlash uchun olingan o'lchanmadan qo'shimcha o'lchanma olib tekshiriladi. Qizil, sarg'aygan va glutinoz donlar mavjudligi sholining sifat ko'r-satkichlaridan biridir.
Sholining ayrim turlarida (masalan, kaukazika turida) urug' qobig'ida qizil pigmentlar mavjud. Qizil qobiqqa ega bo'lgan sholi (uning yadrosi oq) bizda ekilmaydi, ammo u aralashma sifatida don partiyalarida uchraydi. Sholidan yorma olinganda qizil donlar uning tashqi ko'rinishini buzadi. Ular donining tashqi yuzasi qirrasimon chiziqlardan iborat, chunki qobiq qirrada olinadi, qirralar orasidagi chiziqlar qoladi. Bunday donlar bo'tqada qizg'ish (pushti) rang beradi. Qizil donlar miqdori aniqlanganda, qizil-rangdan qo'ng'ir-jigarranggacha bo'lgan donlar hisoblanadi.
Sarg'aygan donlar — bu donlar sariqyadroli bo'ladi. Yadroning sarg'ayishi noqulay sharoitlarda donni saqlash o'z-o'zidan qizish, ba'zan noto'g'ri quritishda yuz beradi. Mag'izning sarg'ayishi melanoidinlarning (fermentlarga qarang) paydo bo'lishi natijasida yuzaga keluvchi hodisa. Sarg'aygan mag'izlar qayta ishlashda o'ta kuchli mexanik ta'sirni talab etadi. Bunday donlar yormaga aralashib qolsa, uning tashqi ko'rinishini va ta'mini buzadi.
Yopishqoq sholi doni yoki glutinozlar (glutinoz turining navlari) stearinsimon qatlamga ega bo'lib, bu ko'ndalang kesimda aniq ko'rinadi. Bunday yadro, ba'zan, tashqi ko'rinishidan oq yadroga o'xshaydi, ammo undan farqli ravishda yadrosi mustahkam, ezganda buzilmaydi. Yopishqoq yorma qaynatilganda, yormalar o'z shaklini saqlab qolmaydi. Bizda yopishqoq sholi ekilmaydi, aralashma sifatida don partiyalarida uchrashi mumkin. 
Sholining yoriqligi — sholi yadrosida darzlar yoki yoriqlarning paydo bo'lishi. Sholida yoriqlar ildizda, yig'ib olishda, saqlashda va qayta ishlashda paydo bo'lishi mumkin. Yadroda yoriqlar, birinchidan, yutilib yadroga kirgan namlik, kapillar bosimini yuzaga keltiruvchi namlik natijasida hosil bo'ladi; ikkinchidan, turli mexanik ta'sirlar natijasida paydo bo'ladi, bu don bo'ylama o'qiga perpendikular holatda bo'ladi. Sholi doni partiyasida yoriq donlarning mavjudligi yorma chiqishiga ta'sir etadi, butun yormalar chiqishi kamayadi, shuning uchun bu ko'rsatkich yorma chiqishi hisoblanganda alohida e'tiborga olinadi.
Sholining shaffofligi — uning naviga, o'sish sharoitiga va sholining pishib yetilishiga bog'liq bo'ladi. Shaffoflik qancha yuqori bo'lsa, yorma chiqishi shuncha ko'p bo'ladi. Shaffof dondan olingan sholi yormasining iste'mol qiymati juda yuqori. Bunday yormalar qaynatish jarayonida o'z shaklini juda yaxshi saqlaydi.
Sholining texnologik xususiyatlarini baholash jarayonida narpaqat dondagi mutlaq shaffoflik, balki don partiyasidagi shaffof donlardagi unsimon dog'laming joylashishi ham muhim aha-miyatga ega. Qayta ishlab, yorma olishda eng yaxshi hisoblangan don uzunchoq unsimon dog'li bo'lib, bu dog'lar mag'izning chekka qismlariga yaqin joylashgan bo'ladi. Ko'ndalang holatda oqlash va silliqlashda undor qism ajralmaydi, ezilgan yadro chi​qishi qayta ishlashda ezilgan yadro va yoriqlilik hisobidan ko'payadi.
Toza yadro miqdori sholining ifloslanganlik va qobiqdorligi to'g'risidagi ma'lumotlarga asoslanib, quyidagi formula asosida hisoblanadi:

Standartda ifloslanganlikni va xom sholiga xos sifat ko'rsat-kichlarini aniqlash sxemasi ko'rsatilgan. Misol tariqasida qizil donlar miqdorini aniqlash tartibini ko'rib o'tamiz.
Quyidagicha belgilar kiritiladi:
Gx—5 g. li o'lchanmadan ajratilgan qizil donlarning o'rtacha massasi, g;
^2—qizil donlar massasi (yadro qobiq bilan birgalikda), g;
P —donning qobiqdorligi, %;
A",— qizil yadro hissasiga to'g'ri keladigan qobiq massasi, g;
q—iflos aralashma, g;
qx— donli aralashma, g;
X2—qizil donlar miqdori (yadro qobiq bilan birgalikda), %.
X,—qizil yadro hissasiga to'g'ri keladigan qobiq massasini aniqlaymiz:

Shu tariqa glutinoz, sarg'aygan va buzilgan donlar miqdorini aniqlaymiz. Shakli, konsistensiyasi, nav tarkibiga ko'ra, xom sholi standart bo'yicha yetti turga bo'linadi.
8- bob.   MAKKAJO'XORI _
1- §.  Xalq xo'jaligidagi ahamiyati, ekin maydonlari
Makkajo'xori qadim vaqtlardan buyon ekiladigan madaniy o'simlikdir. Ko'pgina tadqiqotchilar makkajo'xorining vatani Mar-kaziy va Janubiy Amerika deb hisoblashadi. Chunki Yer kurrasining bu qismida yashovchi tub aholi hisoblangan hindularga 5 ming yildan ortiq vaqtdan buyon makkajo'xori o'simligi ma'lum va mashhurdir. Misr ehromlari va Hindistonda olib borilgan arxeologik qazilmalar shuni ko'rsatadiki, makkajo'xori o'simligi bundan 4—5 ming yil ilgari Afrika va Osiyoning ko'pgina mamlakatlarida keng tarqalgan. Kuba oroli, Yevropaga kirib ke-lishi esa Kolumbning Amerikaga qilgan sayohatlari bilan bog'liq boiib, asta-sekinlik bilan Janubiy Yevropa mamlakatlarida tar​qalgan. Yer yuzida don yetishtirish ko'lamining oshishi, oziq-ovqat mahsulotlari, chorva mollari uchun ozuqa mo'1-ko'lchi-ligini ta'minlashda makkajo'xori muhim ahamiyatga ega. Chunki u yirik ahamiyatga molik xashakbop ozuqadir. Makkajo'xorining donidan tashqari (yakka holda o'zi va omixta yem tarkibida) uning yashil poyasi ham ishlatiladi, u yaxshi silosdir. Silos juda yaxshi saqlanadi va qishloq xo'jaligi hayvonlari uchun ozuqa hisoblanadi.
Makkajo'xori juda keng ko'lamda qo'llaniladigan texnikaviy o'simlik bo'lib, undan 150 dan ortiq oziq-ovqat va texnikaviy mahsulotlar olinadi. Donidan spirt, kraxmal, yorma, patoka, un va bodroq tayyorlanadi. So'ta o'qiga maxsus ishlov berish yo'li bilan furfurol, lignin, shakar, ksiloza va boshqa mahsulotlar olinadi. Makkajo'xori poyalaridan selluloza va qogoz ham olish mumkin. Jahon xo'jaligida makkajo'xori doni turli maqsadlarda quyidagi miqdorda ishlatiladi: oziq-ovqat mahsulotlariga 20—25 %; xashakka 55—65 %; texnikaviy maqsadlarda 15—20 %.
Ekin maydonlarining ko'lami jihatidan makkajo'xori Yer yuzida bug'doydan keyingi, ya'ni ikkinchi o'rinda turadi (130— 150 mln ga). Ammo hosildorlik bo'yicha u bug'doyni ancha ortda qoldiradi, shuning uchun Yer kurrasida yalpi hosil ko'lami bug'doynikidan ancha ko'pdir. Makkajo'xori doni yetishtirish bo'yicha AQSH birinchi o'rinni egallaydi. Bu mamlakatda yalpi makkajo'xori hosili 80—90 mln tonnani tashkil etadi. Ekin maydonlari esa 27—32 mln ga. Braziliya, Xitoy, Meksika, Hindiston, Junubiy Afrika Respublikasi, Indoneziya, Argentina, Filippin,  Fransiya va boshqa davlatlarda eng ko'p   miqdorda makkajo'xori yetishtiriladi.
U qulay sharoitlarda juda yuqori hosil beradi. Gektaridan 30— 50 s. dan ortiq don va gektaridan 300—600 s. dan ortiq yashil ozuqa olish mumkin. 1959- yil Ternopol viloyatida E.A. Domenyuk makkajo'xori doni hosildorligi bo'yicha jahon rekordini o'rnatib, gektaridan 223 s don olgan edi. Yer yuzida hosildorligi o'rtacha, gektariga 20—25 s. ni tashkil qiladi.
2- §. Makkajo'xorining botanik tavsifi
Makkajo'xori {Zea mays) boshoqli o'simliklar oilasiga mansub bo'lib, tariqsimon g'alla guruhiga kiradi. U boshqa asosiy donli ekinlarga nisbatan issiqsevar o'simlik. Mustahkam va yerga chuqur kirgan ildizlari yordamida oziqlanib, bug'doy, arpa, suli, javdarga nisbatan qurg'oqchilikka chidamli. Chetdan changlanuvchi, ayrim jinsli, bir uyali o'simlik. Uning urg'ochi va erkak gullari alohida to'pgullarda (ro'vak va so'tada) bir o'simlikning o'zida joylashgan (22-rasm).

Makkajo'xori I упик o'sim​lik bo'lib, bo'yi 50 sm. dan 6-9 metrga yetadi. Bir o'simlikda bir yoki bir necha so'ta bo'lishi mumkin. Har bir so'tada 300 tadan 1000 tagacha donlar shakllanib, ular so'ta o'qi bo'y-lamasiga to'g'ri joylashgan qa-torlarda tizilgan. Ammo so'ta-ning turli qismlaridagi don-larning shakli va hajmi har xil. O'qning vazni so'ta vaznining 16 %dan 25%gacha bo'lgan miqdorini tashkil etadi. So'-talar o'z shaklini o'zgartiruvchi barglardan iborat qalin qatlam jild bilan o'ralgan.
Makkajo'xori doni tarkibi va tashqi ko'rinishiga qarab bir necha xil turchalarga bo'linadi. Bizda, asosan, olti xil botanik turchalarga xos makkajo'xori yetishtiriladi: toshsimon, tishsimon, yarim-tishsimon, kraxmalli, yoriluvchi, shakarli (23-rasm).
Toshsimon makkajo'xori. Tashqi ko'rinishi yumaloq donli, oq yoki sariq, mag'zining markaziy qismi unsimon, chekka qismlari esa shishasimon. Unda tishsimon makkajo'xoriga nisbatan oqsil miqdori ko'proq. O'sish davri o'ta qisqa. Tishsimon makkajo'xo--;<r* naraeanda odatda hosildorliga past.

Tishsimon makkajo'xori. Donining yuqori qismi chuqurchali, odatda, oq yoki sariqrangli. Don mag'zining yon qismlari shishasimon (shoxsimon); qolgan qismlari unsimon, g'ovak. Tishsimon makkajo'xori yuqori hosildorligi bilan alohida aha-miyat kasb etadi.
Ekishda keng tarqalgan yarimshaffof makkajo'xori. Don shakliga ko'ra, toshsimon va tishsimon makkajo'xorining oralig'i-dagi shaklga ega, doni oq va sariqrangli, ekishda keng tarqalgan.
Kraxmalli makkajo'xori. Doni oq va yumaloq shaklga ega. Shoxsimon mag'izlar miqdori toshsimon makkajo'xoriga nis-batan oz, mag'zining asosiy qismi unsimon, O'rta Osiyoda keng tarqalgan.
Yoriluvchi makkajo'xori. Don mag'zining deyarli hammasi shoxsimon, qizdirganda doni yoriladi va mag'zi oq g'ovak maysa ko'rinishida tashqariga ag'dariladi. Doni kichik, tumshuqsimon o'tkir uchli, tashqi ko'rinishi uzunchoq (sholi makkajo'xorisi) va yumaloq (perlovka makkajo'xorisi) bo'ladi. Donning rangi oq. Bu turga bodroq, bo'rtma donlar ishlab chiqarish katta ahamiyatga ega.

23- rasm. Har xit turdagi makkajo'xori so‘talari:
b—tishsimon; d—yarimtishsimon; e—kraxmalli;

a—~Kremniysimon;
[—yoriluvchi; g—shakarli,

24- rasm. Har xil turdagi makkajo‘xori donlari tuzilishi:
a—kraxmalli; b—tishsimon; d—kremniysimon;
e—yoriluvehi; f--shakarli. 1




Shakarli makkajo'xori. Deyarli butun mag'zi shoxsimon. Doni burushiqsimon, oq va sariqrangli. Bu turga konserva sanoatida qoilaniluvchi sabzavotli navlar kiradi.
3- §. Donning tuzilishi va kimyoviy tarkibi
Makkajo'xori o'simligining turli organlari qishloq xo'jaligi va sanoatda keng qo'llanilishi munosabati bilan rivojlanishning turli davrlarida undagi oziq moddalarning chiqimi hamda holati o'rganib chiqilgan. Makkajo'xorini silos uchun yig'ib olishning eng yaxshi davri bu donning dumbul pishish davri ekanligi isbotlangan. Bu davrda makkajo'xori o'simligi ko'p miqdorda oziq moddalarni to'playdi, silosning esa ozuqabopligi yuqori, organik kislotalar eng yaxshi nisbatda bo'ladi, quruq moddalar eng kam yo'qotiladi.
Makkajo'xori donining ozuqaboplik va xashakboplik qiymati navga, tuproq-iqlim sharoitiga, agrotexnikasi, yig'ib olish muddatiga bog'liq holda muayyan farqlarga ega bo'ladi. 25-jad-valda makkajo'xori o'simligi turli qismlarining kimyoviy tarkibi to'g'nsida ma'lumotlar berilgan.
Boshqa boshoqli ekinlar singari makkajo'xori mevasi — don. U turlicha shakl, oicham, rang, shuningdek, mag'izning turlicha tarkibiga ega bo'ladi. Bu belgilar makkajo'xorining so'tasi va doni uchun belgilangan tovar tasnifming asosini tashkil etadi. Donining morfologik xususiyatlari to'g'risidagi ma'lumotlar bilan yuqorida tanishib o'tgan edik. Uning shakli va hajmidagi farqlar sanoatning bir necha tarmoqlarida, shuningdek, urug'-boplik maqsadlarida qo'llashda kalibrlash zarurati tug'iladi. Ho-zirgi paytda urug'lik maqsadlarida ishlatiladigan donlarning olti xil fraksiyasi mavjud.
[image: image56.png]. 25-jadval

Makkajo*xori o‘simligi alohida qismlarida turli moddalar migdori
(qurug moddaga nisbatan % hisobida) (M. N. Smirnova-Tkonnikova)

O'simlik

yoki .

donning 2(139[)‘:60, %Ssl; Yog' Kraxmal Kul Kletchatka
qgismlari va

organlari

Don butun 6,3—19,7 32-64 }609-756} 0,91-2,1 | 1,68—2,69
holicha

Donmagzi | 7,0—11,2 | 1,61—0,73 | 77,1—84,0 | 0,31—0,79 | 2,56—2,43
Don 14,0--26,0 | 17,2=56,9 | 1.5-5,6 7.3—10.6 | 245-5,20
murtagi

Barglar 12,8222,1 | 4,1-55 2,1-5.3 6,2—12,4 | 23,4307
Poya s8—14,7 | 25-70 | 2,0-63 | 56-86 [ 245-318





[image: image57.png]Otti xil fraksiyaga kalibrlangan makkajo°xori urug'i

26-jadval

Fraksiya Fraksiya nomi Urug'ning o'lchamiari, mm
kenglik yo'g'ontik

Birinchi Katta tekis 9-10 3,75—5,50
1kkinchi O‘rta 8—9 3,75—5.25
Uchinchi Yupga 7-8 3,75—5,00
To'rtinchi Kichik 6,57 3,75-4,75
Beshinchi Yirik yumaloq 8—10,5 5,25—6,50
Oltinchi O‘rtacha yumaloq 6,58 4,75—6,50





Makkajo'xori urug'ining anatomik tuzilishi o'ziga xos alohida xususiyatlarga ega.
Meva qobig'i kuchli rivojlangan bo'lib, 12—14 qator hujayralardan iborat, shuningdek, murtak don ichiga chuqur kirib borgan bo'lib, vaznining 8 %dan 14 %gacha qismini tashkil etadi. Makkajo'xori mag'zi, yuqorida bayon etganimizdek, unsimon
[image: image58.png]25-rasm. Makkajo‘xori donining
qirqimdagi ko‘rinishi:
a—murtakda; b—murtak orgali;
d—donning yuqori gismida.





yoki shaffof (shoxsimon) bo'lishi mumkin. Unsimon mag'iz yirik hujayralardan tuzilgan. bo'lib, kraxmal donachalaridan iborat. Shaffof mag'izda kraxmal donachalari oqsil bilan mustahkam bog'langan.
Turli botanik turchalarga xos bo'lgan makkajo'xori donining kimyoviy tarkibi haqidagi ma'lumot 27-jadvalda berilgari. Makkajo'xori donining asosiy moddasi — kraxmal, u don vaznining 60—68 %ini tashkil etib, mag'izda joylashgan. Donda mavjud bo'lgan oqsil 10—14 % (ko'proq 10—12 %)ni tashkil etib, u asosan prolamin (zein) dan iborat. Makkajo'xori donida moy miqdori ancha ko'p (6—8%), buni murtakning yirikligi bilan izohlash mumkin.
[image: image59.png]27- jadval

Makkajo‘xori doni turchalarining o*rtacha kimyoviy tarkibi

{quruq moddaga nisbatan % hisobida)

{Y.V. Peruanskiy)

Makkajo‘xori Ogsil

turchalari (Ne x 6,25) Kraxmal Moy Kul
Tishsimon 12,2 61,5 7,7 1,16
Toshsimon 12,3 60,0 79 1,28
Kraxmalli i1,3 64,2 72 1,05
Yoriluvchi 14,3 59,9 6,36 1,33





Makkajo'xori donida 1,5—5 %gacha qand, 5—7 % pentozanlar va turli vitaminlar mavjud. Ayniqsa, provitamin A — karotin sariq donda ko'p miqdorda bo'ladi. Shuni ta'kidlash lozimki, dondagi oqsillarda almashinmaydigan aminokislotalar yo'qligi sababli makkajo'xorining ozuqaboplik va xashakboplik qiymati pasayadi.
4- §. Makkajo'xori navlari va duragaylar
Yer yuzida makkajo'xorining ko'plab navlari va duragaylari mavjud. Makkajo'xori yetishtiriladigan mintaqalarda, asosan, duragaylar ekiladi, chunki ular odatdagi navlarga qaraganda, ancha serhosil.
[image: image133.png]28- jadval
Birinchi avlod duragaylar hosili

Deonning o'rtacha Rayonlashtirilgan
hosildorligi gektariga navdan duragay
sentner hisobida hosildorligining oshishi
Duragaylar
duragay rayon- gektariga s <%
lashtirilgan [ hisobida
navlar
Navlararo duragay
»Pervenes® 28,7 269 18 6,7
»Bukovinsk 1™ 394 36.0 3.4 94
Nav ichidagi duragaylar
wKrasnodarsk4 * 44,2 374 6,8 18,1
»Bukovinsk2“ 37,0 313 5.7 18.2
»Bukovinsk 3* 50,9 . 37.8 13,1 34,1
Tkkilamchi liniyalararo duragaylar
VIR 25% 342 25,8 8,4 32,6
VIR 42% 32,5 25,0 7.5 30,0
‘Ommatashgan daragaylar (gibridli populatsiya)
»Krasnodar 1/49% 470 41,0 6,0 14.6





Makkajo'xori faqat silos va yashil ozuqa uchun ishlatiladigan joylarda, asosan, yaxshi, sifatli yashil massa, hosildorligi yuqori boigan navlar ekiladi. Quyida ayrim duragay va navlarning tavsifi berilgan.
,fiukovinsk J". Cheknovisk viloyati tajriba stansiyasining navlararo duragayi. Doni sariq, yarimtoshsimon. 1000 dona don massasi 200—250 g. So'tasi uzun 16—18 sm, o'rta qismining diametri 40 mm. ga yaqin. Duragay nisbatan tezpishar.
,Ј)uragay Bukovinsk 2". Chernovisk tajriba stansiyasining nav ichidagi duragayi. Doni sariq toshsimon, 1000 dona don massasi 220—260 g. So'tasi uzunligi 20 sm. gacha. Duragay tezpishar.
,J)uragay Bukovinsk 3". Chernovisk tajriba uchastkasining liniyalararo duragayi. Doni sariq toshsimon (birinchi avlodda). Don mahsuloti toshsimon-tishsimon. 1000 dona don massasi 300— 350 g. Duragay o'rtacha ertapishar, sovuqqa chidamli.
,yiR 25". Kuban tajriba stansiyasining ikkilamchi liniyalararo duragayi. Doni oq, tishsimon. Kraxmal miqdori juda ko'p. 1000 dona don massasi 250 g. ga yaqin. So'tasi uzun — 17—20 sm. ga yaqin, o'rta qismining diametri 40—45 mm. O'rtacha tezpishar, serhosil. Yashil ozuqasi ham yaxshi sifatli, serhosil.
„VIR 42". Kuban tajriba stansiyasining ikkilamchi liniyalararo duragayi. Doni sariq tishsimon. 1000 dona don massasi 250 g. ga yaqin. So'tasining uzunligi 25 sm, diametri o'rta qismida 45 mm. ga yaqin. O'rtapishar duragay.
Krasnodar 1/49". Krasnodar qishloq xo'jaligi ilmiy-tadqiqot institutining murakkab duragay populatsiyasi. Doni sariq, tishsimon. 1000 dona don massasi 250—300 g. So'ta uzunligi 18—20 sm, diametri o'rta qismida 45 mm. ga yaqin.
„Voronej 76". Voronej tajriba stansiyasi mahalliy navdan chiqargan duragayi. Doni sariq, toshsimon. 1000 dona don massasi 200—300 g, tezpishar nav. So'ta uzunligi 15—17 sm, o'rta qismining diametri 35—40 mm.
„Voronej 80". Voronej tajriba stansiyasining duragayi. Uzun bo'yli va serhosil nav.
Sterling". AQSHda olingan duragay bo'lib, sobiq Ittifoq seleksion-urug'chilik ilmiy-tadqiqot institutlarida takomillash-tirilgan. Doni oq, tishsimon. 1000 dona don massasi 300 g ga yaqin, so'ta uzunligi 18—20 sm, o'rta qismi diametri 45 mm. ga yaqin. O'rtacha kechpishar nav. Yashil ozuqa olish maqsadida ekiladi.
5- §. Makkajo'xori so'tasi va donining sifat ko'rsatkichlari, standartlari
Makkajo'xori g'alla qabul qilish korxonalari va qayta ishlash muassasalariga so'ta yoki don uyumi sifatida topshiriladi. Donning rangi, shakli, mag'iz konsistensiyasi, kimyoviy xususiyatlari muayyan darajada u yoki bu navga xosligiga, duragay turiga qarab aniqlanadi. Bu ko'rsatkichlar standartlarda ham alohida hisobga olingan.
Botanik xususiyatlarini hisobga olgan holda makkajo'xori uchun „So'ta holidagi makkajo'xori" va „Don holidagi makkajo'xori" standartlari mavjud bo'lib, ular yetti xil turga (deyarli yuqorida ко'rib chiqqanimizdek) ajratiladi: I—tishsimon oq, II—tishsimon sariq, III—kremniysimon sariq, IV—kremniysimon oq, V—yarim-tishsimon sariq, VI—yarimtishsimon oq, VII—yoriluvchi oq (guruchsimon, arpasimon) aralashmasi (shu rangda bo'lsa) 10 % cha bo'lishi mumkin.
Oq donli makkajo'xori so'talarida boshqa rangdagi so'talar aralashmasining miqdori 2 %dan, sariq donli so'talarda esa 5 % dan oshmasligi kerak. Makkajo'xori donining (yarimtishsimon turdan tashqari) har bir turida, bir xil rangdagi boshqa tur makkajo'xori donlari aralashmasi so'talar hisobiga 5 % dan oshmasligi darkor.
Donning (yarimtishsimon turdan tashqari) har bir turida, bir xil rangdagi boshqa tur makkajo'xori donlari aralashmasi miqdori massasiga ko'ra 15 %dan oshmasligi, yarimtishsimon turda esa 2 %dan oshmasligi kerak.
Oq donli makkajo'xori turida boshqa rangli donlar miqdori 2 %dan, sariq donli turlarda esa vazniga ko'ra boshqa ranglar miqdori 5 %dan oshmasligi kerak. Don yoki so'ta holatidagi makkajo'xori aralashmalar miqdoriga ko'ra yuqoridagi talablarga javob bera olmasa, uning tarkibidagi turlar miqdori foizlarda ko'rsatilib, turlar aralashmasi sifatida qabul qilinadi. Turlar aralashmasining xarid narxlari arzonlashtirilgan bo'ladi.
Makkajo'xori standartlarining texnikaviy shartlarida asosiy konditsiya (A guruh), chegaraviy konditsiya (B guruh) va qayta ishlash korxonalari uchun yuboriladigan makkajo'xoriga qo'yiladigan konditsiyalar qabul qilingan. Konditsiyaga kiritilgan ko'rsatkichlar — don partiyasi qaysi maqsadga qaratilganligidan qat'iy nazar, barcha guruhlarga kiruvchi ko'rsatkichlar uchun belgilangan namlik, ifloslanganlik, ombor zararkunandalari bilan zararlanganlik, organoleptik ko'rsatkichlardir.
[image: image60.png]26-rasm. Makkajo*xorining
pufaksimon qorakuyasi,




Makkajo'xori xoh don, xoh so'ta holida bo'lsin, ular uchun alohida ko'rsatkich qabul qilin​gan, ya'ni don yoki so'taning kasallikdan zararlanishi mum-Idnligini hisobga olgan holda izohlash mumkin. Makka-jo'xorida zamburug'li va bak-teriyali kasalliklar eng ko'p uchraydi.
Pufaksimon qorakuya. O'simlikning ayrim qismlarini zararlaydi: barglar, ildiz, so'​talar va hokazolar zararla-nishdan so'ng 1—2 hafta o't-gach, zamburug'tana (litseliy) jadal rivojlanib, qorarangli qora-
kuya sporasiga aylanadi. Bunda ustki yuzasida umumiy qobiq bilan o'ralgan pufaklar hosil bo'ladi (26-rasm).
Fuzarioz. Fuzarium (Fuzarium) turkumiga xos zamburug'lar kasallik qo'zg'atadi. Kasallikka chalingan so'tada oq yoki pushti-rang zamburug'tana (litseliy) rivojlanadi. Zamburug' eng ko'p rivojlanganjoylardagi donlar butunlay buziladi. Fuzariozli so'talarda puch donlar ko'p bo'lib, ularning ozuqaboplik va xashakboplik xususiyatlari yomonlashadi.
Qizil chirindi. Spora tashuvchi organlari fuzarium turkumiga o'xshash zamburug'lar kasallikni qo'zg'atadi. Zamburug' tanasi kigizsimon oq yoki pushtirang o'simta hosil qiladi. Don qobig'i to'q qizilrangda bo'ladi.
Nigrosporioz. Nigrospora zamburug'lari bu kasallikni qo'z​g'atadi. Zararlangan so'talarning doni puch, murtagi zararlangan bo'ladi. Kasallikning belgisi: don asosi yoki so'ta pastida qora sporalar bog'lami bo'ladi. Nigrosporiozdan zararlangan so'talar uzu-nasiga tolalarga ajraladi va ko'ndalangiga oson sinadi. Bunda so'ta o'qi alohida tolalar dastasiga ajraladi. 

Bakterioz. Bunda donda chuqurchasimon (diametri 2—3 mm) dog'lar paydo bo'ladi. Kasallikning juda kuchli rivojlanishida dog'lar burashiqsimon yoki yarasimon bo'lib, sariq-qo'ng'ir-rangga kiradi va hoshiya bilan chegaralangan.
Mog'orli so'talar. Makkajo'xori doni va so'tasi mog'or zambumg'lari bilan ham zararlanishi mumkin. Don va so'talarning mog'orlashi yig'im-terim davrida makkajo'xori mikroflorala-rining tarkibida mog'orlar miqdorining yuqori bo'lishi natijasida yuzaga keladi. So'ta va donlarda turli xildagi mog'orlar rivojlanishi mumkin. Ko'pgina yashil va qo'ng'ir-yashilrangli zamburug'tana uchraydi, buni Penicillium va Aspergillus turkumiga xos zam-burag'lar qo'zg'atadi. Cleadosporium, Alternaria, Macrosporium singari qora mog'orlar so'taning yuza qismida qora yoki qora zaytunsimon rangli aralashmalar hosil qiladi.
So'ta holidagi makkajo'xori uchun aralashmalar xususiyatiga ko'ra,.tasnifga ega. Iflos aralashmalarga quyidagilar kiradi:
1) so'ta o'qi umuman donsiz yoki bir-ikki donli (so'tali umumiy don miqdoriga nisbatan 10 %gacha);
2) kasallangan, ombor zararkunandalaridan zararlangan donlarning miqdori so'tadagi umumiy donlar miqdorining 50 % dan ortiq bo'lmagan donli so'talar;
3) xom donlar va puch donlar miqdori 50 %dan ortiq
bo'lmagan xom so'talar.
So'tadagi don aralashmasiga ko'ra noasl hisoblangan so'talar makkajo'xori standartida quyidagicha ko'rsatilgan:
1)
pishib yetilmagan, bujmaygan, puch donlari 10 %dan 50 %gacha (so'tadagi umumiy don miqdoriga nisbatan) bo'lgan so'talar;
2)
kasallikka chalingan, zararkunandalar zararlagan donlar miqdori 10 %dan 50 %gacha (so'tadagi umumiy don miqdoriga nisbatan) bo'lgan so'talar;
3)
bargsimon o'ramlaridan ajratilmagan so'talar.
Shuningdek, sog'lom so'talardagi to'kilgan donlar miqdori
ham me'yorlangan. So'tadagi umumiy don miqdorining 10 % dan 75 %gachasi qolgan bo'lsa, bunday sog'lom donli so'ta doni to'kilgan so'ta hisoblanadi. Doni to'kilgan so'talar asosiy konditsiya bo'yicha 5 %gacha, chegaraviy konditsiya bo'yicha 40 %gacha ruxsat etiladi.
„Don. Namuna olish va o'lchanma ajratish usullari" DST bo'yicha makkajo'xori doni va so'tasi sifatini aniqlash uchun namunalar olish ishi amalga oshiriladi. Dastlabki namunaning har bir uchinchi so'tasini puxta kuzatib chiqish yo'li bilan hasharot va zararkunandalardan zararlanganlik aniqlanadi. So'talarning kanalardan zararlanganligini tekshirish uchun dastlabki namu-nadan 10 ta so'ta olinadi va so'talar qorarangli qog'oz ustida bir-biriga sekin-sekin uriladi. So'talardan tushgan don yoki boshqalar lupa yordamida kuzatib tekshiriladi.
9-bob. DUKKAKLI O'SIMLIKLAR
1- §. Xalq xo'jaligidagi ahamiyati, ekin  maydonlari
Donli-dukkakli o'simliklar guruhiga quyidagilar kiradi: xashaki dukkaklar, no'xat, china, jaydari no'xat, xashaki no'xat-soya, yasmiq, loviya, yeryong'oq va у ana bir necha kam tarqalgan o'simliklar. Inson hayotida dukkakli o'simliklarning ahamiyati beqiyos. Bu oilaga kiruvchi u yoki bu o'simlik yetishtirilmaydigan mamlakat Yer yuzida yo'q, chunki hamma yerda dukkakli ekin-larning ko'pgina turlari yetishtiriladi. Bu holatni quyidagicha izohlash mumkin. Dukkakli ekinlarning urug'i oqsillarga juda boy. Ularda oqsil miqdori boshoqli ekinlardagiga nisbatan o'rtacha ikki marta ko'p bo'lib, 20 %dan 40 %gacha bo'ladi. Bunda dukkakli ekinlar oqsili aminokislotali tarkibiga ko'ra, to'la qiymatli hisoblanadi.
Oqsil miqdorining dukkakli ekinlar urug'ida juda ko'p bo'​ lishi, ularning oziq-ovqat mahsuloti sifatidagi qiymatini oshiradi. Shuningdek, ular kraxmalga ham (yeryong'oq va soyadan tashqari) boy. Osiyoda asosiy oziq-ovqat mahsuloti sholi hisoblanadi. 
Bunda sholidagi oqsil kamchilligi o'rnini dukkakli ekinlar oqsili to'ldiradi.
Urug'lar ovqatga qaynatilgan holda ishlatiladi, qaynatmaguncha unga hech qanday ishlov berilmaydi. Ularning ayrimlaridan qayta ishlab, yorma (no'xat) va un (no'xat, soya) olish mumkin. Ko'pgina urug'lar konserva ishlab chiqarishda (go'sht yoki moy bilan) qo'llaniladi, xom holicha alohida konservalanadi (yashil no'xat) yoki xom dukkaklar butunligicha (loviya burushig'i bilan).
Dukkakli ekinlar urug'i—chorva mollari uchun juda qimmatli omixta yem hisoblanadi. Ular alohida o'zi ozuqa sifatida yoki omixta yemning tarkibiy qismi sifatida qo'llaniladi. Dukkakli ekinlarning o'rtacha kimyoviy tarkibi to'g'risidagi ma'lumotlar 29-jadvalda berilgan.
[image: image61.png]Dukkakli don ekinlarining o‘rtacha kimyoviy tarkibi

Dukkakli ekinlarning katta qismi oqsilga boy, yuqori qiymatli xashak, yashil ozuqa va silos beradi. Uning xirmon qoldiqlari va somoni ham xashak sifatida yuqori qiymatga ega bo'lib, 5—8 % gacha oqsili mavjud. Awalgi mavzularimizda aytib o'tganimizdek, dukkakli o'simliklar tuproqni azot bilan boyituvchi vosita sifatida ham katta ahamiyatga ega. Ularning ildizida tuganak bakteriyalar rivojlanib, havodan azotni o'zlashtirib oladi. Tuproqda qolgan ildiz bilan birgalikda (dukkaklar yig'ib olingandan keyin) azotli birikmalar ham qoladi. Hisoblashlarga ko'ra dukkak yetishtirib, yig'ib olingan 1 ga yerda o'rtacha 100 kg azot qoladi.
Jahon ziroatchiligida dukkakli o'simliklar ekiladigan yer maydonlari ko'lami 80 mm ga. dan ortiqni tashkil qiladi. Dukkakli ekinlar orasida ekiladigan yer maydonlari ko'lami bo'yicha Yer yuzida soya burnetii o'rinni egallaydi. Bunda biz soya va yeryong'oqni dukkakli o'simlik sifatida tahlil qilayapmiz. Ular xalqaro don savdosi amaliyotida tarkibida moy ko'pligi jihatidan moyli ekinlar guruhiga kiritilgan. Yeryong'oq esa ekin maydonlari ko'lami jihatidan Yer yuzida ikkinchi o'rinni egallaydi. No'xat - uchinchi, qo'ybosh no'xat (nut) va loviya esa to'rtinchi o'rinda turadi.
2- §. Sifat ko'rsatkichlari
G'alla qabul qilish muassasalariga qabul qilingan dukkakli ekinlar urug'i tozalanib, quritilgan holda, o'lchamlari bo'yicha navlarga ajratiladi (kalibrovka). Urug'larning bir qismi shu yerdan qayta ishlash korxonasiga yuboriladi. U yerda urug'ga yana bir marta ishlov berilgandan keyin yorma, un va hokazolar olinadi. Biroq, dukkakli urug'lar partiyasining ko'pchiligi qayta ishlan-masdan g'alla qabul qilish korxonasidan oziq-ovqat mahsuloti sifatida savdo tarmoqlariga yuborilib, iste'molchilarga sotiladi. Bunday partiyalar uchun g'alla qabul qilish punktlarida berilgan ishlov ham dastlabki, ham yakunlovchi hisoblanadi. Shuning uchun dukkakli ekinlarni punktdan iste'molchiga uzatishda naming sifatiga yuqori talablar qo'yiladi: urug'lar endigina yig'ib olingan, bir xil rangli, bir xil yiriklikda, quruq yoki o'rtacha

quruqlikda, zararkunandalar bilan   zararlanmagan, aralash-malardan tozalangan bo'lishi shart.
Barcha ekinlar doni partiyasi uchun zarur bo'lgan sifat ko'rsatkichlaridan tashqari, dukkakli donlar uchun alohida urug'laming o'lchami, yirikligi va bir tekisligini aniqlash zarur. Agar ekin urug'i standart bo'yicha xossalari yig'indisiga ko'ra, guruhlarga ajratilsa, dukkaklilarning har bir partiyasida tur va kichik turchalar aniqlanadi.
Dukkaklilar don partiyasi sifat ko'rsatkichlarini baholash jarayonida ularning rangiga, alohida zararkunandalar bilan zararlanganligiga va namligiga hamda o'lchamlarining bir xilda-ligiga alohida e'tibor qaratiladi. Urug'ning rangi dukkakli ekinlarda narpaqat ularning endigina yig'ib olinganligidan, balki ularning u yoki bu navga taalluqli ekanligidan, pishib yetilish darajasidan dalolat beradi.
Rang—urug' partiyasining iste'mol qiymatini belgilovchi eng muhim belgi hisoblanadi. Ko'pgina dukkaklilarda och rangli urug'lar yuqori baholanadi: no'xat—oq, sariq, yashil; qo'ybosh no'xat—oq; loviya—oq va hokazolar. Odatda, och rangli urug'lar qobig'i yupqa bo'lib, ularda oziq moddalar miqdori ko'p, tabiiyki, tez pishadi, tashqi ko'rinishidan yaxshi va o'ta yuqori ta'm xususiyatlariga ega.
Urug'larning bir xil rangda bo'lishi, ularning bir xil navga taalluqli ekanligidan dalolat beruvchi belgidir. Bir xil nav urug'i bir xil iste'mol sifatiga ega. Shuning uchun urug'lar rangi ularning turlarga (loviya, soya, china) ajratilishida asos qilib olinadi.
Ifloslanganlik. Dukkakli ekinlar urug'i g'alla qabul qilish korxonasidan bevosita savdo tarmoqlariga yuborilar ekan, ularning tarkibidagi barcha aralashmalar oziq-ovqat mahsulotlari (sho'rva, bo'tqa va hokazolar)ga tushadi. Shu sababli qabul korxonalaridan chiqayotgan urug'lar toza bo'lishi shart, dukkakli urug'lardagi bir qator aralashmalar fraksiyalari o'zlarining o'lchamlaridagi farqqa ko'ra hamda urug' va aralashmalarning solishtirma og'irligiga ko'ra oson ajraladi. Yoidosh begona aralashma qiyin ajraladi. Masalan, yasmiq urug'idan xashaki no'xatni ajratish o'ta mushkul.
Namlik. Dukkakli ekinlar urug'ining namligi asosiy boshoqli donlar namligiga nisbatan ancha yuqori qilib belgilangan. Chunki dukkaklilarning me'yordan ortiq qurishi ularning pishishini qiyinlashtiradL,- ayrimlarining (loviya) oson yorilib, urug' pallalarga ajralib ketishiga sabab bo'ladi.
Dukkaklilarning namlik bo'yicha holati 30-jadvalda keltirilgan.

Namlikning past darajasi soya va yeryong'oq uchun belgilan-gan bo'lib, ularning tarkibida moy miqdori serob bo'lganligi uchun ular namni yaxshi shima olmaydi (nogigroskopik).
Zararkunandalar bilan zararlanganlik. Dukkakli urug'larni zararlovchi maxsus zararkunanda — hasharotlar mavjud bo'lib, ular qurtlar (loviya, no'xat, yasmiq va boshqa qurtlar) va yaproq o'ramasi deb nomlanadi. Bu zararkunandalar urug'ning eng qimmatli qismi hisoblangan urug'pallani kemiradi va urug'ni ifloslantiradi (qurtlar urug' ichida rivojlanadi), urug'larning namlanib, tez buzilishiga sabab bo'ladi. Yaproq o'ramasi urug'ning qobig'ini zararlantirib, urug'pallani butunlay ochadi (28-rasm). Yorma zavodlarida urug'larni qayta ishlashda zararlanganlik alo-matlari bo'lgan umg'lar yorma chiqishini pasaytiradi.

Dukkaklilarning zararkunandalardan zararlanishi tahlil uchun olingan o'lchanmadan zararlangan donlarning foizlar-dagi miqdori bilan hisoblanadi. Ayrim g'alla ekinlari singari 1 kg nrug'dagi zararkunandalar soni bilan hisoblanmaydi, chunki yaproq o'ramasi urug'ni ildizda zararlab, don uyumiga umuman tushmaydi. Don qurtlarining ham don uyumida umuman ko'rinmaslik hollari uchraydi. O'z ish faoliyatlarini tugatgach, ular omborlarda yilning issiq fasllari — bahor yoki yozda urug'ni tark etib, ulardan kuchli zararlangan urug'lar qoladi. Urug'larning yaproq o'ramasi bilan zararlanganligi urug' tashqi yuzasida zararlanish belgilarining mavjudligida ko'rinadi. Yaproq o'ramasi urug'ni tashqi tomonidan kemiradi va hosil bo'lgan chuqurchalarga axlatini o'rgimchak uyasimon holatda yopishtirib qoldiradi.
O'lcham va bir tekislik(bir xildalik) dukkakli donlar urug'ini baholashda muhim ahamiyatga ega. Ko'pgina ekinlarda yirik urug'lar qimmatli hisoblanadi, chunki ularda qobiq miqdori kam va, binobarin, oziq moddalari miqdori ко'p. O'lchamlari bir xil bo'lgan urug'lar bir vaqtda pishadi. O'lchamlari turlicha bo'lgan urug'larning pishishi bir vaqtga to'g'ri kelmaydi. Bu hoi tay-yorlangan ovqatning ta'm xususiyatlarini buzib, yaxshi hazm bo'lishini qiyinlashtiradi.
Dukkakli eiinlar urug'i standartida boshqa ko'rsakichlar bilan bir qatorda urug'lar o'lchami va bir xilligi ularni sinflarga (no'xat, yasmiq, xashaki no'xat va boshqalar uchun) ajratishda asos qilib olinadi. Quyida ba'zi dukkakli donlar to'g'risida qisqacha ma'lumotlar beriladi.
3- §. No'xat
No'xat — qadimiy ekin turi. U Yunonistonda eramizdan av-valgi IV asrda yetishtirilgan. No'xat ekin sifatida XVIII asrdan boshlab keng tarqalgan. Amerikaga no'xat Yevropadan keltirilgan.
No'xatning shimoliy mintaqalarda ham yetishtirilishi uning issiqqa ehtiyoji kamligi va o'sish davrining qisqaligidan (75—100 kun) dalolat beradi. Janubiy mintaqalarda no'xat yetishtirishni 
ko'paytirishga no'xat qurtining kuchli zararlashi xalaqit beradi, quruq iqlimda u serhosil bo'lmaydi. No'xat oziq-ovqat mahsuloti va yem-xashak sifatida keng qo'llaniladi.
Pishib yetilgan butun no'xat yoki undan olingan yorma qaynatilgan holda iste'mol qilinadi. No'xatning maxsus shakarli pishib yetilmagan navlari quritiladi, muzlatiladi yoki konserva qilinadi (yashil no'xat) va ular tarkibida tez hazm bo'luvchi moddalarni ko'p saqlovchi mahsulot hisoblanadi. No'xat konsentrat-lar (sho'rva, pyure va hokazolar) olishda ham foydalaniladi. No'xat urug'i - yaxshi konsentrlangan ozuqa hamdir. No'xat silos va yashil ozuqa sifatida ishlatiladi. No'xat yuqori hosildorlikka ega bo'lgan o'simlikdir. U dala va poliz ekini sifatida yetishtiriladi.
Jahon ziroatchiligida no'xat yetishtiriladigan maydonlar ko'-lami 13 mln ga. dan ortiqni tashkil etadi. U Yer yuzida 50 dan ortiq mamlakatda yetishtiriladi. Eng ko'p no'xat yetishtiriladigan davlatlar qatoriga Rossiya, Xitoy, Polsha, AQSH va boshqa davlatlar kiradi.
No'xat o'tli o'simlik bo'lib, bir va ko'p yillik turlari mavjud, No'xatning olti xil turi ma'lum bo'lib, ulardan 2 tasi madaniy, 4 tasi yowoyi turlardir. Bu turlardan, asosan, bir xili keng tarqalgan,
ya'ni {Pisum Sativum) oddiy ekiladigan no'xat. Bu no'xat bir yillik o'simlik, bo'yi 2,5 m. gacha bo'lib, poyasi tik turuvchi yoki yerga egilgan bo'ladi. Gullari yakka yoki shingilga to'plangan bo'ladi. Dukkaklari yassi yoki silindrsimon bo'lib, to'g'ri yoki o'roqsimon shaklda. Pishib yetilgan dukkaklar yoki burchoq sariq, jigarrang yoki to'q qo'ng'irrangda bo'lib, ichida 3 tadan 10 tagacha urug'i bor. Urug'lari sharsimon, yumaloq-burchaksimon yoki burchaksimon tuzilishga ega, silliq yoki bujmaygan. Urug' rangi oq, sariq, yashil, jigarrang, qo'ng'ir. Urug'lar rangi bir xil tusli yoki suratli bo'ladi, ola-chipor, xoldor, dog'li yoki marmarsimon. Urug' rangi urug' (agar qobig'i shaffof bo'lsa) yoki qobiq rangiga bog'liq bo'ladi. Urug' chandig'i aylana tuxumsimon shaklda bo'lib, atrofi nav bilan o'ralgan. Chandiq uzunligi 2 mm, rangi oq, qo'ng'ir yoki qora. Urug' o'lchami 3,5 mm. dan 10 mm. gacha bo'ladi. Diametri 3,5—5,0 mm bo'lgan urug'lar mayda urug' hisoblanadi. 5,0—7,0 mm. gacha bo'lgan urug'lar o'rtacha hisoblanadi. Diametri 7,0 mm. dan yuqori bo'lgan urug'lar yirik urug'lardir. 1000 dona don vazni 40 g. dan 450 g. gacha bo'ladi, eng ko'p uchraydigan hollar 150 g. dan 300 g. gacha.
Qobig'ining tuzilishiga qarab, no'xat archiladigan va shakarli turlarga ajratiladi. Archiladigan no'xat dukkak devori 2—3 qator yog'ochlanuvchi qalin hujayralardan iborat. Shakarli no'xatda esa bunday devor bo'lmaydi. Dukkaklari yog'ochlanmaydigan hujayralardan tuzilgan navlar ham mavjud bo'lib, ularning ba'zi bog'lamlari yog'ochlanuvchi hujayralardan tuzilgan. Bu yarim shakarli tur hisoblanadi.
Odatda, no'xat oq gulli ekiladigan no'xat va qizil gulli dala no'xati turlariga bo'linib, dala no'xatining kulrang turi ham bor, u yowoyi no'xat turiga yaqin. Oq gulli no'xat urug'i yirik, urug' qobig'i rangsiz, shaffof. Qizil gulli no'xat urug'i kichik, och yoki to'q rangda. Ayrim hollarda urug'lar marmarsimon yoki xoldor, urug' qobig'i bo'lib, shaffof emas.

No'xat urug'i uchun ikki xil standart talablari mavjud:
1) ozuqabop va xashakbop no'xat;
2) eksport qilinadigan no'xat navlari.
Ozuqabop va xashakbop no'xat standard bo'yicha g'alla tayyorlovchi va uzatuvchi korxonalardan urug'lik no'xat ham ajratiladi. Shuning uchun standart ikki turga ajratiladi:
I ozuqabop; II xashakbop no'xat.
I turga oq gulli no'xat kiradi. II turga esa dala no'xati yoki qizil gulli no'xat kiradi. I turga kiruvchi urug'lar urug' rangiga qarab quyidagi kichik turlarga ajratiladi: oq, yashil, sariq.
Tayyorlanadigan no'xatni ikki guruhga ajratish bo'yicha standart talablari mavjud bo'lib, unda har bir guruh uchun sifat ko'rsatkichlari ko'rsatilgan. I tur uzatiladigan no'xat sifatiga ko'ra saralangan va saralanmagan bo'lishi mumkin. O'z navbatida, saralangan va saralanmagan no'xatlar sifatiga qarab (har biri alohida), uch sinfga ajratiladi. II tur uzatiladigan (xashakbop) no'xat guruh va sinflarga bo'linmaydi. Eksport qilinadigan saralangan no'xatga yuqori standart talablari  qo'yilgan.
4- §. China
China (qirrali no'xat yoki tishcha) no'xatdan farqli o'laroq, qurg'oqchilikka chidamli o'simlik, tuproqqa talabi yuqori emas, dukkakli don zararkunandalariga qarshi o'ta chidamli. U qurg'oq-chil tumanlarda no'xat o'rnida ekiladi.
O'rta Osiyoda china eng qadimiy ekin turlaridan biridir, uning urug'i ovqatga ishlatiladi va un olinadi. Chinaning kimyoviy tarkibi no'xatdan deyarli farq qilmaydi, ammo u uzoq qaynatib pishiriladi. China yirik shoxli chorva mollari, cho'chqa, quyon, parrandalar uchun ham juda yaxshi ozuqa hisoblanadi. Bu o'simlik texnik maqsadlarda ham qo'llaniladi, chunki uning oqsili kazein o'rnida ishlatiladi.
China, asosan, Osiyoda, shuningdek, Ispaniya, Portugaliya, Bolgariya, Ruminiya, Chili, AQSH va boshqa mamlakatlarda yetishtiriladi. Chinaning faqat bir turi {Lathyrus Sativus) keng tarqalgan. Bir yillik o'simlik hisoblanib, dukkaklari ellipssimon, to'g'ri egilgan, orqa burshug'ida maxsus qanotchalari mavjud. Dukkakda 1 tadan 7 tagacha urug' bo'ladi.

Urug'i ponasimon ko'rinishda, tashqi yuzasi silliq yoki bujmaygan (29-rasm). Urug'ining rangi sariq, yashilsimon yoki jigarrang. Urug' o'lchamiga ko'ra, china kichik urug'li, o'rta urug'li va yirik urug'li turlarga bo'linadi. Kichik urug'li turi, asosan, O'rta Osiyoda, o'rta urug'li turi esa Rossiyaning Yevropa qismida ekiladi. 1000 dona don massasi 50 g. dan 600 g. gacha bo'ladi.
China uruЈ'i uchun faqat bir xil standart mavjud bo'lib, u tayyorlanadigan va uzatiladigan urug' uchun taalluqli. Standart bo'yicha china urug'i rangiga ko'ra ikki turga ajratiladi:
I
tur  — sarg'imtir-ocfrangli, ozuqabop;
II
tur — to'q rangli, xashakbop.
Tahlil jarayonida chinaning umumiy sifat ko'rsakichlari aniqlanadi.

5- §.   Qo'ybosh no'xat (nut yoki mahalliy no'xat)
Qo'ybosh no'xat (nut, ikki donli no'xat, qo'y no'xati) — issiqsevar, qurg'oqchilikka chidamli, tuproqqa talabi past, o'sish davri qisqa (65—100 kun), qo'ng'izlar zarariga chidamli qadimiy o'simlik turi. Oziq-ovqat mahsuloti va xashakbop mahsulot olish maqsadida o'stiriladi. Och rangli, yirik urug'li navlari ovqatga qaynatilgan va konservalangan holda ishlatiladi. Qo'ybosh no'-xat kimyoviy tarkibi va ta'm xususiyatlariga ko'ra, no'xatga o'xshash, ammo lining ko'pgina navlari urag'ini pishirish juda qiyin. To'q rangli urug'lar (qoraranggacha) chorva mollari uchun xashakbop mahsulot hisoblanadi. Qo'ybosh no'xatdan yashil ozuqa olinmaydi, chunki uning yashil poyasi va barglarida juda ko'p miqdorda kislota mayjud.
Jahon ziroatchiligida qo'ybosh no'xat muhim ahamiyat kasb etadi. Ekin maydonlarining ko'lami jihatidan dukkakli o'sim-liklar orasida oldingi o'rinlarni egallaydi (10 mln ga). Bu o'simlik ekiladigan eng ko'p yer maydonlari Hindistonda va Pokistonda joylashgan. Shuningdek, u asosan, Marokash, Amerikadagi mamlakatlarda ham ko'p miqdorda yetishtiriladi.
Qo'ybosh no'xat (Cicer arietinum) — bir yillik o'simlik, to'rt qirrali, tik poyadan iborat. Dukkagi bo'rtma, qisqa, yorilmaydigan, ichida 1 tadan 3 tagacha yumaloq yoki yumaloq-burchakli shakldagi urug'i bor. Umg'ning tashqi yuzasi silliq yoki g'adir-budur, rangi oq, pushti, sariq, qizg'ish-jigarrang, jigarrang, qora bo'lib, bir tusli yoki turli chizgilardan iborat. Urug'pallasi sariqrangda. Umg'ning uzunligi 4 mm. dan 12 mm. gacha. 1000 dona don massasi 60 g. dan 600 g. gacha .
Qo'ybosh no'xatning yirik urug'li poyasi uzun, urug'i yirik va kichik urug'li — poyasi past, urug'i kichik turlari mayjud. Qo'ybosh no'xat urug'i no'xatga nisbatan tarkibida moy miqdorining ko'pligi bilan 4—8 % alohida qiymatga ega. Qo'y​bosh no'xat uchun bir standart mayjud bo'lib, u shu standart bo'yicha ikki turga ajratiladi:
I
tur — ozuqabop qo'ybosh no'xat. Unga och rangli urug'lar (sariqdan sarg'imtir-oq, sarg'imtir-pushtiranggacha) kiradi.
II
tur — xashakbop jaydari no'xat. Bu turga to'q rangli urug'lar kiradi, ya'ni to'q sariq, qizil va qoraranggacha.

6- §. Yasmiq
Yasmiq — qadimiy o'simlik turlaridan biri sifatida Misr va Hindistonda yetishtirilgan. Urug'i ovqatga qaynatilgan holda ishlatiladi, shuningdek, konserva ham qilinadi. Yasmiq urug'i dukkakli urug'lar orasida tez pishishi (qaynatishda) jihatidan birinchi o'rinda turadi. Tarkibidagi oqsil miqdorining ko'pligi jihatidan no'xatni ham ortda qoldiradi.
Yasmiq xashakbop mahsulot sifatida ham muhim aha-miyatga ega. Buning uchun, asosan, yasmiqning kichik urug'li navlari ishlatiladi, ular oqsilga boy mahsulot sifatida muhim ahamiyat kasb etadi, chunki uning somoni ham 13—14 %gacha oqsil moddasiga ega.
Yasmiq Yevropa, Osiyo, Afrika, Shimoliy va Janubiy Amerikaning ayrim mamlakatlarida yetishtiriladi. Yasmiq {Lens)—bir yillik o'simlik, sero't, sershox, yupqa, bo'yi 20—75 sm. li poyaga ega. Bargi juft patsimon, ingichka uchli bo'lib, pish-ganda yoriladi. Urug'i yassi, gardishsimon, ikki yoqlama, qavariqli (30-rasm).
Ranglari turlicha: pushti, och va to'q yashil, kulrang-yashil, kulrang, qizg'ish-jigarrang, qoramtir-jigarrangda va qora. Och rangdagi urug'lar ba'zan xoldor, marmarsimon  chiziqli bo'ladi.
Urug' rangi — urug'palla va urug' qobig'ining rangiga bog'liq. Urug'i rangiga alohida talablar qo'yilgan bo'lib, eng muhimi yashil-
rangli yasmiqdir. Ammo urug' rangi saqlashda o'zgarib, yashil urug'lar rangi to'q qo'ng'ir tusga kiradi. Bu o'zgarishlar urug' qobig'idan xlorofillarning buzilishi natijasida hosil bo'ladi. Urug'palla ko'pincha sariqrangli, ayrim hollarda yashil-rangli bo'ladi.
Yasmiq turkumining besh xil turi mavjud, ammo ko'pincha oddiy yasmiq (L. esculenta) ekiladi.
Bundan tashqari, „Fransuz" yasmig'i ham ekiladi, u uchburchak urug'li, uning dukkagi keskin shaklga ega.
Oddiy yasmiqning ikki xil kichik turi mavjud:
a) yirik urug'li yoki likopchasimon;
b) mayda urug'li.
Yirik urug'li yasmiq (macrosperma)— poyasining bo'yi 30—75 sm, dukkaklari 15—20 sm, uzunligi 20—50 sm, diametri 5—9 mm. li yirik urug'larga ega. Yirik urug'li yasmiqning 1000 ta urug' massasi 40 g. dan 80 g. gacha bo'ladi.
Mayda urug'li yasmiq (microsperma) — ancha past bo'yli bo'lib, poyasining uzunligi 20—50 sm, dukkaklari 6—15 sm va diametri 3—6 mm. li kichik urug'larga ega. 1000 dona don massasi 12 g. dan 40 g. gacha. Mayda urug'li yasmiqning ko'pgina navlari tezpishar hisoblanadi. Yirik urug'li yasmiq, asosan, oziq-ovqat mahsuloti sifatida yetishtiriladi. Mayda va mayda donli turlarga oddiygina ajratilishi juda ham to'g'ri emas. Chunki ko'pgina ki​chik urug'li yasmiq navlari tarkibidagi oqsil miqdorining ko'p-ligi jihatidan yirik urug'li navlarni ortda qoldiradi, shuningdek, ularni pishirishga nisbatan oz vaqt talab etiladi.
Urug'i — urug' qobig'i, ikki urug'palla, murtak ildizchasi va kurtakchalardan iborat. Urug' qobig'i no'xat urug'i qobig'iga nisbatan yupqa bo'lib, don massasining 5—10 %ni tashkil qiladi. Yasmiq urug'ining kimyoviy tarkibi no'xat urug'iga yaqin, ammo yasmiq oqsil miqdori ko'p (o'rtacha 2—3 %) va kletchatka miqdorining ozligi bilan farq qiladi.
Yasmiq urug'iga to'rt xil standart talablari mavjud: a) ovqat-bop, likopchasimon yasmiq; b) mayda urug'li yasmiq; d) eksportga mo'ljallangan shimoliy saralangan yasmiq; e) eksportga mo'l-jallangan janubiy saralangan yasmiq.
32-jadvalda yasmiqning eng yaxshi navlari berilgan.

Likopchasimon yasmiq tahlil qilinganda, barcha umumiy sifat ko'rsatkichlari aniqlanadi. Uzatiladigan yasmiq uchun o'l-cham va bir xillilik, albatta, tekshirib-aniqlanadi. Yasmiqning ifloslanganligini aniqlash jarayonida unga xos ifloslantiruvchi aralashma — yassi xashaki no'xatga e'tiborni qaratish lozim. Yassi xashaki no'xatning qirrasi ancha o'tmas, urug' burshug'i nisbatan uzunroq, burshuq yonidagi urug' chekkasi yo'g'onlashgan bo'ladi.
7- §. Loviya
Loviya — keng tarqalgan ovqatbop o'simlik. Uning urug'i oqsil va uglevodlarga boy, no'xatga nisbatan qisqa vaqt ichida pi-shadi. Loviya urug'ini ovqatga qaynatilgan holda birinchi va ik-kinchi taom sifatida qo'llash mumkin. Loviyaning ayrim navlarining dukkak qo'zog'i yupqa (shirali va yarimshirali) bo'lib, sabzavot ekini sifatida o'stiriladi. Pishib yetilmagan yashil dukkaklardan seroziq va mazali taomlar tayyorlanadi. Urug' va pishib yetilrnagan loviya dukkaklaridan konserva tayyorlashda ham foydalaniladi. Jahon ziroatchiligida loviya ekilgan yer maydonlari ko'lami 8 mln ga. dan ortiq. Yer kurrasida loviya yetishtirish va yer maydonlari ko'lami jihatidan birinchi o'rinni Braziliya egallaydi. Meksika, Ruminiya, Bolgariya, Rossiya, AQSH, Hindiston va Ispaniyada ham ko'p miqdorda loviya yetishtiriladi.
Loviya {Phaseolus) — issiqsevar, bir va ko'p yillik o'simlik. O'raluvchi yoki tik turuvchi poyaga ega. Bargi uch yaproqchali, gullari oq, sariq yoki qizil bo'lib, 2—3 tadan yig'ilgan. Dukkagi to'g'ri yoki o'roqsimon egilgan, silliq yoki bujmaygan, urug'lar orasida duxoba yoki kigizsimon to'siqlari bor.
Dukkak qo'zog'idan pergament qatlamning rivojiga va miqdoriga ko'ra dukkaklar quyidagi turlarga bo'linadi:
1) qalin pergament qatlami archiladigan navlar;
2) pergament qatlami yupqa, kech rivojlanadigan yarimshirali navlar;
3)
pergament qatlamga ega bo'lmagan shirali navlar.
Urug'lari rangi, shakli, hajmi, 1000 dona don massasiga ko'ra
turlicha bo'ladi. Rangi sidirg'a yoki chizgili bo'lib, urug' qobig'i-ning rangiga bog'liq bo'ladi. Urug' shakliga ko'ra sharsimon, ovalsimon, tuxumsimon, buyraksimon va silindrik bo'ladi. Loviyaning 18 xil turi ekiladi, shulardan bizda eng ko'p ekiladigan-lari: oddiy, ko'pgulli, mosh, tepari, adzuki va hokazolar.
Oddiy loviya {Phaseolus Vulgaris) — bir yillik o'simlik, butasimon shaklli navi ekin sifatida katta ahamiyat kasb etadi. Pishib yetilgan loviya dukkagi somonsimon sariqrangli, ichida 3 tadan 7 tagacha urug'i bor. Urug'lari turli shaklda, uzunligi 7 mm. dan 20 mm. gacha. 1000 dona don massasi 80 g. gacha. Urug'ning rangi esa oq, yashilning turli tuslarida, och va to'q jigarrang, to'q qizil. qora, ola bo'lishi mumkin.
Ko'pgulli loviya (P. multiflores) — ko'pincha o'raluvchi o'simlik, poyasi uzun va ko'p sonli gullarga ega. Dukkaklari yirik, uzunligi 27 sm. gacha, yirik urug'li. 1000 dona don massasi 700 g. dan 1300 g. gacha bo'ladi. Manzarali o'simlik sifatida ham keng tarqalgan.
Mosh yoki zarrin loviya (P. aures) — ko'pincha o'raluvchi

o'simlik. Urug'lari kichik, 1000 dona don massasi 15 g. dan 80 g. gacha. Shakli ovalsimon, rangi sariq, yashil, jigarrang, jigarrang-yashil, sidirg'a yoki chizgili. Loviyaning bu turi O'rta Osiyoda keng tarqalgan.
Tepari (P. acutifolius) — qurg'oqchilikka chidamli o'simlik. Dukkaklari qalin pergament qatlamiga ega, urug'lari mayda tuxumsimon yoki ellips shaklida, turli rangda bo'ladi.
Adzuki (P. angularis) — bir yillik o'simlik. Urug'i mayda va o'rtacha, silindrsimon, uzunchoq-tuxumsimon, ellipssimon va bochkasimon shaklda, turlicha rangli.
Loviyaning ko'pgina turlariga xos bo'lgan xususiyat shundaki, urug' qobig'i palisad hujayralari qalin devorli bo'lib, prizmatik shaklga ega. Bu hujayralarda urug' qobig'ining va urug'ning rangini hosil qiluvchi pigmentlar mavjud. Loviyaning palisad hujayralarida ko'pincha shovul kislotasi kristallari mavjud. Loviya urug'ida oqsilning ko'p miqdorda mavjudligi muhim ahamiyat kasb etadi. Ammo u naviga, o'sish sharoitiga va joyiga qarab o'zgarib turadi.
Loviya navlari. Eng keng tarqalgan navlari „Triumf", „Robyust", „Shedraya" va „Stepnaya".
Loviya urug'iga bir xil standart qo'yilgan: ovqatbop loviya. Urug' rangiga qarab loviya uch xil turga bo'linadi: I tur—oq, II tur—rangli sidirg'a; III tur—rangli ola.
I tur loviya urug'larning shakli va o'lchamiga ko'ra olti kichik turchalarga bo'linadi. II va III turdagi loviya ham rangi, shakli va o'lchamlariga ko'ra, kichik turlarga bo'linadi. Loviya tahlil qilin-ganda barcha dukkakli donlar uchun umumiy bo'lgan sifat ko'rsatkichlar aniqlanadi.
8- §.  Xashakbop dukkaklar
Xashakbop dukkaklar (Vicia Faba) Rim va Yunonistonda qadim zamonlardanoq yetishtirila boshlangan. Yem olish maq-sadida mayda va o'rta urug'li dukkak navlari ishlatiladi. Xashak​bop dukkakning yirik urug'li navlari ovqatga ishlatiladi. Uning o'simligi esa silos qilinadi. Xashakbop dukkaklar ko'pgina

mamlakatlarda yetishtiriladi. Eng yirik ekin maydonlari Italiya, Buyuk Britaniya, Germaniya va Shvetsiyada joylashgan.
Xashakbop dukkaklar — bir yillik, sero't o'simlik, poyasi to'rt qirrali va tik o'sadi, bo'yi 50 sm. dan 150 sm. gacha. Dukkak uzunligi 4 sm. dan 30 sm. gacha, to'g'ri yoki sal egilgan, 3—4 ta urug'i bor. Pishgan dukkaklarning burchog'i qora-qo'ng'ir rangda; yoriluvchan. Xashakbop dukkak urug'i: buyraksimon, burchak-
simon, gardishsimon, yassi, silliq yoki bujmaygan ko'rinishda bo'ladi (31-rasm).Urug'i sarg'imtir-pushti, to'q qizil, och va to'qi yashil, qoraranglarda bo'ladi. Ayrim navlarning urug'i olachiporl bo'lishi ham mumkin. Och rangli urug'lar uzoq saqlash natijasida I qo'ng'ir tusga kiradi.
Urug'ning o'lchamlariga qarab, xashakbop dukkak uch xil guruhga ajratiladi: yirik urugii xashakbop dukkakning 1000 dona don massasi 1100 g. dan 1400 g. gacha; o'rtacha urug'li xashakbop dukkakning 1000 dona don massasi 700 g. dan 1100 g. gacha; mayda urug'li xashakbop dukkakning 1000 dona don massasi 300 g. dan 700 g. gacha bo'ladi. Standart bo'yicha xashak​bop dukkaklar ikki turga bo'linadi: yirik urug'li va mayda urug'li. Har bir tur o'z ichiga yana ikkitadan kichik turchalarga ajratiladi: och rangli dukkaklar (oq, sariq, och yashil, och jigarrang) va to'q rangli dukkaklar (qora, jigarrang, binafsharang, qizil).
9- §. Xashaki no'xat (vika)

Xashaki no'xat (Vicia) — qimmatbaho yembop o'simlik bo'lib, uni, asosan, urug' olish, xashak olish va yashil o'g'it olish uchun ekiladi. Agar xashaki no'xat urug' yoki xashak olish maqsadida ekilsa, boshoqli ekinlar (suli, arpa) va boshoqli xashaklar bilan birga ekilmaydi. Xashaki no'xatning faqat bir turi keng tarqalgan — (Vicia Sativa) bahorgi xashaki no'xat. Bu sero't o'simlikning poyasi yupqa va yonlab o'sadi, bo'yi 30 sm. dan 150 sm. gacha, guli alvonrangli, oq yoki pushtirangli.
Dukkagi to'g'ri, 8—8,5 sm. uzunlikda, 4 tadan 12 tagacha urug'i bor. Urug'i yumaloq, sal pachoqroq, silliq yoki bujmay​gan ko'rinishga ega, diametri 3 mm. dan 6 mm. gacha. 1000 dona don massasi 18 g.dan 80 g.gacha. Urug' rangi turli-tuman bo'lib, oqrangdan qoraranggacha o'zgarib boradi. Urug'i sidirg'a yoki tasvirli tusda bo'ladi. Eng keng tarqalgan xashaki no'xatlar urug'i oq, kulrang va jigarrangda bo'ladi. Xashaki no'xat urug'ida 25—33 % gacha oqsil mavjud.
„Bahorgi xashaki no'xat" standart bo'yicha urug' rangiga qarab, quyidagi tur va kichik turlarga bo'linadi: I tur—ajratilgan xashaki no'xat — bir xil rangli. II tur—oddiy — turli rangda. I tur o'z ichida yana uch xil kichik turchalarga ajratiladi: oq, kulrang, jigarrang.
10- §. Soya
Dukkakli ekinlar orasida soya kimyoviy tarkibining o'ziga xos xususiyatlaridan kelib chiqib, xalq xo'jaligining turli sohalarida ishlatilishi jihatidan favqulodda muhim ahamiyatga ega. Soya , urug'ida juda ko'p miqdorda oqsil (30—50 %) va moy (15—25 %) mavjud. Soya oziq-ovqat mahsulotlari, yem olish va texnik maqsadlarda ishlatiladi.
Urug'idan olingan moy ovqatga ishlatiladi, margarin, lakli bo'yoq, sovun ishlab chiqarishda foydalaniladi. Moy olingan urug' qoldig'idan hosil bo'ladigan kunjara va shrot oqsillarga juda boy bo'lib, qimmatbaho yem sifatida ishlatiladi. Soya urug'idan un olinadi. Soya qandolat mahsulotlari ishlab chiqarishda ham keng qo'llaniladi.
Soyaning asosiy oqsili — sut oqsili kazeinga yaqin bo'lib, u o'simlik kazeini deb nomlanadi. Shu sababdan soya suti, tvorogi va hokazolar olishda soyadan foydalaniladi. Ayniqsa, sholi oqsili taqchil bo'lgan mamlakatlarda u taqchillik o'rnini, hayvonlardan olinadigan oqsil o'rnini bosish singari turli-tuman maqsadlarda ishlatiladi.
Soyaning vatani Janubi-Sharqiy Osiyodir. Yaponiya, Hin-diston, Indoneziya va Xitoyda soya juda qadim zamonlardan buyon, hatto eramizdan 4 ming yil ilgari yetishtirila boshlangan. XIX asr oxirlarida soya Amerika qit'asiga keltirilgan. Keyingi yillarda AQSHda juda keng ko'lamda soya yetishtirilmoqda.
Jahon ziroatchiligida 60 dan ortiq mamlakatda soya yetish-tiriladi. Yer yuzida soya ekini 30 mln ga. ga yaqin yer maydonlariga ekiladi. Shundan 12 mln ga. dan ortiq soya ekiladigan yer maydoni Xitoyda, 10 mln ga. ga yaqini AQSHda joylashgan.
Soya (Glycinae) — bir yillik sero't o'simlik, to'it qirrali, ser-shox poyaga ega bo'lib, bo'yi 100 sm va undan yuqori. Dukkaklari to'g'ri yoki o'roqsimon egilgan, bittadan beshtagacha umg'i bor. Poyasi, barglari va dukkagi dag'al, qalin tuklar bilan qoplangan. Urug'larining shakli, o'lchami va rangi xilma-xil. Shakli — sharsimon va ovalsimon, rangi sariq, yashil, jigarrang, qora. Urug'larining tashqi yuzasi silliq yoki sal bujmaygan bo'ladi.
Soyaning bir turi juda keng tarqalgan — madaniy soya {Glycinae hispida). Urug'ning umumiy og'irligining 8 %gayaqinini urug' qobig'i tashkil etadi. Rangi urug' qobig'i rangiga bog'-liq bo'ladi. Urug'palla odatda sariq, ayrim hollarda yashili ham uchraydi.
Oqsilning asosiy qismini globulinlar guruhiga xos glitsenin oqsili (yuqorida bayon etilganidek, tarkibi jihatidan sut kazeiniga yaqin turadi) tashkil etadi. Soya yog'i yarim quruvchi moy boiib, tarkibida, asosan, olein va linol kislotasi mavjud, oz miqdorda palmitin kislotasi ham bor. Urug'ida ko'p miqdorda fosfotidlar mavjud. Shuni ta'kidlash joizki, urug'ida kraxmal deyarli yo'q — uning miqdori 1 — 1,5 %ga yetadi.
Soya urug'iga bir xil standart talablari qo'yilgan bo'lib, u tayyorlanadigan va yuboriladigan urug' partiyalariga taalluqlidir. Standart bo'yicha soya urug' rangiga qarab to'rt turga ajratiladi.
I tur—sariq soya; II tur—yashil soya; HI tur—jigarrang soya; IV tur—qora soya. Standartda tayyorlanadigan va uzatiladigan soya uchun konditsiyalar belgilab berilgan. Soya umg'i partiyasi tozaligi, iflos aralashmalar miqdori va namligi bo'yicha 3 sinfga ajratiladi. Shuningdek, ifloslanganlikni aniqlashda moyli aralashmalar va begona aralashmalar tarkibi ham keltirilgan.
Soya urug'i partiyasi sifatini baholashda faqat umumiy ko'rsatkichlari aniqlanadi. Bundan tashqari, aralashmalar miqdori aniqlangandan keyin urug' tozaligi quyidagicha hisoblanadi:

bunda, X— urug' tozaligi, %; Л—begona aralashmalar, %; B— moyli aralashmalar, %.
11- §.   Yeryong'oq
Yeryong'oq yoki araxis — qimmatli o'simlik. Uning urug'i soya urug'i singari seroqsil (30 %gacha) va moyga (50 %dan ortiq) boydir^ Yeryong'oq yog'i juda xushta'm bo'lib, ovqat pishirish, konserva qilish va qandolat sanoatida keng qo'llaniladi. Urug'i va kunjarasi qandolat ishlab chiqarishda (holva, konfet, tort va hokazolar) qimmatbaho xomashyo sanaladi. Uning vatani — Braziliya.
Jahon ziroatchiligida yeryong'oq dukkakli ekinlar orasida ikkinchi o'rinni, moyli ekinlar orasida to'rtinchi o'rinni egallaydi. Yer yuzida yeryong'oq ekiladigan yer maydonlari ko'lami 15 mln ga. ni tashkil etadi. Hindiston, Xitoy, G'arbiy Afrika mamlakatlarida yeryong'oq ko'p miqdorda yetishtiriladi, shuningdek, Janubiy Amerika, AQSH va Yevropaning O'rtayer dengizi mamlakatlarida ham parvarish qilinadi.
Yeryong'oq {Arachis hypogaea) — bir yillik, issiqsevar, sero't o'simlik, sershox, poyasining bo'yi 75 sm. gacha. Цаг bir guli alohida, qisqa gulbandga joylashgan bo'lib, uning uchida
urug'don joylashgan. Changlanganidan keyin gul kosacha tojisi va changchilari qurib ketadi, tugunchasi tik yuqori va pastga qarab o'sib, tuproqqa o'tadi va shu yerda meva tugadi. Shu boisdan u yer​yong'oq, deb ataladi. Yaxshi hosil olish uchun g'ovak tuproq kerak bo'ladi.
Yeryong'oq dukkagi uzunchoq, pallasimon, bir yoki bir necha joydan qisilgan, dukkak po'sti dag'al, sariq, kulrang yoki qo'ng'irrangli bo'lib, o'rgimchaksimon chiziqlari bor. Dukkakda bittadan beshtagacha urug' bor, 2—3 urug'li dukkaklari ko'p uchraydi (32-rasm).

Urug'lari yumaloq yoki cho'zinchoq, ba'zan silindrik, yuza qismi yupqa urug' qobig'i bilan qoplangan bo'lib, u och pushti, sarg'imtir-pushti, pushti-jigarrang, qizil-qo'ng'irranglarda bo'ladi. Urug'pallasi oqrangli. 1000 dona don massasi 300 g. dan 1200 g. gacha bo'ladi.
G'alla qabul qilish korxonalariga yeryong'oq dukkakdan ajratilgan holda topshiriladi. Dukkagi uchun standart talablari mavjud bo'lib, bu talab bo'yicha uzunligi va undagi urug' miqdoriga qarab, yeryong'oq turlarga ajratiladi. I tur—yirik mevali yeryong'oq. Bunga „VNIIMK 433", „Toshkent 112" va boshqa navlar kirib, ularning dukkagida 3 tadan ortiq urug' bor. II tur — kichik mevali yeryong'oq kiradi, dukkagida 3 tadan oz urug'i bor bo'lib, ,VNHMK 1667", „Stepnyak" va boshqa navlar shu turga taalluqli. Standartda tayyorlanadigan va uzatiladigan dukkaklarga qo'yiladigan konditsion talablar ham ko'rsatilgan.
10- bob.  MOYLI VA EFIR MOYLIO'SIMLIKLAR
1- §. Umumiy ma'lumot
Mevasi yoki urug'i moyga boy bo'lgan o'simliklar moyli o'simliklar deb yuritiladi. Ular turli-tuman maqsadlarda ishla-tiladi. Moyli o'simliklar qo'llanishiga ko'ra, quyidagi guruhlarga
bo'linadi:
1.
Moyga boy bo'lgan urug'-mevalar olish maqsadida ekiladigan o'simliklar: kungaboqar, maxsar, kanakunjut, burama zig'ir, xantal, raps, surepka, zardug', kunjut, ko'knori, lyallematsiya,
perilla va boshqalar.
2. Tola olis"n maqsadida ekiladigan, ammo urug'i va meva-sidan moy olinadigan o'simliklar: uzunchoq zig'ir, kanop, nasha.
3. Meva olish uchun ekiladigan, ammo urug'i efir moylariga boy, efir moylaridan ham ko'p miqdorda o'simlik moylari (moyli yog'lar)ga ega bo'lgan o'simliklar: kashnich, anis, zira, arpa-
bodiyon, sedana.
Moyli o'simliklar xalq xo'jaligida muhim ahamiyatga ega bo'lib, ulardan oziq-ovqat va texnik maqsadlarda qo'llaniladigan moylar
olinadi.
Ovqat tayyorlashda kungaboqar, kunjut, xantal, nasha, paxta, ko'knor, maxsar, zardug' va zig'ir urug'laridan olinadigan yog'lar ishlatiladi. O'simlik moylarining muayyan qismi qattiq moylar (gidrogenezatsiyalangan, margarin) olish uchun xomashyo sifatida ishlatiladi. Bundan tashqari, o'simlik moylari sanoatning turlituman sohalarida: sovun ishlab chiqarish va teri sanoatida (teri moylash uchun), lok-bo'yoq ishlab chiqarish sanoatida alif va loklar olish uchun ishlatiladi. Shuningdek, moylar linoleum, kleyonka, suv o'tkazmaydigan matolar, sun'iy charm va hokazolar ishlab chiqarishda ham ishlatiladi.
Kimyo fanining taraqqiy etib borishi bilan'o'simlik moylariga bo'lgan texnikaviy ehtiyojlar qisqarib, ovqatbop o'simlik moylarining zaxiralari о'sib bormoqda. Yog'-moy zavodlarida moy ajratib olingandan keyin qoladigan qoldiq mahsulotlar (urug'ning moyi olingan qismlari) — kunjara va shrot tarkibida ham ko'p miqdorda oqsil, mineral moddalar, uglevodlar, vitamin va muay-yan miqdorda moy bor. Shu boisdan ular chorva mollari uchun qimmatbaho konsentrlangan yem hisoblanadi.
Jahon ziroatchiligida ekiladigan yer maydonlari ko'lami jihatidan birinchi o'rinda g'o'za, ikkinchi — kungaboqar, uchin-chi — zig'ir turadi. Moyli o'simliklar turli botanik oilalarga xosdir. Masalan, kungaboqar, maxsar—murakkabguldoshlar, xantal, raps, surepka, zardug'—xochguldoshlar, kashnich, zira, arpabodiyon esa soyabon gullilar oilasiga kiradi.
Moyli o'simliklar morfologik va anotomik tuzilishi, kimyoviy tarkibi jihatidan turli-tuman bo'lganligi uchun ular har xil oilalarga xosdir.
2- §. Sifat ko'rsatkichlari
Moyli ekinlar urug'ining sifati barcha donli ekinlar urug'i uchun umumiy qabul qilingan ko'rsatkichlar bo'yicha aniqlanadi. Bu ko'rsatkichlar quyidagilar: toza yig'ib olinganlik, namlik, aralashmalar miqdori, tozaligi, shuningdek, moy miqdori va sifati. Ayrim ekinlar urug'ining qobiqdorligi va ba'zi bir ekin-larda qipiqdorlik aniqlanadi. Urug'lard'agi ayrim o'zigaxos xususiyatlar va sifatining baholanishi to'g'risidagi ma'lumotlar quyida beriladi.
Urug'larda katta miqdorda moylarning gidrofob guruhga taal-luqli moddalarning mavjudligi tufayli, ya'ni namlikni yutish va saqlash qobiliyatiga ega bo'lmaganligi sababli boshoqli hamda dukkaklilarga nisbatan namlikning quyi kriteriyalari o'rnatilgan.
Moyli ekinlar urug'ining namligini aniqlash uchun quritish usuli qo'llaniladi. Kichik urug'li ekinlarda namlik 2 ta 5 g. li butun (yanchilmagan) urug'lardan iborat o'lchanmalarning har birini 130 °C da 30 minut davomida quritish yo'li bilan aniqlanadi. Yirik urug'li ekinlarning (kanakunjut, soya va yeryong'oq) namligi oldindan kesib, qismlarga ajratilgan urug'lardan aniqlanadi. Agar urug' namligi 18 %dan ortiq bo'lsa, urug'ni oldindan quritish yo'li bilan aniqlanadi.
Aralashmalar moy chiqimini pasaytirib, uning sifatini yomon-lashtiradi, urug'ning saqlanishiga salbiy ta'sir ko'rsatadi. Bo'lg'usi moy sifatiga past sifatli moy ushlovchi buzilgan urug'lar ta'sir ko'rsatadi. Shuningdek, boshqa ekinlar urug'ining moyi ham asosiy xususiyatlaridan farq qilganligi sababli asosiy urug'dan olinadigan jnoyning sifati va chiqishiga muayyan darajada ta'sir etadi.

Moyli ekinlar partiyasi tarkibidagi aralashmalar ikki guruhga ajratiladi: ifloslantiruvchi aralashmalar, moyli aralashmalar; efir moyli urug'larda esa ifloslantiruvchi aralashmalar, efir rrfoyli aralashmalar. Moyli va efir moyli aralashmalar o'z xususiyati tarkibiga ko'ra dukkakli va boshoqli urug'lar tarkibidagi donli aralashmaga o'xshaydi. Ko'pgina moyli ekinlarda ifloslanganlik aniqlangandan keyin urug'ning tozaligi quyidagicha hisoblanadi.
Tozalik foizi = 100 % (ifloslantiruvchi aralashmalar foizi + moyli aralashmalar foizi).
Tozalik foizi asosida ko'pgina moyli ekinlar urug'i tarkibidagi aralashmalar va namlik miqdoriga ko'ra, standart bo'yicha sinflarga bo'linadi. Urug'ning qipiqdorligi urug' o'lchanmalarini qo'lda tuyish yo'li bilan aniqlanadi. Bu ko'rsatkich moyli ekinlar urug'ini qabul korxonasidan moy oluvchi zavodga yuborish jarayonida aniqlanadi.
Muayyan urug' partiyasi moy ishlab chiqarish sanoatining xomashyosi sifatida quyidagi asosiy ko'rsatkichlarga ega: moy sifati, xususiyati, miqdori. Bu ko'rsatkichlardan kelib chiqib olinadigan moyning qaysi maqsadlarda qo'llanishi aniqlanadi. Efir moyli ekinlar urug'ining sifat ko'rsatkichlarini baholash jarayoni​da ular tarkibidagi ikki xil yog'ning (efirli va moyli) miqdorini aniqlash juda muhim.
Turli xildagi moyli ekinlarni g'alla topshiruvchilardan punktlarga qabul qilib olish uchun standart bo'yicha sifatiga qo'-yilgan talablari, deyarli, bir xil. Agar urug' qabul korxonalaridan savdo tarmoqlari orqali iste'molchilar qo'liga yetib borsa, bunday urug' uchun talablar, tabiiyki yuqori bo'ladi. Qabul korxonalaridan qayta ishlovchi korxonalarga yuboriladigan urug'larga qo'yi-ladigan talablar nisbatan pastroq bo'ladi.
3- §.  Kungaboqar
Kungaboqarning xalq xo'jaligidagi ahamiyati beqiyosdir. Kungaboqar urug'i moyga juda boy bo'lib, uning tarkibida o'rtacha (quruq moddaga nisbatan) 30 %dan 40 %gacha moy mavjud. Yaratilgan sermoy seleksion navlarda esa („Peredovoy", „Semena" va boshqalar) 54 %dan 58 %gacha moy bo'ladi.
Kungaboqar moyi a'lo darajadagi ta'm xususiyatlariga ega bo'lib, asosan, ovqat tayyorlashda baliq va sabzavotlarni konservalashda qo'llaniladi. Uning anchagina qismi sun'iy qattiq moylar olishda ishlatiladi.
Kungaboqardan olingan kunjara va shrot qimmatbaho konsentrlangan yem hisoblanadi. Uning yanchilgan savatchasi, qipig'i, poyasi kaliy tuzlarigaboy bo'lib, potash olishda ishlatiladi.
Kungaboqar Rossiya, Ruminiya, Vengriya, Bolgariya, Argentina, Braziliya, Meksika va boshqa mamlakatlarda ko'p miqdorda yetishtiriladi.
Janubiy Amerika kungaboqarning vatani hisoblanadi. XVI asrda esa u Yevropaga keltirilgan va dastlab manzarali o'simlik sifatida ekilgan.
Morfologik tuzilishi va botanik tasniflanishi. Kungaboqar (Heliathus) murakkabguldoshlar oilasiga kiradi. Uning bir va ko'p yillik turlari mavjud. Bu o'simlikning kuchli o'qildizi yerga chu-qur botgan, shu boisdan kungaboqar qurg'oqchilikka chidamli hisoblanadi. Poyasi uzun, ayrim navlarda 3 m. gacha bo'ladi. Barglari yirik va uzun bandlarda joylashgan.

Tup guli—ko'pgulli (500—1200 guli) savatcha bo'lib, diametri 15 sm. dan 25 sm. gacha. Savatcha bir necha qatordan iborat o'rama bilan o'ralgan. Savatchadagi gullar umumiy gulo'ringa joylashgan bo'lib, ular ikki xil turga bo'linadi: tilsimon gul va naycha gul. Tilsimon gullar savatchaning chekka qismlarida joylashgan bo'lib,
ко payish a zolanga ega emas, shu sababli mevasiz. Naycha gullar, odatda, ikki jinsli bo'lib, meva tugadi.
Mevasi—danakcha bo'lib, turli rangda, turlicha o'lchamda. Rangi oq, kulrang, qora, qo-ramtir-binafsha, sidirg'a yoki уо'1-yo'l tusda bo'ladi. Danakcha uzunligi 6 mm. dan 25 mm. gacha, kengligi 5 mm. dan 10 mm. gacha, 1000 danakcha vazni

40 g. dan 200 g. gacha. Bir savatchaning o'zidagi danakchalarning o'lchami turli xilda bo'ladi: savatcha chekkalaridagi danakchalar yirik, markazga yaqinlasha borgan sari danakchalar hajmi kichrayib boradi, shuning uchun har bir kungaboqar urug'i partiyasida danakchalar turli o'lchamda va turlicha to'liqlikda bo'ladi. Pishib yetilish jarayoni noqulay sharoitlarda o'tsa, juda ko'p miqdorda puch danakchalar hosil bo'ladi.
Kungaboqarning faqat bir turi ekiladi {Helianthus cultus). Bu tur danakcha o'lchami, uning shakli, qipiq va yadro miqdo-rining nisbatiga qarab uch guruhga bo'linadi.
Moyli kungaboqar poyasining bo'yi unchalik uzun emas, ayrim navlari sershox bo'lib, bir yoki bir necha savatchaga ega. Danakchalari kichik, uzunligi 7—13 mm. Tashqi qobig'i mag'izga mahkam yopishgan, qipiqdorlik 35 % dan 45 % gacha. Chaqi-ladigan kungaboqar — poyasi juda uzun, shoxlamaydi. Danak​chalari yirik, uzunchoq, uzunligi 12—25 mm, tashqi qobig'i juda qalin. Qobiq ostidagi bo'shliqning faqat bir qismini mag'iz egallaydi.Qipiqdorlik, odatda, 50 % dan 65% gacha bo'ladi.
Oraliq kungaboqar — bu ikki xil, ya'ni moyli va chaqi-ladigan kungaboqar orasidagi shakl boiib, danakchasi kalta va enlidir.
Danakchalar meva o'rami (meva qobig'i, qipiq) va uning ichidagi urug' mag'izdan ibo-rat. Meva o'rama epidermis-dan iborat bo'lib, u qorarangli urug'larda pigment saqlaydi. Epidermis ostida po'kaksi-mon to'qima va undan pastda bir necha qatlam yog'ochga aylangan sklerenxima hujay-ralari mavjud. Sklerenxima-larni yuza hujayralari qora- rangli, fitomelan moddasini o'zida saqlashi mumkin. Bu mod-daning 76 % ugleroddan iborat. Bu modda po'kakli qatlam va sklerenxima orasida o'ziga xos pansirli  qatlam hosil qiladi.
Urug' (yadro) yupqa urug' qobig'i va murtakdan tuzilgan. Ekish uchun mo'ljallangan kungaboqar urug'i sifatini baho-lash va nav xususiyatlarini aniqlash jarayonida meva qobig'ida pansirli qatlam bor yoki yo'qligini aniqlash muhim ahamiyatga ega (35-rasm).

Bu qatlam danakni kungaboqar kuyasi qurti bilan zarar-lanishdan saqlaydi. Qurt kungaboqar hosiliga katta zarar yetkazadi. Kungaboqar kuyasi naychagul ichiga o'z urug'ini qo'yadi. Bu urug'dan chiqqan kapalak qurti dastlab gulning gultojisi bilan oziqlanadi, keyin meva qobig'ini kemirib, mag'izning bir qismini yeydi. Zararlangan o'simlikning savatchasi o'rgimchak uyasi bilan o'ralgan bo'lib, unda kapalak qurti chiqindilari bilan ifloslangan ko'plab qurigan gullar bo'ladi.
Meva qobig'ida pansirli qatlami mavjud bo'lgan danakchalarning foizlardagi miqdori kungaboqarning pansirliligi deyiladi. Ekishda keng joriy etilgan kungaboqar navlari 95—96 % pansirlilikka ega. Urug'larning kimyoviy tarkibi uning naviga, yetishtirish sharoit-lari va hududiga qarab ancha farqlarga ega. Urug'ning kimyoviy tarkibi uning pishib yetilganlik darajasiga ham bog'liq bo'ladi,

chunonchi pishib yetilmagan urug'da moy miqdori past va sifati ham talabga javob bermaydi.
Danakcha tarkibida quyidagi mod-dalar mavjud (quruq moddaga nis-batan % da): oqsillar - 12,4-19 % gacha, moylar — 25—45 %gacha, kletchatka — 23,5—27 %gacha, boshqa uglevodlar — 23—27 %gacha, mineral
moddalar — 1,8—5,1 %gacha. Meva qobig'idan ajratilgan urug' qismi (mag'iz) da 26—29 % oqsil, 50—60 % moy va 1,7—4 % klechatka mavjud.
Kungaboqar navlari. Kungaboqar kuyasi va shumg'iya (tekinxo'r o'simlik kungaboqar ildizida rivojlanadi va uning hosildorligini keskin pasaytiradi) zararlashiga chidamli kunga​boqar navlarini yaratish borasida olib borilgan ilmiy-tadqiqotlar natijasida yangi kugaboqar navlari yaratildi. Bu kungaboqar nav​lari sermoyligi, zararlanishga chidamliligi bilan alohida ajralib turadi. Kungaboqar navlari to'g'risidagi ma'lumot bilan 34-jad-valda tanishishingiz mumkin.

Kungaboqar urug'iga qo'yilgan standart talablari. Kungaboqar urug'iga bir xil standart shartlari qo'yilgan. Mazkur standart bo'yicha kungaboqar urug'i shakli, hajmi, to'liqligi, meva qobig'ining qalinligiga ko'ra uch turga bo'linadi: moyli, oraliq, chaqiladigan. Yuqoridagi turlar urug' rangiga qarab kichik tur-chalarga bo'linadi. Birinchi tur: kulrang va qora, uchinchi tur esa kulrang-qora va oq. Har bir tur urug'i sinfli va sinfsizga ajratiladi. Sinflarga ajratishda quyidagi ko'rsatkichlar asos qilib olinadi: haj-miy og'irlik, namlik, moyli va ifloslantiruvchi aralashmalar.
Kungaboqar urug'i sifat ko'rsatkichlarini aniqlashning o'ziga xos xususiyatlari mavjud. Masalan, ifloslanganlik odatdagi usul bilan ani'qlangandan keyin, asosiy dondan 10 g miqdorda qo'shimcha o'lchanma olinadi. Bu o'lchanma yanchiladi, qobiqsizlantiriladi va puch mag'zi, zararlangan urug'lar ajratiladi. Har bir ajratilgan fraksiya o'lchanadi va 100 g. li o'lchanmadagi shu turdagi aralashmalarga qo'shiladi va uning miqdori foizda ifodalanadi.
4- §.  Maxsar (saflor)
Maxsar {Carthamus tinctorius) murakkabguldoshlar oilasiga mansub bir yillik, sero't o'simlik. Poyasi 50 sm. dan 100 sm. gacha balandlikda, to'pgulli-ko'purug'li savatcha. Mevasi — uzunchoq shakldagi donacha bo'lib, oqrangli kungaboqar uru​g'iga o'xshaydi, ammo undan kichik (37- rasm). Ko'pincha o'tmas uchida tukchalari bo'ladi. Urug'ning meva qobig'i (tashqi po'st) 

juda yaxshi rivojlangan va urug' umu-miy vaznining 40—60 %ni tashkil etadi. Urug' tarkibida 25—33 % moy, 10-11 % oqsil, 23-27 % uglevodlar (kletchatkasiz), 32—36 % kletchatka, 2,7—3,5 % mineral mod-dalar uchraydi.
Maxsar — qimmatbaho moyli o'simlik. Uning urug'i tarkibidan (archilgan urug'dan) olingan moy
ovqatga va (archilmagan urug dan) texnik maqsadlar uchun ishlatiladi. Gullaridagi bo'yovchi modda—kartamin moddasi oziq-ovqat mahsulotlarini bo'yashda qd'llaniladi. Qurg'oqchilikka chidamli, ekin maydonlari uncha ko'p emas.
5-§.   Zig'ir (lyon)
Zig'irdan tola va urug' olinadi. Zig'ir o'simligi poyasidan olin​gan zig'ir tolasi turli maqsadlarda ishlatiladi. Turli xil sifat xususiyatlariga ega, chunonchi, zig'ir tolasidan yupqa oq gaz-lamadan boshlab, qopbop dag'al matogacha olish mumkin. Tolasi chidamliligi bilan alohida ajralib turadi.
Urug'i sermoy bo'lib, oziq-ovqat mahsuloti sifatida va texnik maqsadlarda qo'llaniladi. Zig'ir moyi quriydigan moylar guru-higa mansub bo'lib, alif, linoleum va hokazolar olishda qimmat​baho xomashyo sifatida ishlatiladi.Zig'ir kunjarasi va shroti chorva mollari uchun qimmatli konsentrlangan yem hisoblanadi. Zig'ir, asosan, Fransiya, Belgiya, Gollandiya, Polsha, Buyuk Britaniya, Argentina, AQSH, Rossiya (Sibir) va O'rta Osiyo mamlakatlarida ekiladi.
Morfologik xususiyatlari va botanik tavsifi. Zig'ir {Linum) zig'irsimonlar oilasiga mansub, bir yillik sero't o'simlik bo'lib, poyasi sershox. Poyasida tolali bog'lamlar bo'lib, ular uzunasiga asosidan yuqorisigacha cho'zilib turadi (38-rasm). Bog'lamlar pektin moddasi bilan birikkan tolalardan tuzilgan. Bu tolalar to'qimachilik sanoatida keng qo'llaniladi.

Bargi poyaning yuqori qismida tig'iz joylashgan. To'pguli — shingil poyaning ustki qismida joylashgan. Mevasi — yumaloq shaklli ko'sak, besh uyachaga bo'lingan bo'lib, har bir uyacha ikkitadan bo'lmaga ega. Har bir bo'lmada bir urug' rivojlanadi. Urug'i silliq, asosi keng, yuqorisi torayib, ingichkalashib boradi, o'tkir uchi sal egik. Urug'ning tashqi yuzasi yaltiroq, rangi jigarrang, qizg'ish-jigarrang, uzunligi 3,2 mm. dan 6,0 mm. gacha, 1000 dona urug' massasi 3,5 g. dan 15 g. gacha.
Zig'irning bir turi keng tarqalgan bo'lib, u ekiladigan zig'ir va u ikki guruhga bo'linadi: yirik urug'li, mayda urug'li. 1-guruhga mansub zig'ir urug'i uzunligi 5—6 mm.gacha. 1000 dona urug'
massasi 3,5—5,5 g.
O'zbekistonda mayda urug'li zig'ir keng tarqalgan. Mayda urug'li zig'ir poyasining bo'yiga, sersho-xligiga, ko'saklar soniga qarab bir necha kichik turchalarga bo'linadi. Ulardan quyidagi uch kichik turcha asosiy hisoblanadi: novcha-zig'ir, jingalak (sershox) zig'ir, o'rtacha zig'ir (40-rasm).

Novcha zig'irning poyasi baland bo'lib, faqat yuqori qis-mida shoxlaydi. Oz miqdorda meva bersa ham, tolasi ko'p. Bu zig'ir, asosan, tola olish *uchun ekiladi. Jingalak-sershox zig'ir past bo'yli, poyasi asosdan shoxlaydi, ko'saklari ko'p bo'ladi. Urug'i novcha zig'irga nisbatan yirik.
O'rtacha, ya'ni oraliq zig'ir o'zining belgilariga ko'ra, sershox zig'ir va novcha zig'ir orasida turadi. Uning poyasi novcha zi-g'irdan past, ammo sershox zig'irga qaraganda shoxlari oz bo'ladi. U yuqori qismi yoki asosdan shoxlashi mumkin.
Urug'ning tuzilishi va kimyoiay tarkibi. Zig'ir urug'i urug' qobig'i, mag'iz va murtakdan tuzilgan. Urug' qobig'i besh qatlamdan iborat. Ustki qatlamning hujayralari shilliq moddadan iborat bo'lib, suvda keskin bo'rtadi. Urug' qobig'iga urug' va qobiqning rangini hosil qiluvchi pigmentli qatlam ham kiradi. Urug' qobig'i urug' mag'zini mahkam qoplagan. Mag'iz    sarg'imtir-yashilrangda, unda sermoy mag'iz va murtak bir-biridan alohida ajralib
turadi.
Urug'larda katta miqdorda moy (29 %dan 44 %gacha) va oqsil (35 %ga yaqin) mavjud. Zig'ir moyi och sariqrangda, uning tarkibida chegaralanmagan kislotalar: linol va linolen mavjud.
Sifat ko'rsatkichlari va standarti. Zig'ir urug'i partiyasi tahlil qilinganda umumiy sifat ko'rsatkichlari aniqlanadi. Zig'ir urug'iga bir xil standart talablari qo'yilgan bo'lib, shu asosda u uch turga bo'linadi: novcha zig'ir, sershox zig'ir, o'rtacha zig'ir. Standartda zig'ir urug'ini qabul qilishga va uzatishga qo'yiladigan barcha ta-lablar o'z aksini topgan.
6- §. G'o'za
G'o'za to'qimachilik sanoati uchun asosiy xomashyo hisob-langan paxta tolasi olish maqsadida yetishtiriladi. Paxta tola-sidan ajratib olingan urug' sermoy xomashyo sifatida ishlab chiqarish sanoatida keng ishlatiladi. Paxta moyi oziq-ovqat mahsuloti sifatida va texnik maqsadlarda qo'llaniladi. Kunjara va shrot esa qimmatbaho yembop ozuqadir.
G'o'za qadim zamonlardan buyon ekib parvarishlanadigan o'simlik bo'lib, Yer yuzida 30 mln. ga yaqin maydonga ekiladi. G'o'za ekiladigan maydonlarning eng yirik qismi AQSH, Hin-diston, Braziliya, Pokistonda joylashgan. O'zbekiston, Tojikiston, Turkmaniston va Ozarbayjonda ham go'za ekiladi.
Morfologik tuzilishi va kimyoviy tarkibi. G'o'za — O'zbe-kistonda eng keng tarqalgan muhim mahaliy o'simliklardan bi-ridir. G'o'za (Gossypium) bo'yi 120 sm. gacha bo'ladigan bir yillik o'simlik. Ildiz sistemasi kuchli o'sib, ko'p shoxlaydi. Poyalari to'g'ri o'sadi, bular ham ko'p shoxlaydi. Poya va shoxlari tukchalar bilan qoplangan bo'lib, bir talay qora xollari bor. Barglari navbatma-navbat joylashgan, yirik, besh bo'lakli yoki yumaloq shaklda bo'lib, yirik bandli. Gullari aksari och sariqrangda, mevasi uch-to'rt yoki besh uyachali bo'lib, ochiladigan tuxumsimon yoki 

dumaloq ko'sak. Urug'i jigarrang-qora, qo'ng'ir tusli qattiq po'st-bilan qoplangan chigit.
Ko'sak ko'pincha uch yoki besh uyachali bo'ladi. Har bir uyachada 5—8 tagacha chigit bo'lishi mumkin. Chigitlar yirik ovalsimon yoki tuxumsimon bo'lib, tashqi yuzasi uzun tolalar bilan qoplangan. Tola uzunligi 27—45 mm. gacha, oqrangdagi tola turi eng keng tarqalgan. 1000 dona chigit vazni 60 g. dan 130 g. gacha bo'ladi. Chigit urug' qobig'i, mag'iz va murtakdan iborat.
Chigitning urug' qobig'i (tashqi) yaxshi rivojlangan, jigar-rang, qora, qo'ng'irrangda boiib, urug' vaznining 39—48 %ni tashkil qiladi, yadroga mahkam yopishgan. Yadro tashqi tomondan oq plyonka bilan qoplangan. Plyonka ostida asosiy oziq mod-dalar zaxirasiga ega bo'lgan urug'palla murtak joylashgan. Bu oziq moddalar orasida moy ham mavjud.
Chigitda 17 %dan 26 %gacha moy, 20 %ga yaqin oqsil bor. Paxta moyi yarim quriydiganlar qatoriga kiradi. Rafinirlan-magan moyning rangi qizg'ish-qo'ng'ir, rafinirlangani esa sariq-rangda bo'ladi. Ovqat tayyorlashda faqat rafinirlangani ishlatiladi. Chigitda zaharli gossipol moddasi bo'ladi. Moy olish jarayonida gossipolning bir qismi aralashib chiqadi, bir qismi kunjarada qoladi. Zaharli gossipol glukozidlarga (C30H30O8) xos bo'lgan moddadir. Chigit qayta ishlash korxonalariga, asosan, uzun tolalardan ajratilgan, tozalangan va yostiqchalardan tozalanmagan holda qabul qilinadi.
7-§.  Nasha
Nasha o'simligi tola va meva olish maqsadida o'stiriladi. Uning poyasidan olinadigan tola o'zining chidamliligi bilan alohida aj-ralib turadi. Undan kema yelkanlari, brezent, arqon, ip va baliq ovlash uchun turli xildagi to'rlar tayyorlanadi.
Urug'lari sermoy. Nasha moyi quriydiganlar guruhiga kiradi. Texnik maqsadlarda va oziq-ovqat mahsulotlari tayyorlashda ishlatiladi. Masalan, alif olish, lok-bo'yoq ishlab chiqarish va ; sovun olish singari texnik maqsadlarda ishlatiladi. Nasha turli-tuman iqlim sharoitlarida ekib o'stiriladi. U, asosan, Xitoy, Hindiston, Yaponiya, O'rta va Shimoliy Yevropada, Amerika qit'asidagi mamlakatlarda ekiladi.
Nasha (Cannabis) — bir yillik o'simlik, uning bo'yi o'sish sharoiti va naviga qarab 1 metrdan 4 metrgacha bo'ladi. Poyasi tik, tolali bog'lamlarga ega, barglari barmoqsimon-alohida. Ikki uyali o'simlik bo'lib. urs'ochi va erkak gullari alohida poyada joylashgan
(41-rasm).

Nasha mevasi yong'oqcha bo'lsa ham (42-rasm), ko'pincha urug' deb aytiladi. Morfologik xususiyatlari va qanday maqsad​larda qo'llanishiga ko'ra, ikki guruhga ajratiladi: oddiy va hind nashasi. Oddiy nasha tola olish maqsadida ekiladi.

O'simligining bo'yi naviga va o'stirish sharoitiga bog'liq holda (shimol nashasi) 50 sm. dan (Primorsk nashasi) 4 m. gacha bo'ladi. Meva (yong'oqcha)sining tashqi yuzasi silliq, yumaloq-uzun-choq shaklda. Mevasining uzunligi 4—5 mm, kulrang-yashil-rangli, tasvirli chiziqlar bor. 1000 dona mevasi vazni 12 g. dan 20 g. gacha. U qobiq va oq mag'izdan iborat. Mevaning 35 %ga yaqin qismini qobiq tashkil etadi. Pishib yetilgan mag'iz yong'oq-chaning ichki bo'shlig'ini butunlay to'ldiradi. Yong'oqchalarda 25 % dan 38 %gacha moy, 18 %ga yaqin oqsil mavjud. Nasha moyi yashilrangli, chunki mevalarida xlorofill donachalari bor.
8- §.   Kanakunjut
Kanakunjut urug'lari moyli ekinlar orasida eng sermoy hisob-lanadi. Kanakunjutda 45—70 % miqdorida moy mavjud. Shu sababdan, u, asosan, moy olish maqsadida ekiladi. Kanakunjut moyi muzlatuvchi haroratlar va ochiq havoda oksidlanmasligi, yuqori qayishqoqligi bilan alohida qiymatga ega. Shuningdek, kana​kunjut moyi qabziyatda bo'shashtiruvchi vosita sifatida qo'l-laniladi. Kunjarasidan o'g'it sifatida qo'llashdan oldin alohida ishlov talab etiladi. Chunki uning tarkibida ritsin, ritsinin singari zaharli moddalar mavjud.
Kanakunjut — issiqsevar o'simlik. Uning vatani Afrika. Yer yuzida kanakunjut ekiladigan maydonlar ko'lami 900 ming ga. ga yaqin. Eng ko'p miqdorda Hindistonda yetishtiriladi va eksport qilinadi. Shuningdek, Afrikadagi ko'pgina mamlakatlarda, Braziliya, Xitoyda ham kanakunjut ekiladi.
Kanakunjut (Rikinus communis) bir yillik sero't o'simlik, poyasi sershox, bo'yi 2,5 metrgacha boiadi. Tropik mintaqalarda ko'p yillik turlari mavjud bo'lib, poyasining yog'ochsimon bo'yi 10 metrga yetadi. Barglari yirik. Tuguni —shingil. Gullari kichik, bir jinsli. Erkak gullari to'pgulning quyi qismida, urg'ochi gullari esa yuqori qismida joylashgan. Bir o'simlikda 12 tagacha shingil bo'lib, ular bir vaqtda gullaydi va pishadi. Pishib yetilish mar-kazda joylashgan shingillarning pastki qismidan boshlanadi.Kanakunjut mevasi — ko'sak bo'lib, ko'pincha uch uyali ko'sagi, odatda, tikanaklir; ba'zan silliq bo'lishi ham mumkin. Ko'saklari pishishda yoriladigan yoki yorilmaydigan bo'ladi. O'simlikda hosil bo'ladigan mevalar miqdori kanakunjutning navi va o'sish sharoitiga ham bog'liq.
Urug'lari ovalsimon, tuxumsimon, yirik bo'lib, uzunligi ko'proq 8 mm. dan 22 mm. gacha bo'ladi. Tashqi yuzasi yaltiroq kulrang, qora dog'li yoki och jigarrang, qizil, binafsha tusli bo'ladi. 1000 dona urug'i vazni 150 g. dan 1000 g. gacha bo'ladi. Fors kanakunjutining 1000 donasi 250 g, Xitoy kanakunjuti 1000 dona urug' vazni 230—350 g, urug' uzunligi 12—15 sm, sangvineus yirik urug'li navining urug' uzunligi 22 m. gacha, 1000 dona urug' vazni 350 g. dan 1000 g. gacha.
Urug'i qattiq va qalin urug' qobig'iga ega bo'lib, qalinligi 200 mikronga yaqin. Urug' vaznining 17 %dan 39 %gacha bo'lgan qismini tashkil etadi. Qobig'i va mag'iz orasida havo bo'shlig'i

mavjud. Urug' qobig'i mag'iz bilan bir joyda o'sadi. Urug' mag'zi oq, juda yengil, qo'l bilan oson eziladi va bunda moy tomchisi ajralib chiqadi. Mag'zi yaxshi rivojlangan, unda moyning asosiy qismi joylashgan.
Kanakunjut urug'ida 14—17 % oqsil, 50—60 % moy (keyingi yaratilgan yangi navlarda 70 %gacha ), uglevodlar (kletchatkadan tashqari ) 4,5— 6 %gacha, kletchatka 18—21 %, mineral moddalar 3—4 %gacha. Moyi qurimaydigan, och sariq yoki sarg'imtir-yashilrangda. Boshqa o'simlik moylaridan farqli ravishda ko'p miqdorda ritsinol kislotasi mavjud.
Urug'ida ritsin va rksinin singari zaharli moddalar mavjud. Ritsinin (CgH8H202) alkaloid hisoblanadi. Urug' tarkibida 0,15 % ga yaqin ritsinin va 0,1 %ga yaqin ritsin mavjud. Ritsinda ritsininga nisbatan zaharlilik kuchli bo'lib, uning 0,02 g miqdori insonni o'ldirish uchun yetarli. Shuningdek, ritsin uy hayvonlari va qushlari uchun ham zaharli hisoblanadi. Kanakunjut urug'idan yog' ajratib olinganda zaharli modda kunjarada qoladi.
9-§. Xantal
Xantal, asosan, urug'idan sermoy xantal moyi olish maqsadida ekiladi. Xantal moyi ovqat, konditer mahsulotlari, non va konserva ishlab chiqarishda ishlatiladi. Xantal kunjarasidan kukun tay-yorlanadi va ovqatga ishlatiladi. Bundan tashqari, xantal kunjarasi va shroti omixta yem ishlab chiqarishda ham qo'llaniladi. Xan-talning ikki xil turi keng tarqalgan:
Sarept (Brassica juecea) xantali va oq (Linapis alba) xantal. Sarept xantali bir yillik sero't o'simlik, bo'yi 100 sm, ba'zan 150 sm. gacha bo'ladi. Poyasi tik o'suvchi sershox, gullari sariq, shingilda to'plangan. Mevasi qo'zoq bo'lib, slindrik shaklda, uzun-ligi 5 sm, ichida 10 donadan 20 donagacha urug'i bor. Urug'i ovalsimon-yumaloq, kichik, tashqi yuzasi yirik to'rsimon, qiz-g'ish-jigarrang, sariq o'simtasi bor. 1000 urug' vazni 2,0—2,5 g. ni hosil qiladi, ta'mi achchiq, maxsus ta'm va hidga ega.
Urug'laridagi moy miqdori, asosan, 25 %dan 38 %gacha, keyingi yaratilgan navlarda 40—45 %gacha yetadi. Moyi quri​maydigan sariqrangli. Urug'larda siniprin glukozidi mavjud bo'lib, fermentativ parchalanishda efirli xantal moyi ajralib chi​qadi. Oq xantal unchalik keng tarqalmagan. U sarept xantaliga nisbatan tezpishar, urug'i oq, yirik, och sariqrangli, tashqi yuzasi panjarasimon tasvirga ega. 1000 ta oq xantal urug'ining vazni 4—6 g. gacha bo'ladi. Urug'lari hidsiz, achchiq ta'mga ega. Oq xantal urug'i suvda shilliq holga keladi.
Xantal urug'i standart bo'yicha ikki turga ajratiladi: I tur— sarept (sizoy) xantal; II tur—oq (Angliya) xantali.
10- §. Indov (raps)
Moy olish maqsadida ekiladi. Urug'ida moy miqdori 90 % dan 99 %gacha bo'ladi. Uning moyi qurimaydigan bo'lib, asosan, texnik maqsadlarda ishlatiladi. Kunjara va shroti esa omixta yem ishlab chiqarishda ishlatiladi.
Indovning kuzgi va bahorgi navlari mavjud. Xochguldoshlar oilasiga mansub bo'lgan raps (Brassica napus)nmg mevasi qo'zoq bo'lib, uzunligi 11 sm. gacha. Urug'i yumaloq kulrang-qora, tashqi qobig'i kattalashtmb ko'rilganda chuqurchalarga ega. Urug'ining ta'mi achchiq, sero't. Urug'i suvda shilliqlanmaydi.
Surepka. Xochguldoshlar oilasiga mansub bo'lgan surepka (Brassica campestris) urug'ida moy miqdori 35—40 % bo'lganligi sababli moy olish maqsadida yetishtiriladi. Uning moyi texnik maqsadlarda ishlatiladi. Urug'i sharsimon, qizg'ish-jigarrang, tashqi yuzasi kattalashtirib ko'rilganda katakli chiziqlarga ega. Suvda urug'i shilliqlanmaydi.
11-§.   Kunjut
Kunjut qadimiy ekin turlaridan biri bo'lib, ko'pgina mam-lakatlarda yetishtiriladi. Kunjut ekiladigan yer maydonlari Yer yuzida 3 mln. ga. ni tashkil etadi. Hindiston jahonda eng ko'p kunjut ekadigan mamlakat hisoblanadi.
Kunjut {Sesamum) kunjutlilar oilasiga kiruvchi, bir yillik o'tsimon o'simlik, bo'yi 1,5 metrgacha bo'ladi. Mevasi — ko'sak, uzunchoq shaklda, to'rt yoki sakkiz qirrali bo'lib, ichida 70 tadan 80 tagacha urag'i bor.
Urug'lari kichik, yassi, zig'ir urug'iga o'xshash shaklda bo'lib, zig'irdan kichikroq. Tashqi yuzasi xira oq, sariq, qo'ng'ir, kulrang, jigarrang va qorarangda bo'ladi. 1000 dona urug' vazni 2,3 g. dan 4,8 g. gacha bo'lishi mumkin. Urug'idan eng yaxshi ozuqabop moy olinadi. Konditer mahsulotlari tayyorlashda ishlatiladi. Masalan, holva yoki shirin kulcha tayyorlashda. Kunjarasi oqsilga boy yembop mahsulotdir. Urug'ida 48—65 %gacha moy, 23 %ga yaqin oqsil, 13 %ga yaqin azotsiz moddalar, 7,5 %ga yaqin kletchatka mavjud.
Standart bo'yicha kunjut moyi uch turga bo'linadi: oq urug'li, sarg'ish- jigarrang urug'li, qora urug'li.
12-
§.  Perilla va lyallemansiya
Perilla {Perilla осу то ides) va lyallemansiya {Lallemantia iderica) o'simliklari, asosan, moy olish maqsadida ekiladigan ekin bo'lib, ularning moylari quriydigan moylar qatoriga kiradi. Urug'i kichik, yumaloq shaklda, oq kulrang yoki jigarrangli bo'lib, to'q rangli panjarasimon bo'rtiqlarga ega. 1000 dona urug' vazni 2,0 g. dan 4,3 g. gacha bo'lishi mumkin. Urug'lardagi moy miqdori 35 %dan 53 %gacha bo'ladi. Moyi quriydigan bo'lib, texnik maqsadlarda ishlatiladi.
Lyallemansiya urug'lari kichik, uzunchoq, to'q jigarrang yoki to'q binafsharangli, tashqi yuzasi xira, asosida ikkita och rangdagi chandig'i bor. 1000 dona urug' vazni 4—6 g. Moyi quriydigan bo'lib, texnik maqsadlarda qo'llaniladi.
13-
§. Efir moyli ekinlar urug'i
Kashnich — qadimiy madaniy o'simliklar qatoriga kiradi. Xalq tabobati, zamonaviy tibbiyotda va ziravor o'simlik sifatida keng qo'llaniladi.  U eng muhim efir moyli o'simlik bo'lib,  atir-upa, sovun, likor-aroq ishlab chiqarish singari sanoatning turli -tumgn sohalarida keng qo'llaniladi. Moyi texnik maqsadlarda qo'llaniladi. Butun mevalari non ishlab chiqarish, sabzavotlarni tuzlash va achitishda ishlatiladi. Kunjarasi yembop ozuqa sifatida
qo'llaniladi.
Kashnich (Coriandrum sativum) — bir yillik o'tsimon o'simlik bo'lib, soyabonguldoshlar oilasiga mansub. Poyasi tik o'sadi. Yuqori qismi sershox, bo'yi 1 m. gacha. To'pguli—murakkab soyabon.
Mevasi qo'sh urug' (ikkita bir urug'li mevachasi bor), sharsimon, uzunchoq-yumaloq yoki uzunchoq shaklli, tashqi yuzasi qirrali (44- rasm, a), mevasi sarg'imtir-qo'ng'ir yoki qo'ng'ir-rangli. 1000 ta meva vazni 6 g. ga yaqin. Mevalarida 0,5—1,2 % efir moyi, 19-20 % moyli yog', 12-13 % oqsil, 11-13 % kraxmal, 32—38 % kletchatka, 5 %ga yaqin mineral moddalar uchraydi.
Anis. Efir moyi oziq-ovqat, atir-upa, dori-darmon, likor-aroq ishlab chiqarishda qo'llaniladi. Moyli yog'i texnik maqsad​larda, butun mevalari non ishlab chiqarish sanoatida hamda sabzavotlarni tuzlash va achitishda ishlatiladi.
Anis (Pimpinella anisum) — bir yillik o'tsimon o'simlik, mevasi to'kilmaydigan qo'sh urug' bo'lib, noksimon shaklda (44- rasm, b), yashil-kulrang, tashqi yuzasi qirrali. Meva uzunligi 3—4 mm. ni tashkil etadi. Mevalari 3,5 %gacha efir va 20 % gacha moyli yog'ga ega.

Qora zira (Carum carvi) — ikki yillik o'tsimon o'simlik. Mevasi qo'sh urug' bo'lib, uzunligi 4 mm. dan 7 mm. g^ha. Urug'i pishishda ikkiga ajralib, yoysimon shaklda bo'ladi (44-rasm, d). Mevasi qo'ng'ir, tashqi yuzasi qirrali, kuchli hid va achchiq ta'mga ega. Mevasida efir moyi miqdori 7 %gacha bo'ladi.
Arpabodiyon {Folniculum Vulgare) bir va ko'p yillik turlarga ega. Mevasi — qo'sh urug', uzunchoq shaklda bo'lib, uzunligi 5 mm. dan 10 mm. gacha. Mevasining rangi kulrang-yashil, tashqi yuzasi qirrali bo'ladi. Mevalaridagi efir moyi miqdori 2 %dan 6 % gacha bo'lishi mumkin.
Takrorlash uchun savollar 
1. Bug'doy doni, uning xalq xo'jaligidagi ahamiyati va ekin maydonlari xususida so'zlang.
2. Bug'doyning yetishtirilishi, botanikaviy sinflanishi, turlari va navlarini bilasizmi?
3. Bug'doy donining morfologiyasi va anatomiyasi deganda nimani tushunasiz?
4. Qattiq va yumshoq bug'doy donlari qaysi morfologik belgilari bilan bir-biridan farq qiladi?
5. Bug'doy donining shishasimonligi, texnologik ahamiyati va aniqlash usullarini bayon eting.
6. Bug'doy doni anatomik qismlarining o'zaro nisbati qanday?
7. Bug'doy donining o'rtacha kimyoviy tarkibi haqida ma'lumot bering.
8. Bug'doy doni kleykovinasining tavsifi, miqdori va sifatini aniqlash usullari.
9. Kleykovinaning kimyoviy tarkibi qanday moddalardan tashkil topgan?

10. „Kuchli" bug'doy deganda nimani tushunasiz?
11. Qattiq bug'doy donining texnologik xususiyatlari. Donni tayyorlash davridagi hisob-kitob (haq to'lash).
12. Qattiq bug'doy doni sifatining tavsifi, navlari, yetishtirilishi, standart talablari.
13. „Kuchli" bug'doyga standart bo'yicha qo'yiladigan talablar.
14. Yumshoq bug'doyni aralashtirish qiymati va uni aniqlash usullari, sifatni yaxshilovchi bug'doy navlari. 
15. Sifat jihatidan kamchiliklarga ega bo'lgan bug'doy donining morfologik va biokimyoviy xususiyatlari.
16. Javdar: yetishtirilishi, botanikaviy sinflanishi, turlari va navlari.
17. Javdar donining nonboplik xususiyatlarini tavsiflovchi ko'r-satkichlar, ularni aniqlash usullari.
18. Javdar donining tuzilishi va kimyoviy tarkibi. Standartlar va qo'llaniladigan navlari.
19. Javdar tarkibidagi oqsil va uglevodlar, ularning non pishirishdagi ahamiyati.
20. Arpa: yetishtirilishi, botanikaviy tavsifi, tuzilishi, kimyoviy tarkibi, navlari, standartlar va qo'llanilishi.
21. Ozuqabop arpaning turlari va sifatining standart bo'yicha tafsifi.
22. Pivobop arpaning yetishtirilishi, kimyoviy tarkibi, navlari, standart bo'yicha qo'yilgan talablar.
23. Sholi: yetishtirilishi, botanikaviy tavsifi va kimyoviy tarkibi, qo'llaniladigan navlari.
24. Sholi donining sifatiga standart bo'yicha qo'yiladigan talablar.
25. Sholida yoriqlarrting hosil bo'lish sabablari va aniqlash usullari.
26. Makkajo'xori: yetishtirilishi, botanikaviy tavsifi, tuzilishi, kimyoviy tarkibi va qo'llaniladigan navlari.
27. Makkajo'xori sifatiga qo'yiladigan standart talablar.
28. Makkajo'xori tipi va  navlarining tavsifi,  xalq xo'jaligida qo'llanilishi.
29. Dukkakli o'simliklarning xalq xo'jaligidagi ahamiyati, ekin maydonlari. Dulckakli o'simliklar guruhiga kiradigan dukkaklar.
30. Loviya: yetishtirilishi, botanikaviy tavsifi, tuzilishi, kimyoviy tarkibi va navlari.
31. Loviya urug'lari sifatiga qo'yiladigan standart talablar.
32. No'xat: yetishtirilishi, botanikaviy tavsifi, tuzilishi va kimyoviy tarkibi, qo'llaniladigan navlari.
33. No'xat donining sifatiga qo'yiladigan standart talablar nimadan iborat?
34. Jaydari no'xat, burchoq, yeryong'oq: yetishtirilishi, tuzilishi, sifatiga qo'yiladigan standart talablar.
35. Moyli va efir moyli o'simliklarning yetishtirilishi, botanikaviy tavsifi va turlarini bilasizmi?
36. Moyli ekinlar urug'ining namlik bo'yicha holatini hikoya qiling.
37. Kungaboqar: tuzilishi, kimyoviy tarkibi, navlari va sifatiga qo'yiladigan standart talablari.
38. G'o'zaning xalq xo'jaligidagi ahamiyati va kimyoviy tarkibinf bayon eting.
Uchinchi bo'lim. UN VA YORMA TOVARSHUNOSLIGI
9-bob. UN
1- §.   Un turlari
Un — kukunsimon mahsulot bo'lib, boshoqli donlar, marjumak va ayrim dukkakli ekinlar urug'ini yanchish natija-sida olinadi. Un — non, bulka, konditer, makaron mahsulotlari ishlab chiqarish sanoatining asosiy xomashyosi bo'lsa, bijg'itish, kimyo va to'qimachilik sanoatlarida esa ikkilamchi xomashyo si-fatida qoilaniladi. Amaliyotda „un" atamasi uning turi, tipi, navi singari tushunchalar bilan birga qo'llaniladi. Unning turi un olinadigan don turkimiga bogiiq bo'ladi. Ayrim hoilarda un turli ekinlar doni aralashmasidan olinishi ham mumkin. Bunday holda un aralashma tarkibiga mos ravishda nomlanadi. Mamlakatimizda va boshqa davlatlarda quyidagi un turlari ishlab chiqariladi: bug'doy, javdar, arpa, makkajo'xori, suli, marjumak, no'xat, soya, bug'doy-javdar va javdar-bug'doy unlari. Osiyo, Afrikaning ayrim mamlakatlari va AQSHda oq jo'xori uni ham ishlab chiqariladi. O'zbekistonda va Yevropa mamlakatlarida, shuningdek, AQSH, Kanada, Argentina singari yirik davlatlarda ishlab chiqariladigan unning asosiy turi bug'doy unidir.
Bug'doy uni, awalo, yaxshi ko'pirgan g'ovak non olinadigan un sifatida non mahsulotlari ishlab chiqarish sanoatida katta ahamiyatga ega. Undan yuqori ozuqaboplik qiymatiga ega bo'lgan, mazali non va bulka mahsulotlarining bir necha xil turlari tayyorlanadi. Bug'doy uni qandolatchilik sanoatida ham keng ko'lamda qo'llaniladi. Shuningdek, makaron mahsulotlari ishlab chiqarishda ham asosiy xomashyodir.
Sanoatda qo'llanilishi jihatidan javdar uni ikkinchi o'rinda turadi. Javdar unidan ham g'ovakli, oson hazm bo'ladigan, mazali (ammo, bug'doy unichalik darajada emas) non olish mumkin. Javdaruni Polsha, Chexoslovakiya, Germaniya singari davlatlarda ko'p miqdorda ishlab chiqariladi. Keyingi o'rinlarni esa arpa, makkajo'xori unlari egallaydi. Shuningdek, kam miqdorda suli, marjumak, soya va no'xat unlari ham ishlab chiqariladi.
Un tortish usullari yanchish deyiladi. Yanchishning quyidagi usullari mavjud: birlamchi va takror (oddiy, murakkab) yanchish usuli unning turini belgilaydi. Masalan, birlamchi yanchilgan un va h.k. Bir turdagi undan ko'pincha bir yanchish usulining o'zida bir necha xil navlardagi un olish mumkin. Bir ekin donining o'zidan olinadigan har bir un navi uchun yanchish jarayonida uning tarkibiga kiruvchi don anatomik qismlarining muayyan miqdordagi nisbati belgilangan. Shu sababdan har bir un navi o'ziga xos kimyoviy tarkibga va fizikaviy xususiyatlarga ega.
Har bir tur, usul va navning uni qo'llanilishiga ko'ra, kichik turlarga ajratilishi mumkin. Masalan, bug'doy unining ayrim navlariga nonbop un, ya'ni non, bulka mahsulotlari ishlab chiqarishga mo'ljallangan, makaronbop un— makaron mahsu​lotlari ishlab chiqarishga mo'ljallangan turlarga ajratilishi mumkin. Muayyan turga mansub un navining miqdori assortimentga mos ravishda davlat tomonidan belgilangan standart yoki texnik sharoitlarga mos bo'lgan sifat ko'rsatkichlari asosida belgilanadi. Standartlash sifat ko'rsatkichlari va muayyan tur hamda navga mos talablarga javob beradigan un ishlab chiqarishni ta'minlaydi.
2- §.   Bug'doy  uni
Bug'doy donidan nonbop unning quyidagi navlari olinadi: yormacha, oliy, birinchi, ikkinchi navli va jaydari un. Yormacha, oliy, birinchi va ikkinchi navlar bug'doyni navli yanchish natijasida olinsa, jaydari un donni qobig'i bilan (oddiy, takroriy) yanchishdan olinadi. Oliy, birinchi, ikkinchi nav unlari ikki yoki uch navli yanchishda (bunda dondan olingan barcha un bir navga xos bo'lsa) ham olinishi mumkin.
Navli un „kuchli" yumshoq bug'doydan ham olinadi, bunda yumshoq shaffof bug'doy va qattiq (20—30 %gacha) bug'doy yoki yumshoq kuchli bug'doy hamda oddiy yumshoq bug'doy aralashmasidan foydalaniladi. Oliy navli bug'doy uni mag'iz qismlarining, ayniqsa, mag'izning ichki qatlamlarining mayin yanchilishidan hosil qilinadi. Bu navdagi un qismlarining o'lchami 0,1—0,2 mm.ni hosil qiladi.
Texnologik jarayonda turli hajmdagi don qismlaridan foydalanishda, ularning ozuqaboplik qiymatlarini hisobga olib, navli yanchishda un turli navlarga ajratiladi. Masalan, yormacha mag'izning nisbatan yirik qismlaridan iborat bo'lib, bu qismlarning o'lchami 0,3—0,4 mm. gacha bo'ladi. I navli un mayin yanchilgan mag'iz qismlari (uning barcha qismlari) va 2—3 % (un vazniga nisbatan) donning yanchilgan tashqi qismlari — qobiq va aleyron qatlamdan iborat. I navli unning qismlari, asosan, 0,2—3 mm o'lchamda yanchilgan bo'ladi.
II navli un navli yanchishda yanchilgan mag'izdan va 8—12 % (un vazniga nisbatan) yanchilgan tashqi qismlardan iborat bo'ladi. II navli un I navli unga nisbatan yirikroq bo'ladi. Bunda yanchilgan qismlar o'lchami 0,2—0,4 mm. ni tashkil etadi. II nav​li un rangi I navli unga nisbatan ancha bo'g'iq (qoramtir) rangda bo'ladi, chunki don tashqi qismlarining miqdori ancha ko'p bo'lib, ularning rangi odatda sarg'imtir yoki kulrang tusda bo'ladi.
Jaydari un va II navli un (bir navli yanchishda) yumshoq bug'doydan olinadi. Jaydari un olish uchun barcha donlar butunligicha yanchiladi, shuning uchun unda mag'iz ham, donning tashqi qatlamlari ham mavjud bo'ladi. Un nisbatan yirik, uning qismlari bir xil o'lchamda yanchilmagan, unda to'q sariq va kulrang tusdagi qobiqlar mayjudligi sababli un ham shu tusda bo'ladi. Bir navli un tortishda 2-nav unida mag'izdan tashqari (donning tashqi qatlamlari ajratilishidan qat'iy nazar) tashqi qismlar miqdori ko'p bo'ladi.
Makaron ishlab chiqarishga mo'ljallangan bug'doy uni tarkibida 10 % dan ortiq bo'lmagan yumshoq bug'doy yoki o'ta shaffof yumshoq bug'doy aralashmasi mavjud bo'lgan qattiq bug'doydan olinadi. Oliy, birinchi va lkkinchi navli unlar ana shunday tarzda olinadi. Oliy navli un makaron yormachasi, ya'ni I nav — yarim-yormacha va II nav — mayin yanchilgan unlarni o'z ichiga oladi.
3-§. Un   chiqishi
Turli yanchish usullarida bir xil navdagi va bir xil miqdordagi dondan turlicha miqdorda un olish mumkin. Yanchilgan, ya'ni qayta ishlangan don va aralashmalar umumiy vazniga nisbatan olingan unning foizlarda ifodalangan miqdori un chiqishi deyiladi.
Har bir un navi uchun barcha yanchish usullarida bazis (asosiy, dastlabki) chiqishlar miqdori belgilangan. Bazis ko'rsatkichlarga ega bo'lgan donni qayta ishlashda unning chiqishi uchun belgilangan (muayyan assortimentdagi) me'yorlarni bajarish korxona uchun asosiy majburiyat hisoblanadi. Shu sababdan bazis yanchish konditsiyalarida mahsulot chiqishiga ta'sir ko'rsatuvchi barcha ko'rsatkichlar o'z aksini topgan. Quyida bug'doy doni uchun belgilangan bazis yanchish konditsiyasi ko'rsatkichlari berilgan:
namlik, % da — 14,5;
toza donda kuldorlik (ifloslantiruvchi aralashmalarsiz), % da —1,97;
ifloslantiruvchi aralashmalar miqdori, % da — 1,0;
shundan:
mineral aralashmalar — 0,2;
zararli aralashmalar — 0,1;
zararli aralashmalar hisobidan: talxak yoki bujun — 0,05;
donli aralashmalar miqdori, % da — 1,0;
navli yanchishda hajmiy og'irlik, g. da — 750.
Un va boshqa mahsulotlar chiqishining bazis me'yorlari 35-jadvalga berilgan.

Ko'pincha tegirmonlarga keltiriladigan donning haqiqiy sifat ko'rsatkichlari bazis konditsiyalariga mos kelmaydi. U g'alla qabul qilish korxonalaridan tegirmonga yuborilgan donlar uchun belgilangan konditsiya me'yorlaridan past, yuqori yoki mos bo'lish hollari uchraydi. Bunday hollarda haqiqiy chiqish hisoblanadi va hisoblangan chiqish belgilanadi. Hisoblangan chiqish muayyan sifat ko'rsatkichlariga ega bo'lgan donni qayta ishlashda tegirmon uchun majburiyat vazifasini o'taydi.
Chiqishlar hisoblanganda donning haqiqiy sifat ko'rsatkichlari bazis sifat ko'rsatkichlariga taqqoslanadi va har bir ko'rsatkich uchun alohida farqlar aniqlanadi. Keyin chiqishning o'zgarishi belgilanib, don sifatiga bog'liq holda chiqish me'yorlari hisob​lanadi. Hisoblash har bir sifat ko'rsatkichi uchun alohida o'tkazilib, mahsulotning barcha turlari bo'yicha proporsional chiqish o'zgarishi belgilanadi.
Alohida ko'rsatkichlar bo'yicha hisoblangan me'yor o'z-garishlari jamlanib, bazis chiqishiga qo'shiladi yoki undan ajratiladi. Bu hisoblashlar natijasida hisobiy chiqish belgilanadi. Masalan, qayta ishlanadigan donning sifatiga bog'liq holda kuldorligi va ifloslantiruvchi aralashmalar miqdoriga ko'ra quyidagi me'yorlar belgilangan. Kuldorlik bo'yicha — bazisdan yuqori (1,97 %) har bir 0,01 % don  kuldorligi uchun un chiqimi 0,18 %ga kamayadi, kepak chiqimi esa 0,18 %ga ortadi. Ifloslantiruvchi aralashmalar miqdoriga ko'ra, bazis me'yoridan yuqori har bir % iflos​lantiruvchi aralashma uchun un va kepakning chiqish miqdori 1,0 %ga kamayadi, yembop chiqindilarning chiqishi esa ortib boradi.
Bazis ko'rsatkichlaridan ifloslantiruvchi aralashmalar miqdori past bo'lsa, un va kepak chiqishi ortib, yembop chiqindilar chiqishi kamayadi. Haqiqiy chiqish hisoblangan chiqishga nishatan ancha farq qiladi. Bu holatni ikki xil izohlash mumkin:
1) kuldorlik ko'rsatkichi don mag'zi tarkibini aniq belgilay olmaydi;
       2)har bir tegirmonda texnologik jarayonning turlicha tashkil etilganligi. 
Yanchishdan olinadigan haqiqiy chiqish yanchishdan keyin mahsulot o'lchab aniqlanadigan mahsulot vaznining tegirmon don tozalash bo'limiga kelgan don vazniga nisbati bilan belgilanadigan miqdordir.
4- §.   Unning kimyoviy tarkibi
Unning tarkibiga un ishlab chiqarilgan don tarkibidagi moddalar kiradi. Shuning uchun istalgan nav va turdagi don uglevodlar (kraxmal, qand, kletchatka, pentozanlar)dan, azotli modda (oqsilli va oqsilsiz)lardan, moy, vitaminlar, mineral moddalar, suv va hokazolardan iborat bo'ladi. Unning kimyoviy tarkibi uning texnologik xususiyatlari va ozuqaboplik qiymatini belgilaydi. Undagi moddalar nisbati qator omillarga bog'liq bo'ladi. Bu omillardan asosiylari quyidagilar: donning kimyoviy tarkibi, un chiqishi va texnologik jarayonning tartibi.
Turli xil ekin donlarining kimyoviy tarkibi turlicha bo'lganligi uchun turli xil unlarning tarkibi ham xilma-xil bo'ladi. Bir xil dondan olinadigan turli xil un chiqishi (naviga mos ravishda) donning kimyoviy tarkibi, yanchishda don turli qismlarining har xil miqdorda bo'lishi, u yoki bu xildagi bir-biridan farq qiluvchi moddalar miqdorining bo'lishi natijasida yuzaga keladi. Un chiqishining ortishi va un navining pasayishi unda mineral modda, kletchatka, pentozanlar, moy, qand, azotli moddalar miqdorining oshishidan, kraxmal miqdorining pasayishidan dalolat beradi. Bu esa, o'z navbatida, tarkibiy qismlarda moddalarning bir xilda taqsimlanmaganligining oqibatidir.
Kuldorlik darajasi oliy navli un va yormada juda past bo'ladi. Yuqorida ko'rib o'tganimizdek, ular donning kuldorligi eng kam qismi hisoblangan mag'izdan olinadi. Qolgan barcha navdagi unlar mag'iz va don yuza qatlami aralashmasidan olinadi. Don yuza qatlami qismlarining turli navlardagi miqdori unning kuldorlik darajasiga qarab belgilanadi va nazorat qilinadi. Har bir un navi uchun (texnik shartlar va standartlarda ko'rsatilgan) kuldorlikning yuqori (maksimal) darajasi belgilab berilgan. Shu boisdan kuldorlik un navini belgilovchi asosiy ko'rsatkich bo'lib hisoblanadi. Agar un partiyasining kuldorligi belgilangan me'yorlardan yuqori bo'lsa, bu holat unga don yuza qatlamlarining ko'p miqdorda aralashganligi bilan izohlanadi va bu standartga mos un deb hisoblanadi.
Oliy navli unning kuldorligi 0,36 % dan 0,55 %gacha, jaydari unning kuldorligi esa 1,7 %dan 2 %gacha bo'ladi. Oliy navli unda kletchatka miqdori 0,14 %dan 0,25 %gacha, jaydari unda 2,0 % dan 2,3 %gacha bo'ladi. Oliy navli undagi oqsil miqdori 11 %dan 19 %gacha, ko'pincha 12—14 %bo'ladi. Jaydari unda 13 %dan 18 %gacha, ko'proq 14—18 %bo'ladi.
Kleykovina miqdori un chiqishi oshishi bilan ortib boradi, bunda mag'izning yuza qatlamlarida gliadin va gluteninga boy hujayralar hisobidan un chiqishi ortadi. I navli unda oliy navli unga nisbatan oqsil va kleykovina miqdori yuqori bo'ladi. Agar un chiqishi aleyron qatlam, qobiq va murtak hisobidan oshib borsa, undagi kleykovina miqdori kamayadi, chunki donning bu qatlamlari gliadin va gluteninga ega emas. Shuning uchun jaydari un oqsillarga juda boy, ammo unda kleykovina miqdori barcha nav-larga nisbatan past. Oliy navli unda odatda 0,7—1,0 % , jaydari unda esa 2—2,5 % moy mavjud. Moyga yo'ldosh bo'lgan mod​dalar miqdori ham un chiqishi o'zgarishi bilan o'zgarib boradi. Un chiqishi ortib borishi natijasida undagi fosfatid va fitin miq​dori ham ortadi. Bug'doy unining kimyoviy tarkibi 36-jadvalda berilgan.

Vitaminlar turli navdagi imlarda turlicha miqdorda bo'ladi. Past navli unlarda vitamin miqdori ko'p, yuqori navli imlarda esa aksincha, vitaminlar miqdori oz bo'ladi. Unning tarkibida quyi-dagi vitaminlar bo'ladi: V,—tiamin, V2—riboflavin, PP—nikotin kislotasi, D, E vitaminlari. Ammo keyingi ikki vitamin faqat past navli unlarda bo'ladi. Shuningdek, past navli unlarda ko'p miq​dorda karotin, ya'ni A provitamini ham bor.
Barcha navdagi unlarda fermentlar mavjud. Ular quyidagilar: gidrolazalar (amilazalar), oksidlovchi fermentlar-oksidazalar, peroksidazalar, katalaza fermenti va boshqalar. Donda fer​mentlar bir tekis joylashmaganligi sababli, turli navdagi unda turlicha miqdorda fermentlar mavjud bo'ladi. Past navli unlarda yuqori navdagi unga nisbatan ko'p miqdorda fermentlar mavjud bo'ladi. Donni yanchish va qayta ishlashga tayyorlash texnologik jarayonlarining don kimyoviy tarkibiga ko'rsatadigan ta'siri juda kattadir. Chunki unning kimyoviy tarkibiga ta'sir ko'rsatuvchi turli-tuman omillar bir navning o'zidagi unda kimyoviy tarkibi jihatidan katta farqlarni keltirib chiqarishi mumkin.
5- §. Sifat ko'rsatkichlari va me'yorlari
Har bir un partiyasi tahlil qilinib, u yoki bu navga mansubligi, nonboplik ko'rsatkichlari, unning iste'mol muddati singari xususiyatlari tekshiriladi. Tahlil davomida quyidagi sifat ko'rsatkichlari aniqlanadi: rang, hid, ta'm, g'ijirlik, namlik, zararkunandalar bilan zararlanganlik, kuldorlik, yanchish yirikligi, kleykovina sifati va miqdori, metall aralashmalar miq​dori, zararli aralashmalar uni, nish urgan donlar uni. Un standartda ko'rsatilgan usullar bo'yicha tahlil qilinadi.
Un sifati o'rtacha namuna tahlili asosida aniqlanadi. Agar un qopga solingan boisa, har bir partiya tashqi ko'rikdan o'tkaziladi. Bunda yukning to'g'ri qo'yilganligi, idish (qop)ning holati: tashqi tomondan chang bosib qolmaganligi, qopning yuza qismida zararkunandalarning bor yoki yo'qligi tekshiriladi. Shundan keyin olinmalar (viyemki) olishga kirishiladi. Olinmalar  o'zaro taqqoslanib, un partiyasining bir xilligi to'g'risida xulosaga kelinadi. Agar un partiyasi organoleptik ko'rsatkichlar bo'yicha bir xil bo'lsa, olinmadan dastlabki namuna, dastlabki namunadan esa o'rtacha namuna ajratiladi.
Unning rangi. Bu ko'rsatkich unning yangi tortilganligi va navini belgilaydi. Har bir navga tegishli un standart yoki texnik ko'rsatkichlarda belgilangan rangga ega. Agar un ko'rsatilgan rang, tus me'yorlariga mos kelmasa, u nostandart hisoblanadi. Rangi don rangi, unga qo'shilgan qobiq miqdori va unning yirikligiga bog'liq bo'ladi. Bir xil navdagi unlar rangi orasidagi katta farqlar ularning oq donli va qizil donli bug'doydan tortilganligi tufayli kuzatiladi. Yanchiladigan aralashmada qizil donli bug'doylar miqdori qancha ko'p bo'lsa,    un shunchalik qoramtir tusga   kiraveradi.
Unning past navlari yuqori navlariga qaraganda, qoramtirroq tusda, chunki ularda qobiq miqdori ko'proq bo'ladi. Turli yiriklikda yanchilgan donlarning rangi bir xil bo'lmaydi, mayin yanchilganda och rangda bo'ladi. Un me'yoriy sharoitlarda saqlansa, uning rangi oqishroq ko'rinadi. Juda quruq un ancha oqroq ko'rinadi. Unning rangi organoleptik usulda, uni presslangan briketlarini etalonlar bilan-ho'l va quruq namunalarda taqqoslab yoki rang o'lchovchi asboblarda aniqlanadi.
Unning hidi. Yangi tortilgan unning o'ziga xos hidi mavjud. Unga xos bo'lmagan hid qayta ishlashda past navli don (nish urgan, o'z-o'zidan qizib kuygan don va h.k.)lar yoki begona hidlarga ega bo'lgan (ermon, donnik) aralashmalarni o'zida saqlagan donlar qo'llanilganda yoki unni noqulay sharoitlarda saqlash natijasida hosil bo'ladi. Un hidi organoleptik usulda aniqlanadi.
Unning ta'mi. Unning ta'mi ham hidi singari navning yangi tortilganligini belgilovchi ko'rsatkichdir. Yangi tortilgan un chu-chuk ta'mga ega bo'lib, uni uzoqroq chaynalsa nimshirin ta'mni sezish mumkin.
Sifatsiz dondan un olinganda yoki unni noqulay sharoitlarda saqlash natijasida unning ta'mi o'zgarishi mumkin. Agar un nish urgan, sovuq urgan, pishib yetilmagan dondan olingan bo'lsa, unning ta'mi shirin bo'ladi. Achchiq shuvoq doni aralashganda bunday un ta'mi achchiq bo'ladi. Unni noqulay sharoitlarda saqlash natijasida un achishi mumkin, oqibatda esa uning ta'mi nordon bo'ladi.
Un ta'mi organoleptik usulda aniqlanadi. Ta'm bilan birgalikda unning g'ijirligi (xrust) ham aniqlanadi. Unning g'ichirlashi tegirmonga tortish uchun keltirilgan donning aralashmalardan yaxshi tozalanmaganligi natijasida unga tushib qolgan mineral aralashmalar mavjudligidan dalolat beravchi ko'rsatkichdir.
Namlik. Yuqori namlikka ega bo'lgan un tezda aynish xususiyatiga ega bo'ladi. Chunki undagi ortiqcha namlik erkin suvni hosil qiladi, o'z navbatida, erkin suv fermentlar faolligini keltirib chiqaradi, mikroo'rganizmlar rivojlanishiga sharoit yaratiladi. Aksincha, o'ta quruq unni saqlashda undagi moyning achish jarayoni ancha tez yuz beradi.
Unning namligi donning namligiga bog'liq bo'lib, tegirmonga keltirilgan va unni saqlash sharoiti singari omillar un namligiga sezilarli ta'sir ko'rsatadi. Namlik bo'yicha konditsion talablarga javob beruvchi dondan olingan va texnologik jarayonning barcha shart-sharoitlariga rioya qilingan me'yoriy sharoitlarda saqlangan un, odatda, 13,5—15 %gacha namlik ko'rsatkichlariga ega bo'ladi.
Yuvish  yoki namlash jarayonida me'yoridan ortiq namlikka ega bo'lgan donni qayta ishlab olingan un yoki havoning namligi yuqori bo'lgan va noqulay sharoitlarda saqlangan unning namligi yuqori bo'ladi. Davlat standartiga ko'ra, unning namligi 15 %dan oshmasligi, makaronbop unning namligi esa 15,5 %dan ortiq bo'lmasligi kerak. Unning namligi 5 g li o'lchanmani 40 minut davomida 130° С haroratda quritish usulida aniqlanadi.
Unning yirikligi. Bu sifat ko'rsatkichi unni baholashda muhim ahamiyatga ega bo'lib, non, bulka va makaron mahsulotlarining sifatiga hal qiluvchi ta'sir ko'rsatadigan unning navini belgilaydi.
Un qismlarining xususiyati va o'lchami uning quyidagi xossalari bilan bog'liq bo'ladi: suv yutuvchanlik qobiliyati, bo'rtish tezligi, xamir tayyorlash jarayonida unning qand hosil qilish qobiliyati.
Bu xususiyatlar, o'z navbatida, achish (ko'pchish) jarayoni, g'ovaklik, nonning hajmiy ko'lami, xamir konsistensiyasiga o'z ta'sirini ko'rsatadi.
Unning yirik qismlarida ko'pchish (achish) tezligi sust va qand hosil qilish qobiliyati past bo'ladi. Shu sababdan bunday un makaron mahsulotlari ishlab chiqarishga mo'ljallangan bo'ladi. Juda mayin tortilgan unning yirik suv yutuvchanlik va yuqori qand hosil qiluvchanlik qobiliyati mavjud bo'ladi. Mayin tortilgan unda kraxmal donachalari shikastlangan bo'lib, ular fermentlar ta'siriga oson beriladi, shu sababdan qandlanish qobiliyati yuqori bo'ladi. Bunday undan tayyorlangan xamir suyuluvchan va sochiluvchan bo'ladi.
60—100 mk o'lchamdagi qismlardan tuzilgan un eng yaxshi nonboplik xususiyatiga ega. Uning suv yutish qobiliyati yaxshi va yetarli darajada qandlanish xususiyatiga ega bo'lganligi uchun xamir elastik va non g'ovak, yirik hajmli bo'ladi. Unni tortish yirikligi standartda ko'rsatilgan tarzda har bir nav uchun (50 yoki 100 g. li) o'lchanma olib, uni 10 minut davomida elakdan o'tkazish natijasida aniqlanadi.
Elash tugatilgandan keyin ustki elak qoldig'i va elanma o'lchanadi. Standart bo'yicha yuqori elakda qolgan (yirik qismlar) qoldiq va pastki elakdagi mayin qismlarning minimal miqdori chegaralab qo'yilgan.
Unning kuldorligi. Kuldorlik nav va un chiqishini belgilovchi ko'rsatkich bo'lib, bu ko'rsatkich asosida un tarkibidagi donning tashqi qismlari miqdorini aniqlash mumkin. Bunda tashqi qism​lar kuldorligi doimo mag'iz kuldorligidan yuqori bo'lishi hisobga olinib, bu ko'rsatkich orqali un navini ham belgilash mumkin. Ammo bu ko'rsatkichning kamchiliklari ham mavjud. Donning turli qismlari turlicha kuldorlikka ega bo'lib, unda turlicha miqdorda qobiq bo'lishi mumkin. Bu ko'rsatkichning ikkinchi kamchiligi shuki, ko'pchilik hollarda unning kuldorligi iste'mol qiymatiga mos kelmaydi. Agar un tarkibida ko'p miqdorda aleyron qatlam bo'lsa, uning kuldorligi yuqori, rangi esa oqish (och rangli) bo'ladi, chunki aleyron qatlamning rangi kulrang-oqimtir. Unga
ko'proq don qobig'i aralashib, aleyron qatlam miqdori oz bo'lsa, unning kuldorligi past bo'ladi, un rangi esa nisbatan qoramtir bo'ladi. Bu kamchiliklardan qat'iy nazar kuldorlik unning nisbiy sifatini belgilovchi muhim ko'rsatkich bo'lib qoladi. Kuldorlik ko'rsatkichi unda ham dondagi singari aniqlanadi.
Kleykovina sifati va miqdori. Bu ko'rsatkich faqat bug'doy uni tahlili natijasidagina aniqlanadi. Ma'lumki, kleykovina miqdori va sifati xamirning gazushlovchanlik qobiliyatini belgilaydi. O'z navbatida, gazushlovchanlik nonning g'ovakligi va hajmiy yirikligini ta'minlaydi. Unda kleykovina yetarli miqdorda bo'lsagina, xamir​ning gazushlovchanlik va elastiklik ko'rsatkichlari o'z me'yorida bo'ladi. Har bir un navi uchun standartda belgilangan kleykovina miqdori mazkur navdagi undan iste'molchilarni to'la qanoat-iantiradigan non olish imkonini beradi.
Unning zararkunandalar bilan zararlanganligi. Unning zararkunandalar bilan zararlanishi qat'iy man qilinadi. Idishlar, (qoplar) ombor inshootlari, laboratoriya uskunalari va don hasha-rot yoki kanalardan zararlanganligi tufayli un ham zararlanishi mumkin. Zararkunandalar unni kemiradi, o'zining terisi, axlatlari, qoldiqlari bilan unni ifloslaydi va iste'molga yaroqsiz holga kel-tiradi.
Undagi metalli aralashmalar. Un tarkibiga metall parchalari don yaxshi tozalanmaganligidan, asosan, mashina organlarining (metall elaklar, vallar) yemirilishi tufayli aralashib qoladi. Un tortishdagi barcha oraliq mahsulotlar va tayyor un tegirmonda metall aralashmalari ajratish uchun maxsus o'rnatilgan ohangrabo moslamalardan o'tkaziladi. Shunga qaramay, laboratoriyalarda unni tahlil qilish jarayonida bu ko'rsatkich, albatta, nazoratdan o'tkaziladi. 1 kg un uchun 3 mg. gacha changsimon holatdagi, 0,3 mm. o'lchamli yiriklikdagi metall aralashmalar va massasi 0,4 mg. dan oshmagan ruda va shlak bo'lakchalari ruxsat etiladi. Ninasimon va plastinkasimon shakldagi qismlar aralashmasi un tarkibida bo'lishi qat'iy taqiqlanadi.
Undagi nish urgan, boshqa ekin doni va zararli aralashmalar. Undagi zararli aralashmalar don uyumidagi qorakuya, qorakosov, ugritsa, plevel, talxak, bujun, randak, ko'kmaraz, kampirchopon singarilardir. Zararli va boshqa ekin doni, nish urgan donlar aralashmasi un tarkibiga donning yetarli darajada tozalanmaganligi tufayli tushib qoladi. Yuqorida sanab o'tilgan aralashmalarning un tarkibidagi miqdorini aniqlash murakkab ish bo'lib, bu aralashmalar miqdori donni tortishga tayyorlashdan oldin aniqlanadi. Dondagi zararli aralashmalar, boshqa ekin donlari miqdori donni dastlabki qabul qilish korxonalarida tahlil qilib aniqlanadi, nish urgan donlar esa tozalash oldidan aniqlanadi.
Bu uch aralashmaning miqdoriy me'yorlari belgilangan bo'lib, zararli aralashmalarning me'yoridan oshishi inson salomatligiga putur yetkazadi. Shuning uchun tegirmonda tortish uchun yuborilayotgan donda zararli aralashmalarning umumiy miqdori 0,05 %dan oshmasligi, shundan talxak yoki bujun (alohida yoki birgalikda) —0,04 %dan oshmasligi, randak —0,1 %dan oshmas​ligi kerak. Ko'kmaraz va kampirchopon urug'lari umuman bo'lmasligi kerak.
Nish urgan donlar va boshqa ekin donlari aralashmasi miqdorining oshishi unning nonboplik qiymatini pasaytiradi. Shuning uchun bug'doy unida nish urgan donlar miqdorining 3 % dan ortib'vketishi mumkin emas. Tegirmonda ishlovchilar me'yoridan ortiq aralashmalarning un tarkibida bo'lmasligini ta'minlashga mas'uldirlar, aks holda, ular tegishli javobgarlikka tortiladilar. Nonbop va makaronbop bug'doy unlari uchun amaldagi ko'rsatkichlar me'yori 37-jadvalda berilgan.
6-§. Xamirning fizikaviy xossalari va undagi  fermentlar faolligini aniqlash. Unning nonbopligini tahlil qilish
Standartlarda faqat un sifatining asosiy ko'rsatkichlarini aniqlash belgilab berilgan. Agar un uning sifatiga qo'yilgan barcha ko'rsatkichlarga va talablarga javob bera olsa, bu birinchidan, muayyan navdagi unning tegishli assortimentda chiqarishga kafolatdir, ikkinchidan, bu undan yaxshi non olinishi ta'min-lanadi.

Barcha ko'rsatkichlar standartda ko'rsatilgandek bo'lsa ham, bunda unning nonboplik xossalarida to'la-to'kis o'z aksini top-maydi. Uning nonboplik qiymatini to'la-to'kis aniqlash uchun xamirning fizikaviy xossalari va fermentlar faolligini aniqlash maqsadga muvofiqdir. Xamirning fizikaviy xossalari ko'proq farinograf va alveograf asboblari yordamida aniqlanadi.
Farinograf xamir qorgich valdan tuzilgan bo'lib, bu val elektrodvigatelga ulangan (elektrodvigatel-dinamometr). O'z navbatida, elektrodvigatel o'zi yozadigan asbobga biriktirilgan. Xamirni aralashtirish jarayonida tabiiyki aralashtirgich parraklariga xamir qarshilik ko'rsatadi, o'z navbatida, bu ta'sir orqali o'zi yozadigan asbobga uzatiladi, u qarshilikni qayd etib, qiya tasvir chizadi. Ana shu qiya tasvir farinogramma deb ataladi. Farino-grammaning gorizontal o'qida vaqt minutlarda ko'rsatilsa, tik o'qida grammlardagi qarshilik o'z ifodasini topadi.
Qiya chiziq dastlab yuqoriga qarab boradi, muayyan vaqt oralig'ida bir xil darajada saqlanib, keyin pastga tusha boradi. Qiyalikning yuqoriga ko'tarilishi xamir tarkibini belgilaydi. Qiya chiziq qancha yuqoriga ko'tarilsa, xamir shuncha qattiq bo'ladi. Qiya chiziqning gorizontal kesimi xamirning mustahkamligidan

dalolat beradi. Bu kesma qancha uzun bo'lsa, xamir shuncha uzoq vaqt o'z konsistensiyasini saqlaydi va suyulmaydi. Qiya chiziq kengligi xamir elastikligini ko'rsatadi. Kuchli xamirda farinogramma yuqori ko'tariladi, gorizontal bo'yicha borib, aralashtirishning so'nggida pastga tushadi. Farinogramma xusu-siyatiga ko'ra, xamir sifati va un xususiyatlari to'g'risida xulosa chiqarish mumkin.
Alveograf xamirqorgich, xamir zuvalasi olinadigan maxsus stolning tindirish kamerasi, manometr va o'zi yozadigan asbob-dan iborat. Alveografda unni sinash jarayonida maxsus uslub bo'yicha undan xamir qoriladi. Xamirdan yirik zuvalalar ajratib, ular tindirilgandan keyin moslama termostatida aralashtiriladi va qisiladi. Keyin havo nasosi yordamida zuvala ostidan havo yuboriladi, uning bosimi natijasida xamir pufakdek shishadi. Bosim asta-sekin oshirib borilgach, pufak yoriladi. Havo bosimi manometr yordamida hisobga olinadi, alveografning o'zi yoza​digan asbobi esa qiya chiziq chizadi, bu chiziq alveogramma deb nomlanadi.
„Kuchli" bug'doy uni xamirining alveogrammasi katta yuzali va baland qiya chiziqqa ega bo'ladi, „kuchsiz" bug'doyda esa yuza kichik, balandlik oz bo'ladi. Xamirning fizikaviy xususiyatlari

unning gazushlovchanlik qobiliyatini belgilaydi, ya'ni bu undan tayyorlangan xamirning achish jarayonida hosil bo'lgan kar-bonat angidrid gazini saqlash qobiliyati. Ammo tayyorlanadigan nonning sifati narpaqat xamirning gazushlovchanlik, balki gazni ajrata oluvchanlik qobiliyatiga ham bog'liq bo'ladi. Shu boisdan xamirning gaz ajratish xususiyatini ham inobatga olish zarur, zero u xamirturush hujayralari sifatida qo'llanuvchi, kraxmalni qandgacha gidrolizlovchi, amilolitik fermentlar faolligiga bog'liq bo'ladi.
Xamirning gaz ajratish xususiyatini standart usulda tay​yorlangan xamirda aniqlash mumkin. 5 soat davomida 1300 ml. gacha karbpnat angidrid gazi ajratadigan unning xamiri gaz ajratish xususiyati past, 1300 dan 1600 ml. gacha o'rtacha, 1600 ml. dan yuqori bo'lganda, yuqori gaz ajrata oluvchanlik xususiyatiga ega bo'lgan xamir deb baholanadi.
Unning nonbopligini tahlil qilish. Xamirning fizikaviy xos-salari va un fermentlarining faolligi unning nonboplik qiymati to'g'risida to'liq ma'lumot bera olmaydi. Bu ko'rsatkichlar boc-yicha nonning g'ovakligi, ushoqlanuvchanligi, hajmiy yirikligi non jildi (korka) va mag'zining rangi, ta'mi, hidi singari xusu-siyatlari haqida to'liq xulosa chiqara olmaymiz. Shuning uchun tegirmon laboratoriyalarida unning nonbopligi bo'yicha tahlil o'tkazish maqsadida — sinov noni tayyorlanadi. Ana shu pishirilgan non tahlil qilinadi.
Navli bug'doy unidan sinov noni quyidagi retseptura bo'yicha tayyorlanadi:
un  —  960 g mutlaq quruq modda;
tuz — 15 g;
presslangan xamirturush — 30 g (ko'pchish kuchi 65—80 minut);
suv — un navi va uning namligiga bog'liq holda qo'shiladi.
Sinov uchun non pishirishda yetarli un miqdori, unning namligiga bog'liq holda jadvaldan aniqlanadi yoki quyidagi for​mula asosida hisoblanadi:

bunda, Gm — haqiqiy namlikdagi un miqdori, g; Wm — sinov noni uchun olingan unning namligi, %; 960 — quruq un moddasi, g.
Sinov noni xamirini qorish uchun kerakli suv miqdori (g. da) standart jadvalida berilgan. Sinov noni xomashyosi tarozida o'lchanadi, qorilgan xamir termostatga joylashtiriladi, bunda harorat 32°C va nisbiy namlik 80—85 % bo'ladi.
Xamir ikki marta ezib tekislanadi: birinchi ko'pchishdan 60 minut o'tgandan keyin; ikkinchi ko'pchish boshlangandan so'ng 120 minut o'tgach. Xamir ko'pchib bo'lgandan so'ng, xamir vazni teng uch bo'lakka ajratiladi, ulardan ikki bo'lagi to'rt burchakli kesik piramida shaklidagi qolipgavabir bo'lagi sharsimon shaklda listga joylashtirilib, «podovoy» non pishiriladi. Non laboratoriya pechida 220—230°C harorat ostida pishiriladi.
Non sovigandan keyin (pishirishdan so'ng 4 soat o'tgach va 24 soat o'tmasdan) uning sifati aniqlanadi: 100 g undan olinadigan nonning hajmiy chiqimi, yirikligi va muayyan qolipdagi hajmiy yiriklik hisoblanadi; «podovoy» nonning balandligiga dia-metrining nisbati; hidi va g'ijirligi; non shaklining simmetrikligi; jildning rangi va holati; mag'izning rangi, elastikligi va g'ovakligi. 14,5 % namlikdagi navli undan nonning hajmiy chiqimi quyi​dagi formula bo'yicha hisoblanadi:

bunda, X— nonning hajmiy chiqimi, ml; V— eng yaxshi (belgilar mosligi bo'yicha) qolipli nonning hajmi, ml; 374— namligi 14,5 % bo'lgan, bitta non tayyorlash uchun sarflangan unning massasi.
Birinchi va oliy navli undan olinadigan nonning hajmiy chiqimi 450- 500 ml. 
Agar unning sifati yaxshi bo'lsa, non balandligining dia-metriga nisbati 0,4—0,5 bo'lishi, biroq 0,3 dan past bo'lmasligi lozim. Yaxshi sifatli non — elastik, bir tekisda va yupqa devorli g'ovaklardan iborat bo'lib, shakli simmetrik, jildida yoriqlar va uzilishlar bo'lmaydi.
7- §.  Javdar uni
Javdar uni non tayyorlash uchun qo'llaniladi. Javdar noni ,ta'mi va hajmi yengilligi jihatidan bug'doy nonidan keyingi o'rinda turadi. Javdar donidan uch xil navli un olinadi: elanma, sidirma va jaydari un.
Elanma uni, asosan, javdar mag'zi va 1—2 % yuza qatlam qismlari aralashmasidan olinadi. Bu un oq, sal kulrang tusda, mayin (qismlar 0,2 mm. gacha). Bir navli un tortishda mahsulot chiqishi 63 %. Sidirma javdar uni mag'izdan va taxminan 10 % gacha donning yuza qatlam qismlaridan olinadi. U elanma unidan yirikroq. Bir navli tortishda mahsulot chiqishi 87 %.
Jaydari javdar uni jaydari un tortish usulida olinadi. Bunda javdar donining barcha qismlari yanchiladi. U sidirma unidan yirikroq bo'ladi. Javdar unining barcha navlari orasida eng ko'p ishlab chiqariladigani jaydari nav bo'lib, javdar donidan ishlab chiqariladigan umumiy un miqdorining 80—90 %ga yaqinini tashkil qiladi. Shuningdek, jaydari javdar-bug'doy uni ( 60 % javdar va 40 % bug'doy) va bug'doy-javdar uni ( 70 % bug'doy, 30 % javdar) ham ishlab chiqariladi. Jaydari javdar uni va javdar-bug'doy unining chiqishi 95.%, bug'doy-javdar uni chiqishi esa 96 %. Javdar unining asosiy (bazis) chiqimlari to'g'risidagi ma'lumot  38-jadvalda berilgan.
Javdar unining kimyoviy tarkibi bug'doy unidan ancha farq qiladi. Javdar unining tarkibida bug'doy uniga nisbatan oqsil miqdori kam, uglevodlar miqdori esa ancha ko'p. Ularning tar​kibida suvda eruvchi va tuzda eruvchi azotli moddalar umumiy miqdorining 30—40 %ini tashkil etadi. Javdar uni oqsillarining aminokislotali tarkibiga ko'ra to'laqonli hisoblanib, unda barcha

almashinmaydigan aminokislotalar mavjud. Bug'doy uniga nisbatan javdar uni tarkibida gliadinga qaraganda glutenin juda kam bo'ladi.
Javdar unidan xamir qorganda kleykovina hosil bo'ladi, ammo uning sifati past va yaxshi bog'lanmagan. Kraxmal asosiy uglevod hisoblanib, uning miqdori turli navlarda 60 %dan 78 %gacha bo'lishi mumkin. Javdar unida qand miqdori 3—7 %, gemit-selluloza 4—10%, shuningdek, shilliq modda ham mavjud bo'lib, u yuqori molekulali uglevod hisoblanadi. Jaydari javdar unida 1,8—2,2 %gacha, elanma unining kuldorligi 0,7—0,75 %; jaydari javdar unining kuldorligi esa 2 %ga yaqin. Javdar unida Bp B2, PP va boshqa vitaminlar mavjud. Javdar unining kimyoviy tarkibini 39-jadvaldan bilib olishingiz mumkin.

Javdar uni tahlili jarayonida bug'doy uni tahlil qilinganda aniqlanadigan, deyarli, barcha ko'rsatkichlar aniqlanadi. Faqat kleykovina miqdori va sifati aniqlanmaydi. Rangi organoleptik usulda aniqlanganda, faqat quruq sinov namunasidan foyda-laniladi. Chunki javdar uni namlanishi bilanoq tezda qorayadi.
Javdar uni sifatiga qo'yiladigan standart talablari va texnik shartlar 40-jadvalda keltirilgan. Javdar unining namlik, zarar-kunandalardan zararlanganlik, metall aralashmalar miqdori sin-gari sifat ko'rsatkichlariga qo'yiladigan talablar aynan bug'doy unidagidek bo'ladi.

8- §. Makkajo'xori va arpa uni
Makkajo'xori uni yakka holda qandolat mahsulotlari va non-ning ayrim milliy turlarini ishlab chiqarishda qo'llaniladi. Ayrim hollarda bug'doy va javdar nonlari uniga qo'shimcha sifatida makkajo'xori uni qo'shiladi. Oziq-ovqatga ishlatiladigan un olish maqsadida qayta ishlanganda, donning murtagi ajratib olinadi.
Bir navli va ikki navli un tortishda oziq-ovqat mahsuloti si​fatida olinadigan makkajo'xori hajmining tayyor mahsulot chiqishi 70 % va 85 %ni tashkil qiladi. 70 % chiqishga ega bo'lgan makkajo'xori uni, asosan, mag'izdan olingani bois, u ancha mayin bo'lib, № 21 ipak elakdan o'tadi. Bu elakda 2 %dan yuqori bo'lmagan miqdorda qoldiq qoladi. 85 % chiqishga ega bo'lgan makkajo'xori uni mag'iz va unga qo'shilgan katta miqdordagi don ustki qatlami qismlaridan olinadi va ancha yirik boiadi.
70 % va 85 % chiqishga ega bo'lgan makkajo'xori donining rangi oq yoki sariq bo'lishi mumkin. Un rangi makkajo'xori donining rangiga bog'liq bo'ladi. Aseton-butil ishlab chiqarish uchun qayta ishlanadigan jaydari makka uni chiqishi 98,5 % bo'lib, murtak bilan birgalikda mayda yanchilgan bo'ladi.
Makkajo'xori doni tarkibida 76—84 % kraxmal bo'lib, unda oqsillar miqdori 8 %dan 10 %gacha bo'ladi. Uning oqsili yaxshi ko'pchib, kleykovina hosil qilmaydi. Shuning uchun makkajo'xori unidan bogiangan xamir olib bo'lmaydi. Makkajo'xori unining kimyoviy tarkibi 41-jadvalda berilgan.
Makkajo'xori unini tahlil qilish davomida javdar unida tahlil qilingan sifat ko'rsatkichlari aniqlanadi va yana unga qo'shimcha ravishda moy miqdori aniqlanib, me'yorlashtiriladi. 70 % chiqishga ega bo'lgan unda moy miqdori 2,5 %dan ortmasligi, 85 % chiqishga ega bo'lgan unda esa moy miqdori 3,5 %dan yuqori bo'lmasligi kerak.
Arpa uni. Arpadan tayyorlangan un bug'doy yoki javdar uni bilan aralashtirilib, non pishirishda ishlatiladi, ayrirn hollardagina birgina arpa unidan foydalaniladi. Arpa unining ikki xil navi mavjud. 75 % chiqishga ega bo'lgan un bir navli un tortishda gul qobiqlaridan va 15 % kepakdan ajratilgan holda olinadi. U yanchilgan mag'iz va 10—12 % donning ustki qismlaridan tuzilgan bo'ladi. Uning rangi oq-ko'kish tusda, kuldorligi 1,9 %gacha.

Jaydari arpa uni chiqishi 87 % bo'lib, gul qobiqlari va 2—3 % kepakdan ajratilgan holda tortiladi. Bu un ancha yirik va qoram-tir rangda. 41-jadvaldan arpa unining kimyoviy tarkibini bilib olasiz.
Jadvaldan ko'rinib turibdiki, arpa uni oqsilga juda boy. Undan non tayyorlashda oqsil tarkibidagi glutenin va gordein moddalari tufayligina kleykovina hosil bo'ladi va yaxshi sifatli non olish ta'minlanadi. Ammo bu nonning hajmiy chiqishi javdar va bug'doy nonidan ancha kichik bo'ladi. Arpa uni tarkibida ko'p miqdorda fosfor, kalsiy, temir moddalari, Bp B2 va PP vitaminlari ham mavjud.

12-bob._YOҐMA l-§.  Yormalarning umumiy tavsifi
Yorma — donni qayta ishlash natijasida olinadigan, undan keyingi ikkinchi mahsulotdir. Awalo, yorma olish uchun dondan gul qobiqlari (qobiqdor boshoqli donlarda) yoki meva qobiqlarini (marjumakda) ajratish zarur. Bunda inson o'zlashtira olmay-digan (hazm qilolmaydigan) moddalar hisoblangan—kletchatka va gemiselluloza miqdori keskin kamayadi. Keyinchalik urug' va meva qobiqlari, shuningdek, aleyron qatlam (oqlash va say-qallash)dan ajratiladi.
Donga ishlov berish jarayoni yana davom ettirilib, murtak ham ajratiladi. Chunki murtak yormaning saqlashdagi chidam-liligini pasaytiradi. Silliqlash butun donda yoki dastlabki sin-dirilgan donda ham amalga oshiriladi.
Gidrotermik ishlov berish yordamida yormaning ozuqa-boplik ko'rsatkichlari ortib, ovqat pishirishga sarflanadigan vaqt ham qisqaradi. Bunday yormada oqsil issiqlikdan denaturat-siyalanishi, kraxmal kleysterlanishi va qisman dekstringa aylanishi mumkin. Shishgan yoki shishib yorilgan (makkajo'xori va arpa bodrog'i olishda ham yormaning) bunday xususiyatlaridan foydalaniladi.
Shu tariqa yormalar butun, yanchilgan, pachoqlangan mag'izdan iborat bo'ladi. Boshoqli g'alla ekinlari doni marjumak mevasi va dukkakli ekinlar urug'ining gul qobig'idan, qisman yoki to'liq meva va urug' qobig'idan, aleyron qatlam va murta-gidan ajratib yorma olinadi. Yuqori ozuqabopligi, yengil hazm bo'lish va iste'mol qiymati balandligi bilan yorma alohida ajralib turadi. Yormani nisbatan saqlash va tashish oson. Shu boisdan yorma uy sharoitida, umumiy ovqatlanish, bolalar va parhez ovqat tayyorlashda keng qo'llaniladi. Shuningdek, ovqat konsentratlari va konservalangan mahsulotlar ishlab chiqarish sanoatida xom-ashyo sifatida foydalaniladi.
2- §.  Ishlab chiqarish korxonalarida tayyorlanadigan yorma assortimentlari
Yorma olish uchun turli xildagi ekinlar doni ishlatiladi, bu esa, o'z navbatida, yorma turlarining ko'payishiga olib keladi. Bundan tashqari, bir xil donning o'zidan olingan yormalar qayta ishlash usuliga qarab, bir-biridan keskin farq qilishi mumkin.
Shuning uchun yormalar shakli, o'lchami, qayta ishlangan don qismlarining kimyoviy tarkibiga qarab farqlanadi va natijada uning iste'mol xususiyatlari ham aniqlanib, turlarga ajratiladi. Ayrim yorma qismlari bir tekisligi va hajmiga qarab nomerga, shuningdek, qayta ishlanadigan donning namunaviy tartibiga bog'liq holda tiplarga va markalarga ajratiladi. Har xil turga mansub yormalar navlarga ajratiladi. Navlarga ajratish tayyor mahsulot tahliliga asoslanib amalga oshiriladi. Yorma navlari tarkibidagi begona aralashmalar, tuyilmagan, siniq, aynigan donlar va yaxshi, sifatli, yadro miqdori singari ko'rsatkichlariga qarab bir-biridan farq qiladi.
Mamlakatimizdagi tayyorlanadigan yorma turlari va navlarini tayyorlash texnologik jarayoni hamda bu jarayonlarni to'g'ri tashkil etish qoidalari to'g'risida ma'lumot beramiz. Yormaning navlari va turlari quyidagilar:
· tariq — oqlangan tariq (psheno) oliy, birinchi, ikkinchi navli), suli — yanchilmagan yorma, bug'langan — oliy va birinchi navli, yaproqchali (xlopya) bodroq, suli uni, pachoqlangan yorma (oliy va birinchi navli);
· arpa — besh nomerli perlovka yormasi, uch nomerli arpa yormasi;
· sholi — oqlangan va sayqallangan guruch (oliy, birinchi, ikkinchi navlar),  singan guruch;
· no'xat — tuyilgan, sayqallangan no'xat (butun va yan-chilgan), no'xat uni;
· makkajo 'xori — sayqallangan besh nomerli yorma, manna yormasi va yanchilgan uch nomerli yorma;
· qattiq bug'doy — „Poltava" № 1, 2, 3 va 4 yormasi, „Artek" yormasi.

Bug'doyni tegirmonda yanchib, manna yormasi olinadi. Tegirmonga tortish uchun keltirilgan bug'doy turiga qarab quyidagi yorma markalariga bo'linadi: yumshoq bug'doy — M markali, yumshoq bug'doy va qattiq bug'doyning 20 %gacha aralashma-si (Durum) MT markali, qattiq bug'doy (Durum) — T mar-kali.
Yormani o'z assortimentiga mos ravishda qayta ishlash uchun
faqat muayyan sifat ko'rsatkichlariga ega bo'lgan dondan foydalanish kerak. Yorma ishlab chiqarish.korxonalariga qabul qilinadigan donning sifat ko'rsatkichlari davlat standartlari me'yorlariga mos bo'lishi kerak. 42-jadvalda yorma olishga mo'ljallangan donning sifat ko'rsatkichlari me'yori berilgan. Qayta ishlash jarayonida tariqdan olinadigan yormaning chi-qishi — 65 %, marjumak — 66 %, sulidan — 44—45 %,   sholidan
· 65 % gacha yetadi. Arpa qayta ishlanganda besh nomerli yorma chiqishi 40 %, ' uch nomerli arpa yormasi chiqishi — 62 %, tuyilgan no'xat chiqishi — 73 %, makkajo'xori yormasi chiqishi

· 40 %, bug'doy yormasi chiqishi — 63 %gacha bo'ladi.

Jadvalda keltirilgan me'yorlar texnologik jarayonning kechi-shi va don zaxiralarining miqdoriga qarab o'zgarib turadi.
3- §.   Kimyoviy tarkibi va unga ta'sir etuvchi omillar
Yormalar kimyoviy tarkibiga ko'ra oqsil va kraxmalga (dukkaklilardan tashqari) boy oziq-ovqat mahsuloti hisob-lanadi. Ayrim yormalarda kraxmal miqdori 85 %gacha va hatto undan yuqori bo'ladi. Oqsil moddalar miqdori esa 9—16 % gacha bo'lishi mumkin. Yormalarda oz miqdorda moy, uglevod va mineral moddalar mavjud. Kletchatka va gemmitsellulozaning arzimas miqdorda bo'lishi, yormalarning hazm bo'lishining osonlashuviga olib keladi. Uglevodlar yormaning yuqori kaloriyali bo'lishini ta'minlaydi. Yormada В guruh vitaminlari ham bor.
43-jadvaldan turli yormalarning kimyoviy tarkibi to'g'-risidagi ma'lumotlarni bilib olishingiz mumkin. Bu jadvaldan ko'rinib turibdiki, yormalar orasida moy va oqsil moddalariga eng boyi suli yormasi ekan, shuning uchun uning kaloriyaliligi juda yuqori.

Bug'doy yormasi va guruch tarkibida eng ko'p miqdorda kraxmal va eng kam miqdorda kletchatka mavjudligi bilan alo-hida qiymatga ega. Yuqori hazm bo'lish ko'rsatkichiga ega bo'l-ganligi uchun bu yormalar shifobaxsh bolalar ovqatlari va parhez taomlar tayyorlashda keng qo'llaniladi. Javdar yormasi yuqori ozuqaboplik qiymati bilan alohida ajralib turadi. Javdar yormasi eng muhim o'rin almashmaydigan aminokislotalarga ega, u, ayniqsa, lizinga boy, bundan tashqari, javdar yormasi mineral kompleksga egaligi bilan ham muhim ahamiyat kasb etadi. Bu yorma tarkibidagi mineral moddalar orasida kalsiy va temir birikmalari borligi uning ozuqaviy qiymatini yanada oshiradi.
Tariq yormasi yuqori kaloriyaliligi va oson hazm bo'lish xususiyati bilan alohida ahamiyat kasb etsa ham, uning oqsili to'la qiymatga ega emas. Chunki unda o'rin almashmaydigan aminokislotalardan triptofan valizin miqdori juda kam.
Makkajo'xori va arpa yormasining ozuqaviy qiymati nisbatan past, chunki tarkibidagi oqsil komplekslarida almashmaydigan aminokislotalar miqdori past. Yormalarning kimyoviy tarkibi donni qayta ishlash jarayonida qo'llaniladigan usullar, shu-ningdek, qayta ishlanadigan donning kimyoviy tarkibiga ham bog'liq holda o'zgarib turadi. Qayta ishlash uchun keltirilgan turli ekinlar donining tabiiy xususiyatlari ularning o'sish sharo-itlari va qaysi navga mansubligini belgilaydi.
Tariqning sariq va och sariqrangli mag'izga ega bo'lgan nav-lari yuqori tovarlik xususiyatlariga ega. Tariqdagi oqsil miqdori ko'p jihatdan yetishtirilgan tuproq-iqlim sharoitiga ham bog'liq bo'ladi. Masalan, Yevropada o'sadigan tariqdagi oqsil miqdori g'arbdan sharqqa tomon ortib boradi. Javdarning yirik va tekis mag'izli navlaridan bir tekisda pishadigan, tashqi ko'rinishi yaxshi, a'lo darajadagi ta'm xususiyatlariga ega bo'lgan yorma olish mumkin.
Guruch uchun mag'iz shakli va mag'izning shishasimon-ligi katta ahamiyat kasb etadi. Uzunchoq shakldagi mag'izga va shaffof ko'rinishga ega bo'lgan guruch navlari eng yuqori qiymatga ega. Chunki ular qaynatishda o'z shaklini yaxshi saqlaydi va bo't-qaga sochiluvchan xususiyat beradi. Sulining juda yupqa gul qobiqlariga ega bo'lgan navlari qalin qobiqli suli navlariga nisbatan xushta'm yormaga ega bo'ladi.
Makkajo'xorining tishsimon va yarimtishsimon navlari kimyoviy tarkibi va tovarlik xususiyatlariga ko'ra, keskin farq qiladi. Shuningdek, oq-pushti va yoriluvchan makkajo'xoridan olinadigan yormalar ham keskin farqlarga ega. Oq va yoriluvchan makkajo'xoridan olinadigan yormalar oqsil miqdorining yuqoriligi va moy, kul, kletchatka miqdorining pastligi bilan ajralib turadi, ularning tashqi ko'rinishi yaxshi, iste'mol qiymati (tez va yaxshi pishadi) yuqori. Yorma ishlab chiqarish korxonalarida qo'l​laniladigan donni qayta ishlashning texnologik usullari yormaning kimyoviy tarkibiga katta ta'sir ko'rsatadi.
4- §. Sifat ko'rsatkichlari va ularni aniqlash usullari
Yorma sifatini aniqlashda quyidagi ko'rsatkichlar hisobga olinadi: organoleptik (rang, ta'm, hid, g'ichirlik), namlik, aralashmalar miqdori (ifloslantiruvchi aralashmalar, aynib qolgan mag'izlar miqdori, tuyilmagan donlar, siniq mag'izlar va yorma uni), yaxshi sifatli mag'iz miqdori, zararkunandalar bilan zararlanganligi, rnetall aralashmalar miqdori. Ayrim yormalar uchun kuldorlikni, yirikligini (yorma tarkib raqami tavsifi uchun), shuningdek, tuyilmagan (nedodir) donni aniqlash alohida belgilab qo'yilgan.
Har bir partiyaning sifati shu partiyadan olingan o'rtacha namunaning laboratoriya tahlili natijalariga asoslanib belgilanadi. Namunalardan o'lchanma olish standart (DST 275—56)da ko'rsatilgan qoidalar bo'yicha o'tkaziladi. Bunda dastlabki va o'r​tacha namuna tahlil qilinayotgan yorma partiyasining sifat ko'rsatkichlarini aniqlash imkonini beradi.
Yormaning organoleptik sifat ko'rsatkichlari. Organoleptik ko'rsatkich hisoblangan mahsulotning yangi olinganligi yormalar uchun donga nisbatan qat'iy talablarni qo'yadi. Shu ko'rsatkich bo'yicha biror kamchiligi bo'lmagan yormagina yaxshi sifatli hisoblanadi.
Rangi. Yormaning rangi olingan donning sifati va turkumiga, qayta ishlash usuliga bog'liq bo'ladi. Yormani saqlash sharoiti ham uning rangiga ta'sir ko'rsatadi. Yormaning qoramtir rangi don sifatining yomonligi yoki saqlash sharoitining noqulayligidan dalolat beradi (qorayish faol mikrobiologik jarayonlar natijasida yuz beradi). Rangi, asosan, quyosh nuri ostida (sun'iy yoritish moslamalari yordamida ham ruxsat etiladi) yormani qora doska yoki qog'oz ustiga yupqa tekis yoyib aniqlanadi.
Hidi. Yorma hidini kuchaytirish uchun uni chinni idishga solib, idishni shisha bilan berkitib, oldindan qizdirib qaynatilgan suvli bug'latgichga joylashtiriladi, 5 minut davomida yorma qizdirilib, keyin uning hidi aniqlanadi.
Ta'mi. Yanchilgan yormadan 1—2 o'lchanmasini (har biri 1 grammdan) chaynash yo'li bilan uning ta'mi aniqlanadi. Bunda bir yo'la yormada g'ichirlash bor-yo'qligi ham aniqlanadi.
Yormaning hidi va ta'mi o'z me'yorida bo'lishi kerak. Har xil begona hidlar: dimiqish, mog'or va hokazolar bo'lishi yorma sifatining yomonligidan dalolat beradi. Yormalar tarkibidagi yog'lar, ularni saqlash jarayonida achishi mumkin, natijada yormada taxir-achchiq ta'm paydo bo'ladi. 

G'alla zaxiralari zararkunandalaridan zararlanganlik. Yormada ombor zararkunandalari bilan zararlanganlik belgilari bo'lishi umuman man etiladi. Chunki yorma pazandalik ishlovi berishga shaylab qo'yilgan tayyor mahsulotdir. Shuningdek, yormaning zararlanganligi bo'yicha yorma va uni sotuvchi muassasada doimiy nazorat o'tkazib turiladi. Zararlanganlikni aniqlash uchun yormaning o'rtacha namunasidan 1 kg ajratilib, har bir yorma turi uchun standartda belgilangan elaklarga solinadi va elanadi. Elakdagi va elakdan o'tgan yormalar diqqat bilan ko'zdan ke-chirilib, tirik zararkunandalar soni va turi sanab aniqlanadi. Tegirmon qizil kapalagi, ombor kuyasi, mavriton qurti, katta un mitasi, mug'ambir qon'g'iz va bruxusdan zararlanishni aniqlashda yorma elakdan o'tkazilmaydi, balki silliq qog'oz bilan yopilgan stol ustiga namunani yoyib, zararlanganlik aniqlanadi.
Namunani tekshirish davomida zararkunandalar (qo'ng'iz, g'umbak, qurt) borligi aniqlansa, ularning turlari va soni hisobga olinadi. 1 kg yormadagi zararkunandalar soni aniqlanadi. Zararlanish alomatlari mavjud bo'lgan yorma nostandart hisoblanadi va kerakli usulda ishlov berilmasdan sotuvga chiqarishga ruxsat etilmaydi.
Yormaning namligi. Namlik yormani xavfsiz saqlash mumkinligini ta'minlab beruvchi ko'rsatkichdir. Namlik ko'rsatkichi ko'pincha yorma turlari uchun standartda 14 %gacha ko'rsatilgan. Namlik ko'rsatkichi yormalar uchun ham don singari quritish usuli bilan aniqlanadi. Bunda yanchilgan yorma o'lchanmasi (yanchish me'yori standartda ko'rsatiladi) elektr quritgich shkafida (SESH-1) 130°C haroratda 40 minut davomida quritiladi. Namlikni aniqlash boshqa turdagi quritish shkaflari va moslamalarida ham amalga oshirilishi mumkin. Ammo tahlil natijasi standartda ko'rsatilgan ko'rsatkichdan ortib ketmasligi kerak.
Yormadagi aralashmalar. Aralashmalar yorma sifatiga kuchli ta'sir etadi, chunki ular bo'tqaning ozuqaviy va ta'm xusu-siyatlarini buzadi, yormaning buzilishiga sabab bo'lib, uning saqlanuvchanligiga putur yetkazadi. Yorma tarkibidagi ara-lashmalarning umumiy miqdori va ularning alohida turlari miqdori standartlarda me'yorlab ko'rsatilgan. Yormadagi aralash-malarga quyidagilar kiradi: ifloslantiruvchi aralashma, aynib buzilgan yadro, oqlanmagan don, 0,5—13 %dan ortiq miqdordagi siniq yadrolar (yorma turi va turkumiga qarab), oqshoq va tuyilmagan don (arpa yormasida).
O'rtacha namunadan aralashmalar miqdorini aniqlash uchun 100 g. dan 10 g. gacha (yorma turi va aralashma turiga bog'liq holda) yorma o'lchanmasi ajratiladi, oqshoq va siniq yadrolarni aniqlash uchun elakdonda elanadi. Elakda qolgan va pastki elak​dan o'tgan aralashmalar qo'lda ajratiladi. Ajratib olingan aralashmalar 0,01 g. gacha aniqlikda o'lchanib, olingan o'lchanmaga nisbatan foizda aralashma miqdori ko'rsatiladi.
Ifloslantiruvchi aralashmalarni aniqlash yoki namunani ko'zdan kechirish jarayonida zararli aralashmalar borligi ma'lum bo'lsa, ular qo'shimcha o'lchanmalar olib, alohida tekshiriladi: qorakuya miqdorini aniqlash uchun 200 g. li o'lchanma olinadi, qolgan zararli aralashmalar uchun 400 g o'lchanma olish kerak. Yormadagi ifloslantiruvchi aralashmalarga mineral, organik, zararli aralashmalar va begona urug'lar kiradi. Bularning barchasi yormaning sifatini va ozuqaboplik qiymatini pasaytiradi, saq-lanish muddatini qisqartiradi.
Ifloslantiruvchi aralashmaning alohida komponentlari miq​dori qat'iy me'yor bilan belgilab qo'yilgan. Ifloslantiruvchi aralashmalarning yormadagi umumiy miqdori 0,5—0,7 %dan, mineral aralashmalar miqdori 0,05—0,1 % dan ortmasligi, zararli aralashmalar (shu jumladan, talxak va bujin miqdori 0,02 %) miqdori 0,05 % dan ortib ketmasligi kerak. Ayrim yormalar uchun gul qobiqlarining qoldiq miqdorlari me'yori ham belgilangan.
Aynib buzilgan yadrolar. Yormadagi aralashmalarga aynib buzilgan yadro ham kiradi. Aynib buzilgan yadroda mag'izning rangi o'zgargan, mog'orlagan, ko'mirga aylangan holatlarda bo'ladi. Aynib buzilgan yadrolar miqdori barcha turdagi yormalar uchun 0,2—0,8 %dan oshmasligi kerak. Ammo ayrim yormalarda bunday fraksiya ifloslantiruvchi aralashmalar tarkibiga kiritiladi. 

Tuyilmagan (oqlanmagan) donlar. Gul qobig'idan (tariq, suli va boshqa) va meva qobig'idan (marjumak) ajratilmaganlik yormaning iste'mol xususiyatlarini keskin yomonlashuviga va undan tayyorlangan bo'tqa hamda qaylalarning ta'm xusu-siyatlarining buzilishiga olib keladi. Bundan tashqari, yormada hazm bo'lmaydigan moddalar hisoblangan kletchatka va gemiselluloza, shuningdek, kul moddalar, ayniqsa, kremniy oksidi miqdorining oshishiga sabab bo'ladi. Tuyilmagan donlar miqdori turli xildagi yormalar uchun 0,3—0,7 %dan oshmasligi kerak.
Singan yadrolar. Bu ingrediyentlar yormaning tashqi ko'rinishini buzadi, shuningdek, yormaning asosiy qismi bilan bir vaqtda pishmaydi. Warning yorma tarkibidagi oz miqdori ham yorma sifatining sezilarli darajada pasayishiga olib keladi. Shuning uchun standartda ular aralashma hisoblanmasa ham, turli yor​malar uchun ularning miqdori 0,5—13 %gacha bo'lganda, ular aralashma hisoblanadi.

Oqshoq — bu yadroning kichik siniqchalari bo'lib, simli, metall, to'qimali yoki dumaloq teshikli, diametri 1,5 mm li(yorma turiga qarab) elakdan o'tadi. U yormaning tashqi ko'rinishini buzib, tez aynib qolishiga sabab bo'ladi. Yormadagi oqshoq miqdori 0,3—0,5 %dan oshmasligi kerak.

A'lo sifatli yadro miqdori. A'lo sifatli yadroning miqdori aralashmalaming umumiy miqdoriga nisbatan (100 tagacha sanash yo'li bilan aniqlanadi) foizlarda 0,1 %gacha aniqlikda ko'rsatiladi. Uning miqdori yorma turi va naviga qarab turlicha aniqlansa ham, u 98 %dan past bo'lmaydi. Standartda talab etiladigan boshqa ko'rsatkichlar bilan mos ravishda bu ko'rsatkich ham yormaning ozuqaviy qiymatini belgilovchi eng muhim ko'r-satkichlardan biri bo'lganligi sababli yormaning u yoki bu navga xosligini belgilab beradi.

Metall aralashmalar miqdori. Yormaga tushgan metall aralashmalar oshqozon-ichak yo'lining shikastlanishiga olib kelishi mumkin. Yormadagi metall aralashmalarni aniqlash don va un tartibida o'tkaziladi. Uning miqdori 1 kg yormaga mg hisobida ifodalanadi. Zarurat tug'Uganda alohida metall parchalari vazni va o'lchami ham aniqlanishi mumkin. Yorma standartlarida un-dagi singari 1 kg yormada„ 3 mg. dan ortmasligi ko'rsatib o'tilgan. Ammo bunda alohida metall parchalarining eng yirik o'lchami chizg'ichli o'lchashda 0,3 mm. dan ortmasligi, ruda va shlak par​chalari har binning alohida vazni 0,4 mg.dan ortiq bo'lmasligi kerak.
Yorma yirikligi yoki tartiblanishini aniqlash standartda qator yorma turlari uchun yiriklik (nomer)ni aniqlash bo'yicha talablar mavjud. O'lchamlari bir xil bo'lgan yadro qismlari bir vaqtda pishadi, shuning uchun yadro qismlaridan hosil bo'lgan yorma uchun qismlar yirikligiga qarab navlar belgilanadi. Yiriklikni aniqlash uchun o'rtacha namunadan 50 g.dan 20 g.gacha bo'lgan o'lchanmalar olinadi (o'lchanma miqdori yorma turiga bog'liq) va standartda belgilangan elaklar to'plamida elanadi. Elaklardagi qoldiq va eng pastdagi elakdan o'tgan yormalar miqdori aralashmalarni ajratmasdan 0,01 g.gacha aniqlikda o'lchanib, olingan o'lchanmaga nisbatan (0,1 % aniqlikda) foizlarda ifodalanadi. Yiriklik, odatda, ikki yondosh elaklarda qolgan va o'tgan massalar bo'yicha aniqlanadi. Yorma nomeri (tartibi) yorma qismlarining bir tekisligi va yirikligini ko'rsatadi. • Yormaning kuldorligi. Yorma donning qaysi qismlaridan qayta ishlanganligini^ (manna, makkajo'xori) va yorma qiymatini pasaytiruvchi kepakli qismlarning mavjudligini bilish maq-sadida kuldorlik ko'rsatkichi aniqlanadi. Yanchilgan 2—2,5 g vazndagi o'lchanmaning kulini olish yo'li bilan kuldorlik aniqlanadi. Kulga aylanishni tezlashtirish maqsadida azot kislotasi ishlatilishi mumkin. Kul miqdori mutlaq quruq moddaga nisbatan foizda 0,01 % gacha aniqlikda ifodalanadi.
Yormalarning pazandalikdagi qiymati. Bu qiymat yorma rangi, ta'mi, qaynatilgan yormaning tarkibi, qaynatishning davomiyligi, qaynash koeffitsiyenti singari ko'rsatkichlarga asoslanib aniq​lanadi. Qaynash koeffitsiyenti sm3 hajmdagi bo'tqaning sm3 hajmgacha qaynashiga yorma hajmiga nisbati bilan belgilanadi. 44-jadvaldan muayyan namlikdagi 100 g yormani pishirish uchun ta​lab etiladigan suv me'yori va uni qaynatishga sarflanadigan vaqtning davomiyligi haqidagi ma'lumotlarni bilib olishingiz mumkin.

Yormani qaynatib pishirish davomiyligi va talab etiladigan suv me’yori

Yorma (100 g olchanma) | Namik, 5| migdor Qaynash

g olchanma, a 'gm, t davomiyligi, minut
Tariq 12—14 200 30—40
Marjumak 12—14 200 45—50
Guruch 12—-14 200 35—45
Dursimon Ne 1, 2 12—14 275 150—180
Suli 12—14 250 100120





Yormaning qaynash koeffitsiyenti uning qaysi ekin turiga mansubligiga, nav xususiyatlariga, o'sish sharoitlariga qarab turlicha bo'ladi (45-jadval).

Turli xil yormalarning gaynash koeffitsiyenti

Yorma Yormaning qaynash koefTitsiyenti
Tariq 4,0 dan 5,2 gacha
Marjumak (yadritsa) 3,23dan 4,0 gacha
Guruch 4,3dan 5,2 gacha

Dursimon (periovka)
Suli

5,5dan 6,6 gacha
3,3dan 4,1 gacha





5-§. Turli ekinlar donidan olinadigan yormalarning tasnifi
Tariq yormasi eng keng tarqalgan yorma turlaridan biridir. Oddiy tariq {Panikum miliaceum)mng gul qobig'ini qisman meva va urug' qobig'ini murtakdan ajratish yo'li bilan sayqallangan tariq yormasi (psheno) olinadi. Yadro g'adir-budur tashqi yuzasi bilan alohida ajralib turadi, murtak ajratib olingan joydagi chuqurchalar seziladi. Tariq yormasi ovalsimon-yumaloq yoki sharsimon shaklga ega bo'lib, diametri 1,4—2 mm. DST bo'yicha sayqallangan tariq yormasi sifatiga qarab uch xil navga ajratiladi: oliy, hirinchi, ikkinchi. Sayqallangan tariq yormasining barcha navlari muayyan me'yordagi hid va ta'mga, sariq rangning turlicha tuslarida bo'ladi. Tariq yormasining namligi 14 %dan oshmasligi kerak. Tariq yormasining navlarini belgilovchi sifat me'yorlari 46-jadvalda berilgan.

ifat me’yorlari

46~ jadval

Navlar
Ko'rsatkichiar
oliy birinchi | ikkinchi
A’lo sifatli yadro, % dan kam emas 99,2 98,7 28,0
Shundan:
singan yadrolar, % dan ortiq emas 0,5 1o 1,5
begona aralashmalar, % dan ortig emas 0,3 0,4 04
Shundan:
mineral aralashmalar, % dan ortiq emas 0,05 0,05 0,05
zararli aralashmalar, % dan ortiq emas 0,02 0,05 0.05
talxak va bujun, % dan ortiq emas 0,05 0,02 0,02
Sundan:
buzilib aynigan yadrolar, % dan ortiq emas 0,2 0,5 0,8
tuyilmagan (oqartirilmagan) don, % dan
ortiq emas 03 0.4 0,6





Yumaloq teshikli 1,5 mm. li elakdan o'tgan va № 056 simli elakdan o'tmagan siniq yadrolar 46-jadvalda ko'rsatilgan miq-dordan ortiq bo'lsa, aralashma hisoblanadi, oqshoq, ya'ni tariq-ning kichik qismlari ham shunga kiradi. Tariq yormasi tez pi-shishi va qaynatishda katta hajmga ega bo'lishi bilan alohida aj​ralib turadi. U turli xil bo'tqalar, sho'rva va qaynatmalar tayyorlashda ishlatiladi. Shuningdek, undan xilma-xil ovqatbop konsentratlar ham tayyorlanadi.
6- §. Marjumak (grechixa) yormasi
Marjumak yormasi bug'langan va bug'lanmagan marjumak donidan olinadi. U to'laqonli oziqlanish uchun zarur bo'lgan minerallar (temir, kalsiy, fosfor)ga, ko'p miqdordagi vitaminlarga boy va yuqori ozuqaviy qiymatga ega bo'lib, iste'molbopligi bilan ham alohida ajralib turadi. U   ikki xil turda savdoga chi qariladi: 1) yadritsa — meva qobig'idan ajratilgan, 1,6x20 mm. li
elakdan o'tmagan, marjumak mag'zidan iborat bo'lgan yorma; 2) prodel (oraliq) — bu 1,6x20 mm. li elakdan o'tgan, metall / to'qimali № 08 elakdan o'tmagan, qismlarga bo'lingan (yanchilgan), meva qobig'idan ajratilgan marjumak yadrosi. Yad​ritsa va prodel bug'langan dondan olinib, tez pishuvchi, deb ata-ladi. Yadritsa birinchi va ikkinchi navga ajratiladi, prodel esa nav-larga ajratilmaydi.

Marjumak yormasining sifati DST 5550—60 bo'yicha me'yorlanadi. Yormaning barcha turlari va navlari muayyan me'yordagi hid va ta'mga ega bo'lishi, sarg'imtir-oqish yoki yashil tusda bo'lishi kerak. Qaynab tez pishadigan marjumak yor-masi esa jigarrangning turlicha tusida bo'ladi. Joriy iste'molga mo'ljallangan marjumak yormasining namligi 14 %dan va uzoq saqlash lozim bo'lgan yorma namligi 13 %dan oshmasligi lozim. Marjumak yormasi navlik sifat me'yorlarini belgilovchi ko'r-satkichlar 47-jadvalda berilgan.

Yadritsa va qaynab tez | Prodel
pishadigan yadritsa vatez
Ko‘rsatkichlar yormasi qaynab
birinohi | ikkineti_ | Pohietd
nav nav
A'lo sifatli yadro, % dan kam emas 99,5 98,3 98,3
Shundan:
siniq yadrolar, % dan ortiq emas. 3 4 -
oqartirilmagan don, % dan ortiq emas 0,3 0,5 0,1
begona aralashma, % dan ortiq emas 0,4 0,5 0,7
Shundan;
mineral aralashmalar, % dan ortiq emas 0,05 0,05 0,05
organik arajashmalar, % dan ortiq emas - - 0,2
ogshoq, % dan ortiq emas - — 0,5
buzilib aynigan yadro, % dan ortiq emas 0,2 04 05





Marjumak yormasi yuqori iste'mol qiymati bilan alohida ajralib turadi: tez qaynab pishuvchi (tez qaynab pishuvchi yormaning qaynatilish vaqti suv qaynagandan keyin 15—25 mintitni tashkil etadi) va bo'tqasi ajoyib ta'mga ega. Yorma bo't-qadan tashqari, sho'rvali suyuq ovqatlar va bolalar ovqati tay-yorlashda ishlatiladi.

7- §.   Guruch yormasi
Guruch sholini qayta ishlashdan olinadigan mahsulot. Sho-liga ishlov berish usuliga qarab guruch quyidagi turlarga bo'li-nadi: oqlangan, sayqallangan va singan. Dastlabki ikki turdagi guruch sifat ko'rsatkichlariga qarab oliy, birinchi va ikkinchi nav-larga ajratiladi. Singan guruch esa navlarga ajratilmaydi.
Oqlangan guruch sholi donini oqlash mashinasida gul qobig'i, urug' va meva qobig'idan va qisman murtakdan ajratib, ishlov berish natijasida olinadi. Olingan yorma g'adur-budur tashqi yuza-ga ega. Sayqallangan guruch oqlangan guruchni sayqal-lash mashinasida qayta ishlash natijasida olinadi. Yormaning bu turi sholining shaffof navlaridan olinadi. Qayta ishlangandan keyin yorma yaltiroq va silliq tashqi yuzaga ega bo'lishi kerak.
Singan guruch oqlash va sayqallash mashinasida ishlov berilgan guruchdan ajratib olingan siniq yadrolardan iborat bo'ladi. Siniq yadro me'yoriy yadroning 2/3 qismidan kichik bo'lmagan kattalikda bo'lib, 1,5 mm diametrli elak teshiklaridan o'tmaydi.
Guruchning sifati DST 6292—58 da me'yorlangari. Barcha tur va navdagi guruch muayyan me'yordagi hid va ta'mga ega bo'lib, barcha donlarning rangi yagona tusda. Uning namligi 15,5 % dan ortmaydi, joriy iste'molga mo'ljallangan yormaning namligi 17 % dan oshmasligi, uzoq saqlash uchun ko'zlangan guruchning namligi esa 14 %dan oshmasligi kerak.

Guruchning navlarini belgilovchi sifat ko'rsatkichlari me'yo-rini 48-jadvaldan bilib olishingiz mumkin.

. . Oqlangan va sayqallangan | Singan
Ko'rsatkichlar oliy | birinchi| ikkinchi | 8uruch
A’lo sifatli yadro, % dan kam emas 99,7 99,2 98,7 98,2
Shundan:
singan guruch, % dan ortiq emas 4 9 13 -
sarg‘aygan sholi donlari, % dan
ortiq emas 0,5 2,0 8.0 —
glutinoz (yopishqoq) donfar, % dan
ortiq emas 1.0 2,0 5,0 —
ogartirilmagan donlar, % dan ortiq ruxsat
emas etilmaydi 0,2 0,3 -
begona aralashmalar, % dan ortiq
emas 0,2 04 0,5 0,8
Shundan;
'mineral aralashmalar, % dan ortiq 0,05 0,05 0,05 0,1
emas
ruxsat 0,05 0,05 0,05
gul qobiqlari, % dan ortiq emas etilmaydi





Guruch yaxshi hazm bo'ladi va yuqori ozuqaboplik qiyma-tiga ega. U tez pishadi va nisbatan katta hajmni egallaydi. Bo'tqa, sho'rva, palovning turli xillari, shavla singari guruchdan tay-yorlangan ko'pgina ovqatlar ajoyib ta'mga ega. Guruch bundan tashqari parhez taom va bolalar ovqati tayyorlashda, shuning-dek, ozuqabop konsentratlar ishlab chiqarishda keng qo'llaniladi.
8- §. Suli yormasi
Suli yormasi standart talablarga javob bera oladigan suli doniga ishlov berish yo'li bilan olinadi. Ishlov berish usuliga ko'ra, suli yormasi quyidagi turlarga bo'linadi:
1.
Sinmagan bug'langan suli yormasi bug'langan suli donidan olinadi yoki yorma bug'lab olinadi. Bu urdagi yorma silliqlangan bo'lishi kerak.
2.
Pachoqlangan (plyushshen) suli yormasi silliqlangan, bug'langan va singan yormadan olinadi.
Suli yormasining yuqoridagi bu ikki turi sifat ko'rsatkichlariga qarab oliy va birinchi navli bo'ladi. Suli yormasining sifat me'yorlari pST 3034—59 da o'z aksini topgan. Bundan tashqari, sanoatda suli bodroqlari (xlopya) ;;Gerkules" ham ishlab chiqariladi. Gerkules" oqlangan sulining oliy navidan bug'lash, ezish va quritish yo'li bilan olinadi. Suli bodroqlarining sifat ko'rsat-kichlari maxsus standartlarda ko'rsatilgan.
Suli yormasining barcha turlari va navlari, shuningdek, „Gerkules" bug'langan suli yormasiga xos hid va muayyan me'yordagi ta'mga ega bo'lishi kerak. Uzoq saqlashga mo'ljallangan suli yormasining namligi 12,5 %dan ortiq bo'lmasligi va joriy iste'mol etiladigan suli yormasining namligi 14 %dan oshmasligi, . shuningdek, suli bodrog'ining namligi 12 %dan oshmasligi talab etiladi. Suli bodroqlari va suli yormalari navini belgilovchi sifat ko'rsatkichlari 49-jadvalda berilgan.

. . Birinehi | »OeTules”
Ko‘rsatkichlar Oliy nav suli
nav .
bodrog'i
A'lo sifatli yadro, % dan kam emas 99.0 98,5 -
Shundan:
siniq yadrolar, % dan ortiq emas 0,5 1,0 -
ogartirilmagan donlar, % dan ortiq emas 0,4 0,7 -
begona aralashmalar, % dan ortiq cmas 0,3 0,7 0,35
Shundan:
zararli aralashmalar, % dan ortiq emas 0,05 0,05 0,05
qorakosov va bujin, % dan ortiq emas 0,02 0,02 0,02
kukol, % dan ortiq emas 0,1 0,1 —
mineral aralashmalar, % dan ortiq emas 0,1 0,1 0,03
gul gobiglari, % dan ortiq emas 0,05 0,05 0,10
ogshog, % dan ortiq emas 0,3 0,5 -





To'la qiymatli oqsil miqdorining ko'pligi va yuqori ozuqaviy qiymatga ega bo'lgan suli yormasi boshqa yormalardan shu xususiyatlariga ko'ra alohida ajralib turadi. Ammo suli yormasi 
uzoq vaqt davomida pishadi va qaynatishda hajmi unchalik katta-lashmaydi. Bug'lash va ezish singari texnologik usullarni qo'llash suli yormasining iste'mol qiymatini oshiradi.
9- §.  Arpa yormasi
Arpadan ikki xil yorma olinadi: dursimon yorma (perlovka) va arpa. Ular arpa donining gul qobig'ini qisman meva va urug' qobiqlari, shuningdek, murtagini ajratib olish yo'li bilan olinadi. Dursimon yormasi, albatta, oqlanishi va sayqallanishi kerak, arpa yormasi esa yanchiladi.

Perlovka yormasi qismlar o'lchamiga qarab besh raqam (tartib)ga bo'linadi, arpa yormasi esa uch raqamga ajratiladi. Per​lovka yormasi № 1 va № 2 uzunchoq shaklga ega bo'lib, yadrosi chekkalari yumaloq bo'ladi, № 3, № 4 va № 5 yormalar esa sharsimon tuzilishga ega. Perlovka yormasining bir tekisligi va o'lchamlari 50-jadvalda berilgan.

Dursimor perlovka yormasining o‘lchamlari

Aniglash uchun olingan ikki
yonma-yon elak teshiklari

Ikki yonma-yon elakning

Y°"“r::i;:ﬂmmh diametri, mm.da elanmasi va qoldig‘i
elanma qoldiq me'yori, %
1 3,5 30 80 dan kam emas
2 3,0 2,5 80 dan kam emas
3 2,5 2,0 80 dan kam emas
; ?(5’ L5 80 dan kam emas }

80 da n kame





Arpa yormasi yanchilgan yadroning turli o'lchamdagi va shakldagi qismlaridan iborat bo'ladi. Ularning o'lchami va bir tekisligi 51-jadvalda berilgan.

Arpa ygrmasining oflchamlari

Aniglash uchun olingan ikki
yonma-yon elak teshiklari

Ikki yonma-yon

Yormaning . :
. . diametri, mm.da elakning elanmasi va
tartib rRqarmi - qoldigi me'yor, %
elanma qoldiq
1 2,5 2,0 75 dan kam emas
2 2,0 15 75 dan kam emas
3 1,5 Ne 056 75 dan kam emas





Arpa yormasining sifati DST 5784—60 bo'yicha me'yor-lanadi. Arpa yormasining barcha tur va navlari oqrangda bo'lib, sarg'imtir yoki yashil tusda tovlanadi, ta'mi va hidi esa o'ziga xos muayyan me'yorda bo'ladi. Namligi 15 %dan oshmasligi talab etiladi. Dursimon yormalarda tuyilmagan (nedodir) deb nomlanuvchi ko'rsatkich ham alohida hisobga olinadi.
Gul qobiq qoldig'i jo'yakchadan tashqari yadro tashqi yuzasining to'rtdan bir qismini tashkil etganda № 1 va №. 2 dursimon yormaning yadrosi tuyilmagan hisoblanadi. № 1 arpa yormasida esa yormachalar chekkasida yaqqol ko'rinib turgan gul qobig'i qoldiqlari tuyilmagan hisoblanadi.

Dursimon yorma uchun tuyilmagan don miqdori 0,7 % dan, arpa yormasi uchun esa 0,9 %dan oshmasligi kerak. Tuyilmagan don miqdori bundan yuqori bo'lganda, aralashma tarkibiga kiritiladi. Tuyilmagan don miqdori 10 g. И o'lchanmani lupa orqali (5—10 martagacha kattalashtirib) tekshirish natijasida aniqlanadi. Bunda tuyilmagan don ajratiladi, o'lchanadi va o'lchanmaga nisbatan foizdagi ko'rsatkichda ifodalanadi.
Dursimon yormada tuyilmagan don miqdori kaliy permanganatning 2 %li eritmasida 1 minut davomida ishlov berish yo'li bilan aniqlanadi. Ishlov berilgan o'lchanma 30 sekund davomida oqib turgan suvda yuviladi va yorma filtr qog'ozda quri-tiladi, tuyilmagan don ajratiladi. KMn04 eritmasida ishlov beril​gan yadro qorayadi, qobiq esa bo'yalmaydi va qoraygan yadroda 
yaqqol ko'zga tashlanadi. Tuyilmagan don va o'z me'yorida qayta ishlangan yorma o'lchanib, 0,01 g. gacha aniqlikdagi miqdorda ifodalanadi. Tuyilmagan don miqdori KMn04 eritmasida ishlov berilgandan keyin o'lchanmaga nisbatan foizda ko'rsatiladi. Arpa yormasining sifat ko'rsatkichlari me'yori, uning turlariga mos ravishda 52-jadvalda bayon etilgan

32-jadvat

Me’yorlar
Ko'rsatkichlar

dursimon arpa
Alo sifatli yadro, % dan oz emas 99,6 99,0
Shundan:
tuyilmagan don, % dan ortiq emas (Ne |,
Ne 2 dursimon yorma va Ne 1 arpa yormasi
uchun) 0,7 09
begona aralashmalar, % dan ontiq emas 0,3 0,3

zararli aralashmalar, ortiq emas 0,05 0,05
Shundan:
talxak, bujun, ortiq emas 0,02 0,02
ogshoq, % dan ortiq emas 02 04





Arpa yormasining iste'mol qiymati uning tarkibidagi ugle-vod kompleksi xususiyatlariga qarab aniqlanadi. Arpa yormasi kraxmal donachalariga nisbatan kech bo'rtib, kleystrlanadi, shu sababli dursimon yorma uzoq qaynagach sekin-asta pishadi. U o'z shaklini yaxshi saqlab, bog'lovchi massa hosil qilmaydi. Shuning uchun dursimon yorma bo'tqa tayyorlashda ko'p qo'llanilmaydi, ko'pincha sho'rva yoki boshqa suyuq ovqatlarga solinadi. Arpa yormasi dursimon yormaga nisbatan pishish vaqti qisqa bo'lganligi sababli, arpa yormasidan bo'tqa pishirishda ko'proq foydalaniladi. 
10- §.   Bug'doy yormasi
Bug'doy yormasi („Poltava", „Artek") qattiq bug'doy („Durum") ni qayta ishlab olinadi. Ishlov berish usuli va yadro qismlari o'lchamiga bog'liq holda bug'doy yormasi turlarga va raqamlarga ajratiladi.

„Poltava" yormasining 4 ta raqami mavjud, № 1 bug'doy yormasi — murtagidan, qisman urug' va meva qobiqlaridan ajratilgan, oqlangan, uzunchoq va chekkalari yumaloq shakldagi yormachalardan iborat, № 2 yormasi — yanchilgan bug'​doy donining qismchalaridan iborat bo'lib, № 1 yormaga o'x-shash ishlov berilgan, ovalsimon, chekkalari yumaloq shaklda; № 3, № 4 yormalar — yanchilgan bug'doy donining turli xil o'lchamdagi qismchalaridan iborat (№ 1 va № 2 yormalardek ishlov berilgan), yumaloq shaklda.

Artek yormasi — mayin yanchilgan bug'doy doni qism​chalaridan iborat, murtakdan butunlay ajratilgan, meva va urug' qobiqlaridan qisman ajratilgan. Yorma qismchalari oqlangan. Bug'doy yormasi yirikligi bo'yicha 53-jadvalda ko'rsatilgan me'yorlarga mos kelishi kerak.

Bug'doy yormasining sifati DST 276-60 bo'yicha me'-yorlangan. Barcha turdagi va raqamdagi bug'doy yormasi sanqrangda, o'ziga xos hid va ta'mga ega. Namligi 14 %dan yuqori bo'lmasligi, a'lo sifatli yadro miqdori 99,2 %dan past bo'lmasligi, begona aralashmalar esa 3 %dan ortiq bo'lmasligi talab eti-ladi. Begona aralashmalar tarkibidagi mineral aralashmalar 0,05 %dan, zararli aralashmalar 0,05 %dan, shundan talxak va bujun miqdori 0,02 %dan, (kukol) randak 0,1 %dan, aynib, buzilgan yadro 0,2 %dan, ishlov berilgan javdar va arpa donlari miqdori 3 %dan ortmasligi zarur. Ko'kmaraz, kampirchopon aralashmalari, umuman bo'lmasligi kerak.

„Poltava" va „Artek" bug'doy yormalari yaxshi sifatli oziq-ovqat mahsuloti hisoblanib, tez pishadi, ammo bunda hajmi unchalik yiriklashmaydi. Bo'tqasi mazali, sochiluvchan va ancha zich bo'ladi.

11- §. Manna yormasi
Bug'doydan navli un tortishda oraliq mahsulot hisoblangan maxsus tegirmon mahsuloti yoki yormachadan manna yormasi olinadi. Bug'doy turiga qarab manna yormasi quyidagi marka-larga bo'linadi: yumshoq bug'doydan — M marka; yumshoq bug'doy va qattiq bug'doy („Durum")ning 20 %gacha ara-lashmasidan — MT marka; qattiq bug'doy („Durum")dan — T marka. Manna yormasi sifat ko'rsatkichlari DST 7022—54 bo'-yicha me'yorlanadi.

Manna yormasini baholash usullari bug'doy unini baho-lash usullari to'g'risidagi standartda berilgan. Barcha markadagi manna yormalari o'z me'yorida maxsus ta'm va hidga ega, ularda g'ichirlash bo'lmasligi va namlik 15,5 %dan ortmasligi talab etiladi. Manna yormasining sifat me'yorlari uning markasiga bog'liq holda 54-jadvalda berilgan.

Manna yormasi ozuqaviy ko'rsatkichlariga ko'ra muhim yorma turlariga kiradi. U parhez va bolalar ovqatida keng qo'llanilib, yuqori hazm xususiyati hamda ozuqaviy qiymatga ega.

12-§. Makkajo'xori yormasi
Makkajo'xori donidan turli xil yormalar olinadi. Ulardan eng keng tarqalgani silliqlangan va' maydalangan turidir. Silliqlan-gan makkajo'xori yormasi turli xil shakldagi mag'iz qismlaridan tuzilgan, yaxshi silliqlangan, yumaloq shaklda, qirrali. Maydalangan makkajo'xori yormasi ham mag'izdan olingan va silliqlanmagan qismchalardan iborat. Qismchalar o'lchami va ularning bir tekisligiga qarab makkajo'xori yormasi ham ma​g'izdan olingan va silliqlanmagan qismchalardan iborat. Qism chalar o'lchami   va ularning bir tekisligiga qarab makkajo'xori yormasi raqamlarga ajratiladi.

Makkajo'xori yormasining sifat ko'rsatkichlari DST 6002—60 bo'yicha me'yorlanadi. Makkajo'xori yormasining barcha turlari va raqamlari sariq yoki oq tusli bo'ladi, hidi va ta'mi o'ziga xos me'yorda, namligi esa 15 %dan ortmasligi kerak. Makka​jo'xori yormasining sifat me'yorlari uning turlariga mos ravishda bo'ladi.

Oq guruchsimon makkajo'xori yormasi 40—45 minut davo-rnida pishadi va hajm jihatidan 4 martaga kattalashadi. Sariq tishsimon makkajo'xori yormasi 50—60 minutda qaynab pishadi, hajmi esa o'rtacha 3—4 marta kattalashadi. Qaynatil-gan yorma bo'tqasini chaynashda uning birmuncha qattiqligi seziladi. Ozuqaviy qiymati bug'doy, suli, marjumak yormalaridan ancha past.
Makkajo'xori bodroqlari. Odatdagi yormadan tashqari makkajo'xoridan bodroq ham olinadi. Bodroq olish uchun makkajo'xori doni murtak va qobig'idan ajratiladi, tuz va shakar solingan suvda qaynatiladi. Valiklarda yormaning bodroq chi-qishiga erishiladi, hosil bo'lgan bodroqlar qovuriladi. Makka​jo'xori bodroqlari iste'mol qilishga tayyor va to'laqonli, oson hazm bo'ladi.
Yormaning yangi turlari. Keyingi yillarda oziq-ovqat sanoati makkajo'xori (bodrovchi makkajo'xoridan), sholi donlaridan pufakchalar olish ustida ish olib borilmoqda. Bu yorma turlari butun donlarni germetik yopiq kamerada qizdirish va yuqori bosim (10 atmosferagacha)da saqlash yo'li bilan olinadi. Issiqlik ishlovi berilgandan keyin 10—15 minut davomida kameradagi bosim pasaytiriladi va don hajmi bir necha martaga kattalashib, bodroq chiqadi. Bunda mag'iz ag'darilib, bodragan donlar iste'mol qilishga tayyor bo'ladi. Uni quruq holda va suyuqliklar (какао, qahva, choy, sut va h.k.) bilan iste'mol qilish mumkin.
Takrorlash uchun savollar
1. Un turlari, un sanoatining xomashyosi haqida so'zlang.
2. Bug'doy uni, navlari va qo'llanilishini bayon eting.
3. Bug'doy doni uchun belgilangan bazis yanchish'konditsiyasi ko'rsatkichlari haqida ma'lumot bering.
4. Unning kimyoviy tarkibi va uni aniqlash usullarini bilasizmi?
5. Bug'doy unining navlari qaysi asosiy sifat ko'rsatkichlari bilan ajratiladi?
„..,
6. Unning sifat ko'rsatkichlari va me'yorlari haqida ma'lumot bering. 
7. Unning organoleptik sifat ko'rsatkichlari va ularni aniqlash usul-larini bayon eting.
8. Unning yirikligi, kuldorligi, kleykovina miqdori va aniqlash usul-larini bilasizmi?
9. Xamirning fizikaviy xossalari va aniqlash usullari.
10. Unning nonboplik xossalarini tahlil qilish usullari.
11. Javdar uni. Javdar donidan olinadigan un navlari.
12. Javdar unining kimyoviy tarkibini bayon eting.
13. Javdar unining sifat ko'rsatkichlarini so'zlab bering.
14. Makkajo'xori unining kimyoviy tarkibi va sifat ko'rsatkichlari.
15. Arpa uni, sifat ko'rsatkichlari va kimyoviy tarkibi.
16. Yormabop donlarga qaysi donlar kiradi?
17. Yorma ishlab chiqarish korxonalarida tayyorlanadigan qaysi yorma assortimentlarini bilasiz?
18. Yormalarning qaysi asosiy kimyoviy ko'rsatkichlari alohida hisobga olinadi?
19. Yormalarning sifat ko'rsatkichlarini aniqlash usullari haqida ma'lumot bering.
20. Yormaning namligi. Namlikning yormani saqlashdagi ta'siri.
To'rtinchi bo'lim. OMIXTA YEM XOMASHYOSI VA TOVARSHUNOSLIGI
1- §. Ozuqa va omixta yemning umumiy tavsifi
O'simlik va hayvonlardan olinadigan mahsulotlar, shuningdek, mineral moddalar qishloq xo'jaligi hayvonlari uchun ozuqa hisoblanadi. Chorvachilik amaliyotida ozuqalar ularning kelib chiqishi, konsistensiyasi va ozuqaviyligiga bog'liq holda dag'al, sersuv, ko'k, konsentrlangan, mineralli va turli ishlab chiqarish chiqindilariga bo' linadi.
Dag'al yemlarga pichan, poxol, to'pon yem, daraxtlardan ishlab chiqariladigan yemlar kiradi, jumladan:
· sersuv yemlarga (qishki) — silos, ildizmevalar, kartoshka, poliz ekinlari kiradi;
· yashil o'tlarga (yozgi sersuv) — o'tlar, o'tsimon sabzavot ekinlari;
· konsentrlangan yemga — turli ekin donlari hamda oziq-ovqat sanoatining turli tarmoqlaridan chiqadigan quruq va quritilgan chiqindilar;
· mineral yemlarga — osh tuzi, bo'r, ohak va boshqalar;
· turli ishlab chiqarish chiqindilariga — lavlagidan shakar ishlab chiqaruvchi, spirt va pivo ishlab chiqaruvchi hamda boshqa xil ishlab chiqarish sanoatining chiqindilari kiradi.
Yemdan foydalanishda uning samaradorligini yanada oshirish uchun ular bilan hayvonlarni alohida boqish orqali emas, balki omixta yem ko'rinishida berish tufayli erishish mumkin. Omixta yem (kombikorm) retseptga mos ravishda 6—12 turdagi turli ozuqa mahsulotlari (komponentlar, indgrediyentlar)ni aralash-tirish natijasida olingan mahsulotdir. Omixta yem ishlab chiqarish uchun qo'llaniladigan ingrediyentlar tozalanadi,    qobiqsizlantiriladi va kerak bo'lsa, maydalanadi, so'ngra ular me'yorlanib aralashtiriladi.
Omixta yem qishloq xo'jaligi hayvonlari, uy parrandalari, momiq hayvonlar va baliqlarning turi, yoshi hamda boqilish maqsadiga bog'liq holda ishlab chiqariladi. Unda uy hayvon​lari uchun kerak bo'lgan miqdorda barcha ozuqa moddalari mav-jud. Mineral moddalar (fosfor, kaliy, natriy)ga boy, mikro-elementlar (temir, kobalt, mis, rux, yod va boshqalar) bilan va vitaminlar (A, B, PP va boshqalar) bilan boyitilgan. Ko'pgina turdagi omixta yem tarkibiga antibiotiklar, biomitsin va bosh​qalar kiritiladi.
Ratsionga omixta yem kiritilsa, hayvonlar, parrandalar va momiq hayvonlarning mahsuldorligi sezilarli darajada ortadi, ular yaxshi o'sib, rivojlanadi, hayot faoliyati oshadi. Agar hayvon va parrandalarning kunlik ratsioni doimo bir xil bo'lsa, bunda ularning mahsuldorligi tushadi, yosh hayvonlar o'sishi va rivoj-lanishda orqada qolish, hayot faoliyatining sekinlashuvi kuzatiladi hamda turli kasalliklarga uchrashi ortadi.
Omixta yem ishlab chiqarishni ko'paytirish orqali qishloq xo'jaligi hayvonlarining mahsuldorligini oshirishga erishiladi, ya'ni hayvonlarning vazni ortadi, tovuqlarning tuxum qo'yishi ko'payadi, sigirlardan olinadigan sutning miqdori va sifati ijobiy o'zgaradi. Omixta yemdan to'g'ri foydalanish chorvachilikda mahsulot tannarxini kamayishiga ta'sir ko'rsatadi.
Fizikaviy holati bo'yicha omixta yemning quyidagi turlari mavjud: sochiluvchan, briketlangan, donador va galet ко 'rinishidagi yemlar.
Sochiluvchan omixta yem — yetarlicha bir xilda maydalangan mahsulotdir. Yem ishlab chiqarishda ingrediyentlar begona aralashmalardan tozalanadi, qobiqsizlantiriladi (qobiqli donlar), maydalanadi. Shunday qilib, tayyorlangan ingrediyentlar me'yorlagich va aralashtirgichlar orqali o'tkaziladi. Sochiluvchan yemlar maydaligi jihatdan uch xil darajaga ega: mayda, о 'rta va yirik.
Briketlangan omixta yem, odatda, to'liq ratsionli holda ishlab chiqariladi. Briketlar sakkizburchak   shaklli   bo'lib, uzunligi 160—170 mm, kengligi 70—80 mm, qalinligi (balandligi) 30—60 mm. Ularni ishlab chiqarish uchun maydalangan ingrediyentlar bilan maydalangan pichan aralashmasi tayyorlanadi. Olingan oquvchan massa maxsus aralashtirgichga tushadi va bir vaqtning o'zida undan me'yorlangan va tarqoq melassa ham uzatiladi. Maydalangan ingrediyent, pichan (somon) va melassa ara-lashmasidan tashkil topgan massa presslarga tushib, briketlanadi.
Donador (granulali) omixta yem — ma'lum diametr va balandligi uncha katta bo'lmagan silindrlardan iborat granula deb ataluvchi oquvchan massani namoyon qiladi. Granulalar ishlab chiqarishda ikki: quruq va ho'l usul qo'llaniladi. Quruq granulalashda sochiluvchan omixta yem tarqoq suyuq komponentlar (melassa, tuzli gidrol, baliq yog'i va boshqalar) bilan aralashtiriladi yoki sochiluvchan omixta yemga bug' bilan ishlov beriladi, so'ngra presslanadi, granulalarga qirqiladi va sovitiladi.
Ho'l granulalashda esa sochiluvchan omixta yemga issiq suv qo'shiladi va xamir qoriladi. Xamir presslanadi, granulalarga qirqiladi, quritiladi va sovitiladi. Granulali omixta yem, odat​da, parrandalarni va hovuz baliqlarini boqish uchun ishlatiladi.
Galetlar teshikli to'g'ri burchak shaklidagi kulcha ko'rini-shida bo'ladi. Galet ishlab chiqarish uchun awal sochiluvchan omixta yem olinadi, so'ngra undan achitqili xamir qoriladi, ga​letlar pishiriladi va ular quritiladi. O'zining tarkibi va yem-xashak qiymati bo'yicha omixta yem ikki asosiy guruhga bo'linadi: to'liq ratsionli va konsentratlar.
To'liq ratsionli omixta yem — bu konsentrlangan va dag'al ozuqalarni aralashtirish natijasida olingan yem va u yembopligi jihatdan to'laqonli. Ularda barcha ozuqaviy moddalar hayvonlar uchun yetarli miqdorda mavjud. Hayvonlar to'liq ratsionli yem bilan kunlik ratsionga teng miqdorda boqilsa, ularga boshqa qo'shimcha yemlar berish talab qilinmaydi. To'liq ratsionli omixta yem briket va granula ko'rinishida ishlab chiqariladi.
Omixta yem-konsentratlar — bu konsentrlangan ozuqalarni qo'shish natijasida olingan yem. Ular dag'al, sersuv va boshqa mahalliy yemlar bilan boqilganda, qo'shimcha sifatida berishga mo'ljallangan. Omixta yem-konsentratlar sochiluvchan briket, granula va galet ko'rinishida bo'ladi. Ular yirik zavodlar bilan bir qatorda jamoa xo'jaliklaridagi korxona va sexlarda ham ishlab chiqariladi.
Hayvonlarning yoshi va boqilish turiga bog'liq holda omixta yem assortimenti o'zgaradi. Omixta yem ishlab chiqarish uchun shartli ravishda guruhlarga bo'linuvchi turli xil xomashyolar qo'llaniladi. Bu xom ashyolarning ba'zi turlari mustaqil holda ozuqa mahsulotlari sifatida ishlatiladi, omixta yem ishlab chiqarish-da esa uning tarkibiga ingrediyentlar ko'rinishida kiritiladi. Omixta yem zavodlariga kelib tushadigan xomashyolar ko'p hollarda ishlab chiqarish  chiqindilari hisoblanadi.
Omixta yem ishlab chiqarish uchun quyidagi xomashyolar ishlatiladi:
1.
Boshoqli va dukkakli ekinlar donlari, ba'zi ozuqabop o'tlarning urug'lari: suli, arpa, makkajo'xori doni va so'tasi, bug'doy, javdar, tariq, chumiza, oq jo'xori, no'xat, xashaki no'xat, yasmiq, boblar, china, nut, xashaki no'xat urug'lari, alkaloidsiz lyupin va boshqalar.
2. Tegirmon va yorma zavodlaridan chiqadigan chiqindilar: bug'doy va javdar kepaklari, bug'doy, arpa, suli, makkajo'xori, guruch, tariq, no'xat, javdar, grechixalarga ishlov berganda ajraladigan ozuqa unlari; bug'doy, javdar, no'xat oqshoqlari; oq va kulrang tegirmon changlari; makkajo'xori, bug'doy, sholi kurtaklari; tarkibida 60 %gacha foydali don saqlagan donli chiqindilar.
3. Moy ishlab chiqarish zavodlarining chiqindilari — shrot va kunjara: kungaboqar, paxta chigiti, soya, zig'ir, yeryong'oq, kanop, kunjut, kariandr, kanakunjut va boshqalar.
4.
Shakar ishlab chiqaruvchi korxonalari chiqindilari:
lavlagining quritilgan turupi, melassa.
5. Kraxmal — shinni sanoati korxonalarida ishlab chiqarishdan hosil bo'lgan chiqindilar: makkajo'xorili va bug'doyli quruq ozuqa, kartoshkali quruq mezga.
6. Pivo ko'pchitish sanoati korxonalarida ishlab chiqarishdan hosil bo'lgan chiqindilar: kartoshka-donli xom ashyodan quritilgan quyqa, quritilgan maysa (solod) nishi va pivo drobinasi.
7. Gidroliz sanoati mahsulotlari — ozuqabop quruq achitqilar.
8. Hayvonlardan keMb chiqadigan ozuqalar: go'sht uni, go'sht suyagi uni, qon uni, kit, baliq unlari va jizza uni.
9. Pichan, somon, pichan uni, vitaminli o't uni, xvoy (ninasimonlar) daraxtidan ishlab chiqariladigan unlar.
10. Mineral ozuqalar: osh tuzi, bo'r, suyak uni, ohak, molluska chig'anoqlari tabakasi uni, mikrodozalardagi ba'zi element turlari.
11. Boshqa ozuqa mahsulotlari: quruq, qaymog'i olingan sut, kazein, quruq kartoshka, dub yong'og'i, tutli ipako'rami g'umbaklari, siydikchil va boshqalar.
2- §.   Donli xomashyo va chiqindilar tavsifi
Turli ekin donlari va urug'lari, shuningdek, un va yorma ish​lab chiqarish sanoati chiqindilari ko'pgina omixta yemlarning majburiy holda asosiy tashkil qiluvchi qismlari hisoblanadi. Donli yem-xashakning katta ahamiyatga ega ekanligi, uning yuqori, ozuqa qiymatligidadir. Yem-xashak ekini sifatida eng ahamiyatlisi makkajo'xori, arpa va sulidir.
Omixta yemdagi don miqdori, hayvon turi va ularning xo'jalik-ekspluatatsion guruhiga bog'liq holda o'zgarib turadi. Turli omixta yem tarkibiga aralashma yoki alohida-alohida ko'ri-nishda 10 dan 50 %gacha suli, 30 dan 50 %gacha va undan ko'p arpa, 20 dan 35 %gacha va undan ko'p makkajo'xori, 15 dan 30 % gacha javdar, 20 dan 30 % va undan ko'p bug'doy qo'shiladi.

Omixta yem ishlab chiqarish uchun ishlatiladigan donlar-ning sifat ko'rsatkichlari: namlik, ifloslantiruvchi aralashmalar, zararli aralashmalar, donli aralashmalar, makkajo'xori uchun esa kasallangan yoki to'laqonli bo'lmagan va so'tadan to'kilgan donlar miqdori bilan baholanadi. Omixta yem ishlab chiqarish uchun ishlatiladigan don me'yoriy hidga va ta'mga ega bo'lishi; zararkunandalar bilan zararlanganligi esa kanalar uchun 2-dara-jadan oshmasligi kerak. Alohida ekinlar uchun sifat ko'rsatkich​lari 57-jadvalda keltirilgan.
Tegirmon, yorma zavodlari va elevatorlardan chiqadigan chiqindilar konsentrlangan ozuqa hamda ingrediyentlar sifatida qo'llaniladi. Ishlab chiqarishlardan olinadigan ko'pgina chiqindilar hattoki, o'zining yuqori oqsil, yog', kletchatka va mineral moddalar miqdoriga boyligi bilan boshlang'ich donlardan farq qiladi. Tegirmon va zavodlarning ba'zi chiqindilari (kepak, tegirmon changi, ozuqabop un), awalo, ozuqa maqsadida ishla-tiladi. Bug'doy va javdar Icepagi ulardan navli va oddiy un tortish natijasida hosil bo'lgan qo'shimcha mahsulot sifatida olinadi. Ular don qobiqlarining maydalangan bo'lakchalari va kurtak aralashmalarining turli kattaliklaridan iborat.
Un tortish turidan va navli unning chiqishiga bog'liq holda bug'doyni qayta ishlashda kepakning miqdori 9,5—18,5 %, jav-darni qayta ishlaganda esa 9,0 % dan 18 %gacha yetishi mumkin. Uning tarkibida oz yoki ko'p miqdorda endosperma va bino-barin, turli miqdorda kletchatka hamda kul bo'lishi mumkin.
Tegirmon changi bug'doy vajavdarni maydalashdan olinadi. U mag'izning changsimon qismlari va qobiq aralashmasidan tashkil topgan. Ozuqa yem maqsadida oq va kulrang tegirmon changi ishlatiladi.
Ozuqa uni turli ekin donlaridan yorma olishda yoki bug'doy va javdardan bir navli un tortishda hosil bo'ladi. Ular mag'iz qismchalaridan, meva va urug' qobiqlaridan, qisman murtakdan, gul qobiqli donlarga ishlov berganda esa gul qobiq bo'lakchalaridan iborat bo'ladi.
Ozuqa uni miqdori ishlab chiqarishga tushadigan donning vazniga nisbatan olinadigan yorma turiga va naviga bog'liq holda 5—20 %gacha, bug'doy va javdardan un tortishda esa 6—15 % gacha yetishi mumkin.

Donli chiqindilar asosiy oziq-ovqat ekinlari donlarini don qabul qilish punktlarida, elevator, tegirmon va yorma zavodlarida donli va ifloslantiruvchi aralashmalardan tozalash orqali olinadi. Omixta yem tarkibiga donli chiqindilar bilan foydali donni 60 % gacha kiritishga ruxsat beriladi. Donli chiqindilar tarkibidagi foy​dali donlar deb asosiy ekin donlari va donli aralashma tarkibiga kiruvchi donlarga aytiladi. Donli chiqindilarning ozuqaviyligi ularning tarkibiga bog'liq holda sezilarli o'zgaradi. Tegirmon, zavodlar va elevator chiqindilarini omixta yemga kiritishning maksimal me'yori 5—50 %gacha qiymatda bo'ladi. 58-jadvalda ba'zi bir chiqindilarning ozuqaviyligi keltirilgan.
Omixta yem xomashyosi sifatida ishlatiladigan im va yorma sanoati chiqindilari talablarni qondirishi lozim. Bug'doy va javdar kepagi davlat standarti talablariga javob berishi shart.
Bug'doy ozuqa uni normal hidli va ta'mli, rangi esa kulrang-malla bo'lishi kerak, chayqash usuli bo'yicha kislotaviyligi 5 dan oshmasligi, kuldorligi 3,5 dan past va 4 %dan yuqori bo'lmasligi, namligi 15 %dan oshmasligi, qorakuya va qorakosov miqdori alohida-alohida yoki birgalikda 0,05 %dan ko'p bo'lmasligi; talxak va bujun ham xuddi shunday 0,04 % dan oshmasligi lozim, lining zararkunandalar bilan zararlanishiga ruxsat berilmaydi. Omixta yemga donli chiqindilarni ishlatganda asosiy e'tibor zaharli aralashmalar miqdoriga qaratiladi. Ularning miqdori oziq-ovqat va yem-xashak uchun 59-jadvalda ko'rsatilgan qiymatlardan ortmasligi kerak.

3- §.  Kunjara va shrot
Kunjara va shrot — bu zavodlarda moyli ekin urug'lari va makkajo'xori kurtagidan maydalab, moy olish natijasida hosil bo'ladigan qo'shimcha mahsulotlardir. Kunjara va shrot qishloq xo'jaligi hayvonlari doimo ishtaha bilan iste'mol qiladigan eng qimmatli yemdir. Ular xalqaro savdoda ham qimmatli ozuqa hisoblanadi.
Kunjara urug'lar presslab olinadi va buning natijasida undan moyning asosiy qismi ajraladi. Boshqacha qilib aytganda, bu presslangan yog'sizlantirilgan urug'lardir. Kunjaradagi moy miqdori, odatda, 6—9 % dan oshmaydi. U presslash usuli (sovuq yoki issiq) va qo'llaniladigan mashina tipigabog'liq. Qishloq xo'jaligi tipidagi zavodlarda kunjara olinganda, lining tarkibidagi moy zamonaviy uskunalar bilan jihozlangan zavodlardan ishlab chiqarilgan kunjaranikiga qaraganda ko'p bo'ladi. Moydan tashqari, kunjarada urug' tarkibiga kimvchi, deyarli, barcha moddalar saqlanadi.
Moyni sovuq presslash usuli bilan (urug'larni qizdir-. masdan) olganda kunjara va urug' moddalari sifati bo'yicha urug' moddalaridan farq qilmaydi, issiq presslash usuli (urug'larni dastlabki qizdirish)da esa moddalarning ba'zi bir o'zgarishi (oqsillar denaturatsiyasi va boshqalar) kechadi. Kunjara gid-ravlik presslar qo'llanilgan holda qalinligi 38 mm, uzunligi 900 mm. ga yaqin, kengligi 350 mm bo'lgan zich presslangan plita ko'rinishida yoki uzluksiz ishlovchi shnekli presslarni qo'llagan holda shakli bo'yicha chig'anoqni eslatuvchi bo'lakchalar ko'ri-nishda ishlab chiqariladi. Ba'zan kunjara maydalangan ko'rinish-da tayyorlanadi.
Shrot maydalangan moyli ekinlar urug'ini erituvchilar (ben-zin, dixlor etan va boshqalar) yordamida ekstraksiyalash yo'li bilan moyi olingan mahsulotdir. Ekstraksiyalash tugashi bilan erituvchilar urug' qoldiqlaridan haydalib, quritiladi, shuning uchun shrot hamma vaqt oquvchan mahsulot hi-soblanadi. Ekstraksiyalashda moyning katta qismi erituvchi bilan ajraladi, shuning uchun shrot tarkibida uning miqdori ko'p emas (0,7-4 %).
Kunjara va shrot oqsilga boy, ko'p miqdorda kletchatka hamda pentozanlarga ega. Ular mineral moddalarga, xususan, kaliy va fosforga serob. Ularda В va E guruh vitaminlari ancha mo'l. Oqsil miqdori jihatdan ular urug'dan ustun turadi va shuning uchun yuqori ozuqa qiymatini namoyon qiladi. Kunjara va shrot-ning kimyoviy tarkibi 60-jadvalda keltirilgan.

Qishloq xo'jaligi hayvonlari uchun mo'ljallangan omixta yemga turli kunjara va shrot - 5 %dan 35 %gacha, parrandalar uchun - 12 dan 20 %gacha quritiladi.
Kungaboqar kunjarasi va shroti - hayvonlar xush ko'nb iste'mol qiladigan qimmatli, yuqori to'yimli yem. Uning rangi turlicha tuslanuvchi kulrang. 100 kg kungaboqar kunjarasi 113 ozuqa birligiga mos keladi. Qipiqning miqdori bo'yicha ular oda-tiy vakam qipiqli bo'ladi. Odatiy kunjara 15,5 %gacha, kam qipiqli (moy olishdan oldin urug' qobiqsizlantiriladi vameva qobig'ining katta qismi ajratiladi) kunjarada esa 4 %gacha qipiq mavjud. Odatiy kunjara va shrot tarkibida qipiq va kletchat-kaning miqdori yuqori bo'lganligi uchun yosh hayvon va parran​dalar ozuqasiga kiritilmaydi. Kungaboqar shroti esa sut bilan boqilayotgan buzoqlarga berilmaydi.
Zig'ir kunjarasi va shroti turli tuslanuvchi, malla hamda kulrang. Ozuqaviyligi bo'yicha kungaboqar kunjarasi va shrotiga yaqin, 100 kg zig'ir kunjarasi 117 ozuqa birligiga teng. Zig'ir kunjarasi bir qancha ijobiy xususiyatga ega bo'lib, bu undan foydalanishga ta'sir ko'rsatadi. Zig'ir kunjarasi suvda shishib, shilliq hosil qiladi va bu hayvon ichagini yallig'lanishdan saqlaydi hamda yaxshi ta'sir   ko'rsatadi. Baliqlar   uchun mo'ljallangan yemga zig'ir kunjarasi qo'shilganda, uning qovushqoqligi oshadi suvda sekin yoyiladi va eziladi. Ba'zi hollarda zig'ir kunjarasi o'zida sinil kislotasini saqlaydi, uning 300 mg yoki undan ko'prog'i hayvon uchun xavfli doza hisoblanadi.
Chigit kunjarasi, omixta yem uchun ishlatiladigan qobiqli va qobiqsiz urug'lardan olinadi va ikki tipga bo'linadi (chigit olinadigan paxta naviga bog'liq holda). Bu oddiy va ipak paxta chigitidir. Oddiy paxta chigiti sifatiga bog'liq holda I va II navga bo'linishi mumkin. Kunjara rangi turli sariqrangda, sarg'imtir-yashil yoki qo'ng'irrangli, qizil-qo'ng'ir va mallarangda bo'ladi.
Paxta shroti ham kunjara kabi qobiqli va qobiqsiz urug'​lardan olinadi. Yem maqsadida qobiqsiz urug' shroti ishlatiladi. Paxta shroti sariq-qo'ng'irrangdan mallaranggacha bo'ladi. Sifatiga bog'liq holda u ikkita navga bo'linadi.
Chigit kunjarasi va shroti yaxshi ozuqaviylikka ega. Kunjara va shrotning umumiy ozuqaviyligi 104—108 ozuqa birligiga, hazm bo'luvchi protein miqdori 34—38 %ga, ho'l kletchatka 6—7,5 % ga teng. Biroq chigit kunjarasi va shroti o'zida zaharli modda — gassipol saqlaydi, shuning uchun ular omixta yemga mak-simum 10 % atrofida kiritiladi. Gossipol paxta chigitida katta qiymatlarda tebranib turadi, shuning uchun uning miqdori kun​jara va shrotda turlicha bo'ladi. Paxta chigitida, xususan, kunjara va shrotda gossipol ikki xil shaklda — erkin vabog'langan holda bo'ladi.Zaharli xususiyatni erkin gossipol namoyon qiladi.Chigit kunjarasi va shrotini yemga kiritish me'yori ulardagi erkin gossipol miqdorigabog'liq. 61-jadvalda cho'chqalarni semirish konditsiyasigacha boqish uchun mo'ljallangan omixta yem — konsentratiga kunjara va shrotni qo'shish me'yori keltirilgan.

        Kanop kunjarasi va shroti kanopning qobiqli va qobiqsiz mevasidan olinadi. Kunjara va shrotning rangi turlicha tuslanuvchi kulrang. Ozuqaviyligi bo'yicha 100 kg kunjara va qobiq-sizlantirilmagan urug' (8—10 % namlikda) 72—78 ozuqa birligiga teng, 24—26 % hazm bo'luvchi oqsil mavjud (kimyoviy tarkibi 60-jadvalda ko'rsatilgan).
Kanop kunjarasi va shrotida narkotik moddalar mavjud, shuning uchun ularning omixta yemga kiritilishi chegaralanadi, yosh va bo'g'oz hayvonlar uchun esa ruxsat berilmaydi. Soya kunjarasi va shroti yuqori ozuqaviyligi bilan tavsiflanadi. 100 kg soya kunjarasining umumiy ozuqaviyligi 10 % namlikda 126 ozuqa birligiga, soya shroti esa 11,1 % namlikda 119,3 ozuqa birligiga teng. Soya kunjarasi va shroti proteinga boy, nisbatan ko'p bo'lmagan kletchatka (6—7%) ushlaydi hamda ozuqaviyligi jihatdan ko'p yemlardan, shuningdek, oqsilli ekin urug'laridan ustun turadi. Soya kunjarasi va shroti parrandalarni boqishda alohida qiymatga ega. Ular moyning oqarish imkonini beradi. Soya shroti bilan boqilgan cho'chqalarda sala sifati yaxshilanadi.
Yeryong'oq kunjarasi va shroti juda qimmatli ozuqa mahsulot bo'lib, oqsilga boy. 100 kg kunjaraning ozuqaviyligi 122—126 ozuqa birligiga teng, protein miqdori 50—52 %, kletchatka 3—4 %. Yeryong'oq kunjarasi va shroti bilan cho'chqalar boqilganda u sala sifatiga yaxshi ta'sir qiladi. Kunjut kunjarasi va shroti qobiqli va qobiqsiz urug'larga ishlov berishda olinadi. Omixta yem ishlab chiqarishda ko'pincha qobiqli urug' kunjara va shroti ishlatiladi. Kunjut kunjarasi va shroti yuqori ozuqabop yemdir. 100 kg kunjut kunjarasi 128—133 ozuqa birligiga teng, 37—40 % hazm bo'luvchi proteinga ega.
Xochguldoshlar kunjarasi va shroti — surepka, indov (raps), zardug'li bo'ladi. Surepka kunjarasining umumiy ozuqaviyligi 12,3 % namlikda 93,8 ozuqa birligiga teng, indov kunjarasi 13,6 % namlikda, 100,7 zardug' kunjarasining ozuqaviyligi esa 12 % namlikda 115,3 ozuqa birligiga teng.
Xochguldoshlar kunjarasi va shroti xantal (gorchitsa) efir moyining glukozidini ushlaydi. Kunjara va shrotda mavjud bo'lgan mirozin fermentining ta'sirida xantalli efir moyi ta-rashlanadi. Bu moy hayvonlarning ovqat hazm qiluvchi organlari — shilliq pardasini yalligiaydi. Ba'zi moy zavodlarida presslashdan oldin xochguldoshlar urug'i dastlab namiqtiriladi, 100°C gacha qizdirilib, mirozin fermenti faolligini yo'qotadi. Bunday ishlov berilgan urug'dan olingan kunjara va shrot hayvonlarning hazm qilish organlariga tushganda glukozidning parchalanishi bormaydi.
Xochguldoshlar kunjarasi va shroti achchiq ta'mli bo'ladi. Xantalli moyning taroshlanishi va undagi achchiq ta'm kerakli ishlov berilmasdan ularni omixta yemga qo'shish imkonini bermaydi. Ular baliqlar uchun mo'ljallangan omixta yemda (55 % gacha)  ishlatiladi.
Kanakunjut shroti, kanakunjut urug'idan olinadi va o'tkir bug' bilan ishlov beriladi. Bug' ostida zaharli moddalar — ritsin, ritsinin va boshqalar parchalanadi. Zararsizlantirilgan shrotdan yirik shoxli hayvonlar yemiga 7 %gacha, sog'iladigan sigirlar va yosh hayvonlar yemiga 17 %gacha qo'shish mumkin. Zarar-sizlantirilmagan kanakunjut kunjarasi va shrotidan yem maq-sadida foydalanish mumkin emas. 100 kg kanakunjut yem shroti 13% namlikda ozuqaviyligi bo'yicha 68 ozuqa birligiga to'g'ri keladi. Bu shrot qobiqli urug'dan olinadi, shuning uchun unda 35—38 %gacha kletchatka mavjud.     

Kariandr kunjarasi va shroti—kariandr mevasini may-dalagandan keyin awal efir moyi, so'ngra esa yog'li moylari olingandan hosil bo'lgan mahsulotdir. Har ikki mahsulot ham oquvchan bo'lib, jigarrangli. 100 kg kariandr kunjarasi va shrotining umumiy ozuqaviyligi 70—78 ozuqa birligiga teng. Ular ko'p kletchatka saqlaydi (22—28 %) va u sog'in sigirlar hamda qoramollar yemiga qo'shiladi.
Makkajo'xori kunjarasi va shroti— makkajo'xori kur-tagidan moyi ajratib olingandan keyin hosil bo'lgan qo'shimcha mahsulot. 100 kg makkajo'xori kunjarasining umumiy ozuqaviyligi 118—120 ozuqa birligiga, shrotniki esa 115—117 ozuqa birligiga teng. Jo'xori shrotini omixta yemga qo'shishning maksimal qiymati—25 %. Namuna olish va kunjara holida shrot-ning tahlili DST bo'yicha amalga oshiriladi.
Kunjara va shrotning barcha navlari hamda turlari bo'yi​cha sifati quyidagi ко'rsatkichlar bo'yicha aniqlanadi: rangi, hidi, ta'mi, namligi, ho'l moy miqdori, ho'l protein, kuldorligi, metall aralashmalar. Kunjarani tahlil qilganda keltirilgan ko'rsatkich-lardan tashqari, presslash zichligi, siniqlik miqdori va tozaligi ham aniqlanadi. Shrotni tahlil qilganda, shuningdek, yirikligi ham aniqlanadi. Ba'zi kunjara va shrotlarning sifati yana ayrim ко'rsatkichlar bo'yicha ham tavsiflanadi. Kungaboqar kunjarasining sifatini aniqlashda qipiq miqdori, chigit kunjarasida esa po'choq miqdori o'rnatiladi.
Ba'zi bir kunjara va shrotlarda zaharli moddalar (achchiq yoki yallig'lantiruvchi ta'sir qiluvchi) miqdori ham aniqlanadi. Ma-salan, chigit kunjarasi vashrotidagossipol miqdori aniqlanadi. Quyida, misol tariqasida, ozuqa yem maqsadida qo'llanila-digan kungaboqar kunjarasi sifatiga qo'yilgan talablar keltirilgan.
Kungaboqar kunjarasi sifatiga qo'yilgan talablar
Rangi — turli tuslanuvchi kulrang. Hidi — hech qanday begona hidsiz (dimiqqan, mog'or va boshqalar) kunjaraga xos hid.
Tozaligi — kunjarada begona aralashmalar (yumshoq salfetka qoldig'i, metall aralashmalar, shisha va boshqalar) bo'lmasligi kerak.
Singani — kunjara plitkalarining mayda bo'laklari miqdori (plitkaning choragidan kam) va kunjara changi umumiy partiya og'irligiga nisbatan 5 %dan oshmasligi kerak.

4- §. Lavlagi shakari, kraxmal qiyomi va gidroliz ishlab chiqaruvchi sanoat chiqindilari
Lavlagi shakari va ko'pchitish sanoati chiqindilarining nam-Hgi yuqori bo'lsa, ular barra holida mollarga beriladi yoki ishlab chiqarishdan uzoq bo'lmagan joyda silos holida saqlanadi. Chiqindilarning ba'zi qismi quritiladi va shunday holda ratsion tarkibiga yoki ingrediyent sifatida omixta yemga kiritiladi. Quri-tilgan chiqindilar to'la transportbop va ishlab chiqarishdan uzoq bo'lgan omixta yem zavodlariga ham yetkazib beriladi.
Shakar sanoati chiqindilari. Shakar sanoati qandlavlagining katta miqdordagi asosini qayta ishlaydi.
Turup (jom) — bu qandlavlagi qirindisidan saxarozani suv bilan ajratib olgandan keyin hosil bo'ladigan qoldiqlar. Odat-da, turup tarkibida bor-yo'g'i 0,3 %gacha shakar mavjud. Yangi turupda 93 %gacha suv bo'ladi. 100 kg turupda ozuqaviylik 8 ozuqa birligiga teng va unda 900 g hazm bo'luvchi protein bor.
Barra va siloslangan holda yirik shoxli hayvonlar hamda cho'chqalarni boqishda foydalaniladi. 100 kg quruq turup 85 ozuqa birligiga teng va 4 kg hazm bo'luvchi proteinga, 717 g kalsiy va 307 g fosforga ega. Mollarga berishdan oldin suvda bevosita ivitiladi yoki omixta yem tarkibiga kiritiladi.
Melassa yoki ozuqa shinnisi saxaroza kristallarini sentrifuga yordamida ajratgandan keyin olingan mahsulot bo'lib, yana 50 %gacha shakar ushlaydi. Agar bu shakarni eritmadan ajratib bo'lmasa (eritmada kristallanishga xalaqit beruvchi ko'p modda mavjud), bunda u hayvonlarni boqish uchun mo'ljallangan yemga yoki spirt va achitqi ishlab chiqarishga ishlatiladi. 100 kg ozuqa shinnisi 77 ozuqa birligiga, oqsil bo'lmagan azotli moddalarga, 300 g kalsiy va 30 g fosforga ega. Ozuqa shinnisi tarkibida, shuningdek, kerakli mikroelement-kobalt ham mavjud. Melassa shirinturum achchiq-sho'r ta'mga, alohida hidga, qoramtir rangga va cho'ziluvchan konsistensiyaga ega. Suvda eritilgan melassa dag'al yemlarni mazali qilish uchun xizmat qiladi va briket ko'rinishida olinadigan omixta yem tarkibiga qo'shiladi.
Shakar zavodlarida turupshinni deb ataluvchi alohida ozuqa ishlab chiqariladi. Turupshinni deb quritilgan qandlavlagi turupi bilan melassaning 1:1 nisbatda aralashtirilgan, bug' bilan ishlov berilgan, quritilgan va issiq holida briket ko'rinishida presslangan aralashmaga aytiladi. 100 kg turupshinni 65 ozuqa birligiga teng, 22,5 %dan kam bo'lmagan saxaroza va 15 %dan ko'p bo'lmagan namlikka ega. Turupshinniga achchiqroq va dimiqqan hid, ichki va tashqi mog'orlash, zararkunandalar bilan zararlanish ruxsat berilmaydi.
Kraxmal qiyomi va ko'pchitish sanoati chiqindilari
Mezga. Kraxmal qiyomi sanoatida kraxmal va qiyom olish maqsadida juda ko'p kartoshka tuganagi va makkajo'xori doni qayta ishlanadi. Bu ishlab chiqarish chiqindilaridan biri mezga hisoblanadi. Kartoshka yoki makkajo'xori mezgasi maydalan-gan kartoshka va jo'xoridan kraxmalni yuvib olgandan keyin ajra-tiladi. U 90 %gacha suv saqlaydi va shuning uchun past ozuqa qiymatiga ega. 100 kg kartoshka mezgasi 13 ozuqa birligiga teng va 0,3 kg hazm bo'luvchi proteini bor. 100 kg jo'xori mezgasi 20 ozuqa birligiga, 1,7 kg hazm bo'luvchi proteinga ega.
Mezga tez buziluvchi mahsulot hisoblanadi, shuning uchun u zavod yaqinidagi hayvonlarga toza va siloslangan ko'rinishda beriladi. 100 kg quritilgan kartoshka mezgasi 95,5 ozuqa birligiga va 2,1 kg hazm bo'luvchi proteinga ega, makkajo'xori mezgasi 127 ozuqa birligiga va 11,8 kg hazm bo'luvchi proteinga ega. Quritilgan mezga omixta yem ingrediyenti sifatida ishlatiladi.
Quruq makkajo'xori ozuqasi (mais yemi). Yuqorida aytib o'tilganidek, makkajo'xoridan kraxmal ishlab chiqarishda mezga olinadi. Bundan tashqari, kraxmal qiyomi sanoatining chiqindisi bo'lib, gluten (asosan, oqsillardan tashkil topgan) va makkajo'xori kurtagidan olingan shrot (kraxmal olishda kurtak ajratiladi va moy olishda ishlatiladi) ham hisoblanadi. Barcha chiqindilar quritiladi va maydalanadi. So'ngra ular aralashtiriladi va „Quruq makkajo'xori ozuqasi" nomi bilan ishlab chiqariladi.
Quruq makkajo'xori ozuqasi kulrang yoki sariqrangli, uvalanib ketadigan, qizimaydigan, mog'orlash belgilarisiz, be-gona aralashmalarsiz, begona hidsiz bo'lishi lozim. Namligi 12 % dan oshmasligi kerak. 1 kg yemda raqami 2 mm. gacha bo'lgan metallomagnitli aralashma miqdori 50 mg. gacha, shuningdek, raqamlari 0,5 dan 2 mm. gacha bo'lgan metallomagnitli aralashma miqdori 10 mg. gacha ruxsat beriladi. Yem teshik diametri 10 mm bo'lgan elakdan o'tishi kerak. 100 kg quruq makkajo'xori ozuqasi 114,3 ozuqa birligiga teng, 16,3 kg hazm bo'ladigan proteinga, 56 g kalsiy va 325 g fosforga ega.
Gidroliz sanoati chiqindilari
Ozuqa achitqilari daraxt chiqindilari va boshqa o'simlik materiallaridan (qamish, somon, kungaboqar qipig'i, chigit po'chog'i, makkajo'xori o'zagi, torfning ustki qatlami va bosh-qalar) olinadigan shakarlarda o'stiriladi. Ozuqa achitqilari gidroliz zavodlari qoshidagi maxsus sexlarda, selluloza-qog'oz kombinatlarida, shuningdek, butun gidroliz shakari achitqi uchun ishlatiladigan maxsus gidroliz-achitqi korxonalarida ishlab chiqariladi. Turli xil xomashyolardan chiqadigan quruq ozuqa achitqisi qiymatlari 63-jadvalda keltirilgan.

1t mutlaq quruq xomashyodan quruq achitqining chiqishi

Mutlaq quruq achitqi
Xomashyo miqgdori, kg
Daraxt va daraxt chigindilari 180—250
Somon 210—280
Kungabogar qipig‘i 185—240
Ninabargli darastlarning sulfitli ishqori 5575
Sulfit-spirt ishlab chiqarish 28—44
Gidroliz ishlab chigarish bardasi 32—-40





Quruq ozuqa achitqilarining tarkibi ishlatiladigan xom-ashyo tavsifiga, achitqilaming tup xususiyati va ularni o'stirish sharoitiga bog'liq. Quruq ozuqa achitqilarining (o'rtacha) 100 kilogramida 104 ozuqa birligi, 39,6 kg singuvchi protein, 870 g kalsiy va 590 g fosfor bor. Achitqilar В guruh vitaminlariga boy. Ultrabinafsha nurlari bilan nurlantirilganda D guruh vitamin-lari bilan ham boyiydi.
Oqsilli ozuqa achitqilari quyidagi talablarni qondirishi kerak: namlik miqdori 10 %dan oshmasligi, umumiy oqsil miqdori 45 % dan kam bo'lmasligi, kul miqdori 12 %dan ko'p bo'lmasligi lozim. Achitqilarda begona hid va ta'm paydo bo'lishiga ruxsat berilmaydi. Achitqilarni yuqori qiymatli oqsilli ozuqa sifatida yosh cho'chqalar va parrandalar yemiga qo'shish mumkin. Oziq-ovqat sanoati chiqindilarining yemga maksimal qo'shish normasi 5—25 %gacha qiymatda tebranib turadi.
5- §. Hayvonlardan olinadigan ozuqa xomashyosi
Hayvonlardan kelib chiqadigan ozuqa guruhlariga go'sht va baliq sanoati, kit ovlash korxonalari (kit go'shtini bo'laklagandan keyin), sut ishlab chiqarish sanoati chiqindilari kiradi. Hay​vonlardan olinadigan ozuqalar o'zida o'rin almashmaydigan aminokislotalarni saqlovchi singuvchan proteinlarga boy. Ular, shuningdek, sezilarli miqdordagi mineral moddalar va В kompleksi vitaminlariga ham ega. Bu yem barcha turdagi hayvonlarga beriladi. Ular o'sayotgan hayvonlar (cho'chqa bolalari, buzoqlar, jo'jalar va boshq.), go'shtga boqiladigan cho'chqalar, bo'g'oz va emizuvchi cho'chqalar, shuningdek, parrandalar (tovuq, o'rdak, g'oz, kurka va boshq.) ozuqasi tarkibiga kiritiladi. Hayvonlardan olinadigan ozuqa assortimenti quyidagilar:
Baliq uni qimmatli bo'lmagan baliqlarni quritish va maydalash, shuningdek, baliqlarni tilimlash yo'li bilan tayyorlanadi. Baliq uni to'laqonli hayvon oqsiliga (50 %ga yaqin), yengil hazm bo'-luvchi kalsiy va fosforga (25 %gacha) ega.
Kit uni kit go'shtidan va yog'i eritib olingan jizzadan olinadi. U 65 %dan 80 %gacha protein, 5 %ga yaqin kul, ahamiyatli miqdorda kalsiy va fosfor saqlaydi.
Go'sht uni go'shtning quritilgan qiyqindilari va ichak-chavoqlarini maydalash yo'li bilan olinadi. 70 %gacha protein ushlaydi. Go'sht unining kulli moddalari kalsiy va fosforga boy.
Qon uni qishloq xo'jaligi hayvonlarining qonini quritish va so'ngra maydalash yo'li bilan olinadi. Unda 80 %ga yaqin protein, 5 %gacha kul mavjud. Qon uni yem uchun yaroqsiz. U o'g'it sifatida 1 gektarga 3—5 s miqdorida ishlatiladi.
Go'sht suyagi uni nobud bo'lgan hayvonlarning yog'-sizlantirilgan butun go'shtidan, shuningdek, suzuvchi zavodlar (dengizlarda suzib yurgan holda ov qilib, ishlov beradigan max-sus qurilmali zavod)ning hayvon ovlovchi flotimiyalarida olinadi. U 42 %dan 50 %gacha protein, 40 %gacha kul saqlaydi. Jizza to'qimalaridan yog'ni eritib, quritish va maydalash yo'li bilan olinadi. Protein miqdori 54—65 % va undan ko'proq.
Suyak uni mineral ozuqa va mineral o'g'it sifatida foydala-niladi. Suyak uni hayvon suyaklarini qaynatib, yog'sizlantirib quritgandan keyin maydalab olinadi. Agar hayvon ratsionida kalsiy va fosfor yetishmagan taqdirda u bilan boqiladi. Qimizak yerlarning 1 gektariga 3 s ga yaqin miqdorda o'g'it sifatida ham qo'llanilishi mumkin.
Ipak qurtining g'umbaklari ipakchilik sanoatining chiqin-disi hisoblanadi. Ular pilla o'rashda hosil bo'ladi. Quritilgan g'umbaklar oqsil va yog'ga boy. Yog'i esa saqlashda taxirlanadi, shuning uchun g'umbaklarni uzoq saqlab bo'lmaydi. Yog'larni ekstraksiyalash tavsiya qilinadi. Bu yemning saqlashdagi chidamliligini oshiradi. Ipak qurtining quritilgan va maydalangan g'umbaklari ba'zi omixta yemlar tarkibiga kiritilishi mumkin.
Sutli ozuqalar omixta yemga qaymog'i va kazeini olingan quruq holda taqdim etiladi. Bu ozuqa to'laqonli oqsil va mineral moddalarga boy, yaxshi hazmi bilan tavsiflanadi.
Hayvonlardan olinadigan turli yemlarni omixta yem tarki​biga qo'shish me'yori 5—15 % atrofida tebranib turadi. 64-jad-valda hayvonlardan olinadigan ba'zi yemlarning ozuqaviyligi to'g'risidagi qiymatlar keltirilgan.

Hayvonlardan olinadigan yemlarning oznqaviyligi

100 kg. da
Ozugalar ozuqa hazm bo‘luvchi
birligi ogsil, kg

Qon uni (70 %dan 80 %gacha ogsil) 102,3 72,8
Go'sht suyagi uni (20 %dan 30 %gacha

kul) 89.8 34,1
Go'sht uni (60 %dan 70 %gacha ogsil) 125,8 539
Kit uni 1290 57,0
Baliq uni (oqgsil 40 %dan yuqori) 82,0 42,9





Hayvonlardan olinadigan ozuqalar sifatiga bog'liq holda navlarga bo'linadi: go'sht suyagi uni birinchi, ikkinchi va uchin-chi, qolgan un turlari esa birinchi va ikkinchi navga bo'linadi.
Hayvonlardan olinadigan ozuqa unlarining sifat me'yorlari:
· tashqi ko'rinishi — quruq, zich guvalachalarsiz, bosganda sochilib ketmaydigan;
· hidi — o'ziga xos, ammo chirigan va dimiqqan hidsiz;
· aralashma — teshik diametrlari 3 mm. li elakda elaganda uning qoldig'i (yirik aralashma ko'rinishda bo'lakchalar diametri 5 mm. gacha) 5 %dan oshmasligi kerak;
—
begona aralashmalar — ruxsat berilmaydi, faqatgina bo'lakchalar o'lchami 2 mm. dan katta bo'lmagan metal 
aralashmalar miqdori 1 t 1-nav unga 150 g va 1 t 2- va 3- nav unga 200 g miqdorida, bo'lakchalar o'lchamlari 1,5 dan 2 mm. gacha bo'lsa, 1 t unga 20 g. gacha ruxsat beriladi. O'tkir qirrali bo'lakchalar ruxsat etilmaydi.
6- §. Mineral xomashyolar,  mikroelementlar. Karbamid va karbamid konsentrati
Mineral moddalar hayvonlar oziqlanishi uchun juda zarur bo'lib, ularning yetishmasligi tufayli hayvon organizmining me'yoriy hayot faoliyatini ta'minlab bo'lmaydi. Agar tabiiy yemlar bilan qishloq xo'jaligi hayvonlarining mineral moddalarga bo'lgan talabi qondirilmasa, u holda mineralli ozuqalar qo'lla-niladi. Hozirgi paytda oddiy va murakkab mineral aralashmalar keng qo'llaniladi, xususan, ular hayvon ratsionidagi mineral moddalar miqdorini e'tiborga olgan holda tuziladi.
Mineral ozuqa sifatida osh tuzi, bo'r, travertin uni, mollus-ka chig'anog'i yormasi va uni, ohak, suyak uni qo'llaniladi. Ba'zan mineral qo'shimchalarga va omixta yemga kobalt tuzi, yod, marganes, rux tuzlari va boshqalar qo'shiladi. Bu moddalar sezilarsiz miqdorda olinadi. Biroq ularning ahamiyati beqiyos, shu sababli bu mineral elementlar vitaminlar, fermentlar tarkibiga kirib, hayvon organizmida moddalar almashinuvida faol ishtirok etadi.
Osh tuzi. Osh tuzi omixta yem tarkibiga konsentratlar aralashmasida maydalangan holda yoki yirik bo'lakli ozuqa tuzlari (glibovoy soli) holida kiritiladi. U ratsionni natriy va kaliyga boyitadi va shuning bilan birga, yemning mazasini yaxshilaydi, hayvonlarning ishtahasini oshiradi. Tuproq va suv tarkibida yodi kam bo'lgan yerlarda joylashgan xo'jaliklarda hayvonlar yodlangan tuz bilan boqiladi.
Mineral qo'shimchalar va omixta yem tarkibida ishlatila-digan tuzlar quyidagi talablarga javob berishi kerak:
a) 5 % И eritma begona mazalarsiz toza tuz ta'miga;
b) hidga ega bo'lmasligi;
d) oqrangli bo'lishi, biroq kelib chiqishiga bog'liq holda kul-rang, sarg'ish va pushtirang bo'ladi;
e) ko'zga tashlanadigan begona mexanik ifloslantiruvchilar saqlamasligi kerak.
Yanchilgan tuz bo'lakchalari o'lchamiga bog'liq holda maydalangan tuzga bo'linadi. Ularning tavsiflari 65-jadvalda keltirilgan.

Singan yoki don tuzi donning kattaligida 40 mm. gacha ishlab chiqariladi. Ozuqa tuzi yirik bo'laklar ko'rinishida 3 kg. dan 50 kg. gacha og'irlikda bo'ladi. Turli navdagi tuzlar fizik-kimyo-viy ko'rsatkichlari bo'yicha 66-jadvalda keltirilgan talablarni qondirishi kerak.
Osh tuzida Na2S04 miqdori qumq modda hisobiga nisbatan ruxsat beriladi. Ekstra navi uchun: 0,2 %, boshqa navlar uchun esa 0,5 %dan ko'p bo'lmagan miqdorda. Yodlangan tuzning barcha navlari uchun KC1 miqdori 11 tuzga 25 g miqdorida ruxsat beriladi. Tuzning suvli eritmasida barcha navlar uchun lakmusda reaksiya neytral yoki unga yaqin bo'ladi.
Mikroelementlar. Aytib o'tilganidek, omixta yemga mak-roelementlar (kalsiy, fosfor, natriy, xlor va boshqalar)dan tashqari, hayvon organizmida moddalar almashinuvi me'yoriga ta'sir ko'rsatuvchi ba'zi mikroelementlar ham qo'shimcha sifa-tida kiritiladi. Mikroelementlarga: kobalt, mis, rux, marganes va boshqalar kiradi.
Omixta yemga mikroelementlar tuz ko'rinishida kiritiladi. Yem marganes bilan boyitilganda, asosan, marganes sulfati tuzi MnS04 • H20 va xlorli marganes MnCl2 ishlatiladi. Mis esa mis sulfati tuzi CuS04 • 5H20, rux — rux sulfati tuzi InS04 -6H20, temir—temir sulfati tuzi FeS04 • IH20, kobalt—kobalt sulfati tuzi CoS04 * 7H20, kobalt xlori CoCl2 • 6H20 va sirka kislota kobalti Co (CH3COO)2 • 4H20, yod—kaliy yoditi ko'rinishda qo'shiladi. 1 t omixta yem-konsentratga mikroelementlarni kiritish me'yori 1 g. dan 50 g. gacha mikroelement tuzlari ko'rinishida bo'ladi.
Karbamid va karbamid konsentrati
Tayyorlanadigan yemdagi protein miqdori hayvonlarning unga bo'lgan talabini to'liq qondira olmaydi. Asosan, proteinga bo'lgan ehtiyoj qishda qoramollar va qo'ylar ratsionida yetishmas-ligi seziladi. Bu esa ozuqaning ortiqcha sarflanishiga, modda almashinuvining buzilishiga, mahsulotning yetishmasligiga va uning tannarxini ortishiga olib keladi. Fan va amaliyotning ko'p sonli qiymatlari hayvon ratsionini proteinga bo'lgan talabini qisman oqsil bo'lmagan azot saqlovchi birikmalar, xususan, kar​bamid (sintetik mochevina) bilan almashtirish mumkin ekanligini tasdiqlaydi.
Ma'lum harorat va bosim sharoitida ammiak uglerod oksidi bilan ta'sirlanadi va karbamid hosil qiladi. Karbamid (NH2)2CO — oq kristall modda, hidsiz, sho'rroq-achchiq ta'mli, suvda yaxshi eriydi, 46—46,3 % azot saqlaydi. Sanoatda kristall va granula ko'rinishida ishlab chiqariladi. Granulalangan karbamid kam zichlanib qoladi.
Hayvon organizmida azot karbamidining proteinga aylanishi uning oshqozonida ko'p bo'lgan ovqat hazm qilish trakti mik-roorganizmlari hayot faoliyati tufayli sodir bo'ladi. Mik-roorganizmlar ajratadigan fermentlar karbamidni ammiak va karbonat angidridga ajratadi. Bakteriyalar ammiakni, shuningdek, yemdagi parchalanish mahsulotlari uglevodi, oltingugurti va boshqa moddalaridan foydalanib, xususiy jism oqsillarini hosil qiladi. Yem bilan birgalikda oshqozonga so'rilib, mikroorganizmlar yemning tashkil qiluvchi qismi holida hazm bo'ladi va ularning oqsili hayvonlar tomonidan ishlatiladi.
Hayvonlar ratsionida ozuqa proteinini qisman karbamid bilan to'ldirish mumkin. Bunday o'rin almashish ratsionda faqat proteinlar defitsit, ammo yetarli miqdorda yengil hazm bo'luvchi uglevodlar, vitaminlar va mineral moddalar ushlaganda ham bo'lishi mumkin. Tajribalarning ko'rsatishicha 1 kg karbamid 2,6 kg hazm bo'luvchi proteinga ekvivalent. Ratsiondagi ozuqa moddalarning samaradorligini oshirish natijasida 1 kg foyda-lanilgan karbamid qo'shimcha 10 kg. sut, qoramol og'irligining 2 kg. ga, qo'ylar og'irligini 1,5 kg. ga va yuvilgan junining 150 g. ga oshishini ta'minlaydi. Bunda mahsulot ishlab chiqarish uchun ketadigan yem sarfi 10—15 % kun davomida karbamid azotidan foydalanishga moslashadi. Karbamid bilan boqqanda quyida-gilar e'tiborga olinishi kerak: karbamid yem bilan yaxshi aralashtirilgan bo'lishi, hayvonlarni karbamidga doimiy ravishda sutkasiga 10—20 g. dan boshlab o'rgatib borish, o'rnatilgan me'yorni yemga kun davomida teng miqdorlarda bo'lib berish kerak. Karbamid bilan boqqanda uzilish bo'lmasligi kerak, uzilish majburan bo'lganda, bir necha kun davomida hayvonlarni karbamidga qayta o'rgatish lozim. Karbamid bilan boqishning kunlik me'yori quyidagicha o'rnatilgan: 100—120 g sigirlar uchun, 6 oydan katta bo'lgan yosh qoramollarga 40—50 g, boqiladigan qoramollar uchun 50—90 g, ona qo'ylarga 13—18 g, 6 oylikdan katta bo'lgan yosh qo'ylar uchun 8—12 g.
Karbamid ratsionga tavsiya qilingan me'yorda kiritilishi lozim. Ortiqcha karbamid hayvonlarning zaharlanishiga olib keladi. Omixta yemga karbamid katta miqdorda kiritilsa, yemning xushxo'rligi pasayadi. Karbamid granulalangan omixta yemga melassada eritib qo'shilsa, katta samaradorlikka erishiladi. Bunda omixta yemning o'z-o'zidan joylashuvi sodir bo'lmaydi, melassa esa uning yaxshi hazmini ta'minlaydi, bundan tashqari, granulada qamalgan karbamidning ajralishi hayvon oshqozonida ancha sekinlashadi.
Karbamidli omixta yem bilan faqat kavsh qaytaruvchi hayvonlar boqiladi, ya'ni uni boshqa hayvonlarga berish ruxsat etilmaydi. Bunday yemlar boshqa yemlarga aralashtiril-masdan alohida saqlanadi. Karbamid konsentrati don aralashmasi, karbamid va natriy bentonitini ekstrudirlab aralashtirish yo'H bilan tayyorlanadi. Karbamid konsentrati boshqa yemlar bilan beriladi yoki omixta yem, oqsil-vitaminli qo'shimcha tarkibiga kiritiladi. 

7- §. Pichan, somon. Pichan uni
Pichan (xashak) o'tlarni tabiiy srramol va quyosh bilan shunday quritib olinadiki, bunda o'simlik massasi uzoq vaqtgacha buzilmasdan saqlanishi mumkin. Hozirgi paytda quritish statsio-nar va harakatlanuvchi quritgichlarda amalga oshiriladi. O'tlarni atmosfera yoki qizdirilgan havo bilan quritish qo'llanila boshlandi. Olingan pichan qoramol, ot va qo'ylarning og'ilda bo'lgan davri uchun dag'al, keng hajmli ozuqasini namoyon qiladi.
Pichanning ozuqaviyligi va xushta'mligi qator omillarga bog'liq: o'tning botanik tavsifidan, tuproq-iqlim sharoitidan, yig'im vaqtidan va usulidan, yig'im vaqtidagi iqlimdan. Tarkibida duk-kakli va boshoqli ekin o'tlarini saqlagan pichan katta ozuqa qiy-matiga ega. O'z navbatida, pichanning botanik tarkibi sezilarli darajada, tabiiy tuproq, iqlim sharoitlariga bog'liq. Pichanning sifati, shuningdek, yig'im vaqtiga ham bog'liq, chunki yig'im kechga qolganda uning tarkibida katta miqdorda kletchatka yig'iladi, pichandagi ozuqa moddalarning hazmi kamayadi, xushxo'rligi yo'qoladi.
O'tlarni sun'iy quritganda ko'p miqdordagi vitaminlar va to'laligicha oqsil saqlanadi. Shuningdek, yemning kimyoviy tarkibi bo'yicha barcha komponentlarning o'zlashtirilishi ortadi. Bundan tashqari, pichan sifatini aniqlovchi asosiy omillarga uni saqlash sharoitlari va davomiyligi ham kiradi. Shunga bog'liq holda qabul qilish punktlarida presslanmagan pichan uchun saqlash muddati maksimum bir yil, presslangan pichan uchun esa uch yil. Yaxshi sifatli pichan to'laqonli oqsillar, uglevodlar, mineral moddalar va vitaminlarning manbayi hisoblanadi. 100 kg pichan tipiga bog'liq holda 52—35 ozuqabirligiga, 11,6—3,6 kg hazm bo'luvchi proteinga teng.
Cho'chqa va parrandalar uchun vitaminli pichan uni ishlatiladi, u esa sun'iy quritilgan o'tlarni maydalab olinadi. O't pichan uni vaqtli o'rib olingan yaxshi pichandan (dukkakli va dukkak-boshoqli o'tlar) tayyorlanadi. Shuning uchun bunday pichan tarkibidagi protein, kalsiy va karotinning yuqori miqdori bilan tavsiflanadi. Masalan, sun'iy quritilgan vika-suli unining 100 kg. da 68 ozuqa birligi, 12,3 kg hazm bo'luvchi protein, 1330 g kalsiy, 300 g fosfor, 16 g karotin bor.
Yem sifatida, vitamin va mineral moddalarga boy bo'lgan ninabarglilar uni ham ishlatiladi. Ninabarglilardan qarag'ay, yel yoki mojevil ninalarini quritib, yanchib tayyorlanadi. Barcha ninabarglarning (45 %ga yaqin suv) 100 kg. da 15 ozuqa birligi, 1,1 kg hazm bo'luvchi protein, 310 g kalsiy, 90 g fosfor, 7 g karotin bor. O'simliklardan olinadigan yem omixta yem tayyor-lashda keng qo'llaniladi. Pichan ot va qoramollar omixta yemida 50 %gacha, pichan uni — cho'chqa bolalari, buzoqlar va parrandalar uchun mo'ljallangan yemning 5—10 %ni tashkil qiladi; ninabarglilar uni parrandalar, cho'chqa bolalari, emizuvchi cho'chqalar va buzoqlar yemi uchun 3 % miqdorida ishlatiladi.
Otlar uchun briketlangan omixta yem tarkibiga kiritiluvchi pichan namligi 17 %dan oshmasligi hamda zararli va zaharli o'tlar miqdori 1 %dan oshmasligi kerak. Somon omixta yem sifatida qiymati past bo'lib, quyi ozuqaviy xossaga ega. Bahorgi bug'doy somonining 100 kilogrami 20 ozuqa birligiga teng va 1,2 kg hazm bo'luvchi protein saqlaydi. Pichan va somonning sifati bir qancha ко'rsatkichlari bilan tavsiflanadi.
Rangi. Pichan va somonning rangi zarur ko'rsatkich bo'lib, ularning yemboplik xossalarini tavsiflaydi. Pichan rangi o'tning yoshi, yig'im vaqtidagi iqlim, yig'im vaqti, quritish tavsifi, shuningdek, saqlash sharoitiga bog'liq. Pichan tipigabog'liq bo'lmagan holda yashilrangli bo'lishi kerak.
Bug'doy, arpa va suli somoni qo'ng'ir tugunchali sariqrangli va tariq somoni—yashilrangdan qoramtir-yashilranggacha bo'ladi. Pichan va somon rangining qorayishi, odatda, faol mikrobio-logik jarayonlarning borayotganligini bildiradi, uning sifatini keskin yomonlashtiradi.
Hidi. Pichan va somon o'ziga xos toza hidga ega bo'lishi kerak. Biroq o'tning yoshi, yig'im davridagi havo va saqlash sharoitlariga bog'liq holda kuchli o'zgaradi. Dimiqqan va chirindi hidi nosog'lom pichan va somonga xos bo'lib, mikrofloralarning faol rivojlanishi kechayotganligini bildiradi.
Pichan va somon hidini kuchaytirish uchun ularning tutam-laridan stakanga solinadi, ustidan kam-kam miqdorda issiq suv quyiladi (o'lchanmaning to'la namlanishi uchun), stakan shisha bilan berkitiladi. 2—3 minutdan keyin pichan va somonning kuygan hidi aniqlanadi.
Changdorlik. Bu ko'rsatkich pichan va somonning tuproq bilan ifloslanganligi, mikroorganizmlar juda mayda chirindi yoki sporalari bilan ifloslanganligini tavsiflaydi. Changdorlik pichan yoki somonni arava, g'aram yoki kip o'rtasidan olingan bog'-lamni qoqish yo'li bilan aniqlash mumkin. Pichan va somon eng changli hisoblanadi, chunki qoqqanda chang bulutchalarini hosil qiladi.
G'aram yoki kipning o'rta qatlamida pichan va somonning qorayishi, odatda, ular massasi ichidagi o'z-o'zidan qizish jarayoniga bog'liq bo'lgan asal hidi bilan kuzatiladi. Qizish pi​chan va somon uyumi, g'aram va kipning o'rta qismini tekshi-rish yo'li bilan aniqlanadi.
Buzilgan pichan va somonning mavjudligi. Buzilgan partiyalarga mog'orlagan, ifloslangan va chiriganlari kiradi. Bu ko'rsatkich pichan vasomonni tashqi tomonidan kuzatish hamdakip va g'aram o'rtasini tekshirish yo'li bilan o'rnatiladi.
Namlik pichan va g'aramni saqlash xavfsizligini ta'min-lovchi asosiy ko'rsatkich hisoblanadi. Namlik o'tkir pichoq bilan uzunligi 0,2—1 sm. ga yaqin bo'lakchalar shaklida maydalangan pichan va somondan 5 g o'lchanma olib aniqlanadi. O'lchanma quritish shkafida 40 minut davomida 130°C haroratda quritiladi.
Somon tarkibida ifloslantiruvchi va zaharli o'tlarning miq​dori. Somonning o'rtacha namunasidan quyidagi fraksiyalarga ajratish uchun 100—300 g o'lchanma olinadi: 1) toza somon; 2) begona o'tlar; 3) dag'al va yeb bo'lmaydigan o'tlar; 4) zararli va zaharli o'tlar. Alohida fraksiyalar og'irligi foizlarda ifodalanadi.
Takrorlash uchun savollar
1.
Omixta yem sanoatining xomashyosiga nimalar kiradi?
2.
Dag'al yemlar deganda nimani tushunasiz va qanday turlari mavjud?
3. Qishloq xo'jaligi hayvonlarining mahsuldorligini oshirishga erishish uchun omixta yem ishlab chiqarishning roli.
4. Sochiluvchan omixta yem nima?
5. Briketlangan omixta yem qanday ishlab chiqariladi?
6. Donador omixta yem ishlab chiqarish va uning afzalliklari.
7. To'liq ratsionli omixta yem deganda nimani tushunasiz?
8. Omixta yem ishlab chiqarish uchun qo'llaniladigan xomashyolar qanday shartli guruhlarga boiinadi?
9. Donli xom ashyo deganda nimani tushunasiz?
10. Omixta yem ishlab chiqarish uchun ishlatiladigan donlarning sifat ko'rsatkichlari.
11. Un va yorma sanoatining qaysi chiqindilarini bilasiz?
12. Kepakning sifat ko'rsatkichlari haqida ma'lumot bering.
13. Kunjara va shrot omixta yem sanoatining xomashyosi sifatida.
14. Kunjara va shrotning kimyoviy tarkibi.
15. Chigit kunjarasi va shiroti.
16. Kungaboqar kunjarasi sifatiga qo'yiladigan talablar.
17. Lavlagi shakari, kraxmal va gidroliz ishlab chiqaruvchi sanoat chiqindilarini omixta yemga qo'llanilishi haqida ma'lumot bering.
18. Hayvonlardan olinadigan qanday ozuqa xomashyolarini bilasiz?
19. Mineral xom ashyolarga nimalar kiradi?
20. Pichan va somonning sifati qaysi ko'satkichlar bilan tavsiflanadi?

